
رووداو - هەولێر
وەزارەتی گواســتنەوە و گەیاندن مۆڵەتی 7 كۆمپانیای خزمەتگوزاریی ئینتەرنێتی هەڵوەشــاندەوە. لە چەند رۆژی داهاتووشــدا 

مۆڵەتی 10 كۆمپانیای دیكە هەڵدەوەشێنێتەوە.
ئومێــد محەممــەد، گوتەبێژی وەزارەتی گواســتنەوە و گەیاندن بــە )رووداو(ی راگەیاند: "بە بڕیاری وەزیری گواســتنەوە و 
گەیاندن بە وەكالەت، مۆڵەتی 7 كۆمپانیای خزمەتگوزاریی ئینتەرنێت هەڵوەشێنراوەتەوە، ئەوەش بەهۆی پابەندنەبوونیان بەو 

گرێبەستەی كە لەگەڵ حكومەتی هەرێمی كوردستان كردوویانە، هەروەها نەدانی رسومات و كرێی كاركردن".
ســەبارەت بە بڕی ئەو قەرزەی لەلای كۆمپانیاكانی ئینتەرنێتە، كاروان رەزا ئەحمەد، بەڕێوەبەری گشــتی پۆســتە و 
گەیاندن لە وەزارەتی گواستنەوە و گەیاندن گوتی: " ئەوانەی بە سیستەمی WiFi كاردەكەن هەیانە 80 ملیۆن دینار 
قەرزدارە، هەشیانە سنووری كاركردنی تەنیا لە پارێزگایەكە و 10 ملیۆن دینار قەرزدارە، كۆمپانیا هەیە زیاتر لە دوو 

ملیار دینار قەرزدارە".
 كاروان رەزا هەروەهــا گوتــی :"زیاتر لە 10 كۆمپانیای دیكەی خزمەتگوزاریی ئینتەرنێتی دیكە، بەهۆی 
پابەندنەبــوون بە گرێبەســتەكەیان لەگــەڵ حكومــەت و كارپێنەكردنی ئەو فریكوێنســەی پێیاندراوە، 
هەروەها نەدانی رســومات و كرێی ساڵانە، لە چەند رۆژی داهاتوودا بڕیار لەسەر هەڵوەشاندنەوەی 

گرێبەستەكانیان دەدرێت".

مۆڵەتی 17 كۆمپانیای
ئینتەرنێت هەڵدەوەشێندرێتەوە

دەستەی وەبەرهێنان لیژنەیەك 
لەسەر پرۆژەیەكی مەلا یاسین 

پێكدێنێ

مەجید نیزامەدین گلی:

كریستیانێك بكەنە جێگری 
نێچیرڤان بارزانی 

نووسەری کتێبی )دیداری تەمەن( 
دەدرێتە دادگا

5

بڵاوكردنەوەی 
ڤیدیۆیەك لەنێو 
دەرمانسازاندا 
هەرا دەنێتەوە

1100 منداڵی 
بیانیی داعش لە 
گرتووخانەكانی 

عێراقدان

4 راپۆرت

2 راپۆرتە هەواڵ

8 ئابووری

12 ژنان

1419

26 دۆسیەی تەزویری 
ماركەی  بازرگانی لە 

دادگان 

لە دوو رۆژی داهاتوودا پارتی و یەكێتی 
رێككەوتن واژۆ دەكەن 

یەكێتی دەنگ بە كاندیدای سەرۆكی هەرێمی كوردستان نادات

رووداو - هەولێر

بڕیــارە ئەم هەفتەیە بە فەرمی بازاڕی لەنگەی 
هەولێــر بكرێتەوە كــە بە گوتەی بەرپرســێك لە 
ئەنجوومەنــی وەزیــران، دوو ملیــار و 760 ملیۆن 

دینار لە نۆژەنكردنەوەی بازاڕەكەدا خەرج كراوە.
هۆشیار قادر، سەرۆكی فەرمانگەی بەدواداچوونی 
پڕۆژەكان لە ئەنجوومەنــی وەزیران بە )رووداو(ی 
راگەیاند: "دوای ســووتانی بازاڕەكە دەســتمان بە 
بەدواداچــوون كــرد و رۆژی 2018/10/29 چــوار 

لیژنەمان بۆ نۆژەنكردنەوەی دروستكرد". بازاڕەكە 
2200 دووكانــە، 1260 دووكانیــان بــە تــەواوی 
ســووتابوون. هۆشــیار قادر دەڵێ: "بازاڕەكەمان 
نۆژەنكردووەتەوە، تێچووەكەشی دوو ملیار و 760 
ملیــۆن دینار بوو. لەم هەفتەیە لە رێورەســمێكدا 

بەفەرمی لەلایەن ســەرۆكی دیوانــی ئەنجوومەنی 
وەزیران و پارێزگاری هەولێر دەكرێتەوە".

بەگوتەی بەرپرســەكەی ئەنجوومەنی وەزیران، 
دوای نۆژەنكردنــەوەی بازاڕەكە، نرخی دوكانەكان 
بەرزبووەتەوە و ئێستا نرخی هەر دووكانێك 70 بۆ 

80 هەزار دۆلار گرانتر بووە.
نیوەشــەوی 2018/10/25 بــازاڕی لەنگــە لە 
هەولێــر ئاگــری گــرت و زیاتر لە نیوەی ســووتا، 
حكومەتی هەرێمی كوردســتان بڕیاری دا بازاڕەكە 

نۆژەن بكاتەوە.

بازاڕی لەنگە بە دوو ملیار و 760 ملیۆن دینار نۆژەنكرایەوە

کچێکی کورد
زۆرانبازانی جیهان 
سەرسام دەکات

ئەندامێكی مەكتەبی سیاسی یەكێتی دەڵێ 
ئێســتا نزیكن لە رێككەوتن لەگــەڵ پارتی و 
پێشبینی دەكات لە دوو رۆژی داهاتوودا پارتی 
وەڵامی داواكارییەكانیان بداتەوە. بەرپرســانی 
پارتیش گەشبینن لەم نزیكانە لەگەڵ یەكێتی 

بگەنە رێككەوتن.
ســامان گەرمیانی، ئەندامی سەركردایەتی 
یەكێتی نیشتمانی كوردســتان، بە ئاماژەدان 
بــە دوایین كۆبوونــەوەی مەكتەبی سیاســی 
حیزبەكەی كە هەینی رابردوو بۆ ئامادەكردنی 
دواییــن پاكێجــی داواكارییەكانی حیزبەكەیان 
لــە هەولێر بەڕێوەچــوو، دەڵێ ئێســتا ئێمە 
چاوەڕوانــی پارتــی دەكەیــن و پێشــنیازی 
واشــمان نەكردووە كە قورس بێت و جێبەجێ 
نەكرێت "ئەوەندە نەرمیمان نواندووە كە پارتی 
وەڵاممان بداتەوە، هیوادارین وەڵامەكە ئەرێنی 
بێت". هەروەها سەعدی ئەحمەد پیرە، ئەندامی 
مەكتەبی سیاســی یەكێتی دەڵێ: "چاوەڕێی 
وەڵامی پارتی دەكەین و نزیكین لە رێككەوتن".
شــاندی  ئەندامێكــی  لەوبــارەوە  هــەر 
دانوســتاندنكاری پارتــی كە نەیویســت ناوی 

ئاشكرا بكرێت، بە)رووداو(ی گوت: "گەشبینین 
بــەم نزیكانــە لەگــەڵ یەكێتــی رێكبكەوین و 
هەواڵــی خۆش بدەینە خەڵك". بەڵام دەڵێت: 
"ئــەوەی برادەرانی یەكێتــی ناردوویانە مەرج 

نییە كتومت وەك خۆی جێبەجێ بكرێ".
هــاوكات بەرپرســێكی پارتــی دیموكراتی 
كوردســتان كە لەبــەر هەســتیاریی دۆخەكە 
و گفتوگــۆی نێــوان پارتی و یەكێتــی داوای 

كرد ناوی بڵاونەكرێتــەوە، گوتی: "زانیاریمان 
هەیــە كە یەكێتی دەنگ بــە كاندیدای پارتی 
بۆ سەرۆكی هەرێمی كوردستان كە نێچیرڤان 
بارزانییــە، نــادەن و دەیانــەوێ لــە رێــگای 

دەنگنــەدان بە نێچیرڤــان بارزانی لــە گۆڕان 
بدەن".

ئەو پۆســتانەی پارتی پێشنیازی كردوون 
بۆ یەكێتی، پێكهاتوون لە سەرۆكی پەرلەمان، 
جێگری ســەرۆكی حكومــەت و وەزارەتەكانی 
پێشــمەرگە، پلاندانان، كشــتوكاڵ، خوێندنی 
و  شــەهیدان  كاروبــاری  شــارەوانی،  بــاڵا، 

ئەنفالكراوان.
ئەندامێكــی ســەركردایەتی یەكێتــی كــە 
نەیویست ناوی بڵاوبكرێتەوە، دەڵێ: "تاوەكو 
ئێستا 6 وەزارەت و چەند دەستەیەك یەكلایی 
بوونەتــەوە بــۆ ئێمە، ماوەتەوە ســەر ئەوەی 
لەســەر داڕشــتنی كۆتایــی وردەكارییــەكان 

رێكبكەوین".
هێڤیــدار ئەحمــەد، ئەندامــی پەرلەمانــی 
كوردستان لە فراكسیۆنی پارتی دەڵێ، تاوەكو 
ئێستا یەكێتی وا مامەڵە دەكات كە خۆی دوور 
بگرێــت لە هەمواری یاســای ســەرۆكایەتی و 
دەنگپێنەدانی "بەوشێوەیەش یەكێتی متمانەی 

نێچیرڤان بارزانی لەدەست دەدات".

رووداو - هەولێر

وەزیــری شــارەوانی و ســەرۆكیی شــارەوانیی هەولێــر 
لەلایــەن خاوەنی كۆمپانیایەك دەدرێنە دادگا، بڕیارە رۆژی 
سێشــەممە 2019/4/2 یەكــەم دانیشــتنی دادگاییەكە لە 

هەولێر بەڕێوەبچێت.
محەممەد زەند، خاوەنی كۆمپانیای باند كە بڕیارە پڕۆژەی 
سیتی پاسی هەولێر جێبەجێ بكات، بە )رووداو(ی راگەیاند: 
"وەزارەتی گواستنەوە و گەیاندن جێبەجێكردنی پڕۆژەكەی 
بــە كۆمپانیاكەمان ســپاردووە، دەســتەی وەبەرهێنانیش 
پەســەندی كردووە و لــە 2018/7/18 پرۆژەكەی ناردووە 
بۆ ســەرۆكایەتی شارەوانیی هەولێر، بەڵام ئەوان رێگرن لە 

جێبەجێكردنی پڕۆژەكە".
بەرپرســانی پارێــزگای هەولێر دەڵێــن پرۆژەكە نادەنە 
كەرتــی تایبــەت. هەمزە حامــد، بەڕێوەبــەری راگەیاندنی 
پارێــزگای هەولێر بــە )رووداو(ی راگەیاند: "نووســراومان 

كردووە بۆ دەســتەی وەبەرهێنان كە پێویســت ناكات ئەو 
پڕۆژەیە بدرێتــە كەرتی تایبەت. حكومەت بەرنامەی هەیە 

خۆی جێبەجێی بكات".
خاوەنی كۆمپانیای باند وەزارەتی شارەوانی و شارەوانی 
هەولێر بەوە تۆمەتبار دەكات كە رێگری لە جێبەجێكردنی 
پڕۆژەكەی دەكەن، بۆیە ســكاڵای لەســەر تۆمار كردوون. 
محەممەد زەند گوتی: "سكاڵام لەدژی وەزیری شارەوانی و 
سەرۆكی شارەوانی هەولێر تۆمار كردووە، چونكە بە بەڵگە 
لەلامە كە ئەوان بڕیاری سەرۆكی حكومەتیان بۆ بەرژەوەندی 
خۆیان پێشێل كردووە، بڕیاریشە رۆژی 2019/4/2 یەكەم 

دانیشتنی دۆسیەكە لە دادگای هەولێر بەڕێوەبچێت".
جاسم قاسم، بەرپرسی سكاڵاكانی سەرۆكایەتی شارەوانی 
هەولێر پشتڕاستی كردەوە كە سكاڵایان لەسەر تۆمار كراوە 
و گوتی ئەو بە نوێنەرایەتی سەرۆكی شارەوانیی هەولێر لە 

دانیشتنەكەی دادگادا ئامادە دەبێ.

رووداو - هەولێر

نزیكەی نۆ ساڵە مۆنۆمێنتی شەهیدان لە هەولێر تەواو بووە، 
بەڵام ئێستا بەشێكی زۆری وێران بووە و بەرپرسێكی ئەنجوومەنی 

وەزیرانیش دەڵێ: "دووبارە نۆژەنی دەكەینەوە".
خەســرۆ جاف كە بەڵێندەری پڕۆژەی مۆنۆمێنتی شەهیدانە، 
دەڵێت: "من لە 2010/9/8 مۆنۆمێنتی شــەهیدانم 100 % تەواو 
كــردووە و وەكو دەســكەگوڵ داومەتە حكومــەت، بەڵام بەهۆی 

پشتگوێخستنیەوە بەشێك لە مۆنۆمێنتەكە تێكچووە".
بەڵام شــوكروڵڵا ئــاودەل بابكەیــی، بەڕێوەبەری مۆنۆمێنتی 
شــەهیدان، بەڵێنــدەر و ئەندازیــاری پرۆژەكــە تۆمەتبار دەكات 
بەوەی كە كارەكە لەڕووی بیناســازییەوە كێشــەی جددی هەیە 
"لەڕووی میكانیكیشــەوە كێشەی تێدایە، سەربانی مۆنۆمێنتەكە 
كاشــی لێدراوە و دەبێت هەمــووی هەڵبكەندرێت، بەڵێندەرەكە 

كەمتەرخەم بووە". 
پڕۆژەكــە 18 ملیــۆن و 500 هــەزار دۆلاری تێچــووە، بەڵام 
بەڵێندەرەكــە دەڵێت هەموو پارەكەیــان نەداوەتێ "ئەنجوومەنی 

وەزیران قەرزداری منە و سكاڵاشــم لەسەر تۆمار كردوون، بەڵام 
دۆســیەكە داخراوە. زیاتر لە ســێ ملیــۆن دۆلارم لەو پڕۆژەیەدا 

زەرەر كردووە".
وشــیار قادر عومــەر، ســەرۆكی فەرمانگــەی بەدواداچوونی 
پڕۆژەكان لە ســەرۆكایەتی دیوانی ئەنجوومەنی وەزیران لەبارەی 
سكاڵاكەی خەسرۆ جاف دەڵێت: "گرێبەستەكە لەڕێی پەیوەندیی 
شەخسی درابوو بەو بەڵێندەرە. بەپێی رێنماییەكان گرێبەستەكە 
هەڵــە بــوو، نابێت سەرپەرشــتی و راوێــژكاری و جێبەجێكردن 
بەیەكەوە بدرێتە بەڵێندەرێك، ئێمە 477 هەزار دۆلار پارەمان بۆ 
دانا وەكو مافی دیزاینەكەی، بەڵام ئەو قبوڵی نەكرد و ســكاڵای 

تۆماركرد، سكاڵاكەشی دۆڕاند".
وشــیار قادر دەڵێ: لیژنەیەكیان لە 9 ئەندازیار پێكهێناوە بۆ 
ئامادەكردنی دەرخســتەی نۆژەنكردنەوەی مۆنۆمێنت و لەماوەی 
مانگێكــدا دەرخســتەكە ئامــادە دەكەن و بــەرزی دەكەنەوە بۆ 
سەرۆكی دیوانی ئەنجوومەنی وەزیران. گوتیشی: "نۆژەنكردنەوەكە 

سێ ملیۆن دۆلاری تێدەچێت".

ئەم هەفتەیە بەفەرمی دەكرێتەوە

وەزیری شارەوانی و سەرۆكی 
شارەوانیی هەولێر دەدرێنە دادگا

مۆنۆمێنتی شەهیدان بەر لە 
كردنەوەی، نۆژەن دەكرێتەوە

دوو برا لە بنكەیەكی دەنگدان لە باكووری كوردستان كوژران راپۆرتە هەواڵ

رووداو - مەلەتێ 
لە پارێزگای مەلەتیێ لە باكووری كوردستان، لە كاتی دەنگداندا دوو هاونیشتمانی كە برای یەكدین كوژران. رۆژی 31-3-2019 لە گەڕەكی بۆلوونمەزی سەر بە شارۆچكەی 

پوتورگە لە پارێزگای مەلەتیێ لە باكووری كوردستان، لە كاتی دەنگداندا دەمەقاڵی لەنێوان چەند كەسێك روویدا كە هۆكارەكەی نەزانراوە، دواتر ئاڵۆزی لێكەوتەوە. هەر لە 
هەمان شوێن یەكێك لەو كەسانەی بووەتە شەڕیان، بە دەمانچە دوو كەسی كوشتووە. بەپێی زانیارییەكانی نەخۆشخانەی گشتیی مەلەتیێ، لەو شەڕ و ئاڵۆزییەدا دوو برا به 

‌ناوەكانی حەسەن ئاكتاش و ئیلیاس ئاكتاش بەدەستڕێژی گوللـە كوژراون. 

بڵاوكردنەوەی ڤیدیۆیەك لەنێو دەرمانسازاندا 
هەرا دەنێتەوە

شكار ئەحمەد
رووداو – هەولێر

دوو دەرمانســاز دەڵێــن دەرمانــی قاچــاخ و بێ 
ستیكەریان لەنێو دەرمانخانەی بەڕێوەبەری كواڵیتی 
كۆنترۆڵــی دەرمان و بەرپرســی چاودێریــی بازاڕ لە 
بەڕێوەبەرایەتییەكە دۆزیوەتــەوە، بەڵام بەڕێوەبەری 
كواڵیتی كۆنترۆڵ لەسەر ئەوە سكاڵایان لەسەر تۆمار 

دەكات.
بەپێــی گرتەیەكــی ڤیدیۆیــی و راپۆرتــی دوو 
دەرمانســاز كە دەســت )رووداو( كەوتوون، چەندین 
دەرمانی قاچــاخ و رێگەپێنەدراو لەنێو دەرمانخانەی 
دایك كە خاوەنەكەی د.گۆران عەبۆ میرزا، بەڕێوەبەری 
كواڵیتی كۆنترۆڵی دەرمانــە، هەروەها دەرمانخانەی 
ساڕێژ كە خاوەنەكەی دكتۆر هێژان ئەنوەر، بەرپرسی 
چاودێریی بازاڕە لە بەڕێوەبەرایەتی كواڵیتی كۆنترۆڵی 

دەرمان، دۆزراونەتەوە.
لــە گرتــە ڤیدیۆییەكــەدا، بەڵێــن تەحســین كە 
دەرمانســازە، دەڵێ: "دەرمانی بێ ستیكەر، قاچاخ، 
ساختە، توركی، ئێرانی و سووریمان دۆزییەوە كە بە 
كواڵیتی كۆنتڕۆڵدا تێنەپەڕیون. بۆ نموونە سایتۆتیك 
دوو ســاڵە نەمــاوە. هەندێــك لــەو دەرمانانە مۆری 
ئێرانیــان پێوەیە و نابێت لێرە بفرۆشــرێن. دەرمانی 
ســووری بــێ ســتیكەر لەنێــو ئــەو دەرمانخانانەدا 
دۆزراونەتــەوە. بێجگە لــەوەش دەرمانی توركی لەو 
دەرمانخانانــەدا هەبــوو كە دەبوو لــە مانگی چواری 

ساڵی 2018 وە بگەڕێندرێنەوە و نەفرۆشرێن".
ئــەو دەرمانســازە بــاس لــەوەش دەكات كە 59 
ماددەیان لەنێو دەرمانخانەكاندا دۆزیوەتەوە و نموونەی 

هەریەك لەوانەیان داوەتە سەندیكای دەرمانسازان بۆ 
ئەوەی مامەڵەی یاسایی لەگەڵ خاوەنەكانیان بكەن، 
چونكە ئەوان خۆیان ئەو دەرمانخانانە سزادەدەن كە 

ئەو جۆرە دەرمانانە دەفرۆشن.
دكتۆر چالاك كەریم لە بەڕێوەبەرایەتی پشــكنین 
و بەدواداچــوون بە )رووداو(ی گــوت: "ئەوانە وەكو 
لیژنــە نەچــوون، بەڵكــو بەشــێوەیەكی برادەرانــە 
رۆیشتوون. ئەو دوو دكتۆرە هاتنە لای دكتۆر گۆران 
و پێیانگوت ئێوە جیاوازی دەكەن لە كاتی پشكنینی 
دەرمانخانــەكان، بۆیــە ئەویش گوتــی فەرموو بچن 
تەماشای دەرمانخانەكەم بكەن. بەڵام ئەو دوو كەسە 
ئەو هەلەیان قۆستبووەوە، بە ڤیدیۆ تۆماریان كردبوو، 

دەرمانەكانیشیان بردبوو بۆ سەندیكای دەرمانسازان".
هەر لەوبارەوە دكتۆر عەدنان شــێروانی، جێگری 
سەرۆكی سەندیكای دەرمانسازانی كوردستان دەڵێت: 
"ئــەو دكتۆرانە لە دانیشــتنێكی برادەرانەی كواڵیتی 
كۆنترۆڵــی دەرمــان و لقی هەولێری ســەندیكادا، بە 
دكتــۆر گــۆران و دكتۆر هێژانیان گوتبوو ســەردانی 
دەرمانخانەكانــی ئێــوەش بكەین رەنگــە هەمان ئەو 
دەرمانانە بدۆزینەوە كە ئێوە دەرمانخانەكانی لەسەر 
ســزا دەدەن، ئەوانیش وەكو تەحەدایەك گوتبوویان 
دەتوانن بچنــە دەرمانخانەكانی ئێمەش، بۆیە ســێ 

كەس كە یەكێكیان لە لیژنەی پشكنین و چاودێرییە، 
سەردانی دەرمانخانەكانیان كردبوو، هەمان دەرمانیان 
دۆزیبــووەوە كــە لە دەرمانخانەكانــی دیكە هەبووە، 
بەڵام ئەوان وەكو لیژنە نەچوون و هیچ فەرمانێكیان 

پێ نەبووە بۆ پشكنینی ئەو دەرمانخانانە".
بەڵام ســەرچاوەیەكی ئاگادار كە نەیویست ناوی 
بهێنرێــت، بە )رووداو(ی گــوت: "ئەوانە وەكو لیژنە 
چووبوونــە ئــەو دوو دەرمانخانەیە، بەڵام لەترســی 
ئــەوەی ســزا نەدرێن لەلایــەن كواڵیتــی كۆنتڕۆڵی 
دەرمان ناوێرن راستییەكە بڵێن. سەرۆكی لیژنەكە لە 

لیژنەی پشكنین و بەدواداچوون بووە، ئەندامەكانیش 
یەكێكیان لە ســەندیكای دەرمانســازانی كوردستان 
بووە و ئەوەی دیكەش لە كواڵیتی كۆنتڕۆڵی دەرمان 
بووە. تەنانەت دوای بڵاوبوونەوەی ڤیدیۆكە لە دكتۆر 

بەڵێنیان دابوو".
هــەر دوای بڵاوكردنــەوەی گرتــە ڤیدیۆییەكــە، 
لەســەر داوای دكتۆر گۆران و دكتۆر هێژان لیژنەیەك 
لــە وەزارەتــی تەندروســتی و داواكاری گشــتی بــۆ 
لێكۆڵینەوە لە كەیسەكە پێكهێنرا. دكتۆر گۆران عەبۆ 

میرزا بە )رووداو(ی راگەیاند: "ئێمە داوای پێكهێنانی 
لیژنەیەكمــان كــردووە لــە وەزارەتی تەندروســتی و 
لەڕێگەی داواكاری گشتییەوە بابەتەكەمان وروژاندووە، 
چونكە دكتۆر بەڵێن لە ڤیدیۆكاندا هەندێك قســەی 
كردووە بەبێ بەڵگە، بۆیە لیژنەكە ئێستا بەدواداچوون 

بۆ دۆسیەكە دەكات".
ســەبارەت بەو دەرمانانەش كــە لەنێو ڤیدیۆكەدا 
هــەن و دكتۆر بەڵێن دەڵێ قاچاخ و بێ ســتیكەرن، 
دكتۆرگــۆران گوتــی: "هەمــوو كەســێك دەتوانێت 
بەئارەزووی خۆی قســە بكات، بەڵام ئێمە بە یاســا 

مامەڵە لەگەڵ ئەو بابەتە دەكەین". 
دكتۆر گۆران گوتیشی: "دكتۆر بەڵێن پێشتر لەسەر 
دەرمانــی قاچاخ و خراپ نەك هــەر دەرمانخانەكەی 

داخراوە، بەڵكو دراوەتە دادگاش".

دەرمانسازێك

دەرمانی ساختەمان 
لە دەرمانخانەكەی 
بەڕێوەبەری كواڵیتی 
كۆنترۆڵی دەرماندا 
دۆزیوەتەوە

ئێمە بە یاسا مامەڵە 
لەگەڵ ئەو بابەتە 
بەڕێوەبەری كواڵیتی كۆنترۆڵی دەرماندەكەین

شكار ئەحمەد
رووداو – هەولێر

خاوەنی ئەو كۆمپانیایەی بڕیارە پڕۆژەی ســیتی 
پاســی هەولێــر جێبەجێ بكات، ســكاڵای لەســەر 
وەزیری شــارەوانی و ســەرۆكی شــارەوانیی هەولێر 
تۆمار كردووە و بڕیارە رۆژی سێشەممە 2019/4/2 
یەكەم دانیشتنی دادگاییەكە لە هەولێر بەڕێوەبچێت.
محەممــەد زەنــد، خاوەنی كۆمپانیــای باند كە 
بڕیارە پڕۆژەی سیتی پاسی هەولێر جێبەجێ بكات، 
بــە )رووداو(ی راگەیاند: "وەزارەتی گواســتنەوە و 
گەیاندن بە نووسراوی ژمارە 531 لە 2018/4/10، 
كۆمپانیاكەمــان  بــە  پڕۆژەكــەی  جێبەجێكردنــی 
سپاردووە، دەستەی وەبەرهێنانیش لە 2018/4/15 
پەســەندی كــردووە و لــە 2018/7/18 پرۆژەكەی 
نــاردووە بــۆ ســەرۆكایەتی شــارەوانیی هەولێــر، 
بەمەبەستی پێدانی دوو پارچە زەوی بۆ بەكارهێنانیان 
وەكو گەراج بۆ پاســەكانی پڕۆژەی ســیتی پاســی 
هەولێر، ئێمە هەموو كارەكانمان تەواو كردووە، بەڵام 

ئەوان رێگرن لە جێبەجێكردنی پڕۆژەكە".
ســەرەڕای رەزامەندیــی وەزارەتــی گواســتنەوە 
و دەســتەی وەبەرهێنــان لەســەر پرۆژەكــە، بەڵام 
بەرپرسانی پارێزگای هەولێر دەڵێن پرۆژەكە نادەنە 

كەرتی تایبەت.
هەمــزە حامد، بەڕێوەبەری راگەیاندنی پارێزگای 
هەولێر بە )رووداو(ی راگەیاند: "نووسراومان كردووە 
بــۆ دەســتەی وەبەرهێنان كە پێویســت ناكات ئەو 
پڕۆژەیە بدرێتە كەرتی تایبەت و حكومەت بەرنامەی 
هەیــە خۆی جێبەجێی بــكات، چونكە ئەو پڕۆژەیە 

پەیوەســتە بە هەمــوو دانیشــتووانی هەولێر، بۆیە 
دەبێت رەزامەندی یەكەی ئیداری لەسەر بێت".

هەمــزە حامــد ئامــاژەی بۆ ئــەوەش كــرد كە 
پارێــزگاری دوســڵدۆرفی ئەڵمانیا بەڵێنــی پێداون 
پاســیان بــۆ دابیــن بكــەن: "دوو ســاڵ لەمەوبەر 
پارێــزگاری هەولێــر ســەردانی دوســڵدۆرفی كرد، 
پارێزگاری شــارەكە بەڵێنی دابوو پاسمان بۆ دابین 
بكەن و هاوكاریشمان بكەن لە دانانی سیستەمەكە".
بەڵام خاوەنی كۆمپانیای باند رەتیدەكاتەوە هیچ 
بەڵێنێك بە پارێزگاری هەولێر درابێت و دەڵێت: "لە 
رێگەی كونســوڵی ئەڵمانیا لە هەولێر قسەم لەگەڵ 
پارێزگاری دوســڵدۆرف كرد، ئەو گوتی بەڵێنی لەو 

شێوەیەمان بە پارێزگاری هەولێر نەداوە".
خاوەنی كۆمپانیای باند وەزارەتی شــارەوانی و 
شــارەوانی هەولێر بەوە تۆمەتبار دەكات كە رێگری 
لە جێبەجێكردنی پڕۆژەكەی دەكەن، بۆیە سكاڵای 
لەســەر تۆمــار كــردوون. محەممەد زەنــد گوتی: 
"ســكاڵام لــەدژی وەزیری شــارەوانی و ســەرۆكی 
شــارەوانی هەولێر تۆمار كردووە، چونكە بە بەڵگە 
لەلامــە كە ئەوان بڕیاری ســەرۆكی حكومەتیان بۆ 
بەرژەوەندی خۆیان پێشێل كردووە، بڕیاریشە رۆژی 
2019/4/2 یەكەم دانیشــتنی دۆسیەكە لە دادگای 

هەولێر بەڕێوەبچێت".
جاسم قاسم، بەرپرسی سكاڵاكانی سەرۆكایەتی 
شــارەوانی هەولێر پشتڕاستی كردەوە كە سكاڵایان 
لەســەر تۆمار كراوە و گوتی: "لە سكاڵاكەدا دەڵێن 
شارەوانی رێگرە لە جێبەجێكردنی پڕۆژەكە، بەڵام 
سەرۆكی شارەوانی دەڵێ ئەم بابەتە تەنیا پەیوەندی 
بە شارەوانییەوە نییە، بەڵكو پەیوەندی بە پارێزگا و 

وەزارەتی گواستنەوە و گەیاندنیشەوە هەیە". 
جاسم قاسم بە نوێنەرایەتی سەرۆكی شارەوانیی 

هەولێر لە دانیشتنەكەی دادگادا ئامادە دەبێ.
پێشتریش سامان محەممەد، سەرۆكی شارەوانیی 
هەولێر بــە )رووداو(ی گوتبوو: "ئێمە پڕۆژەكەمان 
رانەگرتووە و بەرزیشــمان كردووەتەوە بۆ وەزارەتی 
شــارەوانی، بەڵام دەبــوو وەزارەتی گواســتنەوە و 
گەیاندن لەگەڵ پارێزگای هەولێر دیراســەی بكەن، 

ئینجا بدرێتە دەستەی وەبەرهێنان".
ســامان محەممــەد ئامــاژەی بۆ ئــەوە كرد كە 
چەند تێبینییەكیان لەسەر پرۆژەكە هەیە و گوتی: 
"كۆمپانیاكە داوای دوو پارچە زەوی كردووە، یەكێك 
لــەو زەویانە دەكەوێتە ناو ســنووری فڕۆكەخانەی 
هەولێر، بۆیە ناگونجێت، دەكرێت زەوییان لە شوێنی 
دیكــە بۆ دابین بكەین، ئــەوان ئەوەندەی پێداگری 
لەســەر زەوییەكە دەكەن، هێندە پێداگری لەســەر 

پڕۆژەكە ناكەن، بۆیە گومانمان هەیە".
كۆمپانیای باند گرێبەســتی لەگــەڵ كۆمپانیای 
ئەڵمانــی - بەریتانــی ADAMSLAB كــردووە بــۆ 
كڕینــی 120 پاســی مۆدێل تازە بــە 33 ملیۆن و 
600 هەزار یۆرۆ. زەند دەڵێ: "من دەبێ لە ماوەی 
ساڵێكدا ئەو پارەیە بدەم، ئەگەرنا دەبێ 10 ملیۆن 
یۆرۆ وەك غەرامەی هەڵوەشاندنەوەی گرێبەستەكە 

بدەم".
پڕۆژەی )ســیتی پاســی هەولێر( پێنج هێڵە و 
هەموو ناو شاری هەولێر دەگرێتەوە. محەممەد زەند 
دەڵێت: "پڕۆژەكە لە ســاڵی 2010 بڕیاری لەســەر 
دراوە، كۆمپانیایەكــی ئیتاڵی بــە یەك ملیار دینار 

دیزاینی بۆ كردووە".

وەزیری شارەوانی و 
سەرۆكی شارەوانیی هەولێر 

دەدرێنە دادگا
شكار ئەحمەد

رووداو - هەولێر

بڕیارە ئەم هەفتەیە بە فەرمی بازاڕی لەنگەی 
هەولێر بكرێتەوە كە بە گوتەی بەرپرســێك لە 
ئەنجوومەنــی وەزیران، دوو ملیار و 760 ملیۆن 
دینار لە نۆژەنكردنەوەی بازاڕەكەدا خەرج كراوە.

نیوەشــەوی 2018/10/25 بازاڕی لەنگە لە 
هەولێــر ئاگری گرت و زیاتر لە نیوەی ســووتا، 
حكومەتی هەرێمی كوردستان بڕیاری دا بازاڕەكە 

نۆژەن بكاتەوە.
فەرمانگــەی  ســەرۆكی  قــادر،  هۆشــیار 
بەدواداچوونی پڕۆژەكان لە ئەنجوومەنی وەزیران 
رووداوەكــە  "دوای  راگەیانــد:  بــە )رووداو(ی 
رۆژی  و  كــرد  بەدواداچــوون  بــە  دەســتمان 
2018/10/29 چوار لیژنەمان بۆ نۆژەنكردنەوەی 

دروستكرد".
 گوتیشــی: "سیســتەمی ئــاوی بازاڕەكــە 
هەمووی لەژێر زەوی دانراوە، تێستمان كردووە و 
بەبێ كێشە تەواو بووە، بۆ سیستەمی بەرگریی 
شارســتانیش بۆ هەر 85 مەترێــك بۆردێكمان 
داناوە، هەروەها 17 ســندوقی ســۆندەمان لەو 
شوێنانە داناوە تاوەكو ئاسان بێت بۆ بەكارهێنان 
لەكاتی رووداوی نەخوازراودا. سیستەمی كارەبای 
نیشتمانی و موەلیدەشمان لەبری تۆڕی جیاواز 

بــە یەك كێبڵ هێنایە نێو بازاڕەكە و 5 بگۆڕی 
1000 كەیڤیشمان بۆ داناوە".

بازاڕەكە 2200 دووكانــە، 1260 دووكانیان 
بە تەواوی ســووتابوون. هۆشــیار قــادر دەڵێ: 
"بازاڕەكــە ئــەم هەفتەیــە بەفەرمــی لەلایــەن 
و  وەزیــران  ئەنجوومەنــی  دیوانــی  ســەرۆكی 

پارێزگاری هەولێرەوە دەكرێتەوە".
بەگوتەی بەرپرسەكەی ئەنجوومەنی وەزیران، 
دوای نۆژەنكردنەوەی بازاڕەكە، نرخی دوكانەكان 
بەرزبووەتــەوە: "كاتی خــۆی خاوەنی دووكانە 
سووتاوەكان گوتیان خۆمان دووكانەكان نۆژەن 

دەكەینــەوە، بەڵام رێگەمان بــدەن چوار ریز لە 
سەقفی دووكانەكان بەرز دەكەینەوە، پارێزگاری 
هەولێریش رازی بوو، بەو هۆیەوە ئێســتا نرخی 
هــەر دووكانێــك 70 بۆ 80 هــەزار دۆلار گرانتر 
بووە، ئێســتا ئەوانەی دووكانیان نەســووتاوە، 
داوایان كردووە دەستكاری دووكانەكانیان بكەن 
و ســەقفەكەی بــەرز بكەنەوە، بــەڵام قبوڵمان 
نەكرد، چونكە زیاتر لە شــەش مانگی دەوێت، 
بۆیە لەگەڵیان رێككەوتین كە حكومەت سەقف 
و كارەباكەیان بۆ چاك بكات، ئەویش دوو مانگ 

دەخایەنێ".

ئەم هەفتەیە بەفەرمی دەكرێتەوە

تێچووی نۆژەنكردنەوەی 
بازاڕی لەنگە دوو ملیار و 760 

ملیۆن دینارە

عومەر شایان
رووداو – هەولێر

سەركونســوڵی گشــتیی ئێران لە شــاری 
سلێمانی داوا لە حكومەتی هەرێمی كوردستان 
دەكات، چیــدی ئەو 25 دینارە لە هاووڵاتیانی 
ئێرانی وەرنەگرن كە لەكاتی سەردانی هەرێمی 
كوردســتاندا لێیــان وەردەگــرن. بەڕێوەبەری 
گشــتیی پەیوەندییەكانــی نێــوان حكومەتی 

هەرێمــی كوردســتان و كۆمــاری ئیســامی 
ئێرانیش دەڵێــت، بۆ وەڵامی ئــەوە چاوەڕێی 

بڕیاری بەغدا دەكەن.
عەبدوڵــا ئاكرەیــی، بەڕێوەبەری گشــتیی 
پەیوەندییەكانی حكومەتی هەرێمی كوردستان 
لەگەڵ كۆماری ئیسلامیی ئێران، بە )رووداو(ی 
راگەیانــد: "ئەوەی من ئاگادارم بڕیارە لە رۆژی 
یەكــی نیســانەوە، لایەنی ئێرانی ئــەو پارەیە 
هەڵبگرێت كە لــە بەرامبەر ڤیزا وەریدەگرێت، 

ســەبارەت بە هەرێمی كوردســتانیش تاوەكو 
ئێســتا هیچ شــتێك لــە وەزارەتــی ناوخۆی 
عێراقەوە بە فەرمی بۆ ئێمە نەهاتووە كە چیدی 
پارەی ڤیزا لە هاووڵاتیانی ئێرانی وەرنەگرین". 
گوتیشــی: "لایەنی ئێرانــی داوایان لە ئێمە 
كردووە، بەڵام ئێمە پابەندین بە رێنماییەكانی 
بەغدا، پێویســتە بەغــدا بە فەرمــی هەرێمی 
كوردســتان ئــاگادار بكاتەوە بۆ ئــەوەی ئەو 

پارەیە هەڵبگیرێت".

ســەعدوڵڵا مەســعودیان، سەركونســوڵی 
گشتیی ئێران لە سلێمانی رۆژی 2019/3/31 
بڕیــاری  رۆژنامەڤانیــدا  كۆنفرانســێكی  لــە 
خۆڕاییبوونی ڤیزای وڵاتەكەی بۆ گەشتیارانی 
عێراقی راگەیاند و گوتی: "بە خەڵكی هەرێمی 
كوردســتانی رادەگەیەنم كە لە یەكی نیسانی 
2019 وە ڤیــزای ئێران بــە خۆڕایی دەبێت و 
هاووڵاتیانــی بەڕێــزی پارێــزگای ســلێمانی و 
هەرێمی كوردستان دەتوانن سەردانی نووسینگە 

گەشتیارییەكان بكەن و ڤیزای خۆڕایی بۆ ئێران 
وەربگرن". 

هەروەها گوتی: "لەمەودوا ڤیزا لە پاسپۆرتی 
خەڵك نادەین، تەنانەت مۆری چوون بۆ ئێران 
و گەڕانەوەش لە پاسپۆرتیان نادەین، ئەمەش 
لە پێناو مانەوەی زیاتری پاســپۆرتەكانتان و 

هەروەها رەواندنەوەی نیگەرانییەكانتان".
كونســوڵی ئێــران لــە ســلێمانی ئاماژەی 
بــۆ ئەوە كــرد كە لەگــەڵ حكومەتــی عێراق 

لەســەر ئــەوە رێككەوتــوون و عێراقیش پارە 
وەرناگرێــت. هیواشــی خواســت حكومەتــی 
عێراق وەڵامی ئەرێنی بە پێشــنیازی كۆماری 
ئیسلامی ئێران بداتەوە كە "ڤیزای چەندجارەی 
شەش مانگە و یەك ساڵەش بكرێنە خۆڕایی. 
مەســعودیان هیواشــی خواســت حكومەتــی 
هەرێمی كوردســتانیش ئەو 25 هەزار دینارەی 
كــە وەك باجی هاتنەژوورەوە لە ئێرانییەكانی 

وەردەگرێت، هەوڵ بۆ نەهێشتنی بدات.

ئێران داوای ڤیزای خۆڕایی لە عێراق دەكات

 )فۆتۆ: رووداو(

لیژنەیەكی لێكۆڵینەوە لە وەزارەتی تەندروستی و داواكاری گشتی پێكهاتووە

نێچیرڤان بارزانی: هەوڵی جیدی بۆ پێكهێنانی حكومەت هەیە 

رووداو - هەولێر 
سەرۆكوەزیرانی هەرێمی كوردستان رایگەیاند، هەوڵێكی جیدی لەنێوان لایەنە سیاسییەكانی هەرێمی كوردستاندا هەیە بە مەبەستی پێكهێنانی كابینەی نوێ لە داهاتوویەكی 

نزیكدا. رۆژی 2019/3/13 نێچیرڤان بارزانی، ســەرۆكوەزیرانی هەرێمی كوردســتان پێشــوازی لە خاتوو نانسی لینبۆرگ، سەرۆكی پەیمانگەی ئەمریكی بۆ ئاشتی و 
شاندێكی یاوەری كرد. بەگوێرەی راگەیێندراوی حكومەتی هەرێمی كوردستان، نێچیرڤان بارزانی پوختەیەكی دەربارەی پرۆسەی سیاسی لە عێراق و هەوڵەكان بۆ دروستكردنی 

پەیوەندییەكی باش لەنێوان هەولێر و بەغدا پێشكەشكرد، كە بەهۆیەوە چەند كێشەیەك چارەسەركراون و لە داهاتوویشدا لەبارەی كێشەكانی دیكە گفتوگۆ دەكرێت.

راپۆرت

نەوزاد مەحموود
رووداو - سلێمانی 

ئەندامێكــی مەكتەبی سیاســی یەكێتی دەڵێ 
ئێســتا نزیكــن لــە رێككەوتــن لەگــەڵ پارتی و 
پێشــبینی دەكات لــە دوو رۆژی داهاتوودا پارتی 
وەڵامــی داواكارییەكانیــان بداتەوە. بەرپرســانی 
پارتیش گەشــبینن لەم نزیكانــە لەگەڵ یەكێتی 

بگەنە رێككەوتن.
ســامان گەرمیانــی، ئەندامــی ســەركردایەتی 
یەكێتی نیشــتمانی كوردستان، بە ئاماژەكردن بە 
دوایین كۆبوونەوەی مەكتەبی سیاسی حیزبەكەی 
كە هەینی رابردوو بۆ ئامادەكردنی دوایین پاكێجی 
داواكارییەكانی حیزبەكەیان لە هەولێر بەڕێوەچوو، 
دەڵــێ ئێســتا ئێمە چاوەڕوانی پارتــی دەكەین و 
پێشــنیازی واشــمان نەكردووە كە قورس بێت و 
جێبەجێ نەكرێــت "ئەوەندە نەرمیمــان نواندووە 
كە پارتــی وەڵاممان بداتەوە، هیوادارین وەڵامەكە 

ئەرێنی بێت".
یەكێتــی،  ســەركردایەتی  ئەندامــەی  ئــەو 
رەتیدەكاتــەوە فرەبۆچوونــی لەنێــو حیزبەكەی 
مابێــت، وەك دەگوترێــت لە نێو ســەركردایەتی 
یەكێتیدا هەندێك لەگەڵ رێككەوتنن و هەندێكیش 
بــە مەرجــی داواكارییەكانیــان و هاوســەنگیی 
رێككەوتنیــان دەوێ و هەندێكیش بەو شــێوازەی 
ئێستا رێككەوتن رەتدەكەنەوە "هیچ كاتێك وەك 
ئێستا یەكدەنگی نەبووە و ئەو شاندەی دانوستاندن 
لەگەڵ پارتی دەكەن، لەلایەن ســەركردایەتییەوە 

دەستكراوەن".
دوای 11 كۆبوونەوەی شاندنی دانوستاندنكاری 
پارتــی و یەكێتی كە چەنــد جارێكیش ئەندامانی 
شــاندی دانوســتاندنكار گــۆڕاون، رۆژی هەینــی 

رابردوو، مەكتەبی سیاســی یەكێتــی كۆبووەوە و 
پاكێجێكی نوێی گەڵاڵە كرد لەبارەی ئەو پۆستانەی 
یەكێتی داوای دەكات بۆ بەشداری لە حكومەت. 

ســەعدی ئەحمەد پیــرە، ئەندامــی مەكتەبی 
سیاســی یەكێتی دەڵێ: "چاوەڕێی وەڵامی پارتی 

دەكەین و نزیكین لە رێككەوتن".
شــاندی  ئەندامێكــی  لەوبــارەوە  هــەر 
دانوستاندنكاری پارتی كە نەیویست ناوی ئاشكرا 
بكرێــت، بــە)رووداو(ی گــوت: "گەشــبینین بەم 
نزیكانە لەگەڵ یەكێتی رێكبكەوین و هەواڵی خۆش 

بدەینــە خەڵك". بەڵام دەڵێت: "ئەوەی برادەرانی 
یەكێتــی ناردوویانە مەرج نییە كتومت وەك خۆی 
جێبەجــێ بكرێ، چونكە پێكهاتن پێویســتی بە 
نەرمی نواندن هەیە كە دەبێت لە هەردوولا هەبێت، 
بەڵام گەشــبینین هەردوولا بە تێگەیشتنی باشتر 

بگەنە رێككەوتنی كۆتایی".
دیموكراتــی  پارتــی  بەرپرســێكی  هــاوكات 
كوردســتان كــە لەبــەر هەســتیاریی دۆخەكە و 
گفتوگۆی نێوان پارتی و یەكێتی داوای كرد ناوی 
بڵاونەكرێتــەوە، گوتــی: "ئێمــە زانیاریمان هەیە 

كــە یەكێتی دەنگ بــە نێچیرڤــان بارزانی نادەن 
و دەیانــەوێ لــە رێگای دەنگنــەدان بە نێچیرڤان 
بارزانی لە گۆڕان بدەن، هیوادارین یەكێتی پێیەكی 
لەنــاو حكومەت و پێیەكەی دیكــەی لە دەرەوەی 
حكومەت نەبێت". ئەو بەرپرسەی پارتی هەروەها 
دەڵێت: "كێشــەی پارتی لەو ماوەیەدا ئەوە بووە 
كە بەردەوام لەگەڵ هەموو باڵەكانی یەكێتی لەسەر 
هێڵ بووە، ئەوەش قورسە بتوانی هەموو بۆچوونە 

جیاوازەكانی نێو حیزبێك رازی بكەیت".
پارتــی دیموكراتی كوردســتان و بزووتنەوەی 

گــۆڕان رۆژی 18ی شــوباتی ئەمســاڵ لە پیرمام 
رێككەوتننامــەی نێوانیــان واژۆ كــرد. بەپێــی 
جێگــری  گــۆڕان  بزووتنــەوەی  رێككەوتنەكــە، 
و  دارایــی  وەزارەتەكانــی  و  هەرێــم  ســەرۆكی 
و  گواســتنەوە  كۆمەڵایەتــی،  كاروكاروبــاری 
گەیانــدن، ئاوەدانكردنەوە، ئەمینــداری وەزارەتی 
پێشمەرگە وەردەگرێت. ئەو پۆستانەش كە پارتی 
پێشــنیازی كــردوون بۆ یەكێتــی، پێكهاتوون لە 
ســەرۆكی پەرلەمان، جێگری سەرۆكی حكومەت 
و وەزارەتەكانی پێشمەرگە، پلاندانان، كشتوكاڵ، 

خوێندنی باڵا، شــارەوانی، كاروباری شــەهیدان و 
ئەنفالكراوان، لەگەڵ بریكاری وەزارەتەكانی ناوخۆ، 
ســامانە سرووشــتییەكان، جێگــری فەرمانگەی 
پەیوەندییەكانــی دەرەوە، بەڕێوەبــەری گشــتی 
ئاسایشی هەرێمی كوردستان لەگەڵ دوو دەستەی 
دیكە كە یەكێتی داوا دەكات دەستەی وەبەرهێنان 

یەكێك لە دەستەكان بێت.
ئەو وەزارەتانەی بۆ پارتی ماونەتەوە، پێكدێن 
لە وەزارەتەكانی، ناوخۆ، سامانە سرووشتییەكان، 
پــەروەردە، ئەوقاف، رۆشــنبیری، تەندروســتی، 
ســەرۆكی  ئاســایش،  ئەنجوومەنــی  ســەرۆكی 

فەرمانگەی پەیوەندییەكانی دەرەوە. 
ئەندامێكی سەركردایەتی یەكێتی كە نەیویست 
نــاوی بڵاوبكرێتــەوە، دەڵــێ: "تاوەكو ئێســتا 6 
وەزارەت و چەند دەســتەیەك یەكلایی بوونەتەوە 
بۆ ئێمە، ماوەتەوە ســەر ئەوەی لەسەر داڕشتنی 

كۆتایی وردەكارییەكان رێكبكەوین". 
ئەو ئەندامەی سەركردایەتی یەكێتی، مەبەستی 
لە وردەكاری "دەســەڵاتی بریكاری وەزارەتەكان و 
شــێوازی كاركردنیان و ناونانی جێگری سەرۆكی 
حكومەت لە پەرلەمان، هەر بۆیە پێشبینی دەكەم 
تاوەكو دوو رۆژی داهاتوو رێككەوتنی كۆتایی واژۆ 

بكەین".
هێڤیدار ئەحمەد، ئەندامی پەرلەمانی كوردستان 
لەسەر لیستی پارتی دەڵێ، تاوەكو ئێستا یەكێتی 
وا مامەڵە دەكات كە خۆی دوور بگرێت لە هەمواری 
یاسای سەرۆكایەتی و دەنگپێنەدانی "بەوشێوەیەش 
یەكێتی متمانەی نێچیرڤان بارزانی لەدەستدەدات 
كە هەمیشە لەناو پارتیدا رەخنەی ئەوەی لێدەگیرا 
نەرمە بەرامبەر بە یەكێتی. هیوادارین یەكێتی بەو 
شێوەیە مامەڵە نەكات، چونكە ستەم لە خۆی و 

پارتی و پرۆسەی سیاسیش دەكات".

یەكێتی دەنگ بە كاندیدای سەرۆكی هەرێمی كوردستان نادات

لە دوو رۆژی داهاتوودا پارتی و یەكێتی 
رێككەوتن واژۆ دەكەن 

نەوزاد مەحموود
رووداو - سلێمانی 

وەزارەتی پێشــمەرگە لە هەرێمی كوردســتان 
چاوەڕوانی تەواوبوونی رێكارە ئیدارییەكانی نێوان 
وەزارەتــی بەرگری و وەزارەتــی دارایی عێراقە بۆ 
ئەوەی مووچەی مانگانەی پێشــمەرگە لە بەغداوە 
رەوانــە بكرێ، ئەمینــداری وەزارەتی پێشــمەرگە 
دەڵێ "لە بەغداوە بەڵێنی خەرجكردنی پارەكەیان 

داوە".
یەكێك لەو گلەییانــەی كە حكومەتی هەرێمی 
كوردستان وەك خاڵێكی پێشــێلكراوی دەستوور 
بەردەوام ئاراستەی بەغدای دەكرد، خەرجنەكردنی 
مووچەی پێشــمەرگە بوو لەلایــەن حكومەتەكانی 
ســەرەتاییەكەی  رێككەوتنــە  بــەڵام  بەغــداوە، 
نێــوان حكومەتــی هەرێمــی كوردســتان و عادل 
عەبدولمەهــدی، پەســەندكردنی پــرۆژە یاســای 
بودجــەی ســاڵی 2019 ی لێكەوتــەوە كــە لــەو 
یاســایەدا مانگانــە 68 ملیــار دینار بــۆ مووچەی 

پێشمەرگە تەرخانكراوە.

ئەحمــەد حاجــی رەشــید، ئەندامــی لیژنەی 
دارایی پەرلەمانی عێراق دەڵێ، لە سەرەتاوە ئێمە 
داوای 120 ملیــار دینارمــان دەكــرد بۆ مووچەی 
پێشــمەرگە، ئەوان رازی نەبوون و ئێمە داواكەمان 
كەمكردەوە بۆ 100 ملیار دینار "بەڵام ئێستا ئەوان 
لەم یاســایەدا مانگانە 68 ملیــار دیناریان جێگیر 

كردووە".
حكومەتەكانی پێشووی عێراق بە سەرۆكایەتی 
نوری مالیكی و حەیدەر عەبادی، بۆ خەرجنەكردنی 
مووچەی هێزەكانی پێشمەرگە، ناڕوونی لە ژمارەی 
هێزەكانی پێشــمەرگەیان دەكردە پاساو، چونكە 
پێیانوابــوو ژمــارەی پێشــمەرگە لــەوە كەمتــرن 
كە بە لیســت رەوانــەی بەغدا كــراون. ئەحمەدی 
حاجی رەشــید دەڵێ: "ئەوە یەكەمجارە مووچەی 
پێشــمەرگە لەنێو بودجەی عێراق جێگیر بكرێت، 
ئــەوەش زامنــی ئــەوە دەكات كــە مانگانــە ئەو 

مووچەیە رەوانەی هەرێمی كوردستان بكرێت".
ئەحمــەد ســەففار، ئەندامــی لیژنــەی دارایی 
پەرلەمانــی عێراق، هــۆكاری نەناردنــی مووچەی 
هێزەكانــی پێشــمەرگە رووندەكاتــەوە و دەڵێــت 

پەیوەنــدی بە هەندێك وردەكاریی نێوان وەزارەتی 
بەرگریــی عێــراق و وەزارەتی پێشــمەرگەوە هەیە 
"گفتوگۆ و راگۆڕینەوە لــە نێوان هەردوو وەزارەت 
هەیە بۆ ئەوەی لێكتێگەیشــتنێكی باشتر دروست 
ببــێ لــە نێوانیان و ئــەوكات بێگومــان 68 ملیار 
دینارەكە مانگانــە لەگەڵ مووچــەی فەرمانبەران 

رەوانە دەكرێت".
هــەر دوای پەســەندكردنی بودجــەی عێــراق 
لەلایــەن پەرلەمانەوە، وەزارەتــی دارایی عێراق بە 
نووسراوێك داوای لە وەزارەتی پێشمەرگە كردبوو 
نووســراوێك رەوانــەی وەزارەتــی دارایــی بكــەن 
لەبارەی مووچەی پێشمەرگەوە. وەك جەبار یاوەر، 
ئەمینداری گشــتی وەزارەتی پێشــمەرگە باســی 
دەكات، ئەوانیش نووسراوەكەیان ناردووە بۆ بەغدا 
و وێنەیــان لێداوە بە ئەنجوومەنی وەزیرانی عێراق 
"لە ژێر رۆشــنایی نووســراوەكەی ئێمە، وەزارەتی 
بەرگریی عێراق نووســراویان كردووە بۆ وەزارەتی 
دارایی، ئێستا ئێمە چاوەڕوانی ئەوەین لە بەغداوە 
بە فەرمی خەرجكردنی مووچەی پێشمەرگەمان پێ 

ڕابگەیێندرێت".

ئەمینداری گشتی وەزارەتی پێشمەرگە دەڵێ: 
"بە نووســراو وەزارەتی بەرگریی عێراقمان ئاگادار 
كردووەتەوە، ئێمە ئامادەی هەر جۆرە هەماهەنگی 
و هاوكارییەكیــن بۆ ئەوەی بەرچــاو روونی زۆرتر 
بدەینە ئەوان لەبارەی هێزەكانی پێشمەرگە و هەر 
شــتێك ئــەوان داوای بكەن بۆ ئــەوەی مووچەی 
پێشمەرگە رەوانە بكەن، بەڵام تاوەكو ئێستا داوای 

هیچیان لە ئێمە نەكردووە". 
جگە لە مووچەی پێشــمەرگە، تاوەكو ئێســتا 
پارەی گەنمی جووتیارانی هەرێمی كوردســتانیش 
وەك بابەتێكی چارەســەرنەكراو لە نێوان هەرێمی 
كوردســتان و بەغدا ماوەتەوە. هێشــتا بڕی 576 
ملیــار دینــار لای حكومەتــی بەغدایە كــە پارەی 
ساڵەكانی 2014 و 2015 و 2016 یە، هەرچەندە 
بەردەوام دووپات دەكرێتەوە كە ئەو پارەیە خەرج 
دەكــرێ . ئەحمەد حاجی رەشــید گوتی: "لەگەڵ 
عــادل عەبدولمەهــدی كۆبوونەوەیەكمــان دەبێت 
و لــەوێ جارێكــی دیكــە باســی پــارەی گەنمی 
جووتیارانــی لەگەڵ دەكەینەوە بــۆ ئەوەی خەرج 

بكرێت".

نەوزاد مەحموود
رووداو - سلێمانی

دانوستاندنكارێكی دێرینی كورد كە لە زۆربەی 
گفتوگۆكانی كورد لەگــەڵ حكومەتەكانی بەغدا و 
دانیشتنە دیبلۆماســییەكان نوێنەرایەتی شۆڕشی 
كوردی كــردووە، باســی درێژبوونــەوەی گفتوگۆ 
بەئاكامنەگەیشــتووەكانی نێوان پارتی و یەكێتی 
دەكات و بە "شــتێكی نامۆ" نــاوی دەبات كە دوو 
حیــزب رێككەوتنی سیاســی واژۆ بكــەن و دواتر 

لەسەر وردەكارییەكان نەگەنە رێككەوتن.

د. مەحمــوود عوســمان، بە درێژایی ســاڵانی 
شۆڕشــی ئەیلوول، نوێنــەری بارزانی و شــۆڕش 
بووە بۆ دانوستاندن لەگەڵ حكومەتەكانی ئەوكاتی 
عێــراق، هەروەها ســاڵانێكیش ســەرۆكی حیزبی 
سۆسیالیســت و پاشــان بــۆ مــاوەی دوو خول، 
ئەندامــی ئەنجوومەنی نوێنەرانی عێراق بووە، ئەو 
دەڵــێ: "ئاســاییە دوو حیــزب ناكۆكییان هەبێت 
و داواكاریــی جیاوازییــان هەبێــت، بــەڵام دەبێت 

بەرژەوەندیی خەڵكیش رەچاو بكەن".
د.مەحموود بەلایەوە شــتێكی نامۆیە پارتی و 
یەكێتی رێككەوتنێكی سیاســییان بۆ چوار ساڵی 

داهاتــوو واژۆ كردبێــت و لەبــەردەم رای گشــتی 
رێككەوتبن لەسەر ئەوەی چۆن مامەڵە لەگەڵ چوار 
ساڵی داهاتوو بكەن، بەڵام هێشتا ناكۆك مابنەوە 
لەسەر پۆستەكان و وردەكارییەكان "ئەوە غەریبە و 
دانوستاندن بەو شێوەیە ناكرێت، چونكە كاتێك تۆ 
لەسەر خاڵە گشتییەكان رێككەوتی، نابێ كێشەی 

دیكە دروستبكەیت لەبەردەم پرۆسەكەدا".
 11 ئێســتا  تاوەكــو  یەكێتــی،  و  پارتــی 
كۆبوونەوەیان كردووە و نەگەیشتوونەتە رێككەوتن 
بۆ پێكهێنانی كابینەی نۆیەمی حكومەتی هەرێمی 
كوردستان. هەرچەندە بەرپرسانی هەردوو حیزبەكە 

ئامــاژە بۆ نزیكبوونــەوە لە رێككەوتنــی كۆتایی 
دەكەن. مەحموود عوسمان دەڵێ: "هێشتا پارتی 
و یەكێتــی بە كردەیی هەرێمی كوردســتان ئیدارە 
دەدەن و ئەوانەی بیر لە دوو حكومەت دەكەنەوە، 

هەروا بە ئاسانی ناتوانن جێبەجێی بكەن".
بەرپرســانی پارتی، یەكێتی تۆمەتبار دەكەن 
بــەوەی بەهــۆی ناكۆكی نێوخۆییانەوە كۆســپ 
و تەگــەرە لەبــەردەم زوو پێكهێنانــی حكومەت 
دروستدەكەن، بەڵام یەكێتی ئەوە رەتدەكاتەوە. 
مەحمــوود عوســمان، دڵنیایە لــەوەی نەبوونی 
سەركردەی یەكەم و قسەڕۆیشتووی نێو یەكێتی 

كاریگــەری هەیە "ئەگەر مام جەلال لە گۆڕەپانی 
سیاســیدا مابووایە، ئێستا دۆخەكە بە جۆرێكی 
دیكــە دەبوو، چونكە ئەوەی پارتی و یەكێتی بە 
11 كۆبوونــەوە نەیانتوانیــوە یەكلایی بكەنەوە، 
مــام جــەلال و كاك مەســعود بە دوو دانیشــتن 
دەیانبڕییەوە، بەڵام من پێموایە لە كۆتاییدا هەر 
رێكدەكەون و لە رێككەوتن زیاتر هیچ رێگەیەكی 

دیكەیان نییە".
بەبڕوای مەحموود عوســمان، دۆخی ئێستای 
پارتی و یەكێتی پێویستی بەوە نییە نێوبژیوان لە 
نێوانیاندا بێت بۆ رێككەوتن، مادام لەســەر چوار 

ساڵی داهاتوو رێككەوتننامەیان واژۆ كردووە. 
د.مەحموود عوسمان، پێیوایە ئەوەی دەتوانێ 
كۆتایی بە پرسی دوو ئیدارەیی بێنێت و جارێكی 
دیكــە مرۆڤــی كورد گوێــی لەو وشــەیە نەبێت 
"بەرنامە و سیاســەتی كابینەی نوێی حكومەتە 
بۆ چاكســازی و یەكخســتنەوەی راســتەقینەی 
هێزەكانــی پێشــمەرگە و ئاســایش و پۆلیس". 
چونكە وەك ئەو دەڵێت، بەهۆی یەكنەخســتنی 
هێزەكانی پێشمەرگە و ئاسایشەوە، چەند ساڵی 
رابردووش هەرێمی كوردســتان هــەر دوو ئیدارە 

بووە.

وەزارەتی پێشمەرگە: 

وەزارەتی بەرگریی عێراق نووسراوی بۆ خەرجكردنی 
مووچەی پێشمەرگە كردووە 

د.مەحموود عوسمان، سیاسەتڤانی دێرینی كورد بۆ )رووداو( 

مام جەلال و كاك مەسعوود 
بە دوو دانیشتن ئەو كێشانەی ئێستایان دەبڕییەوە

1100 منداڵی بیانیی داعش لە گرتووخانەكانی عێراقدان

رووداو - هەولێر

عوبەیدە چەند مانگێك پێش ئۆپەراسیۆنەكانی 
رزگاركردنی مووســڵ لەدایكبووە، ماوەی ساڵ و 
نیوێكیشە لەگەڵ دایكی و سەدان منداڵی دیكەی 
چەكــدارە بیانییەكانی داعش لە گرتووخانەیەكی 
بەغــدا دەژی، لەیــا گازیێڤای دایكیشــی وەكو 
دەیــان ئافرەتــی گەنجــی دیكەی داعش ســزای 
بەندكردنــی هەتاهەتایی بۆ دەرچووە، بێ ئەوەی 
هیچ وەڵامێك بــۆ داهاتووی عوبەیدە و منداڵانی 

ئافرەتە گیراوەكانی دیكە هەبێ.
بەگوێرەی ئاژانســی )رۆیتەرز( ئێستا 1100 
منداڵــی داعش لــە گرتووخانەكانــی عێراقدان. 
ئەوانــەی وەك عوبەیدە تەمەنیــان كەمە لەگەڵ 
دایكیــان دەمێننەوە، بەگوێرەی شــایەتحاڵان و 
تۆماری باڵیۆزخانەكان و سەرچاوەی ئاگاداریش 
حەوت منداڵ و سێ ئافرەت بەهۆی دۆخی خراپی 

گرتووخانەكانەوە مردوون. 

لەیــا گازیێڤا بە رەچەڵــەك خەڵكی كۆماری 
چیچانە، بەڵام لە تەمەنی 17 ساڵییەوە رایكردووە 
بــۆ فەرەنســا و لــە 2015ش دوای جیابوونەوە 
لــە مێردی یەكەمی، چووەتە نێو داعش و ســێ 
منداڵەكــەی لە فەرەنســا بەجێهێشــتووە. لەیلا 
چەند مانگێك دواتر لەگەڵ چەكدارێكی چیچانی 

هاوسەرگیری كرد و چوونە مووسڵ.
ئافرەتە چیچانییەكە لە كاتی دەستگیركردنی 
لە نزیك تەلعەفەر هیواخواز بوو خۆی و كوڕەكەی 
رەوانەی فەرەنســا بكرێنەوە، بەڵام پاســپۆرتی 
فەرەنســی پێنەبووە، هەرچەندە كارتی ئیقامەی 
فەرەنسی لەلابووە. ئەمە چارەنووسی دەیان ژن 
و منداڵی دیكەی چەكدارە بیانییەكانی داعشە كە 
نــە حكومەتی عێراق و نە وڵاتەكانی خۆیشــیان 

نازانن چییان لێبكەن.
سەدان لەو منداڵانەی لە عوبەیدە بەتەمەنترن 
گوتەبێژێكــی  كــراون،  دادگایــی  عێــراق  لــە 
ئەنجوومەنی دادوەریی دادگای تاوانی رەسافە لە 

بەغدا بە ئاژانســی )رۆیتەرز(ی راگەیاند كە 185 
منداڵ سزایان بۆ دەرچووە، 77 لەوانە كچن.

بەگوتەی بەرپرســانیش ئــەو منداڵانە بەپێی 
یاسای تیرۆری عێراق دەكرێ رووبەڕووی یەكێك 
لەو ســێ تاوانە ببنەوە: یەكەم هاتنی نایاسایی 
بۆ ناو عێراق كە ســزاكەی یەك ساڵ بەندكردنە. 
ئەندامێتــی داعش كە ســزاكەی پێنج بۆ حەوت 
ساڵ بەندكردنە، هاوكاریكردنی داعش لە كردەوە 
تیرۆریســتییەكان كە سزاكەی هەتا 15 ساڵیش 

دەچێ.
ئەو منداڵانەی تەمەنیان لە خوار 13 ســاڵە و 

بەشداریی توندوتیژییان نەكردووە، بەشێوەیەكی 
گشــتی پــاش چەنــد مانگێــك ئــازاد دەكرێن، 
بــۆ ئــەوەی بگەڕێنــەوە وڵاتــی خۆیــان، بەڵام 
ژمارەیەكــی زۆریــان دواجــار خۆیان لــە خانەی 
بێسەرپەرشــتانی عێراقــدا دەبیننــەوە. لەبــەر 
ئــەوەی وڵاتەكانیــان وەریانناگرنــەوە. منداڵانی 
تەمەن ســەرووی 13 ساڵیش سزای قورستریان 
بۆ دەردەچێ. نموونەی ئەمەش لیندا ڤینتسەلی 
تەمەن 18 ســاڵی هاووڵاتی ئەڵمانیایە كە سزای 
شەش ســاڵ بەندكردنی بۆ دەرچووە. وەزارەتی 
نێوخــۆی ئەڵمانیا رایگەیانــدووە كە 150 منداڵ 

و پێگەیشــتووی داعشــیان لــە گرتووخانەكانی 
عێراقدان.

كەسانی ئاگادار لە سیستەمی گرتووخانەكانی 
عێراق ئاشــكرایان كــردووە كە توركیــا زۆرترین 
منداڵی بەندكــراوی لــە گرتووخانەكانی عێراقدا 
هەیــە. هەروەهــا ئازەربایجــان، تاجیكســتان، 
ئۆزبەكســتان، ئــوردن، ســووریا و فەرەنســاش 

منداڵی بەندكراویان لە عێراق هەیە. 
كەیســی منداڵانــی وەك عوبەید پاســاوی بە 
هەندێــك لە وڵاتــان داوە خۆ لــە وەرگرتنەوەی 
هیــچ  چونكــە  بگــرن،  بــەدوور  منــداڵان 

بەڵگەنامەیەكــی لەدایكبوونــی فەرمیــان نییــە 
كە بۆ پشتڕاســتكردنەوەی بــاری نەتەوایەتییان 
بەكاربهێنرێ. بەرپرســێكی فەرەنســی ئاماژەی 
بــۆ ئەوە كــردووە كە ئــەوان بەپێی كەیســەكە 
بڕیــار لەســەر وەرگرتنەوەی منداڵەكــە دەدەن، 
بۆ ئەو مەبەســتەش ئەوە لەبەرچــاو دەگرن كە 
ئاخــۆ دایكەكــە رازییە دەســت لــە منداڵەكەی 
هەڵگــرێ و جیاكردنەوەی منداڵەكە لە دایكی بە 
قازانجی منداڵەكەیە یان نا. ئەڵمانیا، جۆرجیا و 
فەرەنســا هەندێك لە منداڵانیان وەرگرتووەتەوە، 
تاجیكســتانیش لە داهاتوویەكــی نزیكدا منداڵە 

تاجیكییەكان وەردەگرێتەوە. 
بەڵام كێشــەی وەرگرتنەوەی منداڵانی داعش 
تەنیا كەیسێكی یاســایی نییە، بەڵكو بەشێكی 
بــۆ كاردانــەوەی كۆمەڵایەتیی خەڵــك بەرامبەر 
وەرگرتنەوەی ئــەو منداڵانە دەگەڕێتــەوە. وەك 
دیپلۆماتێكی رۆژئاوایی لــە بەغدا دەڵێ: "ئەگەر 
كاردانــەوەی خەڵــك لەبەرچــاو بگریــن، ئــەوە 
گەڕاندنەوەی ئەو منداڵانە پرســێكی هەستیارە، 
چونكــە ئێمە باســی منداڵــی كۆمەڵە خەڵكێك 
دەكەین كە بەرپرسیان لە تەقینەوە لە شارەكان".
ئاژانسە بەریتانییەكە چاوی بە دۆكیۆمێنتەكانی 
دادگای تاوانی رەســافە كەوتووە كە دەریدەخەن 
تاوەكــو ئابــی 2018 ســزا بــۆ 494 ئافرەتــی 
بیانیی داعش دەرچووە. لەوانەش 20یان ســزای 
لەسێدارەدانیان بۆ دەرچووە، بەڵام حوكمەكەیان 

جێبەجێ نەكراوە.
عێــراق و وڵاتە پەیوەندیــدارەكان نازانن چی 
لەو لێشــاوی ئافرەت و منداڵە بكەن كە كێشەی 
گەورەی یاســایی، دیپلۆماســی و خزمەتگوزاری 
بۆ دروســتكردوون. فەرمانبەرانــی گرتووخانەی 
ئافرەتانی بەغدا دەڵێن هیچ ئامادەگییەكیان نەبوو 

بۆ ئەو ژمارە زۆرەی منداڵان و ئافرەتان.

185 منداڵی داعش لەلایەن دادگاكانی عێراقەوە سزا دراون كە 77یان كچن

وەزارەتی نێوخۆی ئەڵمانیا دەڵێت 
150 منداڵ و پێگەیشتووی داعشیان لە 
گرتووخانەكانی عێراقدان

توركیا زۆرترین منداڵی بەندكراوی لە 
گرتووخانەكانی عێراقدا هەیە

رووداو - هەولێر

شەڕی خەلافەتی داعش لە رۆژهەڵاتی سووریا 
كۆتایی هات، بۆیەش چاوەڕێ دەكرێ كێشــە 
خەوتووەكان لە رۆژاڤای كوردســتان جارێكی 
دیكە سەرهەڵبدەنەوە، لەوانەش دروستكردنی 
پەیوەندیی پتەو لــە نێوان كۆمەڵگای كورد و 
عەرەب و دۆزینەوەی چارەسەری بۆ نیگەرانی 

و هەڕەشەكانی توركیا.
یەكێك لەو كێشانەی كە لە قۆناغی داهاتوودا 
بــەرەوڕووی هەســەدە دەبێتــەوە ئیدارەدانی 
٪30ی خاكــی ســووریایە كە دانیشــتوویەكی 
زۆری عەرەبی هەیە. كاربەدەســتانی ئەمریكی 
پێیانوایە ریشــەی ئەم كێشــەیەی ئێســتا بۆ 
سەرەتای هاوكارییەكانی ئەمریكا و هێزەكانی 
رۆژئاڤا دەگەڕێتــەوە، لە كاتێكدا یەكینەكانی 
پاراســتنی گەل بەبێ مەیلییــەوە ناوچەیەكی 
زۆری عەرەبی لە دێرەزوور و رەققە رزگار كرد.
بەرپرســێكی ئیدارەی پێشووی ئەمریكا بە 
ماڵپەڕی )دێفێنس پۆســت(ی راگەیاند "ئێمە 
ئەو دۆخەمان نەدەویست كە تێیدا تەنیا پشت 
بە كــورد ببەســتین، ئێمە نیگەرانــی هەموو 
ئەو كێشــانە بوویــن". بەڵام بێ ئــەوەی هیچ 

بژارەیەكی دیكەیان لەبەردەست بێ.
ئالێكســاندەر بیك، بەڕێوەبــەری كاروباری 
ســووریا لــە ئەنجوومەنی ئاسایشــی ئیدارەی 
پێشــووی ئەمریكا، ئاماژە بۆ ئەوە دەكات كە 
"لــە هەندێك لە ناوچە عەرەبییەكان هەســتی 
دوژمنایەتــی بەرامبــەر كورد هەیــە، بێگومان 
وەزارەتی بەرگریش ئاگای لەمە هەیە، هەوڵیشی 
داوە هەســەدە هان بدات فرەڕەنگتر بێ، بەڵام 
بەوپێیەی ســەرچاوەی زۆر لەبەردەست نییە، 

چارەسەری گونجاویش نایەتە ئاراوە".

بەگوێرەی راپۆرتێكی )ئەلمۆنیتەر(، هۆزە 
عەرەبەكانی رۆژهــەڵات و باكووری رۆژهەڵاتی 
ســووریا هەوڵــی نزیكبوونــەوە و رێككەوتــن 
لەگــەڵ حكومەتی ســووریا دەدەن، ژمارەیەك 
لــەو هۆزانە ســاڵانێكە شانبەشــانی كورد لە 
چوارچێوەی هەسەدەدا شەڕی داعش دەكەن. 

ئەم هەنگاوەشیان دوای ئەوە دێ كە ناڕوونیی 
سیاسەتی ئەمریكا لە سووریا پێگەی سیاسیی 

كوردی لاواز كردووە.
هەنووكەییتریــن  توركیــا  هەڕەشــەكانی 
هەڕەشــەن لەســەر ناوچەكانی ژێر دەسەڵاتی 
هەسەدە. ئەمریكی و ئەوروپییەكان ئامادەنین 

ئــەو ناوچە ئارامە بپارێزن كە بڕیارە لە نێوان 
سنوورەكانی ژێر دەسەڵاتی پەیەدە و توركیادا 

دروستبكرێ. 
جەیمز جێفری، نێردەی تایبەتی ســەرۆكی 
ئەمریكا بۆ هاوپەیمانێتیــی نێودەوڵەتی دژی 
داعــش، ئەركــی دۆزینــەوەی رێگەچارەیەكی 

دیپلۆماتیكی بۆ ئەم كێشــەیە پێ سپێردراوە. 
هەفتــەی رابــردوو جێفــری رایگەیانــد "ئێمە 
قەندیلێكــی دیكەمــان لــە ســووریا نــاوێ". 
بەگوێــرەی راپۆرتەكــەی )دێفێنس پۆســت( 
بەرپرســانی هەســەدە لە لێدوانی ئاشكرایاندا 
بــاس لەوە دەكەن كە بڕوایان وایە جێفری كار 
بــۆ ئەوان دەكات و ئــەوان لە نیگەرانییەكانی 
ئەمریكا ســەبارەت بە نزیكبوونەوەی توركیا و 

رووسیا تێدەگەن.
بــەڵام لە كۆبوونــەوە داخراوەكاندا دڵگرانن 
لەوەی جێفری هەوڵی نزیككردنەوەی وڵاتەكەی 
لــە توركیــا دەدات. نیگەرانییەكانی كوردیش 
تەنیــا نێــردە تایبەتەكەی ســەرۆكی ئەمریكا 
ناگرێتەوە، بەڵكو لە كۆی هەڵوێستی ئیدارەی 
ئەمریكییە بەرامبەر ئیدارەی خۆسەری. فەوزی 
یوسف كە بەرپرسێكی تەڤدەمە، بە ماڵپەڕی 
)ئەلمۆنیتەر(ی راگەیاندووە كە ئەمریكییەكان 
نایانەوێ وەك هێزێكی سیاسی مامەڵە لەگەڵ 

كورد بكەن.
ئەمریكا پێشنیازی بە دەسەڵاتی خۆسەری 
كردبوو بۆ پاراستنی ئارامیی سنوورەكانی رۆژئاڤا 
و توركیا سوود لە هەردوو هێزی پێشمەرگەی 
رۆژئاڤا و هێزەكانی ئەحمەد جەربا وەربگیرێ. 
بەڵام ئاڵدار خەلیل، بەرپرسی پەیوەندییەكانی 
تەڤدەم، بە ماڵپەڕە ئەمریكییەكەی راگەیاندووە 
"ئــەوە مەحاڵــە، یەكەم لەبەر ئــەوەی جەربا 
هێــزی نییە، دووەم لای ئەوانەی ئێرەیان ئازاد 
كــردووە و ئیدارەی دەكەن، هیچ شــوێنێك بۆ 
جەربا نییە. تێناگەم ئەم پێشــنیازە لە كوێوە 
هاتووە". هێزەكانــی جەربا لە 2016 و 2017 
بەشــێك بــوون لە هەســەدە، بــەڵام لە كاتی 
ئۆپەراسیۆنی كۆنترۆڵكردنەوەی رەققە ناكۆكی 

كەوتە نێوانیان.
ئاڵــدار خەلیــل ســەبارەت بــە هێزەكانــی 
پێشــمەرگەی رۆژئاڤاش دەڵێت: "پێشــمەرگە 
)واتــە هێزەكانــی پێشــمەرگەی رۆژ( هێڵــی 
ســوورن". ئــەو تۆمەتبــاری كــردن بــەوەی 
توركیا پارە و مەشــقی پێداون. خەلیل گوتی 
"چــۆن متمانەیان پێبكەین؟". ســەرچاوەیەك 
بە مەرجــی ئەوەی ناوی نەهێنن باســی لەوە 
كــردووە كە "هێنانی هێزێكــی ركابەر كە دیار 
نییە ســەر بە چ لایەنێكە، كێشــەكان ئاڵۆزتر 
دەكات، بــە تایبەتیــش لە كاتێكدا هەســەدە 
هەوڵێكــی زۆر دەدات پێكهاتــە جیاجیاكانــی 

هەسەدە یەكبخاتەوە".
ئەمریــكا هێزەكانی ســووریای دیموكراتی 
ئاگادار كردووەتەوە كە بەهیچ شێوەیەك لەگەڵ 
هێزەكانی ئەسەد رێكنەكەون، لە كاتێكدا هیچ 
بەرچاوڕوونییەكیــش نییە كە پلانی داهاتووی 

ئەمریكا بۆ سووریا چییە.

نەوزاد مەحموود
رووداو - سلێمانی 

عــادل عەبدولمەهــدی، ســەرۆكوەزیرانی عێراق 
بەهــۆی نقومبوونی كەڵەكێك لــە رووباری دیجلە، 
ناچــار بــوو پارێــزگاری نەینــەوا لە پۆســتەكەی 
دووربخاتەوە، داواشــی كردووە تا دوو مانگی دیكە 
دەرگای خۆپاڵاوتن بۆ پارێزگارێكی نوێ نەكرێتەوە.
ئــەو پیــاوەی دەیویســت رۆڵــی زۆر ببینێ لە 
ژیاندنەوەی مووســڵی دوای داعشدا، ئوم رەبیعەین 
ســەری خوارد. نەوفەل عاكوب، رۆژی 5ی تشرینی 
یەكەمی 2015 كە ئەوكات هێشــتا شــاری مووسڵ 
لەژێر دەســتی چەكدارانی داعشدا بوو، لە ناحیەی 
)ئەلقــوش( لەلایەن ئەنجوومەنی پارێزگای نەینەوا 

هەڵبژێــردرا و لــە شــوێنی ئەســیل نوجێفی بووە 
پارێزگار. ئێســتا مشوتومڕی گەرم لەنێو پەرلەمان 
و حكومەت، پڕكردنــەوەی جێگاكەی عاكوبە نەك 

چیرۆكی ژێرئاوكەوتنی كەڵەكەكە.
حەنین قەدۆ، پەرلەمانتاری فراكســیۆنی فەتح 
لــە ئەنجوومەنــی نوێنەرانــی عێــراق داوا دەكات 
پارێزگارێكی بێلایەن بۆ مووســڵ دابنرێت "دەبێت 
پارێزگاری داهاتوو نوێنەرایەتی هەموو عێراقییەكان 
بــكات، تەنانــەت دەبێــت ئەنجوومەنــی پارێزگای 

مووسڵیش لێپێچینەوەی لەگەڵ بكرێت".
قــەدۆ، پێشــبینی دەكات پارێــزگاری داهاتوو 
لەلایــەن ســەرۆكوەزیران و پەرلەمانی عێراقەوە بە 
دەنگــدان دیاری بكرێت "نەك لەلایەن ئەنجوومەنی 
پارێزگای مووســڵەوە". وەك ئــەو گوتی، موزاحیم 

خەیــات، بەربژێرێكــی بەهێزە بۆ ئــەوەی بكرێتە 
پارێزگار.

رۆژی 21ی ئەم مانگە لە دوورگەی ئوم رەبیعەین 
بەلەمێكی گەشتیاری ژێرئاوكەوت و بەهۆیەوە زیاتر 
لــە 100 كەس خنكان. 60 كەس رزگاركران، بەڵام 
چارەنووســی 55 كەســی دیكە نادیارە. سەرەتای 
ئەم هەفتەیە بەڕێوەبەرایەتی ئاسایشــی هەولێر لە 
راگەیاندراوێكدا دەستگیركردنی سێ گومانلێكراوی 
رووداوی نغرۆبوونی بەلەمەكەی شــاری مووســڵی 

راگەیاند كە دووانیان باوك و كوڕ بوون.
بەشار كیكی، ســەرۆكی پێشووی ئەنجوومەنی 
پارێــزگای مووســڵ و ئەندامــی پەرلەمانی عێراق، 
دەڵێ بڕیاری لەســەركارلادانی پارێزگاری مووســڵ 
لەلایەن پەرلەمانەوە دەرچووە "بەڵام ئێســتا عادل 

عەبدولمەهــدی، ســەرۆكوەزیران بڕیارێكی دیكەی 
دەركــردووە و بەپێی بڕیارەكە بۆ ماوەی 60 رۆژی 
دیكــە كــەس وەك پارێــزگاری موســڵ دانانرێ و 
پارێزگار دەتوانــێ لەو ماوەیەدا كاری خۆی بكات، 

بەڵام دەسەڵاتە گرنگەكانی لێوەرگیراوەتەوە".
ئەنجوومەنــی  رەتیدەكاتــەوە  كیكــی  بەشــار 
پارێزگای مووسڵ هەڵبوەشــێندرێتەوە. ئەو باسی 
تەواوبوونــی وادە 60 رۆژییەكەی ســەرۆكوەزیرانی 
عێــراق دەكات و دەڵــێ "نابــێ لەمــاوەی ئەو 60 
رۆژەدا ئەنجوومەنــی پارێزگا دەرگا بۆ بەربژێرەكان 
بكاتەوە، بەڵام دوای ئەو وادەیە دەرگا دەكاتەوە و 
ئەوانەی دەیانەوێ خۆیان بەربژێر دەكەن، پاشان بە 
دەنگدان یەكێك لەوانە دەبێتە پارێزگاری نەینەوا".

لە نووسراوەكەیدا، عادل عەبدولمەهدی پارێزگار 

و جێگرەكانی پارێزگاری نەینەوای تۆمەتبار كردووە 
بــە "كەمتەرخەمــی لــە كار و بەرپرســیارێتی ‌و 
بەهەدەردانی پارە و ئیستیغلالكردنی پۆستەكانیان" 
هاوكات دەسەڵاتەكانی نەوفەل عاكوب، پارێزگاری 
نەینــەوای ڕادەســتی لیژنەیــەك كــرد‌ و بڕیــاری 
پێكهێنانی لیژنەیەكی داوە بۆ بەڕێوەبردنی كاروباری 
پارێزگای نەینەوا، لیژنەكەش پێكهاتووە لە سەرۆكی 
زانكــۆی نەینــەوا، فەرماندەی ئۆپەراســیۆنەكانی 

نەینەوا، فەرماندەی پۆلیسی نەینەوا.
بەرپرســێك لە پارێزگای نەینەوا كە نەیویســت 
ســەرۆكوەزیران  پێیوایــە  بڵاوبكرێتــەوە،  نــاوی 
تێگەیشــتووە لەوەی دانانی پارێزگارێك بۆ مووسڵ 
هەروا ئاســان نابێت، بۆیە ماوەی 60 رۆژی داناوە 
"بابەتەكــە تەنیــا دانانــی پارێزگار نییــە، چونكە 

دانیشــتووانی شــارەكە لــە حكومــەت تــووڕەن و 
لەلایەكــی دیكەوە بۆ عەبدولمەهــدی گونجاو نییە 
بەو حاڵەی ئێســتا هەیەتی لەنێو ململانێی شــیعە 
و ســوننە بــۆ كابینــەی حكومەتەكــەی، لایەنــە 

سوننەكانی ئەو پارێزگایە تووڕە بكات".
جگە لە پارێزگاری مووســڵ و دوو جێگرەكەی، 
7 فەرمانبەر و بەرپرســی دیكەی ئیداری پارێزگای 
مووسڵ لە كارەكانیان دوورخراونەتەوە. بەشار كیكی 
دەڵێ، ئەوانەی ئێســتا مووسڵ بەشێوەیەكی كاتی 
بەڕێوە دەبەن سێ كەسن و پێیاندەگوترێ "شانەی 
قەیرانەكان"، ئەوان فەرمانی سەرۆكوەزیرانیان هەیە 

بۆ بەڕێوەبردنی مووسڵ.

تا دوو مانگی دیكە پارێزگاری نوێ بۆ مووسڵ دانانرێ

ئەمریكا قەندیلێكی دیكەی لە سووریا ناوێت

ئاڵدار خەلیل

گەڕانەوەی 
پێشمەرگەی رۆژ 
بۆ رۆژئاڤا هێڵی 
سوورە

شكار ئەحمەد
رووداو- هەولێر

نزیكەی نۆ ساڵە مۆنۆمێنتی شەهیدان لە هەولێر 
تەواو بووە، بەڵام ئێســتا بەشێكی زۆری وێران بووە 
و ســەرۆكی فەرمانگــەی بەدواداچوونــی پڕۆژەكانی 
ســەرۆكایەتی دیوانی ئەنجوومەنی وەزیــران دەڵێ: 

دووبارە نۆژەنی دەكەینەوە.
خەسرۆ جاف كە بەڵێندەری پڕۆژەی مۆنۆمێنتی 
شــەهیدانە، دەڵێت: "من لە 2010/9/8 مۆنۆمێنتی 
شەهیدانم 100 % تەواو كردووە و وەكو دەسكەگوڵ 

داومەتە حكومەت".
ئــەو بەڵێنــدەرە نیگەرانــە لە پشتگوێخســتنی 
پڕۆژەكــە و دەڵــێ: "بەهــۆی پشتگوێخســتنیەوە 
بەشێك لە مۆنۆمێنتەكە تێكچووە، ئەوكات دەكرا بە 
پارەیەكی كەم چاككرابایە، بەڵام نەیانكرد، ئێستا بە 

10 ئەوەندەی ئەو پارەیە چاك ناكرێ".
بەڵام شــوكروڵڵا ئاودەل بابكەیــی، بەڕێوەبەری 
مۆنۆمێنتــی شــەهیدان، بەڵێنــدەر و ئەندازیــاری 
پرۆژەكــە تۆمەتبــار دەكات بــەوەی كــە كارەكــە 
لەڕووی بیناسازییەوە كێشەی جددی هەیە "لەڕووی 
میكانیكیشەوە كێشەی تێدایە، سەربانی مۆنۆمێنتەكە 
كاشــی لێــدراوە و دەبێت هەمــووی هەڵبكەندرێت، 
بەڵێندەرەكــە كەمتەرخــەم بــووە، نەدەبــوو تەنیا 
بیر لــە گیرفانی خــۆی بكاتەوە، رەچــاوی گۆڕانی 
كەشــوهەوای شــوێنەكەی نەكردووە، كەرەســتەی 
گونجــاوی بەكارنەهێنــاوە كە بەرگەی ئــەو گۆڕانە 
بگــرێ، وەزارەتی شــەهیدانیش كەمتەرخەم بوون و 

نەدەبوو بەم گرفتانەوە وەریانگرتبایە".
خەسرۆ جاف رەتیدەكاتەوە كەمتەرخەم بووبێت 
و دەڵێــت: "ئەوە بەڵگەیەكی زۆر پڕوپووچ و لاوازە، 
چاكترین كەرەســتە لە پرۆژەكە بەكارهاتووە، بەڵام 
حكومەت ماوەی 10 ساڵە مۆنۆمێنتەكەی فەرامۆش 
كردووە، هەر پڕۆژەیەكی تەلارســازی پێویســتی بە 
ســیانەی بەردەوام هەیە، ئەگەر نەكرا خراپ دەبێت. 

حكومــەت زۆر بە ئاســانی دەتوانێ ئەو جێگایانەی 
ئــاودزی كردووە و بنمیچە داڕماوەكان چاك بكاتەوە 

كە بەهۆی كەمتەرخەمیی خۆیانەوە وایلێهاتووە".
پڕۆژەكە 18 ملیۆن و 500 هەزار دۆلاری تێچووە، 
بەڵام بەڵێندەرەكە دەڵێت هەموو پارەكەیان نەداوەتێ 
"ئەنجوومەنــی وەزیــران قەرزداری منە و سكاڵاشــم 
لەسەر تۆمار كردوون، بەڵام دۆسیەكە داخراوە. زیاتر 
لە سێ ملیۆن دۆلارم لەو پڕۆژەیەدا زەرەر كردووە".

بەڵام وشــیار قادر عومەر، ســەرۆكی فەرمانگەی 
بەدواداچوونــی پــڕۆژەكان لە ســەرۆكایەتی دیوانی 
ئەنجوومەنی وەزیران لەبارەی ســكاڵاكەی خەســرۆ 
جــاف دەڵێــت: "گرێبەســتەكە لەڕێــی پەیوەندیی 
شەخســی درابوو بەو بەڵێندەرە. لە گرێبەستەكەدا 
نووســراوە 12 %ی پارەكە بدرێتە كۆمپانیای هومێر 
بــۆ سەرپەرشــتی، راوێــژكاری و جێبەجێكــردن. 
كاك خەســرۆ داوای پارەكــەی كــرد، بــەڵام بەپێی 
رێنماییــەكان گرێبەســتەكە هەڵــە بــوو، وەزارەتی 
دارایــی پارەكە خەرج ناكات و نابێت سەرپەرشــتی 
و راوێــژكاری و جێبەجێكــردن بەیەكــەوە بدرێتــە 
بەڵێندەرێك، ئێمە 477 هەزار دۆلار پارەمان بۆ دانا 

وەكــو مافی دیزاینەكــەی، بەڵام ئەو قبوڵی نەكرد و 
گوتی سكاڵاتان لەسەر تۆمار دەكەم، كەیسەكە چووە 
دادگا و ئەو دۆڕاندی، 120 هەزار دۆلاریشیان غەرامە 

كرد و ئەویشیان لێوەرگرتەوە".
ئەو بەرپرسە لە سەرۆكایەتی دیوانی ئەنجوومەنی 
وەزیــران ئاماژە بۆ وردەكاریی گرێبەســتی پرۆژەكە 
دەكات و دەڵێــت: "لــە 2005/6/8 وەزارەتی مافی 
مــرۆڤ و بەڵێندەرەكــە گرێبەســتەكەیان واژۆ كرد، 
دوای پێنــج رۆژ بەڵێندەرەكە دەســتی بە كار كرد، 
گوژمەكەشــی 18 ملیــۆن و 561 هــەزار دۆلار بوو، 
لــە 2010/9/8 پڕۆژەكە تەواو بوو، لە 2010/12/5 
وەرگرتنی سەرەتایی كرا كە ئەوكات كەموكوڕییەكی 
كەمــی هەبوو، بــەڵام كاری لە پڕۆژەكــە نەدەكرد و 
پڕۆژەكــە  دواتــر  چاكیكــردەوە،  بەڵێندەرەكــەش 
بەشێوەی هەمیشەیی وەرگیرا و هیچ پەیوەندییەكی 

بە بەڵێندەرەكەوە نەما".

ســەرۆكی فەرمانگەی بەدواداچوونــی پڕۆژەكان 
ئاوەدانكردنــەوە  وەزیــری  "ئــەوكات  دەشــڵێ: 
دەستەیەكی بەناوی پڕۆژە ستراتیجییەكان دانا، كە 
هۆڵی كۆنگرەكان، فڕۆكەخانەی هەولێر، مۆنۆمێنت 

و چەنــد پڕۆژەیەكــی دیكە بوون، بەڵام كێشــەیان 
بــۆ درووســتبوو، ســەرۆكی حكومــەت بڕیــاری دا 
پــڕۆژەكان بگەڕێندرێنــەوە ئەنجوومەنــی وەزیران، 
لــە 2009/6/21 گەڕێندرانــەوە و لــە 2011/3/8 
پڕۆژەكە درایە وەزارەتی شــەهیدان، بەڵام وەزارەتی 
شەهیدان پشتگوێیانخست، بۆیە سەرۆكی ئەنجومەنی 
وەزیران فەرمانی دەركرد كە بچێتە سەر پرۆتۆكۆڵی 

ئەنجوومەنی وەزیران".
 9 لــە  لیژنەیەكیــان  دەڵــێ:  قــادر  وشــیار   
ئەندازیار پێكهێنــاوە بۆ ئامادەكردنی دەرخســتەی 
نۆژەنكردنــەوەی مۆنۆمێنــت و لەمــاوەی مانگێكدا 
دەرخســتەكە ئامادە دەكەن و بــەرزی دەكەنەوە بۆ 
ســەرۆكی دیوانــی ئەنجوومەنی وەزیــران و ئەویش 
دەیداتە سەرۆكی حكومەت "كە رەزامەندی لەسەر درا، 
دەیدەینە تەندەر و كۆمپانیای توركی بانگ دەكەین، 
چونكــە كۆمپانیا ناوخۆییەكان بەرهەمەكانیان وەكو 

پێویست نییە".
 گوتیشــی: "نۆژەنكردنەوەكە سێ ملیۆن دۆلاری 

تێدەچێت".
شــێرزاد ســوڵتان، بەرپرســی تیمی پرۆتۆكۆڵ 
و تەشــریفاتی هەرێمی كوردســتان بــە )رووداو(ی 
راگەیاند: "پارەیەكــی زۆر لەو پڕۆژەیە خەرجكراوە، 
نازانین هــۆكاری كەموكوڕییەكان بەڵێندەرەكە بووە 
یــان حكومــەت، چونكــە نازانیــن رێككەوتنەكە لە 
ســەرەتاوە چــۆن بــووە، حكومەت دەڵێ خەســرۆ 
جاف كارەكانی بە باشــی نەكردووە و ئەویش دەڵێ 

حكومەت چوار پێنج ملیۆن دۆلاری منی نەداوە".
شــێرزاد ســوڵتان گوتیشــی: "دەبوو كتێبخانە، 
كافتریا و ســینەمای تێدابووایە، بــەڵام تێیدا نییە. 
دوای ئــەوەی بڕیاردرا پڕۆژەكــە بدرێتە پڕۆتۆكۆڵی 
ئەنجوومەنی وەزیران، بڕیار بوو تیمێكی پاســەوانی 
شەرەف ئامادە بكەین و بەرەوام لەوێ بن، بۆ ئەوەی 
بە مەراسیمێكی جوان و شایستە پێشوازی لە میوان 
بكەن، بەڵام ئەوەندە دەســتی دەستی پێكرا تاوەكو 

كارەكان خراپ بوون".

شكار ئەحمەد
رووداو - هەولێر

وەزارەتــی گواســتنەوە و گەیانــدن مۆڵەتــی 7 
كۆمپانیای خزمەتگوزاریی ئینتەرنێتی هەڵوەشاندەوە، 
ئەوەش بەهــۆی پابەندنەبوونیان بەو گرێبەســتەی 
لەگەڵ وەزارەت هەیانبووە. لە چەند رۆژی داهاتووشدا 

مۆڵەتی 10 كۆمپانیای دیكە هەڵدەوەشێنێتەوە.
ئومێد محەممەد، گوتەبێژی وەزارەتی گواستنەوە 
و گەیانــدن بــە )رووداو(ی راگەیانــد: "بــە بڕیاری 
وەزیــری گواســتنەوە و گەیانــدن بــە وەكالــەت، 
مۆڵەتــی 7 كۆمپانیــای خزمەتگوزاریــی ئینتەرنێت 
هەڵوەشێنراوەتەوە، ئەوەش بەهۆی پابەندنەبوونیان 

بــەو گرێبەســتەی كە لەگــەڵ حكومەتــی هەرێمی 
كوردســتان كردوویانــە، هەروەها نەدانی رســومات 
و كرێــی كاركــردن. هۆكارێكــی دیكــەش ئەوەیــە 
نەیانتوانیــوە رووماڵــی كارەكانیــان لــە هەموو ئەو 
شــوێنانە بكەن كە بەپێی گرێبەســتەكانیان لەگەڵ 

ئێمە دەبوو بیكەن".
بە گوتــەی ئومێد محەممەد، هەڵوەشــاندنەوەی 
مۆڵەتــی ئــەو كۆمپانیایانــە كاتــی نییــە، بەڵكــو 
یەكجارییــە، چونكــە پێشــتر ئاگاداركراونەتــەوە و 
مۆڵەتــی 45 رۆژیان دراوەتێ بــۆ ئەوەی بەندەكانی 
گرێبەســتەكانیان جێبەجــێ بكــەن و رســومات و 
كرێــی ســاڵانەیان بــدەن، بــەڵام هــەر نەهاتــوون. 
ئومێد محەممەد دەڵێت: "تەنانەت كارئاسانیشــمان 

بــۆ كــردوون كــە پارەكەیــان بۆ دەكەیــن بە چەند 
قیستێك، بەڵام هەر نەیاندا، بۆیە مۆڵەتی حەوت لەو 

كۆمپانیایانە هەڵوەشێنرایەوە".
بەپێی ئاماری وەزارەتی گواســتنەوە و گەیاندن، 
لە هەرێمی كوردستان 60 كۆمپانیای خزمەتگوزاریی 
 WiFi ئینتەرنێــت هــەن، زۆربەیــان بە سیســتەمی
كاردەكەن، پێنج كۆمپانیا بە سیستەمی وای ماكس، 
پێنــج كۆمپانیاش بە سیســتەمی NPA كاردەكەن، 

هەروەها چەند سیستەمێكی دیكەش هەن.
ئومێــد محەممــەد دەڵێــت: "بڕی ئــەو پارەیەی 
كۆمپانیاكانــی خزمەتگوزاریــی ئینتەرنێــت دەیدەن 
 WiFi بەپێی سیستەمەكەیانە. ئەوانەی بە سیستەمی
كاردەكەن ســاڵانە بۆ یەك پارێزگا دەبێت 8 ملیۆن 

دینــار بدەن، بــەڵام بۆ هەموو هەرێمی كوردســتان 
40 ملیۆن دینارە. وای ماكســیش بەهەمانشێوەیە، 
زۆربەیــان 20 مێگایــان هەیە، هــەر مێگایەك بە 2 
ملیۆن دینارە، بۆیە دەبێت هەریەك لەو كۆمپانیایانە 

ساڵانە 800 ملیۆن دینار بدەنە حكومەت".
سەبارەت بە بڕی ئەو قەرزەی لەلای كۆمپانیاكانی 
ئینتەرنێتە، كاروان رەزا ئەحمەد، بەڕێوەبەری گشتی 
پۆستە و گەیاندن لە وەزارەتی گواستنەوە و گەیاندن 
گوتی: "هەر یەكێك لەو كۆمپانیایانە كە LTE بێت، 
دەبێت ســاڵانە 800 ملیۆن دینار بــدات، ئەو قەرزە 
هی یەك ســاڵ نییــە، هی دوو ســاڵ و نیوە، بەڵام 
ئەوانەی بە سیســتەمی WiFi كاردەكەن هەیانە 80 
ملیۆن دینار قەرزدارە، هەشیانە سنووری كاركردنی 

تەنیــا لە پارێزگایەكە و 10 ملیــۆن دینار قەرزدارە، 
زۆرترین قەرزیش بەر LTEـــیەكان دەكەوێ، چونكە 
ئەوانــە كرێیــان زۆرە، كۆمپانیا هەیــە زیاتر لە دوو 
ملیــار دینــار قــەرزدارە و پارەكــەی نــەداوە، بۆیە 
مۆڵەتەكــەی هەڵوەشــێنراوەتەوە و دەبێ پارەكەش 
بدات، ئەگەر نەشیدات لەڕێگەی دادگاوە ئەو پارەیەی 

لێ وەردەگیرێ".
لە چەند رۆژی داهاتوودا بڕیاری هەڵوەشــانەوەی 
مۆڵەتــی چەند كۆمپانیایەكی دیكــەش دەردەچێت. 
كاروان رەزا دەڵــێ: "زیاتر لە 10 كۆمپانیای دیكەی 
خزمەتگوزاریــی ئینتەرنێتــی دیكەش هــەن كە كار 
بۆ هەڵوەشــاندنەوەی مۆڵەتەكانیان كــراوە بەهۆی 
پابەندنەبوون بە گرێبەستەكەیان لەگەڵ حكومەت و 
كارپێنەكردنی ئەو فریكوێنسەی پێیاندراوە، هەروەها 

نەدانــی رســومات و كرێــی ســاڵانە بــە حكومەت، 
ئەوانیش ئێســتا لەبەردەمی وەزیری گواســتنەوە و 
گەیاندنــن و لــە چەند رۆژی داهاتوودا بڕیار لەســەر 

هەڵوەشاندنەوەی گرێبەستەكانیان دەدرێت".
لەبارەی دووبارە كاركردنەوەی ئەو كۆمپانیایانەش، 
بەڕێوەبــەری گشــتیی پۆســتە و گەیانــدن گوتی: 
"دەبێ ســەرەتا قەرزەكەیان بدەن، دواتر بەڵێننامە 
پڕبكەنــەوە و بەزووتریــن كات كار بەو فریكوێنســە 
بكەن كە لەلایانە، نەك فریكوێنســەكەیان لەلا بێت 
و كاری پێنەكەن، ئەوكاتە ئێمە بەپێی رێنماییەكان 

مامەڵەیان لەگەڵ دەكەینەوە".
لەبــارەی ئەو فریكوێنســانەش كە بەنــاوی ئەو 
كۆمپانیایانــە تۆمــار كراون و ئێســتا مۆڵەتەكانیان 
هەڵوەشێنراوەتەوە، ئازاد عومەر، بەڕێوەبەری گشتی 
دیوانی وەزارەتی گواســتنەوە و گەیاندن رایگەیاند: 
"هەندێك كۆمپانیا فریكوێنســی وەرگرتووە و كاری 
پێنەكردووە، ئێستاش كە مۆڵەتی ئەو كۆمپانیایانە 
هەڵوەشێندراوەتەوە، زۆر كۆمپانیای دیكە هەن داوای 
ئەو فریكوێنســانەیان كردووە، بــۆ ئەوەی بێنە نێو 
بــواری خزمەتگوزاری ئینتەرنێــت و كاری پێبكەن، 
لەبەرئەوەی ئەو فریكوێنسانەش موڵكی نیشتمانین و 
كۆمپانیا بۆی نییە ئیحتیكاری بكات و كاری پێبكات، 
بۆیــە ئێمە وەكــو وەزارەتی گواســتنەوە و گەیاندن 
ئەو دەسەڵاتەمان هەیە كە بیدەین بە كۆمپانیایەكی 

دیكە".

شكار ئەحمەد
رووداو – هەولێر

ئەندامێكی پەرلەمانی كوردستان ئاشكرای دەكات كە 
چەندین پارچە زەوی بەناوی پرۆژەی نیشتەجێكردن لە 
حكومەت وەرگیراون، بەڵام زەوییەكان فرۆشراونەتەوە. 
یەكێك لــەو پرۆژانەش لــە شــارۆچكەی دووكانە كە 
دەســتەی وەبەرهێنــان لیژنەیەكــی بەدواداچوونی بۆ 
پێكهێناوە. خاوەنی پرۆژەكەش دەڵێت ســكاڵا لەسەر 

ئەو پەرلەمانتارە تۆمار دەكەین.
پەرلەمانــی  ئەندامــی  حەمەســاڵح،  عەلــی 
كوردســتان لەوبارەوە بــە )رووداو(ی راگەیاند: "دوای 
دووكان،  قــەزای  لــە  دەركــەوت  بەدواداچوونمــان، 
وەبەرهێنەرێك زەوی بۆ پرۆژەی نیشتەجێبوون بەبێ 
بەرامبەر وەرگرتووە، دوایی دەیفرۆشــێتەوە، كە ئەمە 

كارێكــی نایاســاییە، بۆیــە دەســتەی وەبەرهێنانمان 
ئاگادار كردەوە".

عەلی حەمەســاڵح گوتیشــی: "ئــەم حاڵەتانە لە 
كــەلار، رانیە، هەولێریش هەیــە كە وەبەرهێنەر زەوی 
وەرگرتــووە، لەبری ئــەوەی بیكاتە پــڕۆژە، بە مەتر 
دەیفرۆشــێتەوە و پێــی دەبێتە ملیۆنێر. پێشــتریش 
پــڕۆژەی وەبەرهێنان وەرگیراوە و بەبێ ئەوەی بكرێتە 
پڕۆژەی نیشــتەجێبوون، مۆڵەتەكەی بــە دوو ملیۆن 

دۆلار فرۆشراوەتەوە".
دەستەی وەبەرهێنان لیژنەیەكی بۆ بەدواداچوونی 
بابەتەكــە پێكهێناوە. د.نووری عوســمان، ســەرۆكی 
دەســتەی وەبەرهێنان بە )رووداو(ی راگەیاند: "دوای 
ئــەوەی پەرلەمانتــار عەلی حەمەســاڵح یاداشــێكی 
دایــە ئێمــە لەبــارەی پڕۆژەیەكی نیشــتەجێبوون كە 
دەســتەی وەبەرهێنان داویەتی بــە وەبەرهێنەرێك بۆ 

ئــەوەی یەكەی نیشــتەجێبوونی تێدا دروســت بكات 
و بــەڵام وەبەرهێنەرەكــە بەشــێك لــە زەوییەكانــی 
فرۆشــتووەتەوە، لەڕێگــەی بەڕێوەبەرایەتــی گشــتی 

وەبەرهێنانی سلێمانییەوە لیژنەیەكمان بۆ لێكۆڵینەوە 
و بەدواداچوونی راســتیی قســەكانی پەرلەمانتارەكە 
پێكهێنا. لیژنەكــە دوای ئــەوەی بەدواداچوونی كرد، 
كۆنووســێكمان بــۆ دەنێرێــت، ئەگــەر راســت بێــت 
رێكاری یاســایی بەرامبەر وەبەرهێنــەر و كۆمپانیاكە 

دەگرینەبەر".
هەر لەوبارەوە عەزیز ســەعید، بەڕێوەبەری گشتی 
دەســتەی وەبەرهێنــان لە ســلێمانی گوتــی: "ئێمە 
لیژنەیەكی سێ كەســیمان پێكهێناوە، بەدواداچوونی 
مەیدانییان كردووە بۆ پڕۆژەی )میر ستی( لە دووكان 
كــە كۆمپانیــای بەڕێــز جێبەجێــی دەكات، تاوەكــو 
كۆنووســی لێژنەكــە نەبینم حەزناكەم هیچی لەســەر 

بڵێم".
پڕۆژەی )میر ستی( لەلایەن گرووپی كۆمپانیاكانی 
بەڕێز دروســتكراوە، مەلا یاسین مەحموود، سەرۆكی 

ئەنجوومەنــی بەڕێوەبردنــی كۆمپانیاكە بــە )رووداو(
ی راگەیانــد: "پــڕۆژەی )میــر ســتی( 500 یەكــەی 
نیشــتەجێبوونە، هەندێك لەو یەكانە لەلایەن دەزگای 
شەهیدانی پارتییەوە كڕدراون بۆ كەسوكاری شەهیدان، 
هەندێكیشیان خۆمان بە خەڵكمان فرۆشتووە و ئێستا 
تێیدا نیشتەجێن، بەڕێوەبەرایەتی گشتی وەبەرهێنانی 
ســلێمانی دوو هەفتەیــە لێكۆڵینەوە دەكــەن، لەگەڵ 
ئێمە و قایمقامیەت و شــارەوانی دووكانیش قســەیان 
كــردووە، ناو و ژمــارە تەلەفۆنی بەشــداربووەكانیان 
وەرگرتــووە، بۆیە چاوەڕێین بەڕێوەبەرایەتی گشــتی 
وەبەرهێنانــی ســلێمانی كۆنووســەكەی بنێــرێ بــۆ 
دەستەی وەبەرهێنان، كە ئێمە دڵنیاین زانیارییەكانی 
ئــەو پەرلەمانتــارە هەمووی نادروســت و بێ بنەمان. 
دوای بڕیاری دەستەی وەبەرهێنان، ئێمە داوای یاسایی 

لەسەر عەلی حەمەساڵح تۆمار دەكەین".
مەلا یاسین دەشڵێ: "ئەو قسانەی عەلی حەمەساڵح 
بێجگە لە تەشــهیر و ناوزڕاندن و ناشیرینكردنی ناوی 
ئێمــە و كۆمپانیــای بەڕێز هیچی دیكــەی تێدا بەدی 
ناكــرێ، چونكە ئەگــەر بەڵگەیەكی پێیــە بۆ لەگەڵ 
ئێمە قســە ناكات و بگات بە راســتییەكە، یان بۆچی 
بەڵگەكەی بڵاوناكاتەوە یان لەڕێگەی داواكاری گشتی 
و دادگاوە ســكاڵامان لەسەر تۆمار ناكات؟ لێرەشەوە 
تەحــەدای هەمــوو كەســێك دەكــەم، یــەك زەوی 
پڕۆژەیەكــی نیشــتەجێبوونمان پێش دروســتكردنی 
یەكەكە فرۆشتبێ نەك هەر وەبەرهێنان ناكەم، بەڵكو 

خۆم رایدەگەیەنم كە وەبەرهێنەرێكی خیانەتكارم".
پێشتر كۆمپانیای بەڕێز دوو داوای یاسایی لەسەر 
عەلی حەمەســاڵح تۆمار كردووە، مەلا یاســین دەڵێ: 
"پێمانوایــە عەلــی حەمەســاڵح كێشــەی شەخســی 
لەگــەڵ ئێمــە و كۆمپانیای بەڕێز هەیە و كار لەســەر 
ناوزڕاندنمــان دەكات بەبــێ ئــەوەی هیــچ بەڵگــەی 
لەســەرمان هەبێ، ئەگەر بەڵگەی هەبووایە تائێســتا 
دەبوو چەند ســكاڵایەكی لەســەر ئێمە تۆماركردبایە، 
بەڵام بەپێچەوانەوە ئێمە دوو داوای یاساییمان لەدژی 
عەلی حەمەســاڵح تۆمار كردووە، ئەوانیش یەكێكیان 
دەڵــێ كۆمپانیــای بەڕێــز لەڕێگــەی فڕۆكەخانــەی 
سلێمانییەوە 8 ملیۆن و 500 هەزار دۆلاری ناردووە بۆ 
دەرەوەی وڵات، هەروەها یەكێكیشیان ئەوەیە كە دەڵێ 
كۆمپانیای بەڕێز قومارخانەیەكی داناوە لە ســلێمانی، 
ئەوەش دوورە لە راستی و هەموو كەسێك دەزانن من 
و كۆمپانیای بەڕێزیش دوورین لەو رەوشت و كارانە".

مۆنۆمێنتی شەهیدان
بەر لە كردنەوەی، نۆژەن دەكرێتەوە

وەزارەتی گواستنەوە و گەیاندن

كۆمپانیا هەیە دوو 
ملیار و 500 ملیۆن 
دینار قەرزدارە

بەڕێوەبەری مۆنۆمێنتی شەهیدان

بەڵێندەرەكە 
كەمتەرخەم بووە و 
نەدەبوو تەنیا بیر 
لە گیرفانی خۆی 
بەرپرسێك لە سەرۆكایەتی دیوانی بكاتەوە

ئەنجوومەنی وەزیران

ئەو گرێبەستە 
لەڕێی پەیوەندیی 
شەخسی درابوو بە 
خەسرۆ جاف

خەسرۆ جاف

 3 ملیۆن دۆلارم 
لەو پرۆژەیە زەرەر 
كردووە

18 ملیۆن دۆلاری تێچووە و 3 ملیۆن دۆلاری دیكەی دەوێ

پەرلەمانتارێك دەڵێت زەویی پرۆژەكە فرۆشراوەتەوە

 )فۆتۆ: رووداو(

حكومەت مۆڵەتی 17 كۆمپانیای 
ئینتەرنێت هەڵدەوەشێنێتەوە

دەستەی وەبەرهێنان لیژنەیەك لەسەر 
پرۆژەیەكی مەلا یاسین پێكدێنێ

عەلی حەمەساڵح

مۆڵەتی پرۆژەیەك 
بە دوو ملیۆن دۆلار 
فرۆشراوەتەوە و 
پرۆژەكەش جێبەجێ 
نەكراوە

مەلا یاسین

سكاڵا لەسەر عەلی 
حەمەساڵح تۆمار 
دەكەین

یەكێك لە هەڵە گەورەكانم
گەڕانەوەم بوو بۆ ناو یەكێتی

رووداو: بۆچــی گفتوگۆی یەكێتــی و رژێمی عێراق 
ئەنجامی نەبوو؟

فایەق گوڵپی: باشە كام گفتوگۆیە ئەنجامی هەبووە؟ 
.. گفتوگــۆكان زۆرتــر تەكتیكــی بوون. سیاســەتی 
حكومەتــە مەركەزییــەكان بەرامبەر بە پرســی كورد 
ســتراتیژی و دیموكراســی نەبوو، نەیاندەویست كورد 
وەكو پێكهاتەی عەرەب مافی هەبێ. لەكاتی لاوازبوونیان 
پەنا بۆ گفتوگۆ دەبەن، لەكاتی بەهێزبوونیان پەشیمان 
دەبنەوە. لەلای خۆشمانەوە بەرنامەیەكی ستراتیژیمان 
نەبووە. بۆ نموونە یەكێتی كە چوو بۆ لای رژێم، هیچ 
بەرنامەیەكــی ئامادە نەكردبوو كــە داوای چی دەكات. 
لە گەرمەی گفتوگۆدا یەكێتی دەیویست دەست بەسەر 
بانكێكدا بگرێ لە دەرەوە كە پارەی حكومەتی عێراقی 
تێدابوو. ئەمە مانای چی. واتە یەكێتی ئەو گفتوگۆیەی 

بۆ وەرگرتنی پارە بووە.
شــەڕ  گفتوگــۆ  شكســتهێنانی  دوای  رووداو: 
دەســتپێدەكاتەوە، یەكێتی پاسدار دێنێ بۆ سەر بیرە 
نەوتەكانــی كەركــووك، لە كاتێكدا پێشــتر گلەیی لە 
پارتــی دەكــرد كە هێزی ئێرانی دێنێ و حســكیش وا 

دەكات.
فایــەق گوڵپی: پەیوەندی پارتی و حســك لەگەڵ 
حكومەتی ئێران پەیوەندییەكی سنووردار بوو، زۆرتر لە 
سنوورەكان پێكەوە شەڕیان دەكرد. بەڵام كە یەكێتی 
لەگەڵ حكومەتی ئێران رێككەوت، راستە یەكێتی بەهێز 
كرد كە توانی لە چاڵە نەوتەكانی كەركووك بدات، بەڵام 
ئەنجامەكەی ئەوە بوو كە بینیمان. من لە هەندێك لە 

بەرپرسانی یەكێتیم بیستووە كە كاتی خۆی پێشمەرگە 
لە ســەردەمی شۆڕشــی ئەیلولدا لە چاڵــە نەوتەكانی 
كەركووكــی داوە. ئــەوان دەیانویســت بەشــێوەیەك 
لە چاڵــە نەوتەكان بدەن لــەوەی پارتی بەهێزتر بێ. 
یەكێتی كە هاتە پێشەوە لەگەڵ ئێرانییەكان، دەیویست 
قەرەبووی ئەو شتانە بكاتەوە كە پێشتر لە دژی ئێران 
كردوونی، بۆ نموونە لە ســنە یارمەتی كۆمەڵەی دا لە 
دژی ئێران. ســاڵی 1982 هێزی پشــتیوانی هاوكاری 
دیموكراتی كرد. لەشكری ئیسلامی چەك كرد. یەكێتی 
لە پەیوەنــدی لەگەڵ ئێران پێــش هەموو حیزبەكانی 

دیكە كەوتەوە.
رووداو: دەگوتــرێ رژێمی بەعس لەكاتی گفتوگۆدا 
هەڕەشەی لە یەكێتی كردووە ئەگەر ئێوە پەنا بۆ ئێران 
ببــەن ئەوە چەكــی خراپ لە دژی كــورد بەكاردێنین، 

ئەوە راستە؟
فایەق گوڵپی: گفتوگۆ هەبووە، ئەگەر رێكبكەون وا 
دەكەن، ئەگەر رێكنەكەون وا دەكەن، ئەمانەیان هەموو 
گوتووە. من ئەوكاتــەی لە زانكۆ بووم، خوێندكارێكی 
عــەرەب هاوڕێم بوو، گفتوگۆمان دەكرد، خوێندكارەكە 
گوتی: ئەگــەر عاقڵ نەبن، شــاخەكانتان بۆ دەكەینە 
ئاگر. هەمان شــت لەلایەن نوێنەرانی رژێمی بەعس بە 

نوێنەرانی كورد گوتراوە.
رووداو: لە هێرش بۆ ســەر چاڵە نەوتەكان، هەموو 
ئــەو خاڵانــەی دیاریكرابوون لێــدران، تەنیا خاڵەكەی 
ئازادی ســەگرمە نەبــێ، ئەوە تاكتیك بــوو، یان ئەو 

سەرپێچی كرد؟
فایــەق گوڵپــی: نازانم چۆن بــوو. چاڵە نەوتەكان 
ســێ بەرە بوو، دوو بەرەیان لە مەڵبەندی یەك بوون، 
بەرەیەكیشیان لە مەڵبەندی دوو بوو، كاك نەوشیروان 
خۆی سەرپەرشتی ئۆپەراسیۆنەكەی كرد. لە سنووری 
مەڵبەندی دوو، تیپی 21ی كەركووك چوونە سەر بیرە 
نەوتەكانی بابەگوڕگوڕ. مەڵبەندی یەكیش بوو بە دوو 
بەشــەوە. بەشێكیان بۆ سەر چاڵە نەوتی جەبەل بۆر 
كە ئازادی ســەگرمە سەرپەرشــتی دەكرد، بەشەكەی 

دكتۆر فایەق گوڵپی، سەرۆكی پێشووی پارتی چارەسەری دیموكراتی كوردستان بۆ )رووداو(:

دیكەش بۆ ســەر چاڵــە نەوتەكانی زەمبــوور بوو كە 
مەحموود سەنگاوی سەرپەرشتی دەكرد. منیش لەگەڵ 
مەحموود ســەنگاوی بووم، من وەكو دكتۆر لەگەڵیان 
رۆیشتم. بەڵام حەزیشم لە شەڕەكە بوو، ئۆتۆمبێلێكم 
پێبوو كە گەیشــتینە قادر كەرەم، دەرمانەكانم دانا و 
تۆپێكم خســتە ســەر ئۆتۆمبێلەكە. نزیكەی سەعات 

دووی شەو بوو دەستمان بە تۆپباران كرد.
رووداو: خۆت ئەوكاتە باوەڕت بەو شەڕە هەبوو كە 

پاسداری لەگەڵ بێ؟
فایــەق گوڵپی: بڕوام بە ســەركردایەتی حیزبەكەم 
هەبــوو كــە هەڵە نــاكات. من ئەوكات هیــچ دژی ئەو 
سیاسەتە نەبووم، بەڵام دوایی كە ئەنجامەكەمان بینی، 

ئەوكات زانیمان شتێكی هەڵەیە. 
رووداو: ئەگەر بە كورتیش بێ باسی جیابوونەوەی 
ئــاڵای شــۆڕش بكە، ئایا ئــاڵای شــۆڕش درێژكراوەی 

كۆمیتەی هەرێمەكان بوو؟
فایــەق گوڵپــی: تەقریبــەن. ئەوانــەی كۆمیتــەی 
هەرێمەكانیان دروستكرد، لەوانە: مەلا بەختیار، سالار 
عەزیز، شەهید ئازاد و شەهید ئارام. ئەوان وایاندەبینی 
كە نەوشــیروان كەســێكی ماركســی نییە، مام جەلال 
پشتیوانی كردووە و كردوویەتی بە سكرتێری كۆمەڵە. 
ئەوەش دژی بەرنامەی ســەرەكی كۆمەڵەی ماركســی 

لینینی بووە.
رووداو: جا ئەوان راستیان نەدەكرد؟

فایــەق گوڵپــی: بەڵێ ئــەوان لەو رووەوە راســت 
بوون. بەڵام لە هەندێك مەســەلەی وەكو سیاســەت و 

رێكخستن، زۆر شارەزا نەبوون. 
رووداو: بەڵام تۆ ئاڵای شۆڕش بە منداڵە زۆڵەكەی 

نێو هەناوی یەكێتی ناو دەبەی..
فایەق گوڵپی: بۆچی وا دەڵێم! ساڵی 1979 پارتی 
ئینشیقاق دەكات. ژمارەیەك ئەندامی مەكتەبی سیاسی 
و ســەركردایەتی دێنە دەرەوە و پارتی گەل دروســت 
دەكەن، لە ژێرەوە لە نێو پارتی ئیش ناكەن، حیزبێكی 
دیكە دروست دەكەن. من پێم باش بوو ئاڵای شۆڕشیش 
لە كۆنفرانسی سێی كۆمەڵە بە ئاشكرا رێكخستنێكیان 
دروست بكردایە. بەڵام ئەوان بە نهێنی رێكخستنێكیان 
دروســتكرد. ســەدان ئەندام و كادریان هەبوو یەكێتی 
بوون، ئیشیان بۆ كۆمەڵە دەكرد، بەڵام لە ژێرەوە ئاڵای 
شــۆڕش بوون. كە كۆمەڵەش پێی زانین بەو شــێوەی 

پێكردن كە پێی كردن.
رووداو: ئەی مەلا بەختیار چۆن گیرا، تۆ دەڵێی لە 

هەندێك پیلانگێڕیی نێو یەكێتی رۆڵی هەبوو؟
فایــەق گوڵپــی: یەكێتــی و كۆمەڵــە كــە زانییان 
رێكخستنیان دروستكردووە، بانگیان كردن. مام جەلال 
بانگی مەلا بەختیاری كردبوو، قســەی لەگەڵ كردبوو، 
مەلا بەختیار ئیعترافی كردبوو كە رێكخســتنی هەیە و 
ناتوانن لەگەڵ سكرتێری كۆمەڵە بژین، بەس گوتبووی 
دەتوانیــن لــە نێــو یەكێتیدا بیــن. مــەلا بەختیار لە 
سەركردایەتی بوو، هاتەوە. كاتێكیش كە مەلا بەختیار 

هاتــەوە، ئێمە بروســكەمان بۆ هاتبوو لە ســكرتێری 
كۆمەڵــەوە كە كۆبوونــەوە بكەیــن دژی جیابوونەوە. 
گوتیــان مەلا بەختیار لەگەڵ مــام جەلال رێككەوتووە 
كە ئاڵای شــۆڕش لە كۆمەڵە جیاببێتــەوە و بێتە ناو 
یەكێتی. مەلا بەختیار ئەوكاتە لە تەكیەی قەرەداخ بوو، 
بێدەنگ بوو، سەیرمان كرد هەموو رۆژێك هێز دێت بۆ 
ئەو ناوچەیە. ئەوكات جەبار فەرمان بەرپرسی مەڵبەند 
بوو، بەرپرسی هێزەكەش شەوكەتی حاجی موشیر بوو. 
هەموو گومانەكە ئەوە بوو كە ئەو هێزە بۆ ئەوە هاتوون 
مەلا بەختیار دەســتگیر بكــەن. دواتریش وا دەرچوو، 
لــە مانگــی 11ی 1985 شــەوێك بەســەر بارەگاكەی 
مــەلا بەختیاریانــدا دا و لە ماوەی چەنــد خولەكێكدا 
دەستگیریان كرد. هەر لە هەمانكاتدا لە دۆڵی جافەتی 

مامۆستا پشكۆ و شێخ عەلیشیان دەستگیر كرد. ئیدی 
ئەوە قیادەكەی ئاڵای شــۆڕش بوون، ئەوانیان خستە 
زیندانەوە. مەلا بەختیاریشیان بردەوە بۆ سەركردایەتی. 
مەلا بەختیار لە چەند شــتێكدا ئەو فڕوفێڵەی یەكێتی 
بینیوە و بەشداریش بووە. بۆ نموونە دەڵێن كوشتنی 
شێركۆی شێخ عەلی بەسەرپەرشتی مەلا بەختیار بووە. 
مەلا بەختیار پێشبینی نەكردبوو وای بەسەربێنن. ئەو 
زۆر بڕوای بە مام جەلال هەبوو، بەڵام مام جەلال كڵاوی 

كردە سەری.
رووداو: دەڵێن جگە لە ئەندامێكی ســەركردایەتی، 
هەموویــان لەگەڵ ئەوە بوون مەلا بەختیار لەســێدارە 

بدرێ؟
فایەق گوڵپی: پلینیۆمێك بۆ ئەو مەســەلەیە كرا، 
لــەوێ بڕیاری لەســێدارەكانی مەلا بەختیار پەســەند 
كــرا، تەنیا مولازم عومەر و ئازاد هەورامی لەگەڵ ئەوە 
نەبوون ئیعدام بكــرێ. بەڵام مام جەلال ڤیتۆی كرد و 

گوتی: دەبێ زیندانی بكرێن. 
رووداو: تۆ لە كتێبەكەتدا زۆر باسی ئەنفال دەكەی، 
ئایــا یەكێتی و بەرەی كوردســتانی چاوەڕێی ئەوەیان 

دەكرد كە سەدام كورد ئەنفال بكات؟
فایەق گوڵپی: ئەوكات بەرەی كوردســتانی نەبوو، 
بــەڵام ئاشــتەوایی هەبوو، ئەویش بــە هەوڵی خۆمان 
نەبــوو، بەڵكو ئێران بــوو، پارتی و یەكێتی لە یەكدی 
نزیككردنەوە. هاشــم رەفســنجانی، مام جەلال و كاك 
ئیدریسی بانگ كرد. ئۆپۆزیسیۆنی عێراقیشی لەگەڵیان 
كۆكــردەوە. پاشــان لــە كوردســتانەوە كە ئــەوكات 
تاڕاددەیەك پارێزراو بوو، دەستی بە هەڵمەتی سەربازی 
كرد لە دژی عێراق. ئیدی شەڕەكە گەورە بوو. ئەنفال 
دەســتیپێكرد. رژێمی سەددام رژێمێكی شۆڤینی بوو، 
بەڵام ئەگەر ســەیری سیاسەتی حكومەتەكانی عێراق 
بكەین، بە تایبەتی حكومەتی بەعس، بۆ نموونە دوای 
1975 گوندەكانی وێران كرد، تەعریبی كرد. پاشان كە 
لاواز بــوو گفتوگۆی لەگەڵ یەكێتی كرد، رێككەوتنەكە 

ســەری نەگرت، ئینجا یەكێتی لەگەڵ ئێران رێككەوت، 
بــەڵام ئەمجارەیــان لەبــەر ئــەوەی ئێرانمــان هێنایە 
نێــو ســنوورەكانەوە، پاســدارمان هێنایە ســەر چاڵە 
نەوتەكانی كەركووك، پاســدارمان هێنا سلێمانیی پێ 
بگرین، بەرنامە هەبوو دوكان و رانیە و قەڵادزێ بگرین، 
هەڵەبجەمان گرت. ئەمەش هەلێكی باشی دایە سەدام 
بۆ ئەوەی ئەو بەرنامەیەی هەیەتی، جێبەجێبی بكات.

رووداو: بەڕاستی پلانی ئەوە هەبوو سلێمانی بگرن؟ 
شۆڕش ئیسماعیلیش باسی كردووە..

فایەق گوڵپی: كاك شۆڕش ئەو شتەی بۆ من باس 
كرد، من ئەوكات دكتۆری مەڵبەندی یەك بووم، لەگەڵ 
هێزەكەی ئەوان هاتبووم. كاك شــۆڕش بۆی باسكردم 
كە قۆناغی یەكەم شــارباژێڕ دەگریــن، قۆناغی دووەم 
ســلێمانی دەگرین. جا ئەگەر ســلێمانی بگیرایە وەكو 

هەڵەبجەی لێدەهات. بەڵام ئێران نەهات.
رووداو: دەگوتــرێ پێش پرۆســەی ئەنفال زۆربەی 
بەرپرســانی پارتی و یەكێتی ژن و منداڵەكانی خۆیان 
نــاردەوە بــۆ كەركووك و شــوێنەكانی دیكە. تەنانەت 
خۆیشــت هاوژینەكەت ناردەوە بۆ سلێمانی. جیاوازی 

منداڵەكانی ئێوە لەگەڵ ئەو خەڵكە چی بوو؟
فایــەق گوڵپی: ســێ هۆكار هەبــوو. یەكەم: ئێمە 
ماڵمــان هەبوو، ترســمان لەوە هەبــوو خانووەكانمان 
بڕوخێنن و ئەو ماڵ و منداڵە دەستمان بگرێ. دووەم: 
ئێمــە تەوەقوعمــان نەدەكرد خەڵكــی مەدەنیش بەو 
شــێوەیە بەربكەوێ. لــەو باوەڕەدا بوویــن رژێم تەنیا 
دژی ژن و منداڵی پێشمەرگە هەڵوێست نیشان بدات. 
ســێیەم: ئێمە وەكو بیرمان لــە ماڵ و منداڵی خۆمان 
دەكــردەوە، لە خەڵكمان نەدەكردەوە. من ئەگەر بڵێم 

وابووم، راست ناكەم.
رووداو: گلەیــی ئەوە لە پێشــمەرگە دەكرێ كە لە 

كاتی ئەنفالەكەدا رێگەی بە خەڵك نەدا بڕوات؟
فایــەق گوڵپــی: مــن لــە كاتــی ئەنفالــی دوو لە 
قــەرەداغ بووم. كە سێوســێنان گیرا، من لە بەلەكجار 
بــووم، بینیمان مەڵبەند چۆڵیان دەكرد و دەچوون بۆ 
گەرمیان. خەڵكیش هەبوو تەسلیم دەبووەوە. ئەوكات 
عومــەر فەتاح جێگری مەڵبەند بــوو، بە كاك عومەرم 
گــوت خەڵكی ناوچەكــە هەموویان تەســلیم بوونەوە 
و رۆیشــتن. گوتــی: چی بكەیــن، نابــێ رێگریان لێ 
بكەین. بەڵام لە شــوێن و كاتی دیكە بەرپرس هەبووە 

گوتوویەتــی: نابێ كەس باســی ئەوە بكات كە خەڵك 
بڕوات. ئێمە بەرگرییان لێدەكەین، ئیدی رێگەنەدانەكە 
لەو روانگەیەوە بووە. لە ئەنفالی پێنج من لە مەڵبەندی 
ســێ بووم. ئەوكاتە مولازم عومەر و كۆسرەت رەسوڵ 
لــەوێ بوون. خەڵكــی هەمــوو گوندەكانیان ئــاگادار 
كــردەوە، یــان بچن بۆ ســنووری ئێران، یــان بچن بۆ 
هەولێر و هەریر و رانیە، بۆ ئەوەی وەكو شــوێنەكانی 
دیكەتــان بەســەر نەیەت. بەڵام لــە گەرمیان هەندێك 

بەرپرس رێگرییان لە خەڵك كرد كە بڕۆن. 
رووداو: جیاوازی شــەڕی ئەنفال لەگەڵ شەڕەكانی 

پێشوو چی بوو؟
فایەق گوڵپی: شــەڕەكانی پێشوو زۆرتر كاردانەوە 
بوون، بۆ نموونە شوێنێكمان دەگرت رژێم شەڕی دەكرد 
بۆ ئەوەی لێمان بســەنێتەوە، شــەڕەكانیش سنووردار 
بوون، بەڵام ئەوەی ئەنفال وا نەبوو، شــەڕی بەرفراوان 
بوو، بۆ نموونــە رژێم لە ئەنفالی یەك هەموو قەرەداخ 
دەخاتــە ژێر كۆنترۆڵی خۆی، لە ئەنفالی دوو و ســێ 
هەمــوو گەرمیان. جگە لەوەش هەموو جۆرە چەكێكی 
تێــدا بەكاردەهــات. پێــش هەمــوو ئەنفالێــك چەكی 
كیمیایی بەكاردەهێنا. لە ئەنفال تەنیا پێشــمەرگە بە 
ئامانــج نەگیــرا، خەڵكی مەدەنیش بــە ئامانج گیران. 

یەكێك لە خاڵە گرنگەكانیش هەڵوێســتی جاشــەكان 
بوو، ئەگەر ئەوان لە زۆر شوێن هاوكارییان نەكردینایە 
چەنــدان ئەوەندەی دیكە ئەنفــال دەكراین. لە چەندان 
شــوێن پێشــمەرگەیان كەوتووەتە دەســت، رادەستی 

سەربازەكانیان نەكردووە. 
رووداو: تــۆ چــۆن هەواڵی بۆردومانــی هەڵەبجە و 

شەهیدبوونی دایكت و كەسوكارەكەتت زانی؟
فایەق گوڵپی: پێش كیمیابارانەكە گوتیان هەڵەبجە 
ئازادكــراوە و لە ماوەیەكی كەمدا دەربەندیخانیش ئازاد 
دەكــرێ. زۆر دڵــم بــەوە خــۆش بوو، چونكــە ئەگەر 
وابێ ســەردانی دایكم و ئــەوان دەكەم كە دەمێك بوو 
نەمبینیبــوون. دوای چەند رۆژێك بروســكەیەكمان بۆ 
هــات كە هەڵەبجــە كیمیاباران كــراوە و نزیكەی 4-3 
هەزار كەس شەهید بوون. من سەرەتا بڕوام نەدەكرد، 
چونكە هەندێك زانیاریم هەبوو لەسەر چەكی كیمیایی، 
حكومەتــی عێراقیش پێشــتر تەنیــا گازی خەردەلی 
بەكارهێنابوو. زۆر كوشــندە نەبوو، ئەگەر 100 كەس 
بەركەوتبــان رەنگــە یەكێكیان بمردبایــە. دەفتەرێكم 
هەبوو زانیاری لەبارەی چەكی كیمیایی تێدابوو، سەیرم 
كردەوە، بینیم غازی ئەعســاب ئەو كاریگەرییە زۆرەی 
هەیە. ئیدی كەوتمە ســۆراغی كەســوكارم، ئەوەندەی 
پێنەچوو سێوســێنانیش بۆردومان كرا، ئیدی ئەنفالی 
دووش دەســتیپێكرد، چووین بــۆ گەرمیان، ئەنفال بە 
ئەنفال راویان دەناین، من نەجاحی براشم لەگەڵدا بوو كە 
گەیشتینە دەشتی كۆیە، پێمگوت تۆ بڕۆ سۆراغی دایكم 
و ئــەوان بكــە. ئەویش هیچ هەواڵێكی بۆ نەناردم. من 
لە مەڵبەندی سێ مامەوە. هیچ هەواڵی كەسوكارەكەمم 
نەدەزانی، رۆژێكیان مولازم عومەر و كۆسرەت رەسوڵ 
بروسكەیەكیان بۆ كردم. ئەوان لە نزیك خەتێ بوون، 
مــن لە مەلــەكان بووم. گوتیان دكتــۆری دیكەمان بۆ 
هاتووە، تۆ بڕۆ پشــوو بدە و سۆراغی كەسوكارەكەت 
بكە. پێش ئەوەی بگەینە ســنووری ئێران لە بارەگای 
حیزبــی دیموكرات لاماندا، ئەوكات بارەگایان لە بۆڵێی 

بنــاری قەندیل بوو. هەواڵم بۆ خێزانەكەم نارد كە بێن 
بــۆ ئەوێ، كە هاتن پرســیاری دایكمــم لێكردن، بەڵام 
هیچ زانیارییەكیان نەدامێ. چوومە سەقز كەس هیچی 
پێنەگوتم. چووم بۆ پاوە لەوێ قادر كۆكۆییم بینی. ئەو 
راستییەكەی پێگوتم و گوتی كەسوكارەكەت هەموویان 

شەهید بوون. 
رووداو: ئــەو تاڵانییــەی لە كاتــی كیمیابارانەكەی 

هەڵەبجە باس دەكرێ راست بوو؟
فایەق گوڵپی: بەڵێ راست بوو. دوای كیمیابارانەكەی 
هەڵەبجە كە من لە سێوســێنان بووم گوێم لە رادیۆی 
ئێران بوو، پرسیارێكیان لە ئیمام خومەینی كرد گوتیان 
ئەو خەڵكە هەمووی لەناوچوو. ئەی چ لە ســەروەت و 
ســامانەكەیان بكەین؟ گوتی: بیهێنــن. دوای ئەوە كە 
من رۆیشتمەوە كۆمەڵێك بەرپرسی یەكێتی كە خەڵكی 
هەڵەبجــە بــوون بە تۆمەتــی دزی و گەندەڵی لەلایەن 
یەكێتییەوە گیرابوون. بۆ نموونە یەكێك لەو شوێنانەی 

تاڵانكرا، ماڵەكەی ئێمە بوو. 
رووداو: خەڵكــی هەڵەبجە گلەییــان لە حیزبەكان 
هەبوو كە ســەردانی ئاوارەكانیــان نەكردووە، تەنانەت 
مامۆســتا شــاهۆ بــە كاك نەوشــیروانی گوتــووە: بۆ 
ســەردانیان ناكەن. گوتوویەتی ســەردانی كێ بكەین، 

ئەوان یان جاشن یان ئاشن.. 
فایەق گوڵپی: بەڵێ وایە، مامۆســتا شاهۆ بۆ منی 
گێڕایەوە. كاك نەوشیروان ئەو تەبیعەتانەی هەبوو كە 

تووڕە دەبوو شتی وای دەگوت.
ئــەی مــام جــەلال و كاك نەوشــیروان  رووداو: 

سەرەخۆشییان لە تۆ كرد؟
فایەق گوڵپی: كاك نەوشــیروان نەیكرد. لە مانگی 
حەوتی 1988 كۆبوونەوەیەك هەبوو، كاك نەوشیروان 
و د.فوئاد دانیشتبوون، سڵاوم لێكردن، بە هەزار حاڵ 
وەڵامیــان دامەوە. لەگەڵ مام جەلال لە 1984 بەدواوە 
لــە یەكــدی دابڕابووین، لە 1988 ئاشــتی كردمەوە و 

سەرەخۆشی لێكردم.
رووداو: ئێــوە كــە لە ســەقز بوون ســەركردایەتی 
یەكێتی باوەڕی بە دەســتپێكردنەوەی شۆڕش هەبوو، 
دەڵێن كاك نەوشیروان و د.فوئاد مەعسووم پێیانوابووە 

كە باشترە ئەو خەڵكە بگەڕێنەوە عێراق..
فایــەق گوڵپی: بەڵێ بۆچوونێكــی وا هەبوو. كاك 
نەوشــیروان هەر بڕوای بە رێكخســتن هەبوو، دەیگوت 
مانەوەی هێزەكەمــان لێرە ئەنجامی نابێ. رەنگە پێی 
باشــبووبێ كۆتایی بە پەیوەندی یەكێتی لەگەڵ ئێران 
بهێنرێ. بەڵام مام جەلال و كۆسرەت رەسوڵ و مولازم 
عومــەر و عومەری ســەید عەلــی، ئــەوان بۆچوونیان 
لەگەڵ كاك نەوشیروان یەك نەبوو، هەر لەسەر ئەوەش 

ناكۆكی كەوتە نێوانیان.
رووداو: ئەی خۆت بۆچی وازت لە یەكێتی هێنا؟

فایــەق گوڵپــی: بــاوەڕم بــە یەكێتــی نەمــا. من 
وامدەزانی سەركردایەتی یەكێتی پۆڵان و قەت شكست 
ناهێنــن، بێ ئیــرادە نابن. بــەڵام ئــەوەی بینیم.. لە 
ئەنفالەكان چەند جارێك بەجێیانهێشتم. دواتر ئەوەی 
لە هەڵەبجە كردبوویان نە عەشایری بوو، نە ئینسانی 
بوو، نە سیاســی بوو، نە كوردایەتی بوو. من بڕوام بە 
پەیوەنــدی ئەو حیزبانە لەگەڵ ئــەو وڵاتە داگیركەرانە 
نەبــوو، تەوەقوعم نەدەكــرد یەكێتی وا بكات. یەكێتی 
ئەوەی لەسەر پارتی و حیزبەكانی دیكە دەیگوت، خۆی 
بە ئاسانی كردی و لاسایی كردنەوە. ئەمانە مەسەلەی 
گشــتی بوون. مەســەلەی تایبەتیش ئەوە بوو كە من 
دكتۆرێكــی یەكێتی بــووم. ئەوان هەموو كەســوكاری 
خۆیان بانگ كردبوو كە بچن بۆ ســلێمانی یان ئێران، 
بــەڵام كەســوكارەكەی منیــان ئــاگادار نەكردبووەوە. 

كەواتە من كەســێكی زیادەم لەناو ئــەو حیزبە. دواتر 
دەستلەكاركێشانەوەكەم دا بە عومەر فەتاح. دوای ئەوە 

لە برادەرانی پارتی گەل نزیك بوومەوە.
رووداو: بوویت بە سەركردایەتی پارتی گەل؟

فایەق گوڵپی: بەڵێ. 
رووداو: تۆ ئەو هەموو رەخنەیەت لە یەكێتی هەبوو، 

كەچی گەڕایتەوە لای ئەوان؟
فایەق گوڵپی: ئەوە یەكێك لە هەڵە گەورەكانم بوو. 
هەڵە بووم كە چوومە نێو پارتی گەل، هەڵەشم كرد كە 

گەڕامەوە نێو یەكێتی. 

بەشی چوارەم و كۆتایی

هەڤپەیڤین

هەندێك بەرپرسی 
یەكێتی لەسەر 
تاڵانكردنی هەڵەبجە 
دەستگیركران

یەكێتی لە پەیوەندی 
لەگەڵ ئێران پێش 
هەموو حیزبەكانی 
دیكە كەوتەوە

مام جەلال ئیعدامی 
مەلا بەختیاری ڤیتۆ 
كرد 

یەكێتی لە گەرمەی 

ســیراتدا بــۆ زیندووبوونەوە و لێپرســینەوە لە 
گوناهەكانــی ژیان بپەڕێتــەوە. مڕومۆن و رەنگ 

زەرد.
مەلەكناز، كچی ئــەو چیرۆكە دەماودەمانەی 
شــارەكەیە كــە داگیركــردن و ســووتاندن و 
تاڵانكردن، نەیانهێشــتووە رۆژێك لە رۆژان لەوە 
دڵنیــا ببــێ جلوبەرگە چڵكنەكانی فــڕێ بدات 
و خــۆی نــوێ بكاتــەوە. ئۆتۆمبیلەكــە بە نێو 
كۆڵانەكانی شــنگالدا تێپەڕی و دواتر لەبەردەم 
فەرمانگەیەكی حكومیدا وەستا "ئێمەیان خستە 

ناو فەرمانگەكە و دەرگایان لەسەر داخستین".
كەواسوورەكانیش گیرۆدە بوون

لــەو رۆژانەی داعش دەســتیدایە وێرانكاری، 
موسوڵمانە هاوشــارییەكانی مەلەكناز، رۆڵێكی 
زۆریــان بینی لە ئاســانكردنی ئەركــی ئەواندا. 
ئــەوان، ئەو كەواســوورانەی بەر لەشــكر بوون 
كە بۆ هەتا هەتایە ئێشــی خیانەتكردنیان وەك 
دوومەڵێكی بە ئازار لەســەر دڵیان دەمێنێتەوە. 
لەو رۆژە كەمانەی لە شنگال مانەوە، مەلەكناز، 
هەلی ئــەوەی بۆ هەڵكەوت گوێــی لە چیرۆكی 
جۆراوجــۆر بێت لەبارەی پەشــیمانیی هەندێك 
لــە كەواســوورەكانی بەر لەشــكر: "هەندێكیان 
پەشــیمان بوون لەوەی داعش ژیانی وا سەخت 

كردبوون، ئەگــەر بچوونایە دەرەوەی ماڵ دڵنیا 
نەبوون دەگەڕێنەوە یان نا، ئەگەرچی ناچاریش 
بــوون بۆ كاركــردن بچنــە دەرەوە". كۆڵانەكان 
پــڕ كرابــوون لە پۆلیســی ئەخلاق كــە داریان 
بەدەســتەوە بوو، دەســتیان وەردەدایە هەموو 
شــتێكی ژیانی خەڵك‌، ســەیری نێــو مۆبایلی 
خەڵكیــان دەكرد و ئەگەر وێنەیەك یان گۆرانی 
تێدابووایە بە دڵی ئەوان نەبێت، داری جەڵدیان 
لێدەدان. پاكەتی جگەرە و چەرخیان لە گیرفانی 

هەركەسدا بگرتایە، لێیان دەدا".
گەنجێكی ئێزدی كە پاش ئەوەی موسوڵمان 
ببوو، ئازاد كرابوو كاری خۆی بكات، بەسەرهاتی 
ئەو گەنجە لەو چیرۆكانەیە كە لەبیری مەلەكناز 
ناچنــەوە "رۆژێــك كتوپــڕ بانگیــان كردبــوو، 
پێیانگوتبوو مۆبایلەكەتمــان بدەرێ و هەندێك 
ســەیریان كردبــوو، دواتــر ژمارەیەكیــان تێدا 
دۆزیبــووە و پێیانگوتبــوو تــۆ تەلەفۆنــت بــۆ 
پێشــمەرگە كردووە، هەر لــەوێ و بە بەرچاوی 

خەڵكەوە سەریان بڕی".
ژووری ئەتككردن

دەیــان ئێــزدی كــە هەندێكیــان پەیوەندی 
خوێنییــان هەبوو، لە نێو ئەو ســەرگەردانییەدا 
كۆكرابوونــەوە. بــەڵام كــەی رۆژی ئــەوە بــوو 
كەسێك بانگهێشــتت بكات بۆ تەنگانەی خۆی 
رۆژ   10 دوای  لێبــكات.  هاوكاریــت  داوای  و 
مانــەوە لــەوێ هەموویــان كۆكرانــەوە و بەرەو 
تەلەعفــەر بەڕێخــران، دیســان كاروان بــەرەو 
گرتووخانــەی ناســراوی بــادووش بەڕێكــەوت. 
لــە بــادووش فڕۆكــە جەنگییــەكان ژیانیان لە 

چەكــداران و دەســتگیركراوەكانیش هەراســان 
كردبــوو "دەوروبەری بــادووش بۆردومان كرا و 
خۆشبەختانە هیچكام لە بۆمبەكان بەر زیندانەكە 
نەكــەوت، بــەڵام ئەوان هەمیشــە لەو ترســەدا 

دەژیان".‌
لەبەشــی پشــتەوەی زیندانەكــە ژوورێــك 
دروســتكرابوو، ئێزدییەكان ناویــان ناوە ژووری 
ئەتككــردن. ئــەو ژوورەی نیوەی كچانی ئێزدی 
بــۆ یەكەمجار لەوێ پەردەی كچێنییان دڕێنراوە 
:"گوێمان لە دەنگی گریان و زیڕەیان بوو كاتێك 
دەیانبردنــە ئــەوێ و دەســتدرێژییان دەكــردە 
سەریان، هیچ كەســێك نییە برابێتە ئەو ژوورە 
و دەستدرێژی نەكرابێتە سەری. ئەوان بێئەندازە 
خوێنڕێــژ و بێبەزەیی و بێمنەت بوون، تەنانەت 
دەســتیان لە كچانێك نەدەپاراست كە بەڕاستی 
تەمەنیان بــۆ ئەوە نەدەگونجا هەر باســی ئەو 

جۆرە شتانەشیان بۆ بكەی".
مەلەكناز، شــایەتی چەندین هەرا و شــەڕی 
نێــوان چەكدارانــی داعــش بووە كە بەشــێكی 
پەیوەنــدی بە "ژووری ئەتككردن"ـــەوە هەبوو. 
یان ئــەو كەلوپەلە گرانبەهایانەی بەرپرســانی 
داعش دەیانویســت لە نێو "بەیتولمال" دابنرێن، 
بەڵام هەندێك لە چەكدارەكان پێداگرییان دەكرد 

لەسەر ئەوەی كە ئەوانە دەستكەوتی جەنگن.
مەلەكناز باسی یەكێك لە چەكدارانی داعش 
دەكات كە لەو چەكدارە دەگمەنانە بوو ســەر و 
روخســاری خۆی دانەدەپۆشــی، ئەویش حاجی 
سالم بوو "حاجی سالم هاتبوو تا بە گوێیەكانی 
خۆی گوێی لە ئێمە ببێ كە شەهادەت بێنین". 
حاجی سالم، ناوێك لەو هەزاران ناوە ساختەیە 
بوو كە چەكدارانی داعش لەماوەی چەند رۆژێكی 
كەمــدا لە خۆیان نابوو. بــە درێژایی ئەو چەند 
ســاڵەی مەلەكناز لە عێراق و سووریا بوو، هیچ 
چەكدارێكی نەبینیوە ناوی راســتەقینەی خۆی 
هەبــێ. ژیان بۆ چەكدارانی داعــش لەو رۆژەوە 
دەستیپێدەكرد كە بەیعەتیان دەدایە ئەبووبەكر 
بەغــدادی. ئیــدی هەموو شــتەكانی پێش ئەو 
بەیعەتــە دەبــوو لەبیــر بكرێــن. ئەو كەســەی 
حاجی سالم زۆر رێزی لێدەگرت، حاجی مەهدی 
توركمانی بوو. ئەو پیاوە تەلەعفەرییەی كەم ژن 
و كچــی ئێزدی هەیە، ســاڵانی دیلێتی بە چەند 

رۆژێك ژێردەستی ئەودا تێنەپەڕیبێت.
دزەكان بە مشار دەگرین

رۆژێــك لــە تەلەعفــەر مەلەكناز كەســێكی 
بینیــوە، تەمەنی لە خوار 20 ســاڵەوە بووە و 
خۆی بەســەر دارێكدا شــۆڕكردووەتەوە تاوەكو 
هاوسەنگیی رۆیشتن لەدەستنەدات و نەكەوێت‌. 
دواتــر ئەوانــەی لێیــەوە نزیكــن ســەربوردەی 
گەنجەكەیان بۆ باسكردووە. بینیویانە چۆن هاوار 
و ناڵەی ئاسمانەكانی بڕیوە،‌ كاتێك چەكدارەكان 
رایانكێشاوە و مشارەكەیان بەدەستیانەوە گرتووە 
تاوەكو بۆ هەتا هەتایە قاچێكی لێجیابكەنەوە. 
ئەو تۆمەتی دزی درابووە پاڵ، دزییەكی بچووك 
كە دەكرا خاوەنی كاڵاكە زۆر بە ئاسانی لێیخۆش 
ببــێ. بــەڵام پیــاوە ریش مــاش و برنجییەكە، 
ئەوەی پێیاندەگوت قازی شــەرعی، بڕیارەكەی 
خوێندەوە و سەرنجی ئامادەبووانی بۆ سزاكەی 
راكێشــا "بە پێیەكانی چووە بۆ دزی، هەربۆیە 
یەكێــك لە پێیەكانــی دەبڕدرێتــەوە بۆ ئەوەی 
هەركاتێك سەیری قاچە بڕدراوەكەی كرد، بیری 
بێتەوە دزی چ تاوانێكی گەورەیە، شەرعی خودا 

لەسەروو هەموو شتێكەوەیە".
چاڵــی خەســفە، یەكێكــی دیكــە بــوو لەو 
بەســەرهاتانەی رۆژانە دووبــارە دەبووەوە. ئەو 
چاڵە گەورەیەی لەسەر رێگای بەغدا و مووسڵە و 
چەكدارانی داعش بە هەزاران كەسیان فڕێدابووە 
نێوییەوە. مەلەكناز دەڵێ، دەیانگوت هەندێكجار 
هەر بە زیندوویی خەڵكیان فڕێداوەتە ناوییەوە، 
چونكە هێنــدە قووڵ بوو، كەســەكە بەرلەوەی 
بگاتە بنی چاڵەكە، گیانی دەردەچوو، یان باسی 
كەسانێك دەكرا، بە زیندوویی بلۆكیان كێشاوە 
بەســەریاندا و كوشــتوویانن. داعــش هــەرزوو 
ئامانجەكــەی پێكا لە پەخشــكردنی ئــەو وێنا 
مەترسیدارەی كە مەلەكناز بڵێ "سەرەتا هێندە 

سامناك بوون، نەماندەوێرا سەیری روخساریان 
بكەین".

مەلەكنــاز پێیوایە شــەش مانگــی یەكەمی 
لەنێو داعشــدا چانســی هەبووە، چونكە كەس 
لێی نەپرســیوەتەوە "لەو ماوەیەدا بۆ خۆم هەر 
ســەیری تەلەڤزیۆنــم دەكرد، رۆژێك كەســێك 
نەهات ببینێ من چی دەكەم و ســەرقاڵی چیم، 
بەنیسبەت منەوە هیچ شتێك لە بارەی كڕین و 
فرۆشــتن لە ئارادا نەبــوو، بەڵام بۆ كچەكان نا، 
چونكــە كچەكان هەر لەیەكــەم رۆژەوە دەكرانە 
كەنیزەك و چەكدارەكان لەگەڵ خۆیان دەیانبردن 

بۆ نێو بارەگاكانیان".
رەوشــەكە هەر بەو جۆرە نەمایەوە و رۆژێك 
هەمــوو ئــەو ئێزدییانــەی بەســەر ماڵەكانــدا 
دابەشكرابوون كۆكرانەوە. دەبوو هەر چركەیەك 
چاوەڕێی ئەوە بكــەن دۆخەكە بگۆڕێ. هەواڵی 
نــوێ بــۆ كۆكردنەوەكــە ئەوەبــوو، دەیانبەنە 
جێگایەكــی دیكە "بەڵام دوایی دەركەوت هەموو 
ئەوانەی لەوێ بوون نەگوازرانەوە، من بەركەوتم، 
براینە مووســڵ بۆ هۆڵێكی گەورە، باشترە بڵێم 
ناوی هۆڵی بانگهێشــتكردن بوو، بــەڵام كاڵا و 
و  خەڵــك  دەستبەســەرداگیراوی  كەلوپەلــی 

حكومەتی تێدا كۆكرابووەوە".
 ویلایەتەكان برسی سێكسن

گەیێندرابوونــە  ئافــرەت،   700 ئــەوان، 
بەندكرابــوون،  ژێرزەمینێكــدا  لــە  و  رەققــە 
چەكدارێك سەرقاڵی دابەشكردنیان بوو بەسەر 
ویلایەتەكاندا. مەلەكناز لەگەڵ 24 ئافرەتی دیكە 
خرانە ریزی ئەوانەی دەبوو برســێتی سێكســی 

چەكدارەكانی ویلایەتی مەیادین بشكێنن.
بــە داگیركردنی ناوچەی زیاتر و فراوانبوونی 
بــە  گەنجــان  پەیوەنــدی  دەســەڵاتەكەی، 
خەلافەتەكــەی بەغدادییــەوە زۆرتــر دەبوون و 
لــە بەرامبەردا دەبــوو بە كردەیــی وەڵامی ئەو 
بەڵێنانەش بدەنەوە كە بــە چەكدارە نوێیەكان 
دەدرا، بەتایبەتی دابینكردنی هاوسەر و هاودەم. 
ژمــارەی چەكدارانــی بــێ ژن و بــێ كەنیزەك 
تادەهات زیاد دەبوون و بێسەروبەرەیی و نادادی 
لــە دابەشــكردنی كەنیزەك كێشــەكەی قووڵتر 

كردبووەوە.
مەلەكنــاز، دواجــار لــە نێــو بارەگایەكــی 
مەیادیــن.  لــە  بینییــەوە  خــۆی  ســەربازی 
بارەگایەكی ســێ نهۆمی كە نهۆمی خوارەوەی 
بارەگای چەكدارەكان و نهۆمی دووەم و سێیەم 
پێكهاتبــوو لە 8 ژوور. هــەر ژوورێك بەجۆرێك 
رێكخرابــوو بــۆ چەكدارێــك و كەنیزەكەكــەی 
بە هەموو پێداویســتییەكانی ناوییــەوە. ئەبوو 
موهاجیر، ئەو چەكدارە بوو كە مەلەكناز دەبوو 
برسێتییەكەی بشكێنێ. بەڵام جیاوازی تەمەنیان 
و ئاستی دڕندەییەكەی ئەو، پێكەوە هەڵكردنی 
ئەوانی ئێجگار سەخت كردبوو. بەجۆرێك، وەك 

ئــەوە وابــووە مەلەكناز لە ژووری تاكەكەســی 
زیندانــدا لە بــەردەم جەللادێكــدا جێهێڵرابێت 
بــۆ ئەوەی دان بە تاوانێكی مەترســیداردا بنێ 
"تەمەنی دەوروبەری 21 ســاڵ بوو. زۆر لە من 
بچووكتر بــوو، دەیگوت خەڵكی شــامم، بەڵام 

هەستمدەكرد درۆ دەكات".

هەندێك 
موسوڵمانی 
شنگال 
پەشیمان بوون 
لەوەی هاوكاریی 
داعشیان كردووە

كەنیزەكەكانی خەلافەت..

درامە چەكدارێك زۆر لە 
خۆم بچووكتر بوو

)چیرۆكی دوازدەم(
)2-1(  

نەوزاد مەحموود
رووداو – دهۆك

نزیكەی پێنج ســاڵ لەمەوبەر، ســەعد چەند 
جارێــك پەیوەندی بە مۆبایلــی هاوژینەكەیەوە 
كرد، بەڵام تەلەفۆنەكــەی داخرابوو. لەناكاو بە 
ســەعدیان راگەیاند كە لــە گوندەكەی ئەو هیچ 
شــتێك بەســەر یەكەوە نەمــاوە و خێزانەكەی 
كەوتوونەتە دەســت چەكدارانی داعش. ئەو هەر 
بەردەوام بوو لە پەیوەندیی بێ ئەنجام. ئێســتا 
هاوژینەكەی بەردەســتە و دەتوانێ لە نزیكەوە 
پێی بڵێ "بەڵێ"، بەڵام دوای چی؟ دوای ئەوەی 
لە ماوەی ئەم پێنج ســاڵەدا سەرلەبەری ژیانی 

ئەوان سەرەونخوون بووەوە.

ســەعد و خێزانــە تــازە رزگاربووەكەی، 70 
كیلۆمەتر دوور لە ســەنتەری پارێزگای دهۆك، 
لەنێــو كەلاوەیەكــدا  و  لــە دەرەوەی كەمــپ 
دەژیــن كــە دەرگا و پەنجەرەی پێــوە نەماوە. 
لەگــەڵ ئــەو پیاوە چەنــد خولەكێــك گفتوگۆ 
دەكەیــن لەبــارەی ئەو رۆژانــەی لەگەڵ دوو كچ 
و كوڕە گەورەكەی ماڵیان بەجێدەهێشت بەرەو 
كێڵگە كشــتوكاڵییەكەیان لە زوممار بۆ ئەوەی 

بەروبوومی پێگەیشتوو بچننەوە.
سەعد بەهۆی زەوییە بەهەڕمێنەكەیەوە ناچار 
بووە لە زوممار بنگەیەكی هەبێت، زۆربەی كات 
لەگەڵ هەندێك لە منداڵەكانــی لەوێ دەمانەوە 
"بەرهەمەكان پێگەیشتبوون و دڵمان خۆش بوو، 
ئەو شەوە دۆخەكە ئاسایی نەبوو، تەلەفۆنم كرد 
بۆ ماڵەوە و پێمگوتن چی هەیە لەوێ؟ گوتیان 
خەڵك لــە گوند ماون، بەڵام دەترســن". رۆژی 
دواتــر تەلەفۆنی كــردەوە، بەڵام هیچ وەڵامێكی 
دەستنەكەوت. سەعد بانگی مەلەكنازی هاوژینی 
دەكات بێتە ژوورەوە. مەلەكناز، بەدەم سەرنجدان 

لە روخساری هاوژینە كەنەفت و رووخاوەكەیەوە 
تاوەكو تێبگات قسەكانی رۆدەچنە نێودڵییەوە 
یان نا، دەڵێ "ئەو خوایە شــاهیدە، حەزم لەوە 
بوو بمردبام و وایان بەسەرنەهێنابام". من باش 
لەو پەیامــە تێدەگەم. ســەعد، ژوورەكە هەروا 
بــە تاریكی و بە كــزی جێدەهێڵێ تاوەكو ئێمە 
دوو بــە دوو بمێنینــەوە. چونكە دڵنیایە لەنێو 
چیرۆكەكەی ئەودا، هەندێك رستە و دەستەواژە 
هەن، ئاســان نییە پیاوێكــی رۆژهەڵاتی بتوانێ 
بەرگەیان بگرێ "خوا لەسەر ئەو شەوە شاهیدە‌ 
كــە پەلاماری دام، هەرچی شــەڕ هەیە كردم و 
بێسوود بوو، وەك سەگی هار دەستدرێژی كردە 
ســەرم، جەللادێك بــوو بۆخۆی، بــەو تەمەنە 

كەمەیەوە جەللادێكی دڕندە بوو".
چاوی منداڵەكانم بەست

رۆژی رەشی‌ مەلەكناز لەگەڵ گەیشتنی داعش 
بە گوندەكەیان دەستپێدەكات. ئێوارەی رۆژی 4 

ی ئاب، گوندی دووگری بوو بەژێر دەنگە دەنگ 
و هــاواری خەڵكەكەیــەوە، ئاواییەكە كەوتبووە 
ناو ئاگرەوە. ژنەكە هەر ئەوەندەی لەدەســتهات 
منداڵەكانی كۆبكاتەوە و بەو ئاراستەیەدا بڕوات 

كە‌ زۆربەی خەڵكەكە روویان تێكردبوو. 
ئاســنی  هەڵدەهاتــن  ئەوانــەی  بــەڵام 
ســاردیان دەكوتییەوە.‌ هێشــتا لــە ماڵەكانیان 
ئــەو  تەپۆتــۆزی  دوورنەكەوتبوونــەوە 
ئۆتۆمبێلانەیان لە پێش خۆیانەوە بینی كە ئاڵای 

رەش بەسەریانەوە دەشەكانەوە.
 "لە شوێنی خۆتان دانیشن، هەر كەسێك بیر 
لە هەڵەیەك بكاتەوە، بە گیانی خۆی باجەكەی 
دەدات و ســەری لــە لاشــەی دەكەینــەوە" ئەو 
چەكدارەی بەسەر ئۆتۆمبیلە توێتاكەوە بوو، بۆ 
هێوركردنەوەیەكی خەڵەتێنەرانە هەندێك قسەی 
دیكەشی بۆ زیاد كرد: "مەترسن، ئێوە سەلامەت 

دەبن و پێویست بە هەڵاتن ناكات".
 دوای گەیشــتنی چەند ئۆتۆمبیلێكی دیكە، 
ئینجــا خەڵكەكەیان گەمــارۆ دا و مەلەكنازیش 

وەك دەیان كەســی دیكە، توند دەستی دوو لە 
منداڵەكانی گرتووە و سەیر دەكات تاوەكو باشتر 
تێبگات خەو‌ن دەبینێ، یان بەڕاستی ئەو بەرامبەر 
ئەو كەســانە راوەســتاوە كە خۆشەویســتترین 

كەرەستەكانی ژیانیان، تفەنگەكانیانە.
هەر لەو شوێنەدا خەڵكەكە مۆڵدران. كاتێك 
چەكدارەكان دڵنیابوونەوە لەوەی هەموو شتێك 
یەكلایی بووەتەوە، مۆبایل، زێڕی دەست و ملی 
ژن و كچــەكان، پارە، تەنانــەت چەقۆ و چەرخ 
و پاكەتی جگــەرەی گیرفانی پیاوەكانیشــیان 
كۆكــردەوە. هەر لەوێدا پاكەتــی جگەرەكانیان 
یــەك یەك خســتە ژێــر پێڵاوەكانیــان و دواتر 

دەستیانكرد‌ بە جیاكردنەوەی پیاوەكان.
بــەڵام ئەوە هێشــتا نیــوەی پلانەكــە بوو، 
دواتر یەكێك لە چەكدارەكان كە وا دەردەكەوت 
گوێلێگیــراوی نێو ئەوان بێت، هاتە پێشــەوە و 
بە هەندێك كۆكەی بچــووك قوڕگی پاككردەوە 
و دەســتی بەقســە كــرد، بەڵام بــە تووڕەیی و 
بێزارییەكــی زۆرەوە، وەك ئــەوەی ئێزدییەكان 
ئەوانیان قەلاچۆ كردبێت، روویكردە پیاوەكان و 
گوتی "ئەوانەی موسوڵمان نابن، خۆیان ئامادە 
بكــەن بۆ مــردن، دەبێت واز لەو گومڕاییە بێنن 
و شەهادەت بهێنن، ئەم خاكە لە ئێستا بەدواوە 

كوفر ناتوانێ تێیدا بژی".
مەلەكناز، دەیبینی چۆن لە چەند خولەكێكی 
كەمــدا و دوای قســەكانی ئــەو پیاوە ریشــن و 
كەڵەگەت و رەشــتاڵەیە، دۆخەكە گۆڕا و ئینجا 
چەنــد پیاوێكیان بردە ئەولاوە. ئەوەشــی بینی 
كە چەنــد چەكدارێك تفەنگەكانیان ئامادە كرد 
بۆ تەقەكردن لە پیاوە ریزكراوەكان "نەمدەتوانی 
بــە دەســتەكانم چــاوی منداڵەكانم بگــرم، بە 
سەرپۆشــەكەم چاوی كوڕە تەمەن 9 ساڵەكەم 
گــرت و دوو منداڵەكــەی دیكــەم كــرد بــە ژێر 
جلەكانــی خۆمــەوە". ئــەو بێئاگا بــوو لەوەی 
چارەنووس، چاوی كوڕەكەی بە ستەم دەگرێت 
و چەقۆی سەربڕین دەخاتە نێو دەستەكانییەوە.
‌ ئەوانــەی مابوونــەوە، ئەوانــە بــوون كــە 
دەستبەرداری ئاینەكەیان ببوون. دواتر بەڕێخران 
بــەرەو خانەســۆر. لــەو دوو رۆژەدا چەكدارانی 
داعش جبەخانەیەكیان لەوێ دانا. خەڵكەكەیان 
خســتە نێــو جبەخانەكەوە بۆ چەنــد كاژێرێك 
"واتێدەگەم ئەوان لە مشتومڕی ئەوەدابوون چی 
لە ئێمە بكەن، گوێم لە قسەكانیان بوو، هەریەكە 
رایەكی هەبوو، بەڵام دواتر ئەمیرەكەیان قسەی 
كۆتایی كــرد و ئۆتۆمبیلەكانیان هێنا، بەڕێیان 

خستین بۆ شنگال".
شــنگالێكی دیكە. ســە‌را‌، بــورج‌، كە‌لاهی‌‌، 
بە‌رســە‌هی‌‌ و بە‌ربە‌روش، لە ژێر بارســتایی ئەو 
بێدەنگییە ترســناكەدا بەهیلاك چووبوون. بەو 
دوو رۆژە، شــنگال بەشــێوەیەك شێوابوو، هەر 
مرۆڤێكت دەبینی، وەك ئەوە وابوو بەسەر پردی 

چاوی منداڵەكانم بەست بۆ ئەوەی 
كوشتنی پیاوەكان نەبینن

لە تەلعەفەر 
قاچی گەنجێكیان 
لەسەر دزی 
بڕییەوە

گەنجێكی ئێزدییان سەربڕی بە 
تۆمەتی ئەوەی تەلەفۆنی بۆ 
پێشمەرگە كردووە 

پەرلەمانتارێكی گۆڕان: مووچەی 70 هەزار كەس دەبڕدرێ 
رووداو - هەولێر

عەلی حەمەساڵح، سەرۆكی فراكسیۆنی گۆڕان دەڵێت، لەگەڵ پارتی رێككەوتوون یاسای چاكسازی لە پەرلەمان تێپەڕێنن و 70 هەزار كەس كە بە "گەندەڵی" 
مووچە وەردەگرن بەو هۆیەوە مووچەكانیان دەبڕێت. لەكاتی بەشداریكردنی لە بەرنامەی "رووداوی ئەمڕۆ"ی كەناڵی رووداو، عەلی حەمەساڵح ئاشكرای كرد، لەگەڵ 

پارتی رێككەوتوون لەماوەی مانگێكدا دوای پێكهێنانی حكومەت یاسای چاكسازی لە پەرلەمان تێپەڕێنرێت و مووچەی نزیكەی 70 هەزار كەس "كە بە گەندەڵی ملیۆنان 
دۆلاریان وەرگرتووە"، دەبڕێت. عەلی حەمەساڵح دەڵێت "ئەگەر لە دوو مانگدا دوای پێكهێنانی حكومەت یاسای چاكسازی تێنەپەڕێت، ئەوا رێككەوتنی پارتی و گۆڕان جگە 

لە درۆیەكی گەورە هیچی دیكە نییە".

ئابووری

رەوا عەبدوڵڵا
رووداو - هەولێر 

بەهــۆی زۆری ژمــارەی رووداوەكانــی هاتوچۆ، 
خراپی كواڵیتی بەشێك لەو ئۆتۆمبێلانەی لە عێراق 
هەن، ساڵانە بازرگانان و كۆمپانیا بازرگانییەكان بایی 
نزیكەی نیو ملیار دۆلار پارچەی یەدەگی ئۆتۆمبیل 
هاوردە دەكەن، پشكی شێری ئەم بازرگانییەش بەر 

بازرگانانی هەرێمی كوردستان كەوتووە.
بەپێی ئامــاری بەڕێوەبەرایەتی گشــتی پلان و 
بەدواداچوون لە وەزارەتی بازرگانی و پیشەســازی 
هەرێمی كوردســتان كە پشــتی بە داتــای وڵاتانی 
هەناردەكار بەســتووە، لــە چوار ســاڵی رابردوودا 
بایی ملیارێك و 575 ملیۆن دۆلار پارچەی یەدەگی 
ئۆتۆمبێــل هــاوردەی عێراق كــراوە، كــە زیاتر لە 
60  %ی لــە رێگەی خاڵە ســنوورییەكانی هەرێمی 

كوردستانەوە بووە.
بەپێی داتاكان، لە ساڵی 2015 بایی 408 ملیۆن 
دۆلار پارچەی یەدەگی ئۆتۆمبیل هاوردەكراوە، بەڵام 
ســاڵ بە ســاڵ زیادی كردووە، بە جۆرێك ســاڵی 

رابردوو بایی 443 ملیۆن دۆلار هاوردەكراوە.
كەلوپەلە یەدەگە هاوردەكراوەكانیش بریتین لە 
تــازە و كۆن، تازەكان زیاتــر لە وڵاتانی رۆژهەڵاتی 
ئاســیا و كۆنەكانیش زیاتر لــە وڵاتانی ئەوروپی و 

ئەمەریكاوە هاوردە دەكرێن. 
محەممەد بەشیر چەلەبی، بەڕێوەبەری كۆمپانیای 
چەلەبی بۆ بازرگانی گشتی و هاوردەكردنی كەلوپەلی 
یەدەگــی ئۆتۆمبێل دەڵێت: "بەهۆی زۆریی ژمارەی 
ئۆتۆمبێل، زۆربوونی رووداوەكانی هاتوچۆ، خراپیی 
كواڵیتی بەشێك لە ئۆتۆمبێلەكان، خواستێكی زۆر 

لەسەر پارچەی یەدەگی ئۆتۆمبێل هەیە ".  
محەممەد چەلەبی 36 ساڵە پێشانگای فرۆشتنی 
پارچەی یەدەگی هەیە، پارچەی یەدەگی ئۆتۆمبیل 
لــە ئیمارات، چیــن، كۆریــای باشــوور، تایوانەوە 

هاوردە دەكات و بەشێوەی جوملە بە پێشانگاكانی 
دەفرۆشێتەوە.

 چەلەبــی دەڵێــت: "بەگوێرەی خواســتی بازاڕ 
ســاڵانە بایی دوو ملیــۆن دۆلار پارچــەی یەدەگی 
ئۆرجینــاڵ و بازرگانــی هــاوردە دەكەیــن و بــە 
بازرگانانی دەفرۆشــین، بەشێكیشی بە بازرگانانی 

سووریا دەفرۆشینەوە".
بــە گوتــەی چەلەبــی، بەهــۆی ئــەوەی نرخی 
پارچەی یەدەگی ئۆرجیناڵ گرانە، 95  %ی فرۆشیان 
لە پارچەی یەدەگی بازرگانیدایە، زۆرترین فرۆشــی 
بازاڕیــش لە پارچەی یەدەگــی ئۆتۆمبێلی كۆری و 
ژاپۆنیدایە، دوای ئەوانیش ئۆتۆمبیلی ئەوروپی دێت.
بازرگانانــی عێــراق لــە 25 وڵاتــەوە یەدەگــی 
ئۆتۆمبیل هاوردە دەكەن، بەڵام پشــكی شێری ئەم 
بازرگانییــە بەر چین و ئیمارات و و كۆریا و ئوردن 
و ئەمەریــكا و توركیا كەوتووە. بۆ نموونە ســاڵی 
رابــردوو بازرگانان بایــی 110 ملیۆن دۆلار یەدەگی 
ئۆتۆمبێلیــان لە چین هــاوردە كــردووە، بایی 84 
ملیۆن دۆلار لە ئیمارات، 70 ملیۆن دۆلار لە كۆریای 
باشوور، 70 ملیۆن دۆلار لە ئوردن، 45 ملیۆن دۆلار 
لە ئەمەریكا، 29 ملیۆن دۆلار لە توركیا، 12 ملیۆن 
دۆلار بەریتانیــا و ئەڵمانیا، 5.6 دۆلار ملیۆن دۆلار 
لــە ژاپۆن، 4.5 ملیۆن دۆلار لە تایلەند و 2 ملیۆن 

دۆلاریش لە هیندوستان.
"ئــەو پارچــە  محەممــەد چەلەبــی دەڵێــت: 
یەدەگانەی لە رێگەی خاڵە سنوورییەكانی هەرێمی 
كوردســتانەوە هاوردەی دەكەین، بەشــێكی زۆری 
جارێكــی دیكە هەناردەی عێراق، ســووریا و ئێران 

دەكرێت".
جگە لە پارچەی یەدەگی ئۆرجیناڵ و بازرگانی، 
بــازاڕی یەدەگــی بەكارهاتــووش گەرمــە. ئەمەش 
وایكــردووە ســاڵانە بازرگانان چەندیــن ئۆتۆمبێلی 
بچووك بەشێوەی سكراب هاوردە بكەن و پارچەكانی 

بەشێوەی كۆ و تاك لە بازاڕەكان بفرۆشنەوە.

ئەحمــەد ســەید فــازڵ، خاوەنــی پێشــانگای 
ســەید فازڵ بۆ فرۆشــتنی كەلوپەلی یەدەگی نوێ 
و بەكارهاتــوو، دەڵێــت "بەهۆی خراپــی كواڵیتی 
پارچەی یەدەگی بازرگانی و بەرزیی نرخی پارچەی 
یەدەگی ئۆرجیناڵ، لە عێراق و ئێرانیش خواستێكی 
زۆر لەسەر پارچەی یەدەگی ئۆرجیناڵی بەكارهاتوو 

هەیە". 
گوتیشــی، لە عێراق زۆرترین خواســت لەســەر 
ســیكرابی ئۆتۆمبێلی كۆری هەیــە، بۆیە بازرگانان 
ساڵانە ئۆتۆمبێلی كۆری لە ئیمارات، كۆریای باشوور 
و ئەمەریكا و هەندێ وڵاتی دیكەوە هاوردە دەكەن، 
پارچە یەدەگەكانی بەشێوەی تاك و كۆ دەفرۆشن".
ئەحمەد كە دوو پێشانگای بۆ فرۆشتنی پارچەی 
یەدەگــی ئۆتۆمبیــل هەیە و ســاڵانە بایی نزیكەی 
700 هــەزار دۆلار پارچــەی یەدەگــی كــۆن و نوێ 
دەفرۆشــێت، دەڵێــت: "بەهــۆی لاوازیــی كواڵیتی 
كۆنترۆڵ لە خاڵە سنوورییەكان، بازاڕەكان پڕبوون 
لە پارچەی یەدەگی كۆپیكراوی چینی، ئێستا زیاتر 
لــە 60  %ی پارچــەی یەدەگــی بازاڕەكانی هەرێمی 
كوردستان چینییە، تەنانەت هەندێ بازرگان كارتۆن 

و رووكاری دەرەوەی پارچــە یەدەگەكــە وا كۆپــی 
دەكەن بەئاســانی لەگەڵ ئۆرجیناڵ جیاناكرێتەوە، 
هەندێــك دووكاندار و پێشــانگای بچووك پارچەی 

یەدەگی كۆپی بە ئۆرجیناڵ دەفرۆشن". 
لە زۆربەی وڵاتانی ئەوروپی كاتێك بارهەڵگرێك 
تووشی پێكدادان یان وەرگەڕان دەبێت یان بەو ئاستە 
دەگات كە بۆ كارپێكردنی مەكینەكەی دیاریكراوە، 
كۆمپانیاكانی دڵنیایی رێگەی پێ نادەن كار بكات، 
بۆیە ئەم بارهەڵگرانە یان لە كارگەكان دەتوێنرێنەوە 
یان بەشێوەی سیكراب دەفرۆشرێنەوە، بەشێك لە 
بازرگانان بۆ دەســتكەوتنی پارچــەی یەدەگ، ئەو 

ئۆتۆمبلانە هاوردەی هەرێمی كوردستان دەكەن.
مەسعود مەعروف، خاوەنی پێشانگای مەسعود، 
بۆ فرۆشتنی پارچەی یەدەگی ئۆتۆمبێلی بارهەڵگر 
و ئامێرە قورسەكان دەڵێت: "بەهۆی بەرزیی نرخی 
پارچــەی ئۆرجیناڵ لــە عێراق و ســووریا و ئێران 
خواستێكی زۆر لەسەر پارچەی یەدەگی ئۆتۆمبێلی 
بارهەڵگر هەیە، ساڵانە بایی زیاتر لە 4 ملیۆن دۆلار 
ئۆتۆمبێلــی بارهەڵگر بەشــێوەی ســكراب هاوردە 

دەكەین".
مەسعود پەیوەندی لەگەڵ كۆمەڵێك بازرگان لە 
بەریتانیا، ئەڵمانیــا، هەنگاریا، پۆڵۆنیا، لیتوانیا و 

لاتڤیا دروســتكردووە، ئەوان ئۆتۆمبێلەكان دەكڕن 
و بەشــێوەی ســیكراب هەنــاردەی كوردســتانی 
دەكەن، مەســعود و براكانیشی لێرە ئۆتۆمبێلەكان 
هەڵدەوەشــێننەوە و پارچەكانی دەفرۆشنەوە. ئەو 
دەڵێت: "گرفتی ئێمە لەم بازرگانییە لەوەدایە لە خاڵە 
سنوورییەكان رێگە نادەن ئەو ئۆتۆمبیلە سیكرابانە 
بەبــێ بڕینەوە هاوردە بكەین، بەم هۆیەشــەوە 25  
%ی پارچــەكان بەتایبــەت هەیكەلەكەی ســوودی 

نامێنــێ و دەبێتە زیان بۆ ئێمە، ئەمە لەكاتێكدایە 
بڕینەوە لە هیچ وڵاتێك پەیڕەو ناكرێت".

رەوا عەبدوڵڵا
رووداو - هەولێر 

بۆ بازاڕی باشــتر و قازانجی خێرا، بەشــێك لە 
بازرگانــان و كۆمپانیا و كارگەكانی ناوخۆ، پەنا بۆ 
تەزویركردن و بەكارهێنانی ناو و هێمای ماركە جیهانی 
و نێوخۆییــەكان دەبەن. بەو هۆیەوە 26 دۆســیەی 
ساختەكردنی ناو و هێما و دیزاینی ماركەكان ئێستا 
لــە دادگان، ژمارەیــەك دۆســیەش یەكلابوونەتەوە 
و بەبڕیــاری دادگا كاڵا تەزویركــراوەكان دەســتیان 

بەسەرداگیراوە و خاوەنەكانیشیان غەرامە كراون.
بەپێی یاسای ژمارە 21ی ساڵی 1957ی تایبەت 
بە تۆماركردنی هێمای بازرگانی كە لە ساڵی 2010 
هەموار كراوەتەوە، نۆ ساڵ لەمەوبەر بەڕێوەبەرایەتی 
تۆماری هێما بازرگانییەكان لە وەزارەتی بازرگانی و 
پیشەســازی دامەزرا، تاوەكو ئێستا 3.947 هێمای 
بازرگانــی بــۆ كۆمپانیــا بیانــی و ناوخۆییــەكان و 
كارگەكان لەو بەڕێوەبەرایەتیە تۆماركراون، زۆرترین 
هێمــاش بۆ خۆراك، پاككەرەوە، خواردنەوە گازی و 

كحولییەكان، جوانكاری و ئۆتۆمبێل بووە.
مــوژدە بەهجــەت زێــوەر، بەڕێوەبــەری هێمای 
بازرگانــی بــە )رووداو(ی گــوت "هێشــتا خــاوەن 
كارگــە و كۆمپانیــاكان گرنگیــی تۆماركردنی هێما 
بازرگانییەكانیــان بۆ دەرنەكەوتــووە، بەڵام تۆماری 
هێما بازرگانییەكان لەگەشەدایە و تائێستا نزیكەی 
چوار هــەزار هێمای بازرگانــی جۆراوجۆرمان تۆمار 

كردووە".
بەتۆماركردنــی هێمای بازرگانی خاوەن كۆمپانیا 
و  ســاختەكاری  لــە  رێ  دەتوانــن  كارگــەكان  و 
بەكارهێنانــی هێمــا بازرگانییەكانیان بگــرن، دوای 
بەناوبانگبوونیشــیان دەتوانن وەك موڵك مامەڵەی 

كڕین و فرۆشتن بەهێما بازرگانییەكانیان بكەن. 
بەپێــی یاســاكە، تۆماركردنی هێمــای بازرگانی 
نــاو، لۆگۆ، رەنگ لەخۆ دەگــرێ، بەڵام لە هەرێمی 
كوردســتان زیاتر نــاو و هێما تۆماركــراون. موژدە 
بەهجەت دەڵێت: "یاســاكە رێگــەی بەتۆماركردنی 
هێمــای بازرگانی ناو، لۆگۆ، شــێوەی كەس، رەنگ 
داوە، بــەڵام بەپێی مــاددەی 5 رێگە بەتۆماركردنی 
ئــاڵا و مەدالیــا و لۆگــۆی ســەربازی و حكومــی 

هاوشێوەكانیان نادرێت". 
هەرچەنــدە بەڕێوەبەرایەتییەكــەی كوردســتان 
بەڕێوەرایەتــی  لەگــەڵ  بەهێــزی  پەیوەندییەكــی 
تۆمــاری هێمای بازرگانیی عێراق نییــە، بەڵام هەر 
هێمایەك لەوێ تۆمار بكرێت، لە كوردســتان تۆمار 
ناكرێ، چونكە بەپێی یاسا هێماكە بۆ ئەو كەسەیە 
كــە پێشــتر لە عێراق یــان لە هەرێمی كوردســتان 
تۆمــاری كردبێــت، بەپێچەوانــەوە كەســی خاوەن 
هێمــاش دەتوانێ ســكاڵا لەســەر بەڕێوەبەرایەتیی 
هێمای بازرگانی و خاوەنەكەی تۆمار بكات و داوای 

قەرەبووش بكاتەوە ".
مــوژدە گوتی: "بەهۆی لاوازیی ئەم پەیوەندییە، 

چەنــد جارێك لەلایەن خــاوەن كۆمپانیاكانی بەغدا 
ســكاڵا لەســەر ئێمــە و خاوەنی ئــەو كۆمپانیایانە 
تۆماركــراوە كــە هێمــای كۆمپانیاكانــی عێراقیان 

بەكارهێناوە".
لــە  بــە هەندێــك  ئامــاژە  بەهجــەت  مــوژدە 
رێوشوێنەكانی تۆماركردنی هێمای بازرگانی دەدات 
و دەڵێت: "بۆ ئەوەی هێمای بازرگانی قورخ نەكرێت، 
بەپێی یاســاكە ئەگەر كەسێك هێمایەكی بازرگانی 
تۆمار كرد و بۆ ماوەی سێ ساڵ بەكاری نەهێنا، ئەوا 
كەسێكی دیكە دەتوانێ لە دادگا سكاڵا لەسەر ئێمە 
و خاوەن هێماكە تۆمار بكات داوای هەڵوەشانەوە و 

دووبارە تۆماركردنەوەی بۆ خۆی بكات". 

گوتیشــی: "تۆماركردنــی هــەر هێمایــەك بــۆ 
مــاوەی دە ســاڵە، نزیكەی ملیۆنێــك و 200 هەزار 
خەرجییەتــی، ئەگــەر دوای ئــەو ماوەیــە تۆماری 
نەكرد و شــەش مانگی بەســەردا تێپەڕی، ئەوە 50 
%ی رەسمی نوێكردنەوەی لەسەر زیاد دەبێ. چەند 
جارێك ئــاگادار دەكرێتەوە، ئەگەر نوێی نەكردەوە، 
هێماكــەی هەڵدەوەشــێتەوە و دەدرێتە كەســێكی 

دیكە".
مــوژدە دەڵێــت بەشــێك لــەو كۆمپانیایانــەی 
ناوبانگیــان پەیــدا كردووە، یــان ماركــە و براندی 
جیهانیــن، لە كوردســتان كۆپیكراون. گوتیشــی: 
"ئێســتا 26 دۆســیەی ســاختەكردنی ناو و هێما و 

دیزاینی ماركەكان لە دادگان، پێشتریش ژمارەیەك 
دۆسیە یەكلایی كراونەتەوە".

بــەر لــە تۆماركردنی ســكاڵا لــە دادگا، زۆرجار 
كۆمپانیــاكان پەنــا بــۆ بەڕێوەبەرایەتــی چاودێری 
بازرگانیی پارێزگاكان دەبەن، بۆیە هەندێجار كێشەكە 
ناگاتە دادگا و هەر لەو بەڕێوەبەراتییە كۆتایی دێت.
محەممەد عەباس، بەڕێوەبەری چاودێری بازرگانی 
هەولێر بە )رووداو(ی گوت :"بەشێك لە بازرگانان بۆ 
فرۆشی زیاتر و قازانجی خێرا، پەنا بۆ ساختەكردنی 
ناو، لۆگۆ، رەنگ و شــێوەی ئەو كاڵایانە دەبەن كە 
لە بازاڕ خواســتیان لەسەرە. دوای ئاشكرابوونیشی 
خاوەن كاڵاكە سكاڵا بۆ ئێمە دێنێ، ئێمەش لەسەر 
داوای بەڕێوەبەرایەتیــی تۆمــاری هێمــای بازرگانی 
هەوڵی چارسەركردنی كێشەكە دەدەین، بۆیە زۆرجار 
كێشــەكان ناگەنە دادگا و لەلایەن ئێمەوە چارەسەر 
دەكرێن، ئەویش لەرێگەی پڕكردنەوەی بەڵێننامە و 

دەست بەسەرداگرتنی كاڵا ساختەكراوەكە".
محەممەد عەباس ئاماژەی بەوەداكە ساختەكاری 
هێمــای بازرگانــی زۆرە و لــە هەموو كاڵاكانیشــدا 
دەكرێت، بــە تایبەت كاڵای خۆراكــی، پاككەرەوە، 
جلوبــەرگ، كەلوپەلــی كارەبایــی و ئەلیكترۆنــی، 
تەنانــەت لە دەرمان و رۆنی ئۆتۆمبێلیش كراوە، بۆ 
رێگری لەم ساختەكاریانەش نووسراومان بۆ وەزارەت 
كردووە كە نووســراو بۆ وەزارەتی رۆشنبیری بكەن 
تاوەكو لەو رێگەیەوە چاپخانەكان ئاگادار بكرێنەوە 

لەوەی بەبێ وەرگرتنی رەزامەندی وەزارەتی بازرگانی 
هیــچ هێمایــەك چــاپ نەكــەن "چونكە ســەرجەم 

ساختەكاری هێماكان لەناوخۆ چاپ دەكرێن". 
گوتیشــی: "بە گشتی مانگانە چەند سكاڵایەكی 

ساختەكاری هەیە".
ئــەو 26 دۆســیەی لــە دادگان، 12 دۆســیەیان 
ســاختەكردنی هێمای كاڵای خۆراك بــووە، 10یان 
ســاختەكردنی هێمای كاڵای پاككەرەوە بووە، چوار 
دۆسیەكەی دیكەش ساختەكردنی هێما و ماركەكانی 
جگەرە، جلوبەرگ، ئەلەمنیۆم و خواردنەوەی گازی 

بووە.
رۆڤان ســەڵاح، یەكێكە لــەو پارێزەرانەی كار بۆ 
تۆماركردنــی هێمای بازرگانــی بۆ كۆمپانیا بیانی و 
ناوخۆییــەكان دەكات و بریــكاری دوو كۆمپانیــای 
بیانییــە كە بەهــۆی ســاختەكردنی هێمــا و ناوی 
ماركەكانیــان، ســكاڵایان لەســەر دوو كۆمپانیــای 

بازرگانی تۆمار كردووە.
 رۆڤان دەڵێت: "بەشێك لە بازرگانان و كۆمپانیا 
و كارگەكانــی ناوخــۆ بــۆ ئــەوەی زوو كاڵاكەیــان 
بناسرێت و بەبێ ماندووبوون و رێكلام قازانج بكەن، 
هێما و شێوەی ئەو ماركە بەناوبانگە بیانییانەی كە 
لە هەرێمی كوردســتان خواســتیان لەسەرە، كۆپی 
دەكەن، ســاختەكارییەكانش زیاتر لەناو و شێوە و 
رەنگی هێما دەكەن، بۆ نموونە پیتێك یان زیاتر لە 

ناوی كۆمپانیاكە كەم و زیاد دەكەن".
رۆڤان نموونە بە دۆسیەی ساختەكردنی ماركەی 
هیتاشــی دەهێنێتەوە و دەڵێــت: "ماوەیەك بەر لە 
ئێستا بازرگانێك لە هەولێر ماركەی هیتاشی ژاپۆنیی 
گۆڕیبــوو بــۆ بەهیتشــی و بە ناوی خــۆی تۆماری 
كردبوو، سكاڵامان لەسەر تۆمار كرد و دۆسیەكەشی 
لە دادگا دۆڕاند، دەمانتوانی قەرەبوویەكی زۆریشــی 
لێوەربگرین، بەڵام هیتاشی لێی خۆشبوو، هێماكەی 
هەڵوەشــێنرایەوە و بەڵێننامەشــی لــێ وەرگیــرا 

دووبارەی نەكاتەوە".
ئەو پارێزەرە تاوەكو ئێستا نزیكەی 800 هێمای 
بازرگانــی بــۆ ماركە بیانییــەكان تۆمار كــردووە و 
بریكاری بەشێكیانی وەرگرتووە، هەر ساختەكارییەك 
لە ماركەكانیان بكرێت لە دادگا ســكاڵایان بۆ تۆمار 

دەكات.

براندە جیهانییەكان لە كوردستان ساختە دەكرێن 

26 دۆسیەی تەزویری ماركەی  بازرگانی 
لە دادگان 

بازرگانێك

هەندێك بازرگان 
پارچەی كۆپیكراوی 
چینی بە ئۆرجیناڵ 
دەفرۆشنەوە

 )فۆتۆ: رووداو(

ساڵانە بایی نیو ملیار دۆلار
پارچەی ئۆتۆمبێل دەهێنرێتە كوردستان 

پارێزەرێك

بازرگانێك لە 
هەولێر هیتاشی 
كردبوو بە 
هیتشی

 )فۆتۆ: رووداو(3.947 هێمای بازرگانی لە بەڕێوەبەرایەتی تۆماری هێمای بازرگانی تۆمار كراون

بەهۆی خراپی كواڵیتی پارچەی یەدەگی بازرگانی، خواستێكی زۆر لەسەر پارچەی یەدەگی ئۆرجیناڵی بەكارهاتوو هەیە

گرێبەست لەگەڵ دانا گاز، گرفت یان چارەسەر؟

گومــان لــەوەدا نییە كــە كەرتی نــەوت لە 
كوردســتان پێشــكەوتنی بەرچاوی بەخۆیەوە 
بینیــوە. بــە تایبەتی دوای ئــەوەی حكومەتی 
هەرێمــی كوردســتان بڕیاری دا بەشــێوەیەكی 
ســەربەخۆ و دوور لــە دەســەڵاتدارێتی بەغــدا 
نەوتی خۆی بفرۆشــێ. خەونی كوردستان ئەوە 
بوو كە ئاســتی بەرهەمهێنان لە ســاڵی 2016 
بگەیەنێتە یەك ملیۆن بەرمیل نەوت لە رۆژێكدا، 
بەڵام ئەو ئامانجە بەهۆی شەڕی داعش لە 2014 
و دابەزینــی نرخی نــەوت بۆ خوار 30 دۆلار كە 
بووە هۆی كشانەوەی ژمارەیەك لە كۆمپانیاكانی 

بواری نەوت، نەهاتەدی و دواكەوت.
ئەوەی لێرەدا زیاتر مەبەستمە باسی بكەم، 
كەرتی گازی سروشتییە لە هەرێمی كوردستان 
كە بەپێی داتا فەرمییەكانی وەزارەتی ســامانە 
سروشــتییەكان، هەرێمی كوردســتان خاوەنی 
200 ترلیــۆن پێ ســێجا گازە، ئەوەش دەكاتە 
نزیكــەی 3%ی گازی یەدەگــی هەموو جیهان. 
پێشبینی دەكرێ یەدەگی گازی كوردستان لەو 
ژمارەیە زیاتریش بێ، چونكە هێشــتا گەڕان و 
پشكنین بۆ گازی سروشتی لە هەموو كوردستان 

نەكراوە.
ئەگەرچــی حكومەتــی هەرێمی كوردســتان 

د.هێمن محەممەد ئیسماعیل*

سروشــتی  گازی  بــۆ  گرێبەســتێكی  چەنــد 
لەگــەڵ كۆمپانیــا بیانییەكاندا كــردووە، بەڵام 
گرێبەســتەكان لە ئاستی گرنگیی ئەو كەرتەدا 
نین. دیارترین گرێبەســتی هەرێمی كوردستان 
بۆ گازی سروشــتی، لەگــەڵ كۆمپانیای داناگاز 
و هاوبەشــەكانیەتی كــە گرێبەســتێكی ســەر 
بــە كێشــە بــووە. بەهۆی ئــەو گرێبەســتەوە 
حكومەتی هەرێمی كوردســتان پارەیەكی زۆری 

لە دادگایەكی لەندەن دۆڕاند.
سەرەڕای دۆڕاندنی كەیسێك بە داناگاز، بەڵام 
مانگی رابردوو حكومەتی هەرێمی كوردستان و 
كۆمپانیــای پێرڵ پترۆلیۆم گرێبەســتێكی 20 
ســاڵەیان بۆ فرۆشــتنی گاز واژۆ كــرد، بەپێی 
گرێبەســتەكە بەرهەمهێنانــی گاز لــە كێڵگەی 
كۆرمــۆر بۆ 650 ملیۆن پێ ســێجا لە ســاڵی 
2021 و دواتــر بــۆ 900 ملیۆن پێ ســێجا لە 

ساڵی 2022 زیاد دەكرێت.
كۆمپانیای دانــەگاز رایگەیاندووە كە "پێرڵ 
پێــرڵ  ســنوورداری  )كۆمپانیــای  پترۆلیــۆم 
پترۆلیۆم(، ئەو كۆنسۆرتیۆمەی لەلایەن هەردوو 
كۆمپانیــای )دانــەگاز( و )نەوتــی هیــال( ی 
ئیماراتییەوە پێشەوایەتی دەكرێت، گرێبەستێكی 
نوێــی 20 ســاڵەی لەگەڵ حكومەتــی هەرێمی 
كوردســتان واژۆكرد بە مەبەستی بەرهەمهێنان 
و فرۆشتنی 250 ملیۆن پێ سێجای دیكەی گاز 
لە رۆژێكدا، كە كۆنسۆرتیۆمەكە مەبەستیەتی تا 
ساڵی 2021 بەرهەمی بهێنێت وەك بەشێك لە 
پلانەكانی فراوانكردنیان لە هەرێمی كوردستان، 
لەپێناو زیادكردنی ئاستی بەرهەمهێنانی كارەبا 

و پڕكردنەوەی پێویستیی ناوخۆ".
ئــەم گرێبەســتە جێــی دەستخۆشــییە و 
بــۆ مــاوەی 20 ساڵیشــە، بــەڵام حیكمەت لە 
جێبەجێكردنی گرێبەســتەكەدایە. پێشــتر دانا 
گاز بەڵێنی دابوو ئاســتی بەرهەمهێنانی گاز لە 
كوردستان بگەیەنێتە دوو هێندە، بە جۆرێك لە 
ســاڵی 2020 بیگەیەنێتە 20 ملیار پێ ســێجا 
لە ســاڵێكدا. ئەگەر دانــا گاز پابەند نەبوو بەو 
بەڵێنانــەی بــە خەڵــك و حكومەتــی هەرێمی 

كوردستانی دەدات، پێویستە وەزارەتی سامانە 
سروشتییەكان چاوێك بە گرێبەستەكانی لەگەڵ 
ئەو كۆمپانیایە بخشێنێتەوە و كۆمپانیای دیكە 

رابكێشێتە نێو بوارەكە.
ئەگەرچــی كۆمپانیای گەنەڵ ئێنێرجیش لە 
كەرتی گازی سروشــتیی كوردستان لە هەردوو 
كێڵگەی بنەباوێ و میران كار دەكات، بەڵام تا 
ئێستا هیچ بەرهەمێك دیار نییە، ئەوەی گومانی 
خســتووەتە ســەر كارەكانی ئــەو كۆمپانیایە، 
ئەوەیە كە كۆمپانیاكە زۆرتر پسپۆڕییەكەی لە 

بواری نەوتە، نەك گازی سروشتی.
گرێبەســتێكی دیكــەی وەزارەتــی ســامانە 
سروشــتییەكانی حكومەتی هەرێمی كوردستان 

لەگەڵ كۆمپانیای رۆسنێفتی رووسییە. كۆمپانیا 
رووســییەكە نزیكەی یەك ملیار دۆلاری داوەتە 
حكومەتــی هەرێمــی كوردســتان لەبەرامبــەر 
كاركردنی لە كەرتی گازی سروشــتیی هەرێمی 
كوردستان. بەنیازیشە بۆڕیی گواستنەوەی گازی 
سروشــتی لە هەرێمی كوردستانەوە بۆ توركیا 
رابكێشێ كە لە توانایدایە ساڵانە 30 ملیار پێ 
سێجا گاز بگوازێتەوە كە دەكاتە 6%ی پێویستی 

وڵاتانی ئەوروپا بە گازی سروشتی.
بــەڵام مانەوەی ئــەو كەرتە بەو شــێوازەی 
ئێســتا و بــەو چەنــد گرێبەســتە كــە رەنگە 
دیسان كێشەیان تێبكەوێ، مەترسییە بۆ سەر 
ئەو كەرتە. ســەرەڕای ئەوەش ئێستا خەریكە 

وڵاتــی بەرهەمهێنــی دیكەی گازی سروشــتی 
دێنە گۆڕەپانی كێبڕكێیەكە. لەوانە دۆزینەوەی 
كێڵگەیەكی گاز لە میسر كە یەدەگەكەی بە 30 
ترلیۆن پێ ســێجا مەزەندە دەكــرێ. هەروەها 
لە ئیســرائیلیش كێڵگەی تــازە دۆزراونەتەوە، 
سعودیەش لەو رۆژانەی دواییدا كێڵگەی تازەی 
گازی سروشتی لە دەریای سووردا دۆزیوەتەوە. 
بــە  زۆرە،  گازێكــی  خــاوەن  ســووریاش 
ئاســاییبوونەوەی دۆخەكەی، دەتوانێ جارێكی 
دیكە بگەڕێتەوە ســەر نەخشــەی بازاڕی وزە، 
هەروەها دەتوانێ ببێتە كۆریدۆری گواستنەوەی 
گازی سروشتیی وڵاتانی كەنداو بەرەو توركیا و 

لەوێشەوە بەرەو وڵاتانی دیكەی ئەوروپا. 

یەكێكــی دیكە لەو مەترســییانەی لەســەر 
ئــەو كەرتــە هەیــە، كێشــە نێوخۆییەكانــی 
هەرێمی كوردســتانە، چونكە زۆربەی یەدەگی 
گاز كەوتووەتە زۆنی ســەوزەوە، جگە لەوەش 
هەندێــك لــەو كێڵگانــە نزیكــن لــە ناوچــە 
كێشەلەســەرەكانی نێــوان هەولێــر و بەغــدا. 
رێكنەكەوتنی پارتی و یەكێتی یان دروستبوونی 
هەر گرژییەكی سیاسی لە نێوانیان، راستەوخۆ 
كاریگەری لەسەر كەرتی گاز دەبێ. پێشتریش 
بە پاساوی كەمیی خزمەتگوزاری لەو ناوچانەی 
گازیــان تێدایــە، هەڕەشــەی راگرتنــی گاز بۆ 

وێستگەكانی كارەبا كرابوو.
سەرەڕای مەترســییەكان، بەڵام ئەو كەرتە 
هەلی باشــی لە پێشــە. دەكرێ ئاڵۆزییەكانی 
نێــوان ئەمریــكا و ئێــران بقۆزرێنــەوە، بــە 
تایبەتــی ئەمریكا كار لەســەر ئەوە دەكات كە 
هەناردەی وزەی ئێران بۆ دەرەوە نزیك بكاتەوە 
لە ســفر، ئەمــەش هەلێكــی باشــە بۆئەوەی 
هەرێمی كوردســتان ببێتە جێگــرەوەی ئێران 
بۆ دابینكردنی گازی سروشتی بۆ عێراق، بۆیە 
پێویســتە كابینەی نوێــی حكومەتی هەرێمی 
كوردستان كار لەسەر ئەوە بكات كە كێشەكانی 
لەگەڵ ناوەند چارەسەر بكات، ئەوكات ئاسانتر 
دەتوانێ مامەڵە لەگەڵ عێراق بكات لەسەر گازە 

سروشتییەكەی.
 كابینەی نوێ دەبێ سیاسەتێكی تازەش بۆ 
كەرتی وزە پەیڕەو بكات، ئەویش نەك تەنیا بە 
واژۆكردنی گرێبەستی نوێ بۆ دەرهێنانی گازی 
زیاتــر، بەڵكو هەوڵــی دامەزراندنی كۆمپانیای 
نیشــتیمانی بدات، هەروەها بیر لە دامەزراندنی 
چەند كارگەیەكی پترۆكیمیایی بكاتەوە، چونكە 
ئــەو گازەی دەردەهێنــرێ چەندین پێكهاتەی 
دیكــەی تێدایــە و دەكــرێ بــۆ بــواری دیكە 

سوودیان لێ وەربگیرێ.

*پســپۆڕ لــە بــواری جیۆپۆلیتیكــی وزە، 
بەتایبەت گازی سروشتی و مامۆستا لە زانكۆی 

سۆران

رووداو - هەولێر

رۆژی هەینی رابردوو نرخەكانی نەوت بەڕێژەی 
نزیكــەی 1% بەرزبوونــەوە و بەو پێیــەش رێژەی 
گەشــەی نرخەكانی نــەوت لە چارەكــی یەكەمی 
ئەمساڵدا ژمارەیەكی پێوانەیی لە 10 ساڵی رابردوودا 
تۆماركرد. ســزاكانی ئەمریكا لەسەر كەرتی نەوتی 
ئێران و ڤەنزوێلا، كەمبوونەوەی بەرچاوی بەرهەمی 
نەوتی ئۆپێك و بەرەوپێشــچوونی دانوســتاندنی 
بازرگانی نێوان چین و ئەمریكا فاكتەری سەرەكیی 

بەرزبوونەوەی نرخەكانن.
رۆژی هەینی نرخی یەك بەرمیل نەوتی ئۆپێك 

گەیشــتە 72 دۆلار، واتە بــە رێژەی 0.8% لە چاو 
رۆژی پێشتر بەرزبووەوە، لە كاتێكدا لە 10 ساڵی 
رابــردوودا ئەوە یەكەمجارە نرخی نەوتی برێنت لە 
یەك چارەكە ساڵدا بە رێژەی 27% و نرخی نەوتی 
تێكساســیش بە رێــژەی 30% بــەرز ببێتەوە. لە 
چارەكی دووەمی 2009دا نرخی هەردوو پێوەرەكە 

نزیكەی 40% بەرزببووەوە. 
ســزاكانی كۆشــكی ســپی لەســەر ئێــران و 
بەتایبەتیــش كەرتی نەوتی ئــەو وڵاتە یەكێك لە 
فاكتەرەكانــی بەرزبوونــەوەی نرخەكانــی نەوتە. 
ئەمریكا وڵاتانی ئاســیایی ئاگادار كردووەتەوە كە 
دەبێ ئاگایان لە گواســتنەوەی "نایاسایی" نەوتی 

ئێران و ئەو تەكتیكانە بێ كە تاران بۆ خۆلادان لە 
سزاكان دەیگرێتەبەر. سیگال مەندێلكەر، بریكاری 
وەزیری گەنجینەی ئەمریكا، لە سینگاپور رایگەیاند 
كە ئەمریكا "گوشاری بەهێز" و نوێی لەسەر ئێران 
داناوە. لە ناوەڕاســتی ســاڵی رابردووەوە، ئاستی 
هەنــاردەی رۆژانــەی نەوتی ئێران لــە 2.5 ملیۆن 
بەرمیلەوە بۆ نێوان یەك بۆ 1.2 ملیۆن بەرمیل لە 

رۆژێكدا دابەزیوە.
بــەڵام ئێــران تاكــە ئەندامی ئۆپێــك نییە كە 
بووبێتــە ئامانجی ســزاكانی ئەمریــكا. لە كۆتایی 
كانوونی یەكەمی ئەمســاڵەوە حكومەتی ئەمریكا 
كۆمەڵێك ســزای بەســەر كۆمپانیای نیشــتمانیی 

نەوتی ڤەنزوێلا )PDVSA(دا ســەپاند. لە مانگی 
یەكەمی راگەیاندنی ســزاكاندا، ئاســتی هەناردەی 
نەوتی كاراكاس 40% دابەزی، واتە لە 1.5 ملیۆن 
بەرمیلــەوە لە رۆژێكدا كەمبــووەوە بۆ 920 هەزار 

بەرمیل.
)رۆیتــەرز(ی  ئاژانســی  رابــردوو،  هەفتــەی 
بەریتانی لە راپۆرتێكدا ئاشــكرای كرد كە ئەمریكا 
كۆمپانیاكانــی بازرگانــی نــەوت و پاڵاوگەكانــی 
وڵاتانی دیكەی ئاگادار كردووەتەوە لەوەی مامەڵە 
بازرگانییەكانیــان لەگــەڵ حكومەتــی ڤەنزوێــا 
كەمبكەنەوە، ئەگەرنا خۆیان تووشی سزای قورس 
دەكەن. حاڵی حازر هیندستان، رووسیا و ئەوروپا 

رێژەی گەشەی نرخەكانی نەوت لە چارەكی یەكەمی ئەمساڵدا ژمارەیەكی پێوانەیی لە 10 ساڵی رابردوودا تۆمار كرد

سێ لایەنی ســەرەكین كە نەوتی خاو لە ڤەنزوێلا 
دەكڕن و لە بەرامبەردا نەوتی پاڵێوراوی دەدەنەوە.
كۆمپانیاكانــی ئەمریــكا لــە كۆتایی نیســانی 
ئەمســاڵەوە چیــدی مافــی مامەڵەكــردن لەگەڵ 
كەرتــی نەوتــی ڤەنزوێلایــان نامێنــێ، وەزارەتی 
دەرەوەی ئەمریكاش جەخت لەوە دەكاتەوە هەموو 
چەشنە مامەڵەیەكی راستەوخۆ، ناڕاستەوخۆ یان 
نــەوت لەبەرامبەر كاڵا لەگەڵ كۆمپانیای حكومیی 
نەوتی ڤەنزوێلا ســزا دەدرێ. ئامانج لەو ســزایانە 
دروستكردنی گوشارە لەسەر حكومەتی نیكۆلاس 
مــادورۆ، ســەرۆككۆماری ڤەنزوێــا، بــۆ ئــەوەی 
دەســتلەكار هەڵگــرێ. هەوڵەكانــی ئەمریكا هەتا 
ئێستا چەقیان بەستووە و چاوەڕێ دەكرێ لە چەند 
مانگی داهاتوودا گوشــارە بازرگانییەكانی ئەمریكا 

لەسەر ئەو وڵاتە زیاتر ببن. 
جیا لەمە لە نزیك دوو ساڵ و نیوی رابردوودا، 
ئۆپێــك بــە ســەركردایەتی ســعودیە و 10 وڵاتی 
ســەركردایەتی  بــە  رێكخراوەكــە  هاوپەیمانــی 
رووســیا دەســتیان بە جێبەجێكردنی رێككەوتنی 
كەمكردنەوەی نەوت كردووە. لە رۆژانی 17 و 18ی 
نیسانیش ئۆپێك و هاوپەیمانەكانی كە بە ئۆپێك 
پڵەس ناســراوە، لە ڤیەننا كۆدەبنەوە، بۆ ئەوەی 
بــژارەی درێژكردنەوەی رێككەوتنەكە هەتا كۆتایی 

2019 تاوتوێ بكەن.
بەگوێرەی رێككەوتنەكە ئۆپێك پڵەس پابەندە 
بــەوەی 1.2 ملیۆن بەرمیل لــە بەرهەمی كۆتایی 
ســاڵی رابردوویان كەمبكەنەوە. ئەگەر پاشماوەی 
دابەزاندنەكەی ســاڵی رابردووش لەبەرچاو بگیرێ، 
ئــەوە قەبــارەی كەمكردنەوەكە هەتــا 1.8 ملیۆن 

بەرمیل لە رۆژێكدا دەچێ.
پێش كۆبوونەوەكەی نیسان كۆمەڵێك ناكۆكی 
لە نێوان بەشــدارە ســەرەكییەكانیدا بەدیدەكرێ، 
رووســیا نایەوێ بۆ ماوەیەكــی دوورودرێژی دیكە 
لــە رێككەوتنەكــەدا بمێنێ، ســعودیەش دەیەوێ 
هەر هیچ نەبێ رێككەوتنەكە هەتا كۆتایی ئەمساڵ 
درێژ بكاتــەوە. كۆمەڵێك ســەرچاوەی ئاگادار لە 
مشــتومڕەكانی نێوان ریاز و مۆسكۆ بە )رۆیتەرز(
یــان راگەیاندووە كە "رەنگە مۆســكۆ رازی بێ بۆ 
ماوەی ســێ مانگــی دیكە )واتە هەتا ســەرەتای 
تشرینی یەكەمی 2019( لە رێككەوتنەكە بەردەوام 

بێ".
دابەزینی ئاستی بەرهەمهێنانی نەوت لە ئەمریكا 

هۆكارێكی دیكەی هەڵكشــانی خێــرای نرخەكانی 
نەوتــە لە چارەكی یەكەمی ئەمســاڵدا. بەگوێرەی 
راپۆرتێكــی فەرمانگــەی زانیاریــی وزەی ئەمریكا 
)EIA( لە مانگی كانوونی دووەمی ئەمساڵ ئاستی 
دەرهێنانــی نەوت نزیــك 11.871 ملیۆن بەرمیل 
بــووە، واتــە 90 هــەزار بەرمیل لە چــاو كانوونی 
یەكەمی 2018 كەمیكردووە. پێشتر چاوەڕێ دەكرا 
ئاســتی بەرهەمــی رۆژانەی ئەمریكا لــە كانوونی 

دووەم بگاتە 12.1 ملیۆن بەرمیل. 
گەشەی ئابووریی چین یەكێك لەو فاكتەرانەیە 
كــە كاریگەری لەســەر بەهای نەوت دەبێ، ســێ 
بانكــی حكومیی هــەرە گەورەی چین لــە دوایین 
راپۆرتی خۆیاندا ئاماژەیان بۆ ئەوە كردووە ئاستی 
قازانجیــان لە چاو دوو ســاڵی رابردوو لە نزمترین 
ئاســت دایە. بەو حاڵەشــەوە بانكی وەبەرهێنانی 
باركڵیــزی بەریتانی پێشــبینی دەكات نرخەكانی 
نەوت لــە چارەكــی دووەمی ئەمســاڵ بەرزتریش 
ببنەوە و خۆ لە 73 دۆلار بۆ هەر بەرمیلێك بدەن، 
لە كاتێكدا ئاماژە بۆ ئەوەش دەكات تێكڕای نرخی 

یەك بەرمیل نەوت لە 2019 نزیك 70 دۆلار بێ.
ئەمریــكا،  ســەرۆكی  ترەمــپ،  دۆناڵــد 
پێشــبینییەكانی باكڵیــزی بــەدڵ نییــە و داوای 
بەرمیلــە نەوتی خــوار 70 دۆلار دەكات. هەفتەی 
رابردوو، ســەرۆكی ئەمریكا لە تویتێكدا رایگەیاند 
"زۆر گرنگە ئۆپێك دەرهێنانی نەوت بەرزبكاتەوە. 
بــازاڕەكان لەرزۆكن، نرخــی نەوتیش خەریكە زۆر 

بەرز دەبێتەوە. سوپاستان دەكەم".
حاڵی حازر ئەمریكا گەورەترین بەرهەمهێنەر و 
بەكارهێنــەری نەوتە لە جیهاندا، بۆیەش دابەزینی 
بەهــای نەوت زیــان بە كۆمپانیاكانــی دەرهێنانی 
نەوت دەگەیەنێ، بەڵام قازانجێكی زۆری بۆ خاوەن 
كارگەكانی ئەمریكا تێدایە كە بەرزبوونەوەی رێژەی 
قازانجیان كاریگەری لەســەر مووچــە و گوزەرانی 
كرێكارەكانــی ئــەو كارگانە دەبێ. ئــەو توێژەش 
یەكێك لە بنكە سەرەكییەكانی جەماوەری ترەمپن.
ترەمپ دەیەوێ ســعودیە و وڵاتانی كەنداو ئەو 
بۆشــاییە پڕ بكەنەوە كە بەهۆی ســزاكانی ســەر 
ڤەنزوێلا و ئێران دروستدەبن، هەتا ئێستا سعودیە 
جەخــت لــەوە دەكاتەوە پێویســت بــەو هەنگاوە 
ناكات، بە تایبەتیش هەتا ئەو كاتەی دڵنیانەبنەوە 
بازاڕەكانی نەوت سەقامگیرییەكی درێژخایەنیان بۆ 

گەڕاوەتەوە.

نرخەكانی نەوت ژمارەیەكی پێوانەیی تۆمار دەكەن

وەزیری سامانە سروشتییەکانی حکومەتی هەرێمی کوردستان و نوێنەری کۆمپانیای دانا گاز گرێبەستێک واژۆ دەکەن 

بانكێكی بەریتانی:

ئەمساڵ تێكڕای نرخی بەرمیلێك نەوت 70 دۆلار دەبێ

شانۆكارانی كەركووك دەچنە میسر
رووداو - كەركووك

گرووپی شانۆی هەواری كەركووك وەكو تاكە نوێنەری شانۆی عێراقی بەشداری لە خولی چوارەمی فێستیڤاڵی شانۆی نێودەوڵەتی شەرەم شێخ بۆ 
شانۆی گەنجان دەكات. نەژاد نەجم، سەرۆكی گرووپی شانۆی هەوار بە )رووداو(ی راگەیاند "رۆژی 2019/4/1 ئێمە وەكو نوێنەری عێراق لە فێستیڤاڵی 

شانۆی نێودەوڵەتیی شەرەم شێخ لە میسر ئامادەین، كە بەسپۆنسەری چەند كەسایەتییەكی شاری كەركووك هاتووینەتە ئەم فێستیڤاڵە". نەژاد دەشڵێت: 
"بە شانۆگەری خەون بەشدارین، كە لە نووسین و دەرهێنانی خۆمە. كۆمەڵێك لە شانۆكارانی كەركووك كە هەموویان كوردن رۆڵی تێدا دەبینن، كێبڕكێ لەگەڵ 

30 شانۆگەری عەرەبی و جیهانی دەكەین".

ریکلامهونەری

‘‘

‘‘

تاوەکو ئێستاش 
بەستە یان گۆرانی 
شڵەوخانانی سێوەم 
بە دەنگ نەبیستووە. 
نازانم لەسەر چ 
دەزگا و ریتمێک 
گوتراوە

‘‘

‘‘
 شڵەوخانان دەکرێ 
مەبەست لە کچێکی 
باڵاجوان و شۆخوشەنگ 
بێ کە لە نێو 
دەستەخوشکەکانیدا 
جوانترین کچ بووە

‘‘

‘‘

لە سەردەمی 
منداڵیمدا، گوێم 
بە دوو دەنگی 
خۆش گۆش کراوە 
"لایەلایەی دایکم" 
لە ئێواراندا و "ئەوەڵ 
سەحەرە"ی سێوە لە 
بەیانیاندا

شڵەوخانان چۆن دروست بوو؟
قادر ئەلیاسی

 زۆرجار پرســیارم لێکــراوە کە گۆرانی 
شــڵەوخانان چــۆن لەدایــک بــوو؟ واتای 
شڵەوخانان چییە؟ کێ ئاوازەکەی داناوە؟ 
ئەی هەڵبەســتەکەی هیی کێیە و... هتد. 
بۆ وەڵامی ئەم پرســیارانە، بە پێویســتی 
دەزانم بــە کورتی قەوانی مێژووی ژیانم لە 
پێوەندی لەگەڵ ئەم گۆرانییە لە منداڵییەوە 
لێبدەمــەوە تــا خوێنــەری خولیــای ئــەو 

زانیاریانە بە مەبەست بگا: 
لە ســەردەمی منداڵیمــدا، گوێم بە دوو 
دەنگــی خۆش گــۆش کراوە و مشــتوماڵ 
دراوە، "لایەلایــەی دایکــم" لــە ئێوارانــدا 
و مقامــی "ئــەوەڵ ســەحەرە"ی ســێوەی 

هونەرمەند لە بەیانیاندا.
کاتێک منداڵ بووم، وەک هەموو منداڵێک 
خۆشــترین دەنگ کــە گوێچکەمــی زاخاو 
دەدایەوە و ئێستاش ئەو دەنگە بلاوێنە هەر 
لە گوێمــدا دەزرنگێتەوە، دەنگی لایەلایەی 
دایکم بوو. ئەو ئێواران بەو دەنگە بەســۆز 
و مۆســیقاییە دەیکردمە خــەو. دەنگێکی 
بە ســۆز کە بە وشــەی رەسەن و ساکاری 
کوردی، تێکەڵ بە باوەشی گەرمی دایکانە 
دەبــوو، هەرچــی کات تێدەپــەڕی و رۆژ و 
مانگ و ســاڵی بەســەردا دەهــات، لە هزر 
و بیــری منــدا نە کــۆن دەبوو، نــە لەبیر 

دەچووەوە.
لەپاڵ ئــەم دەنگەدا، دەنگێکی دیکە لە 
ســەردەمی مێرمنداڵیمدا دەکەوتە بەرگوێم 
و بۆ ســاتێکیش جێی نەدەهێشتم، دەنگی 
مقامی "ئەوەڵ ســەحەرە"ی مامە ســێوە. 
بەیانیــان کــە باوکــم لە خەو هەڵدەســتا، 
دوای خوێندنی نوێژی بەیانی، رادیۆیەکەی 
دەخستە سەر بەشی کوردیی رادیۆی بەغدا 
و لەو بەستە و مقامانەی دەکەوتنە بەرگوێم 
و وەک شــنەبایەکی فێنــک بــە حــەزەوە 
لــە خەو هەڵیدەســتاندم، مقامــی "ئەوەڵ 
ســەحەرە" بوو. هەر کە دەســتیپێدەکرد و 

دەیگوت:

ئەوەڵ سەحەرە
گەلی برادەرینە

وە من هەرچەندی دەکەم
لەوێ کۆنە دنیایە

قاسدەکی بە متمانیم بە دەست ناکەوی
بینێرمە کن بەژنێ باریک و 

دوو چاوی بەرەک 
راستی دری خۆمی لەبۆ ببێژم

وەی لـێ، وەی لــــێ
سەحــــەرە

ئیتر بەبێ ئەوەی لــە نوێنەکەی خۆمدا 
ببزووم، وەک چۆن مێشهەنگێک بەلەزەتەوە 
بین بە شــیلەی شیرینی گوڵێکەوە دەنێ و 
تا دواچــۆڕی دەمی لێهەڵناگرێ، منیش تا 
دوا وشە و دوایین کۆپلە باش گوێم دەدایە، 
ئینجا کە تەواوی دەکرد، بە کەیفخۆشییەکی 
منداڵانــەوە لــە نوێنەکــەم هەڵدەســتام و 
چاوەڕێــی کاتێکــی تــر دەمامــەوە تا ئەم 
دوو دەنگــە لە ئێواران و بەیاناندا دیســان 

دەبیستمەوە.
ئەم دوو بیرەوەرییە شیرینەی سەردەمی 
منداڵــی و مێرمنداڵیم بــە درێژایی تەمەن 
بــۆ ســاتێکیش بەجێیــان نەهێشــتووم. 
ئێستاش کە ئەم دێڕانە دەنووسم، دەتوانم 

ئەو ســاتوکاتانە بــە وردی و بەبێ بواردن 
و لەبیرکردنــی ســەرلەبەری ئــەو دەنگ و 
دیمــەن و رەنگانــە، بهێنمە پێــش چاوی 
خۆم و وەک ئەو سەردەمە باوەشی حەز و 

خۆشەویستییان بۆ بکەمەوە.
دوای ژیانــی پێشــمەرگایەتی و پــاش 
گیرســانەوەم لــە هەندەران کــە گۆرانی و 
هۆنینــەوەی هەڵبەســت بــۆ بەشــێک لە 
گۆرانییەکانــم لــە مندا بەرەبەرە ســەریان 
هەڵــدا و لە دایک بوون، دیســان یادگارییە 
شــیرینەکانی چاخی منداڵی و مێرمنداڵیم 
تێکەڵ بە ژیانی پێشمەرگایەتی و کوردایەتی 
بــوون. بەڵێ، لەو ســاڵانەدا کــە لە نۆروێژ 
خەریکی کاری هونــەری بووم، یەکێک لەو 
کارانەم لە دایکبوونی گۆرانی "شڵەوخانان" 
بــوو. ئــەم گۆرانییەم وەک ناو دیســان لە 
"سێوە"ی مقامبێژ وەرگرت. کاتی خۆی لە 
سەردەمی پێشــمەرگایەتیدا کە هاتوچۆی 
شارەکانی باشــووری کوردســتانم دەکرد، 
هەرچی دیوانی شاعیران و بابەتی ئەدەبی و 
هونەریم بەرچاو کەوتبا و ئەوەندەی گیرفانم 
رێــگای پێدابــام، دەمکڕی. ســاڵی 1983 
کتێبێکم لە ســلێمانی کڕی، ناونیشانەکەی 
"مقامەکانی ســێوەی هونەرمەندی کورد لە 
تــەرازووی رەســانەیەتیدا" بوو. ئەم کتێبە 
مامۆستای نەمر کەریم شارەزا نووسیبووی. 
ناوبراو وێڕای کۆکردنەوەی مقام و بەستەکانی 
سێوە، ژیان و بەسەرهاتی ئەو هونەرمەندە 
و هونەرمەندانی کۆنی پێش لە سێوە کە لە 
شاری کۆیە و دەوروبەری سەریانهەڵدابوو، 
بە کورتی هێنابووە بەرباس. دوای وەرگرتنی 
دەقی مقامی سەحەرە، ناوی "شڵەوخانان" 
م بەرچاو کەوت کە بەســتەیەکە مامۆستا 
ســێوە وتوویەتی و لە رادیۆی بەغدا لەگەڵ 
بەرهەمەکانی دیکەیدا لە سەروبەری 1952ی 
زایینی کە دەکاتە 1331ی هەتاوی، تۆماری 
کردوون. من ئەو کاتە و ئێســتاش بەســتە 
یان گۆرانی شــڵەوخانانی سێوەم بە دەنگ 
نەبیســتووە. واتــە نازانم لەســەر چ دەزگا 
و ریتمێــک وتراوە و شــێوازی وتنەوەکەی 
چۆنــە. تەنیــا ناوەکەم وەرگرتــووە. بەڵام 
دەقی مقامی ســەحەرەم بــە ئاوازەوە وەک 
وتم هەر لە منداڵییەوە بیســتووە و هەوڵم 
داوە نــە تەنیــا چێژی لێوەرگــرم، بەڵکوو 
فێــری بم و بیڵێمــەوە. ســاڵەکانی 1984 
بەرەوسەر لە زۆر کۆڕ و کۆبوونەوەی هاوڕێ 
نزیکەکانمدا چ لە سەردەمی پێشمەرگایەتی 

و چ لە هەندەران وتوومەتەوە.
ســاڵەکانی 1995 تــا نزیکــەی 2000 
لەگەڵ کاک عەدنان عوسمان کە لەدایکبووی 
شاری کەرکووکە، دەستمان کرد بە راهێنان 
و پرۆڤــە بــۆ خۆئامادەکردن و بەشــداری 
لــە بەرنامەکانی کــوردی کە لــە نۆروێژ و 
وڵاتانــی دیکــەدا بەڕێوەدەچــوو. لە کاتی 
پرۆڤەدا، مقامی "یادێکی گەش" و بەستەی 
"شــڵەوخانان" لە دایک بــوو. دوای دانانی 
ئاوازی گۆرانیی شڵەوخانان، دەستم کرد بە 
هۆنینەوەی هۆنراوەی گۆرانییەکە. لە کاتی 
هۆنینەوەی هەڵبەستی شڵەوخانان کە بەم 

شێوەیە دەستپێدەکا:
گوڵم کیژی لای زەهاوە، وەی شڵەوخانانم
بیرۆکــەی مقامــی "یادێکــی گەش"یش 
کەوتە ســەرم. هێشتا شــیعری بەستەکەم 
تەواو نەکردبوو، لــە هۆنینەوەی هۆنراوەی 
مقامەکە بوومەوە. پاش راس و رێسکردنی 

هەڵبەستی مقامی "یادێکی گەش"، ئەوسا 
پەرژامە سەر هۆنراوەی بەستەکە. ئەم مقام 
و بەستەیە بەمشێوەیە لە دایک بوون. بەر 
لــەوەی دەرگای ئەم بەســەرهاتە دابخەم، 
دەچمە ســەر شــیکردنەوەی واتای وشەی 

شڵەوخانان:
شــڵەوخانان وشەیەکە لە شــاری کۆیە 
سەری هەڵداوە. لەو ساڵانەدا کە سەرقاڵی 
 Medtvبەرنامەی هونەری بووم و سەردانی
م دەکــرد، لــە وڵاتــی بلژیک کــە ناوەندی 
Medtv ی لێبــوو، چــاوم بــە مامۆســتا 
وریــا ئەحمــەد و زۆر لــەو هونەرمەندانــە 
دەکــەوت. ئەو هونەرمەندانــە تەمەنێکیان 
بــۆ خزمەت بە هونەری گۆرانی و مووزیکی 
کــوردی گوزەراندبــوو. لە کاتــی پرۆڤە و 
خۆئامادەکردن بۆ بەرنامەکانی "شانشــین" 
کەوتمــە  و...  ئازیــزان"دا  "دیــداری  و 
پرسیارکردنی واتای شڵەوخانان. مامۆستا 
وریا کوڕی نەمر ئەحمەدی مەلایە کە یەکێک 
بووە لــە مقامبێژەکانــی دیوەخانی ئەمین 
ئاغــای حەوێزی ناســراو بە ئەختــەر. ئەو 
خەڵکی شــاری کۆیە بوو، گوندی هەرمۆتە 
و مامەســێوە و بە قسەی خۆی خاڵەتاهێر 
)مامۆستا تاهێرتۆفیق(ی دەناسی. پاشان 
لەگــەڵ هونەرمەندی ناســراوی کورد، کاک 
ناســر رەزازی ئــەم بابەتەم وەک پرســیار 
خســتووەتە بەرباس. لە کۆی ئەو گردوکۆ 
و بەدواداچوونانەمــدا بــۆ زانینی واتای ئەو 
وشەیە بەم ئەنجامانەی خوارەوە گەیشتووم:
١ـ شــڵەوخانان دەکــرێ مەبەســت لــە 
کچێکی باڵاجوان و شۆخوشەنگ بێ کە لە 

نێو کچەکانی دەستەخوشــکیدا سەرتەڵ و 
جوانترین کچ بووە.

٢ـ رەنگە ئەم وشەیە جڵەوخانان بووبێ 
و زارە و زار و بە تێپەڕینی زەمان، گۆڕانی 
هەڵەی بەســەردا هاتبێ. چونکە ناوەرۆکی 
دەقی گۆرانی شــڵەوخانانی ســێوە باسی 
ســواری و رمبــازی و خۆڕاگریــی ســواران 
دەکا و تێکەڵەیەکــە لــە ژیانــی میرایەتی 
و جڵەوســواران. وەک لــە کۆپلەیەکی ئەم 

گۆرانییەدا هاتووە:

ئاوێ گۆلانم گەرمە
شڵەوخانان داد

ئاوێ گۆلانم گەرمە
هەو هەوێ میرێ مە

شڵەوخانان داد 
هەڵاتن لۆ مێردان شەرمە 

هەو هەوێ میرێ مە

لەژێــر رۆشــنایی ئەم وشــانەدا کە هەو 
هــەوێ و میرێ مەیە، ســواران و لەشــکر 
لــە هەڵهاتــن لە مەیدانی شــەڕ بە شــەرم 
بۆ مێــردان دەزانــێ، دەردەکــەوێ ئەوەی 
پێش سواری لەشــکرە جڵەوسوارانی خان 
یــان میری ئەو ســەردەمەیە کــە رەنگە لە 
گوندێکــەوە بــۆ گوندێکی دیکــە چووبێ و 
سەرســوار یان جڵەوخان لە پێش کاروانی 
میرەوە هەواڵی چوونی خانی بەو گوندە یان 
خەڵکی ئەو شوێنە راگەیاندبێ. دەکرێ بە 
شــێوەیەکی دیکە لێکی بدەینەوە و بڵێین: 
ئەم گۆرانییە باسی جوامێری میری سەردەم 
دەکا و خۆڕاگری ســواران و مێرخاسان لە 
گۆڕەپانی شــەڕدا دەگێڕێتەوە. لە هەر دوو 
بۆچوونەکەدا وادەردەکەوێ کە شڵەوخانانی 

سێوە، جڵەوخانان بووبێ.
بەڵام ئەوەی مەبەســتی مــن لە گۆرانی 
شــڵەوخانان بووە، بە وەبیرهێنانەوەی ئەو 

دوو بیرەوەرییــەی ســەردەمی منداڵــی و 
مێرمنداڵیم، ویســتوومە یادێک لە دایکم و 
سێوە و خاک و زێدی لەدایکبوونم بکەمەوە 
و بڵێــم: ئەگــەر ژیانی پێشــمەرگایەتی و 
دەربەدەری نەیهێشــت لە خزمەتی دایکمدا 
بم و ئاگام لێی بێ، بەڵێن بە دایکم دەدەم 
کوردستانم خۆشــبوێ. بەرامبەر بە سێوە 
و مقامــی ســەحەرەش، هەمــوو ئێــوارە و 
ســەحەرێ بە بەستەی شــڵەوخانان دێمە 
زمان و یادی ســێوەی هونەرمەند و نەمری 

گەل بەو بەستەیە بەرز رادەگرم. 
لە کۆتایی ئەم بابەتەدا وێڕای نووسینی 
دەقی هەڵبەستی مقامی "یادێکی گەش" و 
"شــڵەوخانان" بەو جۆرەی خــۆم وتوومە، 
لەگەڵ ئەوەی سێوەی نەمر وتوویەتی حەزم 
کرد دووپاتی بکەمەوە، ئــەم روونکردنەوە 
یان کورتە بەســەرهاتە لەســەر داوای زۆر 
کەســی ئازیــز لەمــەڕ واتای شــڵەوخانان 
هاتووەتــە ئــاراوە کە هیــوادارم توانیبێتم 
بەو شێوە پێویســتە وەڵامی پرسیارەکانم 

دابێتەوە. 

هەڵبەستی )١(
یادێکی گەش
کە مناڵ بووم

لە سەردەمی ئێوارانا
بە" لایەلایە"ی بەسۆزی
دەنگی مۆسیقایی دایکم

خەوی شەوان ئەیبردمە ژوان
لە سەردەمی بەیانانیش

چریکەی مقامی "سەحەرە"
بە حەزەوە 
هەڵمیئەسان

ئێستا تەنیا ئەمەگناسی
من بۆ دایکم

حەز و خۆزیای کوردستانە
بەرامبەر چریکەی مقامی سەحەرە

یادێکی گەش
نەمر وەک ئەو

لە مامەسێوەی سوارچاکی 
بەستە و لاوک و حەیرانە

مامەسێوە!
وەک چۆن کێوی هەیبەسوڵتان

کڕنۆش دەبا بۆ بەرزی تۆ
منیش بە بەستەی "شڵەوخانان"   

 هەموو ئێوارە و سەحەرێ
بۆ تۆی مەزن

دێمەوە گۆ

هەڵبەستی )٢(
وەی  زەهــاوە    لای  کیــژی  گوڵــم 

شڵەوخانانم
ئاســکۆڵەی مەســتەچاوە   ئــای خانی 

خانانم
وەی  رێــژاوە   ســەیری  تەمــای  بــە 

شڵەوخانانم
یــار  شــڵەوخانان،  شــڵەوخانان، 

شڵەوخانانم، شڵەوخانان
گوڵی باخانم، شڵەوخانان، شڵەوخانان

گوڵم کیژی خانەقینە    ئای گوڵی میرانم
وەی  شــیرینە   قەســری  ئاســکۆڵەی 

شڵەوخانانم
بە تەمای ســەیری هەرســینە یار خانی 

خانانم
یــار  شــڵەوخانان،  شــڵەوخانان، 

شڵەوخانانم، شڵەوخانان
گوڵی باخانم، شڵەوخانان، شڵەوخانان

وەی  کرماشــانە      کیــژی  گوڵــم 
شڵەوخانانم

ئاســکی مایدەشــت و گۆرانە ئای خانی 
خانانم

وەی  زۆزانــە   ســەیری  تەمــای  بــە 
شڵەوخانانم

یــار  شــڵەوخانان،  شــڵەوخانان، 
شڵەوخانانم، شڵەوخانان

گوڵی باخانم، شڵەوخانان، شڵەوخانان
گوڵم کیژی هەورامانە  وەی شڵەوخانانم

ئاسکی گوێ چەمی سیروانە گیان گوڵی 
میرانم

حــەزی لــە گەشــت و ســەیرانە   ئای 
شڵەوخانانم

یــار  شــڵەوخانان،  شــڵەوخانان، 
شڵەوخانانم، شڵەوخانان

گوڵی باخانم، شڵەوخانان، شڵەوخانان

هەڵبەستی )٣(
ئاوێ گۆلانم گەرمە

شڵەوخانان داد
ئاوێ گۆلانم گەرمە

هەو هەوێ میرێ مە
شڵەوخانان داد 

هەراتن لۆ مێردان شەرمە 
هەو هەوێ میرێ مە

***
ئاوێ گۆلانم کەفە

شڵەوخانان داد
ئاوێ گۆلانم کەفە

هەو هەوێ میرێ مە
قۆشەن داژۆن بە سەفە

شڵەوخانان داد
هەراتن لۆ مێردان حەیفە

هەو هەوێ میرێ مە
***

ئاوێ گۆلانم تیژە
شڵەوخانان داد

ئاوێ گۆلانم تیژە
هەو هەوێ میرێ مە

جووتە سییان قیژە قیژە
شڵەوخانان داد

دەرێن عەیشان گەورە کیژە
هەو هەوێ میرێ مە

***
ئاوێ گۆلانم سارە

شڵەوخانان داد
جووتە سییان گارە گارە

هەو هەوێ میرێ مە
دەرێن عەیشان زۆر مندارە

شڵەوخانان داد
دەرێن عەیشان چاردە سارە

هەو هەوێ میرێ مە
***

ئەسپی شێی خانمێ بۆزە
شڵەوخانان داد

ئەسپی شێی خانمێ بۆزە
هەو هەوێ میرێ مە

ناو بەردان گرتیان تۆزە
شڵەوخانان داد

سەفەری خان پیرۆزە
هەو هەوێ میرێ مە

لێکدانەوەی وشەکان: 
لە ناوچەی کۆیە و هەولێر و دەوروبەری 
لە نێوان پیتەکانی ڵ و ر تێکەڵوپێکەڵییەکی 

زۆر هەیە، وەک:
هەراتن: هەڵاتن، هەڵهاتن، راکردن

دەرێن: دەڵێن، ئێژن، دەبێژن
سار بە دوو واتای سارد و ساڵ دێ، وەک 
ئاوی سار واتە ئاوی سارد، چاردە سار واتە 

چاردە یان چواردە ساڵ 
بەرەک: بەڵەک، چاوی باز، چاوی شــین 

و مۆر
در: دڵ

مندار: منداڵ
گارەگار یان گاڵەگاڵ، دەنگی مریشک و 
قیژەقیژی سیســاڵک یــان داڵ کە مەلێکی 

گۆشتخۆرە. 
قۆشەن: لەشکر، سپا، سوارانی میر
داژۆن: لێدەخوڕن، ئاژووتن، لێخوڕین

دایکم، ناوی پیرۆز و لەدایکبووی١٣١٤ی 
رۆژی  لــە  کــە  بــوو  هەتــاوی)١٩٣٥( 
شــەممە، ٢ی رەشــەمەی١٣٩٣ی هەتاوی 

)٢٠١٥/٢/٢١( کۆچی دوایی کرد.
لەدایکبــووی١٢٧٠ی  ســێوە، 
هەتــاوی،)١٨٩١( گەڕەکــی بەفریقەنــدی 
شاری کۆیە بوو. لە ڕۆژی دووشەممە، ١٨ی 
سەرماوەزی١٣٤٢ی هەتاوی )١٩٦٣/١٢/٩( 

کۆچی دوایی کرد.

‘‘
‘‘

شڵەوخانان وشەیەکە 
لە شاری کۆیە سەری 
هەڵداوە

هونەرمەند سێوە

سێ ژنی كوردی ئێزدی رادەستی ئەنجوومەنی رووحانی دەكرێنەوە
رووداو - هەولێر 

ماڵی ئێزدی لە هەرێمی جزیرێ بڵاوی كردەوە، رۆژی یەكشەممە 2019/3/31 بە هاوئاهەنگی ئەنجوومەنی رووحانی و هێزەكانی سووریای دیموكرات "هەسەدە" 
و ئەنجوومەنی خێزانی شەهیدان لە عامودێ، سێ ئافرەتی كوردی ئێزدی بەناوەكانی: ئامینە كالۆ عەزیز، خەڵكی كۆچۆ. پاكیزە مەحەل حەسۆ، خەڵكی كۆچۆ و 

خەولە خودیدا، خەڵكی موجە كە لەلایەن داعشەوە رفێندرابوون، رادەستی ئەنجوومەنی رووحانی ئێزدی كرانەوە.
بەپێی ئاماری بەڕێوەبەرایەتیی گشتیی كاروباری ئێزدییەكان لە وەزارەتی ئەوقاف، لەماوەی چوار ساڵ و حەوت مانگدا لەكۆی 6417 كوردی ئێزدی رفێندراوی دەستی 

داعش، 3371 ئێزدی لە دەستی داعش رزگار كراون.

ژنان

عومەر چاوشین
 رووداو - رانیە

ئاگــر جەســتەی بســووتێنێ،  بەرلــەوەی 
وەســیەتی كردبــوو كە پرســەی بــۆ دانەنێن، 
جێبەجــێ  وەســیەتەكەیان  كەســوكارەكەی 
كرد و پرســەیان دانەنا. دڵپــاك كە بە گوتەی 
كەسوكارەكەی 10 ساڵ بوو تووشی نەخۆشیی 
دەروونــی هاتبــوو، ئاگری لەخۆی بــەردا و تا 

فریای كەوتن كار لە كار ترازابوو.
رۆژی 2019/3/14 ئافرەتێكــی تەمــەن 49 
ساڵ بەناوی )دڵپاك.ل.ع(، دانیشتووی گەڕەكی 
كێوەڕەشی شارۆچكەی رانیە، لە نێو ماڵەكەیدا 
ئاگری لە جەســتەی خۆی بەردا، بەهۆی زۆریی 
رێژەی ســووتانەكەی هەر لە شوێنی رووداوەكە 

گیانی دەرچوو.
رائید شۆڕش ئیسماعیل، گوتەبێژی پۆلیسی 
راپەڕیــن لەوبارەیــەوە بــە )رووداو(ی گــوت 
"ئــەو ئافرەتە بەرەبەیانــی رۆژی 2019/3/14 
گەیەنراوەتە بەشی پزیشكی دادی نەخۆشخانەی 
گشــتیی رانیە، بەپێی پشكنین نەوتی بەخۆیدا 
كــردووە و ئاگــری لەخــۆی بــەرداوە، رێــژەی 

سووتانەكەشی %100 بووە".
پۆلیس پــەڕاوی لێكۆڵینەوەی بۆ رووداوەكە 
كردووەتەوە. رائید شــۆڕش لەبــارەی هۆكاری 

خۆســووتاندنی ئــەو ئافرەتە دەڵێــت: "بەپێی 
ڕاپۆرتی پزیشــكی و ئــەو دەرمانانەی بەكاری 
دەهێنــان، ئــەو ئافرەتە تووشــی نەخۆشــیی 

دەروونی هاتبوو، بۆیە خۆی سوتاندووە". 
وەكو كوڕە گەورەكەی باسی دەكات، دڵپاك 
لــە خێزانێكی بێ كێشــەدا دەژیا، بــەڵام دوای 
مردنی هاوژینەكەی و باوكی، تووشی نەخۆشیی 

دەروونی بووە.
نوورەدیــن كــە كــوڕە گــەورەی دڵپاكە بە 
)رووداو(ی گــوت: "دایكــم لەگــەڵ خوشــك و 
برایەكــم دەژیا، هیچ كێشــەیەكی لەگەڵ ئەوان 
نەبــوو، بەڵام نزیكەی 10 ســاڵ بوو بەدەســت 
دوای  دەیناڵانــد،  دەروونییــەوە  نەخۆشــیی 
مردنــی باوكــم و باپیــرم، دایكم تووشــی ئەو 
نەخۆشــییە بــوو، بردمــان بــۆ لای پزیشــكی 
دەروونی. پزیشكەكە پێیگوتین نەخۆشییەكەی 
دووســەرەیە، واتە هەم ئــارام و بێدەنگ دەبێ، 

هەمیش تووڕە و بێزار دەبێ".
نوورەدین لەوباوەڕەدا نەبووە دایكی پەنا بۆ 
خۆســووتاندن ببات، چونكە بە گوتەی ئەو لەو 
ماوەیــەدا باری دەروونی لە جاران باشــتر بوو، 
تەنانەت پزیشكەكەی هەندێك لە دەرمانەكانی 
لێ كەم كردبووەوە، بڕیار بوو رۆژی 17ی ئادار 
بیبەینەوە لای پزیشــكەكەی، بــەڵام بەداخەوە 

خۆی سووتاند".

بە گوتــەی نوورەدین، دایكــی پێش ئەوەی 
خۆی بسووتێنێ، كوڕە بچووكەكەی لە باوەش 
كــردووە و ماچــی كردووە، وەســیەتی كردووە 

ئەگەر مرد پرســەی بۆ دانەنێن، بۆیە ئەوانیش 
وەســیەتەكەیان جێبەجێ كرد و پرســەیان بۆ 

دانەنا.

نوورەدیــن باســی رۆژی رووداوەكــە دەكات 
و دەڵێــت: "ئــەو رۆژە ســەعات حەوت و نیوی 
بەیانی لەحەوشــەی ماڵەوەمان نەوتی بەخۆیدا 

كردووە و خۆی ســووتاندووە. خوشك و براكەم 
لە ماڵ بوون، بەڵام ئاگادار نەبوون، بەهۆی هاوار 
و قیژەی دایكم بە رووداوەكەیان زانیبوو، پەنایان 
بۆ دراوسێكان بردبوو، ئەوانیش كوژاندبوویانەوە، 

بەڵام زۆربەی جەستەی سووتابوو".
نوورەدیــن پێیوایــە خۆســووتاندنی دایكی 
دەســتی كەســی تێدا نییە و تەنیــا پەیوەندی 
بە نەخۆشــییەكەیەوە هەیە. گوتیشی: "براكەم 
بەهۆی ئەو رووداوەوە باری دەروونی تێكچووە، 
چونكە یەكەم كەس بوو فریای دایكم كەوتبوو، 

ئەوی بە ئاگرەوە بینیبوو، زۆر ترسابوو".
یەكێــك لــە دراوســێكانی ماڵــی دڵپاك كە 
نەیویســت ناوی بڵاوبكرێتەوە، ئاگاداری ژیانی 
ئەو ژنە بــووە و دەڵێت: "زۆرجــار لەبەردەرگا 
بەیەكەوە دادەنیشتین، بەڵام كە قسەی دەكرد 

هەستت دەكرد باری دەروونی تەواو نییە".
ئەو دراوســێیەیان هەروەها دەڵێت: "دڵپاك 
پەیــڕەوكاری ئاینێكــی دیكــە بوو، بــەڵام كە 
دووەمجار شــووی كرد بوو بە موسوڵمان، بۆیە 
كەسوكارەكەی پەیوەندیان لەگەڵ پچڕاند، زۆر 

بیری باوكی دەكرد كە لە ژیاندا نەمابوو".
وەك دراوســێكەی ئامــاژەی بۆ كرد، دڵپاك 
پێشــتر دووجــار هەوڵی خۆســووتاندنی داوە، 
بــەڵام كەســوكارەكەی زوو فریــای كەوتوون و 

نەیانهێشتووە خۆی بسووتێنێ. 

ژنێكی 49 ساڵان خۆی دەسووتێنێ

دڵپاك 10 ساڵ بوو دووچاری نەخۆشیی دەروونی هاتبوو

رێژنە سەردار

كانی ناوێكی خوازراوی ئافرەتێكی بەندكراوە، 
تەنیــا چەند رۆژێكــی كەمی مــاوە حوكمەكەی 
كۆتایــی بێ و ئازاد بكــرێ، بەڵام لە بری ئەوەی 
دڵخــۆش بێــت، نیگەرانە، چونكــە نازانێ پاش 
ئازادبوونی روو لە كوێ بكات و دڵنیایە لە دەرەوە 

ژیانی پارێزراو نابێ.
هەندێك لەو ژنانەی بەهۆی تاوانێكەوە حوكم 
دراون، پاش تەواوكردنی ســزاكەیان حەز دەكەن 
لە زیندان بمێننــەوە، چونكە لە دەرەوە ژیانیان 
پارێزراو نابێ، هەروەها لە ترســی تانە و تەشەر 

حەز ناكەن بگەڕێنەوە نێو كەسوكاریان.
كانی كە بەتاوانی گواستنەوەی مادەی هۆشبەر 
گیراوە، نازانێ پاش بەســەربردنی چەند ساڵێك 
لــە گرتووخانــەی چاكســازی كۆمەڵایەتی چۆن 
رووبەڕووی كەسوكار و كەسە نزیكەكانی یبێتەوە 

كە دوای دەستگیركردنی حاشایان لێكردووە.
كانی گوتــی: "حەزناكەم حوكمەكەم كۆتایی 
بێــت‌ و ئــازاد بم، مانەوەم لەناو زیندان باشــترە 
لــەوەی بچمە دەرەوە، دەزانم هەڕەشــە لەســەر 

ژیانمە".
كانــی كــە تەمەنی 50 ســاڵە، پەشــیمانە 
لــەو تاوانــەی كردوویەتــی و پــڕ بــەدڵ حــەز 
دەكات بگەڕێتــەوە نــاو خێزانەكــەی ‌و دەســت 
بە ژیانێكــی نوێ بكات، بەڵام دەترســێ لەوەی 
قسە و قســەڵۆكی كۆمەڵگە ژیانی لێ هەراسان 
بكات و داهاتووی خۆی‌ و منداڵەكانیشــی بخاتە 

مەترسییەوە.
ئومێدە محەممــەد، بەڕێوەبەری چاكســازیی 
ژنان لە سلێمانی، ئاماژە بۆ ئەوە دەكات كە ژنانی 
ناو چاكسازیەكە لە قسەی ناو كۆمەڵگە دەترسن 
و دەڵێــت: "لە كۆمەڵگەیەكــی وەك كۆمەڵگەی 
ئێمەدا ژنانی ئاسایی رووبەڕووی قسە و قسەڵۆك 

دەبنەوە، چجای ژنێك كە تاوانێكی كردووە".
ئومێــدە دەڵێت بــەردەوام لــەڕووی دەروونی 
‌و كۆمەڵایەتییەوە كار لەســەر ئــەوە دەكەن ئەو 
ژنانە بەبێ كێشــە بگەڕێنــەوە نێو كۆمەڵگە. بۆ 
ئەمەش "قسە لەگەڵ كەسوكاریان دەكەین، بەڵام 
ئێمــە ناتوانین بە تەنیا ئــەو تێڕوانینە خراپەی 
بەرامبەریان هەیە بگۆڕین، پێویستە رێكخراوەكانی 
ژنان ســیمیناری تایبەت لەشــوێنە گشتیەكاندا 
ســاز بكەن ‌و ببنە هۆكارێك بۆ گۆڕینی روانینی 
خەڵك بۆ ئەوەی ئەو ژنانە جارێكی دیكە نەبنەوە 
قوربانی، ڕاستە ئەوان هەڵەیەكیان كردووە، بەڵام 

ئێستا گۆڕاون ‌و پەشیمانن".
ئەگەرچی زیندان ئەو شوێنە نییە خۆزگەی بۆ 
بخوازی بۆ بەســەربردنی ماوەی ســزای یاسایی، 
بەڵام زیندانی چاكســازی ژنانی سلێمانی بووەتە 
پەناگەیەكــی هێمن بۆ ئەو ژنانەی كە ســزایەكی 
دیكــە لــە دەرەوەی زیندان چاوەڕێیــان دەكات، 

ئەویش سزادانیانە لەلایەن كۆمەڵگەوە.
ئەوان دەڵێن وانەیان لە هەڵەكانیان وەرگرتووە 
و پەشــیمانن‌. لــە زیندانیش خۆیان ســەرقاڵی 
چەنــد كارێكــی وەك نانكــردن‌ و بەرگدروویی‌ و‌ 
كاری دەســتی كردووە. هەندێكیشــیان پێكەوە 
ئاراشــتگایەكیان بۆ ژنانی ناو زیندانەكە داناوە، 
بەشــێكیان كە بیر لە رۆژانی ئازادبوونیان‌ و ئەو 
قســەو قســەڵۆكانەی خەڵك‌ و ئەو هەڕەشــانە 
دەكەنەوە كە هەفتانە لەڕێگەی ســەردانی كەسە 
نزیكەكانیانــەوە بۆیــان دێت، خۆزگــە بەمانەوە 

لەزیندان دەخوازن.
دارا ئەنــوەر زۆراب، توێــژەری كۆمەڵایەتــی 
ئاماژە بۆ ئەوە دەكات كە هەمیشــە ئەو ژنانەی 
لە زیندانەوە دەگەڕێنەوە نێو كۆمەڵگە لەڕێگەی 
خێزان ‌و دەوروبەرەوە تووشــی تانە و تەشــەر و 
كێشــە دەبن، بۆیە زۆرجــار پاڵیان پێوەدەنرێت 
بچنە ناو كێشەی دیكە و بگەڕێنەوە بۆ زیندان. 

دارا ئەنوەر دەڵێت: "كەموكوڕییەكی گەورەش 
كە هەیە، ئەوەیە چاكسازییەكانی كوردستان لەو 
ئاســتەدا نین كــە حوكمدراوان ئامــادە بكەنەوە 
بــۆ گەڕانــەوە نێو كۆمەڵگــە". ئەو لــە درێژەی 
قسەكانیدا دەڵێت: "پێویستە تاكی كورد هۆشیار 
بكرێتــەوە لە كێشــەیەكی وا گەورە كــە دووبارە 
ژنــەكان دەكاتەوە بەقوربانی ‌و زۆرجار دووچاری 
هەوڵدان بۆ خۆكوشــتن ‌و نەخۆشیی دەروونییان 
دەكەنــەوە، رق ‌و بیری توندوتیژی ‌و دوژمنكاری 

لەناخیاندا دروست دەكەنەوە".
ئــەو پێیوایــە ئــەم ژنانــە لەبــەردەم پێنــج 
مەترسیدان كە بریتین لە: "مەترسی جەستەیی‌، 
پەیوەندییــە  عەقڵــی ‌و  رۆحــی‌،  دەروونــی‌، 
كۆمەڵایەتیەكانیان". ئەگەر دوای ئازادبوونیان بەر 
هەڕەشە و تانە و تەشەری كۆمەڵگە بكەون، ئەوە 
ئەنجامی مەترســیداری دەبێت بۆ سەر ژیانیان. 
ئــەو داوای لە حكومەت‌ و رێكخــراوەكان ئەوەیە 

كار لەسەر بنیاتنانەوەی ئەم ژنانە بكەن و وەك 
كەسی خاوەن ئەزموون تەماشا بكرێن.

گەڕانــەوەی ژنانی حوكمدراو بۆ نێو كۆمەڵگە 
و دەســتپێكردنەوەی ژیانی ئاســایی پێویســتی 
بە هۆشــیاركردنەوەی كۆمەڵگــە و بەهێزكردنی 
پەیوەندییانە لەگەڵ خێزانی كەسوكاریان لەماوەی 

حوكمدانیان و پاراستنیانە بە یاسا.
كارزان فازڵ، پارێزەری راوێژكار لە رێكخراوی 
خانزاد دەڵێت: "پێویستە لەسەر حكومەت شوێن 
و یاســای تایبەتیان بۆ دەربكات تاوەكو پارێزراو 

بن". 
گوتیشی: "ئێمە لەگەڵ كابینەكانی حكومەت 
و وەزیــری كاروباری كۆمەڵایەتی دانیشــتووین و 

لەمبارەوە داواكاریمان پێشكەش كردووە."
ئەم ستۆرییە بە هاوكاری و پشتیوانی 
رێكخراوی “Internews” ئامادەكراوە.

كانی حەز ناكات لە زیندان بێتە دەرەوە

ژیلوان وەلی
رووداو - هەولێر

خێزانەكــەی خەڵكی دهۆكــن، بەڵام خۆی لە 
هەنگاریــا لە دایك بووە. بەهۆی دیزاینی فاشــن 
و نیگاركێشــانەوە ناوبانگێكــی باشــی لەنێــو 
زۆرانبازانی جیهاندا بەدەســتهێناوە. دیلان ساڵح 
باســی چیرۆكی ناودەركردنی خۆی لەنێو گەورە 

پاڵاوانانی جیهان بۆ )رووداو( دەكات.
دیــان كــە لــە میدیــای هەنگاریا بــە "كچە 
كوردەكــە" ناســراوە، تەمەنــی 23 ســاڵە، لــە 
شاری سێكێسفێهەرڤار یان قەڵای سپی لە نزیك 
بوداپێســتی پایتەختی هەنگاریــا دەژی. ئەو لە 
چەندین پێشبڕكێی دیزاینی جلوبەرگدا بەشداری 
كــردووە و خەڵاتیشــی وەرگرتــووە، دواجاریش 
پاڵەوانــە  ســەرنجی  نیگارەكانیــەوە  بەهــۆی 
ئافرەتەكانی دامــەزراوەی زۆرانبازیی جیهانی بۆ 

سەرگەرمی )WWE( راكێشاوە. 
دیلان لەوبارەوە بە )رووداو(ی گوت: "ئەوەی 
زۆرتریــن خۆشــی پێدام ئەوە بوو كە ئەســتێرە 
ئەمریكییەكانــی )WWE( نیگارەكانــی منیــان 
لەســەر هەژمــاری ئینســتاگرامی خۆیــان دانا و 
داوایان لێكردم نیگاریان بۆ بكێشمەوە، لەوانەش 
كاسرین جۆی پێری ناسراو بە لانە، سارایا جەید 
بێڤیس ناســراو بە پەیج، ساشا بەنكس، سامەر 
رەی و شــارلۆت فلەیــر". بەبۆچوونی خۆیشــی، 
هۆكاری بایەخپێدانی ئەو پاڵەوانانە بە كارەكەی 

بۆ ئەوە دەگەڕێتەوە كە "نموونەی دیزاینی 
یەكجــار  كاغــەز  لەســەر  جلوبەرگەكانــم 
رەنگاوڕەنگ بوون، بۆیەش دواتر جلوبەرگی 

دیكەم بۆ دیزاین كردن".
زۆر  تەمەنێكــی  لــە  كوردەكــە"  "كچــە 
زووەوە خولیــای هونەر و دیزاین بووە. یەكەم 
ئەزموونیشی كێشانەوەی نیگار و دروستكردنی 
جلوبەرگ بۆ بووكەڵەكانی بووە. دیلان لەوبارەوە 
گوتــی: "لــە تەمەنی ســێ ســاڵانەوە خەریكی 
نیگاركێشانم، هەمووشی لە باخچەی منداڵانەوە 
دەستیپێكرد، چونكە لەوێ لەو ماوەیەی چاوەڕێی 
باوكم دەكرد بێت بە شوێنمدا، خۆم بە كێشانی 
نیگاری دیمەنەكان و فاشــنەوە سەرقاڵ دەكرد. 
دواتر مامۆستاكانی باخچەكە نیگارەكانی منیان 
خســتە ناو پێشــبڕكێوە. لەو تەمەنەدا لە كاتی 
دەســتبەتاڵیدا جلی بچووكیشم بۆ بووكەڵەكانم 

دروستدەكرد".
یەكەم نمایشی جلوبەرگەكانی دیلان لە مانگی 
شــوباتی ئەمســاڵ بەڕێوەچوون، بەڵام پێشــتر 
تابلۆكانــی خــەڵات و ناوبانگێكــی بەرفراوانیان 
پــێ بەخشــیبوو. وەك خــۆی باســی كــرد "لە 
ســاڵی 2018 زۆربەی دەنگەكان لە پێشــبڕكێی 
كارە  بــۆ  ئێلیزابێــس  نیگاركێشــیی ســەینت 
هونەرییەكەی من بوون، هەروەها نیگاری براوە بۆ 
بەرگی كۆدێكسیش دیاریكرا كە ئێستا لە هەموو 
قوتابخانە ســەرەتاییەكانی سێكێســفێهەرڤاردا 
بڵاوكراوەتــەوە، زۆر گۆڤاری بیانیش نیگارەكانی 

منیــان بەكارهێناوەتەوە و لەســەر ئینســتاگرام 
فۆڵۆیان كردووم".

بێجگە لــە پاڵەوانە جیهانییەكانی زۆرانبازی، 
هونەرمەندانیــش بایــەخ بــە بەرهەمەكانــی ئەو 
هونەرمەنــدە كوردە دەدەن. وەك دیلان ئاماژەی 
بۆ كرد: هونەرمەنــدە بەناوبانگەكانی مەیكاپ و 
ئینســا، خانمە گۆرانیبێژی ئەلبانی نیگارەكانی 

ئەویــان بڵاوكردووەتەوە، جگــە لەوەش ماڵپەڕە 
بەناوبانگەكانــی هونــەر دیزاینەكانی جلوبەرگی 
ئەویان لای خۆیــان بڵاوكردووەتــەوە، لەوانەش 
ئارتســبلۆگەر، شــاین مای ئایدڵ و دەیلی ئارت 

و زۆری دیكەش.
دیلان هەمیشە خۆی وەك كورد دەناسێنێ و 
زۆربەی جارەكانیش دەبێ لەوبارەوە روونكردنەوە 

بە لایەنی بەرامبەر بدات، چونكە "خەڵك پێیانوایە 
كوردبوون شتێكی ناوازە و سەرنجڕاكێشە. شتەكە 
خۆی هێندە ئاڵۆز نییە، بەڵام خەڵك كاتی دەوێ 

هەتا تێبگات كوردبوون یانی چی". 
دیلان هیواخوازە لە داهاتوودا بێتە كوردستان 
و خەونیشی ئەوەیە لە هەولێر یان دهۆك دوكانی 

فرۆشتنی جلوبەرگ بكاتەوە.

دیلان
زۆرانبازانی جیهان سەرسام دەکات

ئەستێرە ئەمریكییەكانی )WWE( نیگارەكانی دیلانیان لەسەر ئینستاگرامی خۆیان داناوە

لە هەولێر شوفێری تەكسییەك دەكوژرێكۆمەڵایەتی

رووداو - هەولێر
رۆژی 2019/3/29 شوفێرێكی تاكسی لە گەڕەكی كورانی شاری هەولێر لەنێو ئۆتۆمبێلەكەی بە دەمانچە كوژرا. رائید هۆگر عەزیز، گوتەبێژی پۆلیسی هەولێر بە 

)رووداو(ی راگەیاند: "كاژێر یەكی دوای نیوەڕۆی رۆژی 2019/3/29 لە گەڕەكی كورانی شاری هەولێر شوفێرێكی تاكسی بە گوللەی دەمانچە لەنێو ئۆتۆمبێلەكەیدا لەلایەن 
كەسێكی نەناسراو كوژرا". گوتەبێژی پۆلیسی هەولێر گوتیشی: "شوفێرەكە ناوی )محەممەد سەعید عومەر(ـە و تەمەنی 35 ساڵە، خەڵكی دیبەگەیە و لە هێڵی مەخموور 
- هەولێر كاری كردووە، پۆلیس پەراوی لێكۆڵینەوە بۆ رووداوەكە كردووەتەوە هێشتا هیچ كەسێك لەسەر رووداوەكە دەستگیرنەكراوە و بەدواداچوونی رووداوەكە بەردەوامە".

تریسكە شێرزاد
رووداو – هەولێر

 دوای مردنــی هاوژینەكــەی، تاڵب كوڕە تازە 
لەدایكبووەكــەی خــۆی فرۆشــت. لــەو ماوەیەدا 
ویســتی كچە حــەوت ساڵییەكەشــی بفرۆشــێ، 
بەڵام مامی كچەكە فریاكەوت و نەیهێشت كچەكە 
بفرۆشــێ، سكاڵاشی لەســەر تۆمار كرد و ئێستا 

تاڵب لە زیندانە.
مریــەم بــە گریانەوە هانا بــۆ مامۆژنی دەبات 
و دەڵێــت باوكــم هەموو رۆژێــك دەمباتە بازاڕ و 
ســواڵم پێدەكات، ئێســتاش دەیەوێ بمفرۆشێ. 
پەروین كە مامۆژنی مریەمە بە )رووداو(ی گوت: 
"مریەم تەمەنی دووساڵان بوو كە دایكی، كوڕێكی 
بــوو، بــەڵام رۆژێــك دوای ئەوە لە نەخۆشــخانە 
كرد. دوو رۆژ دواتر تاڵب منداڵەكەی بە خێزانێك 

فرۆشت كە لە دەرەوەی كوردستانن".
 بە گوتــەی پەروین، تاڵب بە بیانووی بردنی 
بۆ لای پزیشــك، منداڵەكــەی بردووەتە دەرەوە، 
بــەڵام دواتر بەبێ منداڵە ســاواكەی گەڕاوەتەوە. 
پەرویــن گوتی: "تاڵب هاتەوە ماڵەوە منداڵەكەی 
پێنەبوو، پرسیمان كوا منداڵەكە؟ گوتی: منداڵی 
خۆمە و داومەتە خێزانێك، ئێوە هەقتان نەبێت، 

مێردەكــەم كــردی بەشــەڕ لەگەڵــی و پێیگــوت 
دەبێــت منداڵەمە بهێنیتەوە، بــەڵام تاڵب گوێی 

نەدایێ، دواتر زانیمان منداڵەكەی فرۆشتووە.
خێزانــە  ئــەو  تاڵبــە،  بــرای  كــە  عەدنــان 
دەدۆزێتەوە كە منداڵەكەیان كڕیوە، پەیوەندییان 
پێــوە دەكات، بەڵام ئــەوان دەڵێن "منداڵەكەمان 
لە براكەت كڕیوە و بەهیچ شــێوەیەك نایدەینەوە 

بە تۆ".
 عەدنان بە )رووداو(ی گوت: "لە هەڵسوكەوتی 
براكــەم رازی نەبوویــن، كاتێــك هاوژینەكەشــی 
مابوو، بەردەوام شــەڕیان بوو، چونكە تاڵب هیچ 
ئیشێكی نەدەكرد، ماوەیەك كارێكی دەكرد دواتر 
وازی دەهێنا. دوای مردنی ژنەكەی هەڵسوكەوتی 
هێنــدەی دیكــە گۆڕا و گەیشــتە ئــەو راددەیەی 

جەرگی خۆی بفرۆشێ". 
عەدنان بەگریانەوە گوتیشــی: "زۆر هەوڵماندا 
ئەو ماڵە بدۆزینەوە كە منداڵەكەیان كڕیوە، دواتر 
زانیمــان چوونەتــە دەرەوەی وڵات. پێنــج ســاڵ 
بەســەر ئەو بابەتە تێپەڕیوە، هێشتا بە ئومێدین 

رۆژێك ئەو منداڵە بدۆزینەوە".
ســەبارەت بە مریەمی تەمەن حەوت ســاڵان، 
پەروینــی ئامۆژنــی گوتــی: "دوای مردنی‌ دایكی 
ماوەیــەك لــەلای من بــوو، بەڵام تاڵــب بردیەوە 

بۆ لای خۆی، پاشــان خەســووەكەی هێنایە لای 
خــۆی، بۆ ئەوەی ئــاگای لە مریــەم بێت، بەڵام 
دوای ئەوەی مریەم گەورە بوو، سواڵی پێدەكرد".
پەرویــن و عەدنان چەندیــن جار داوا لە تاڵب 
دەكەن مریەمیان بداتێ بۆ ئەوەی بەخێوی بكەن، 
بەڵام تاڵب پێیاندەڵێ منداڵی خۆمە و نایدەم بە 
كەس. هەر كارێكیشــی پێ بكــەم پەیوەندی بە 
كەسەوە نییە. پەروین دەڵێت "زۆرجار دەچووین 
مریەممــان لەســەر جــادە دەهێنایــەوە ماڵەوە، 
نانمــان دەدایــە، هەندێــك پارەشــمان دەدایە و 
دەمانبــردەوە شــوێنەكەی خۆی، بەبــێ ئەوەی 

باوكی هەستی پێ بكات".
 رۆژێك كە مریەم لەگەڵ مامی دەچێتەوە بۆ 
ماڵــی ئەوان، بە مامۆژنی دەڵێت باوكم پێیگوتم 
چیدی لای من نابیت، دەتدەمە خێزانێك و ئەوان 
بەخێــوت دەكەن. پەروین گوتی "لەگەڵ عەدنان 
بڕیاریامدا دووبارە قسە لەگەڵ تاڵب بكەینەوە بۆ 
ئــەوەی مریەم لەلای ئێمە بێ و بەخێوی بكەین، 
بــەڵام تاڵب ئێمەی لە ماڵەكەی دەركرد و گوتی 
ئیــدی ئێوە هەقتان بە كچەكــەی منەوە نەبێت، 
بۆیە عەدنان لای پۆلیس ســكاڵای لەسەر تۆمار 

كرد و پۆلیسیش دەستگیریان كرد".
گرتنــی باوكی، هیچ لە ژیانی مریەم ناگۆڕێ، 

چونكــە كاتێك نەنكی بە گرتنــی تاڵب دەزانێ، 
دەســتی مریەم دەگــرێ و كەركــووك جێدێڵن. 
پەروین گوتی: "دڵمان خۆش بوو تاڵب دەستبەر 
كــرا، چووین مریەم بهێنینــە لای خۆمان، بەڵام 
بینیمــان دەرگای ماڵەكەیــان لەســەر پشــتە و 
كەســی لێ نییە، دواتر زانیمان نەنكی كچەكەی 
لەگــەڵ خۆی بردووە. ئێســتا نازانین لە كوێیە، 
بــەڵام لــە هــەر شــوێنێك بــێ نەنكی ســواڵی 

پێدەكات".
بەشــی  بەرپرســی  عەقیــد عەمــار ســاڵح، 
بەرەنگاربوونــەوەی بازرگانــی بــە مــرۆڤ لــە 
پۆلیســی كەركــووك بــە )رووداو(ی گوت: "ئەو 
پیاوە لەسەر سكاڵای كەسوكاری دەستگیركراوە، 
كەســوكارەكەی دەڵێن پێنج ســاڵ پێش ئێستا 
كوڕەكەی خۆی فرۆشــتووە، بەمدواییەش بەنیاز 
بــووە كچەكــەی بفرۆشــێ، بۆیە دەســتگیرمان 

كردووە و لێكۆڵینەوەی لەگەڵ دەكەین".
عەدنــان و پەرویــن، بــە تەمای ئــەوە بوون 
كوڕەكەی تاڵب بدۆزنەوە و بیهێننەوە لای خۆی، 
بەڵام ئێســتا مریەمیشیان لەدەست چووە. بۆیە 
لە رێگەی )رووداو(ەوە داوا دەكەن هەر كەسێك 
زانیاری لەسەر ئەو دوو منداڵە هەبێ، پەیوەندی 

بەم ژمارەیەوە بكەن: )07709571315(.

باوكێك بە تۆمەتی فرۆشتنی 
كچەكەی دەگیرێ

پێشتریش كوڕێكی خۆی فرۆشتووە

تریسكە شێرزاد
رووداو - هەولێر

لەكاتێكــدا خەڵك ســەرقاڵی 
سەیران و كەیف و سەفای خۆیان 
بــوون، فاخیــر لــە نزیــك باخێك 
بــە گوللەیــەك كۆتایــی بــە ژیانی 
خۆی هێنا. كەســوكارەكەی دەڵێن 
نەخۆشیی دەروونی هەبووە، بەڵام 
نازانــن ئەو چەكەی لە كوێ پەیدا 

كردووە كە خۆی پێ كوشت.
فاخیــر محەممــەد، تەمەن 
دانیشــتووی  و  ســاڵ   36
كەپەنكی سەر بە ناحیەی 
تەقتەق، ئێــوارەی رۆژی 
نزیك  لــە   2019/3/21
باخەكــەی ماڵی باوكی 
بــە گوللەیــەك خــۆی 

كوشت.
عەلــی  عەمیــد 

عەبدوڵڵا، بەڕێوەبەری پۆلیسی قەزای كۆیە بە 
)رووداو(ی راگەیاند: "هێشــتا كەسوكارەكەمان 
بــۆ وەرگرتنی ئیفــادە بانگ نەكــردووە، بەڵام 
لە نەخۆشــخانە لە كاتی پشــكنینی تەرمەكە، 

گوتبوویان نەخۆشیی دەروونی هەبووە".
كەسوكاری فاخیر، هۆكاری خۆكوشتنەكەی 
بۆ تووشبوون بە نەخۆشی دەگەڕێننەوە. سەمیر 
محەممەد كە برای فاخیرە بە )رووداو(ی گوت: 
"نزیكەی ساڵێك لەمەوبەر فاخیری برام نەخۆش 
بوو، هەڵســوكەوتی ســەیری دەكــرد، ئەوكات 
ماڵی لە كەركووك بوو، بردمان بۆ لای پزیشك، 
پزیشكەكە گوتی: تووشی نەخۆشیی دەروونی 
بــووە، دەبێ زۆر ئــاگاداری بن، رەنگە پەنا بۆ 

بەكارهێنانی چەك و چەقۆ ببات".
ســەمیر دەڵێت هــەر ئــەو كات بڕیاریان دا 
فاخیر ببەنــەوە لای خۆیان و چاودێری بكەن. 
پاشــان بردیان بۆ لای چەند پزیشكێكی دیكە 
و هەمــان وەڵامــی پزیشــكەكەی كەركووكیان 

وەرگرتەوە.
ســەمیر گوتی: "براكەم نزیكەی ساڵێك بوو 

تووشــی نەخۆشیی دەروونی بووبوو، تەنیا دوو 
مانگی یەكــەم باری دەروونــی زۆر خراپ بوو، 
رۆژانــە تــووڕە دەبوو و هەڵدەچــوو، بەڵام كە 
بردمان بۆ لای پزیشــك و چارەسەری وەرگرت، 
بەرەبــەرە باشــتر دەبوو، مانگــی جارێك یان 

دووجار باری دەروونی تێكدەچوو".
ســەمیر باسی ئەو كاتانە دەكات كە براكەی 
بــاری دەروونی تێكدەچــوو، دەڵێت: "كە باری 
دەروونی تێكدەچوو، هانای بۆ زۆر شت دەبرد، 
جارێكیان دەستی دایە چەكەكەی، بەڵام لەگەڵ 
براژنەكــەم چەكەكەمان لێوەرگــرت، ئیدی لەو 
كاتــەوە چەكەكەمــان لێ شــاردەوە. جارێكی 
دیكــەش پەنای بــۆ چەقۆ بردبــوو، براژنەكەم 
تەلەفۆنــی بۆ كــردم و گوتی فریامــان بكەوە، 
كــە چووم بینیم هەموو دەســتی خۆی بریندار 

كردبوو".
فاخیــر پێشــتر پێشــمەرگە بــووە، بــەڵام 
لەگــەڵ هاتنی داعش لە ســاڵی 2014 وازی لە 
پێشمەرگایەتی هێنابوو. باوكی پێنج منداڵ بوو.
ســەمیر باســی ئەو رۆژە دەكات كە فاخیر 

خۆی كوشــت و دەڵێت: "شــەوی پێش نەورۆز 
باری دەروونیی زۆر خراپ بوو، تا بەیانی باوكم 
بەدیارییەوە دانیشتبوو، بەیانییەكەی پەیوەندیم 
بــە باوكمەوە كرد بچینــە دەرەوە، بەڵام گوتی 
شــەو لەلای فاخیــر بووە و نەخەوتــووە، بۆیە 
منیــش چووم بــۆ لایــان، باوكــم منداڵەكانی 
فاخیری برد بۆ لای خۆی، منیش لەدیار فاخیر 
مامەوە، داوام لێكرد بچینە دەرەوە، بەڵام گوتی 
دەمەوێ پشوو بدەم، دوێنێ شەو نەخەوتووم".

وەك ســەمیر باســی كــرد، فاخیــر داوای 
لێكردووە كە ئەوان ســەیرانی خۆیان لەبەر ئەو 
تێكنــەدەن و بۆ خۆیان بچنە دەرەوە، پاشــان 
چەكێك پەیدا دەكات و لە نزیك باخەكەی ماڵی 
باوكیــان بە گوللەیــەك كۆتایی بە ژیانی خۆی 

دێنێ.
ســەمیر گوتی: "سەعات یەكی دوای نیوەڕۆ 
چووینە دەرەوە، بەڵام لە ترسی فاخیر زۆر دوور 
نەكەوتینەوە، هەر لە نزیك ماڵی خۆمان بووین. 
خزمێكمــان تەلەفۆنی كرد و گوتی ســەمیر لە 
نزیك باخەكەتان تەقە دەكات، باوكم گوتی من و 

دایكت دەچین بە قسەی ئێمە دەكات، تۆ لەلای 
منداڵــەكان بمێنــەوە. دوای 30 خولەك باوكم 
تەلەفۆنی كرد و گوتی فاخیر دەمانچەیەكی پێیە 
هی خۆیشــی نییە، زۆر هەوڵــی لەگەڵ دەدەم 

دەمانچەكەم ناداتێ".
هەوڵەكانی باوكی بێســوود دەبن. ســەمیر 
گوتــی "باوكــم هەوڵــی زۆری لەگــەڵ دەدات 
چەكەكەی بداتێ یان لەگەڵی بگەڕێتەوە ماڵەوە، 
بەڵام بێسوود دەبێ، فاخیر بە باوكم دەڵێت تۆ 
بڕۆ منیش لەدوای تۆ دێم، باوكیشــم بە قسەی 
كردبوو، چەند هەنگاوێك لێی دووركەوتبووەوە 
گوێی لە دەنگی تەقە بووبوو، كە ئاوڕی دابووەوە 

بینیبووی فاخیر گوللەی لە خۆی داوە".
كەســوكاری فاخیــر ئەوەیان بــۆ یەكلایی 
بووەتــەوە كــە كوڕەكەیــان بەهــۆی ئــەوەی 
نەخۆش بووە، خۆی كوشــتووە، بەڵام بەدوای 
ئــەوەدا وێڵن كە كێ دەمانچەی داوەتە فاخیر، 
لــە كاتێكدا زۆربەی خزم و كەســە نزیكەكانی 
و هاوڕێكانیشی دەیانزانی نەخۆشیی دەروونی 

هەیە.

لە ئێوارەی نەورۆزدا خۆی كوشت

فاخیر پێشتریش دوو جار هەوڵی خۆكوشتنی دابوو

شكار ئەحمەد
رووداو – هەولێر

ســەمیر داوا لە هاوڕێ پۆلیســەكەی دەكات 
دەمانچەكــەی خۆی بداتێ و ســەیرێكی بكات، 
گوایــە ئەویش بەنیــازە دەمانچەیەك لەو جۆرە 
بكڕێ، بــەڵام لەگــەڵ وەرگرتنــی دەمانچەكە، 
ســەمیر گوللەیەك لە ســەری خــۆی دەدات و 

دەكەوێتە سەر زەوی.
رۆژی 2019/3/27 فیتەرێكی تەمەن 40 ساڵ 
بەناوی سەمیر مزەفەر عەلی كورەچی، لەبەردەم 
دوكانەكەی خۆی لە ناوچەی پیشەسازیی باكوور 
لە هەولێر بە گوللەیەكی دەمانچە، خۆی كوشت. 
ســەرەتا وا بڵاوكرایەوە كە بەهــۆی دەمەقاڵێ 
بە دەســتی پۆلیســەكە كوژراوە، بــەڵام دواتر 

دەركەوت كە خۆی كوشتووە.
ســەمیر مزەفەر، خاوەنی دوو كوڕ و كچێك 
بوو، لەگــەڵ براكانی دووكانــی تۆڕنەی هەبوو 
لــە ناوچەی پیشەســازیی باكوور لــە هەولێر. 
ماوەت مەعســوم كە زاوای وەســتا سەمیرە بە 
)رووداو(ی گــوت: "كاتێك هەواڵەكەمان زانی، 
ســەرەتا وامانزانــی بەهــۆی دەمەقاڵێی لەگەڵ 
پۆلیســێكدا كوژراوە، بەڵام دوای لێكۆڵینەوەی 
كامێراكانــی  لــە  ئەمنییــەكان و وەك  دەزگا 
چاودێریش بینیمان، دەركەوت وەستا سەمیر بە 
دەســتی خۆی تەقەی لە خۆی كردووە. كوڕ و 

برایەكەشی هەر لە دوكانەكە بوون و شایەتحاڵی 
ئەوەن كە رووداوەكە خۆكوشتنە نەك بەدەستی 

پۆلیسەكە كوژرابێت".
مــاوەت مەعســوم ئامــاژەی بــە وردەكاری 
رووداوەكــە دا و گوتی: "ئەو پۆلیســە كە ناوی 
ئارامــە و پۆلیســی ئالیاتــە. هاوڕێــی وەســتا 
ئۆتۆمبێلەكــەی  هەركاتێــك  بــووە،  ســەمیر 
كێشــەیەكی هەبووبێــت هێناویەتــی بــۆ لای 
ئــەو. ئــەو رۆژەش پۆلیســەكە بەمەبەســتی 
چاككردنــەوەی ئۆتۆمبێلەكــەی دەچێتــە لای، 
ئــەو لەنێــو ئۆتۆمبێلەكــەی بــووە لەبــەردەم 
دوكانەكە، وەســتا سەمیر لێی نزیك دەبێتەوە 
و داوای لێــدەكات دەمانچەكەی پێشــان بدات، 
گوایە ئەویش دەیەوێت دەمانچەیەكی وا بكڕێت، 
پۆلیسەكەش پێش ئەوەی دەمانچەكەی بداتێ، 
فیشەكدانەكەی لێ دەردێنێت، ئینجا دەمانچەكە 
دەداتە وەستا سەمیر، بەڵام نازانین چۆن و بە چ 
فێڵێك وەستا سەمیر فیشەكدانەكە وەردەگرێت 
و گوللەیــەك بــە لای راســتی ســەری خۆیەوە 

دەنێت و لەلای چەپی سەریەوە دەردەچێت".
بە گوتەی كەسوكاری، وەستا سەمیر چەند 
ســاڵێكە نەخۆشــیی دەروونی هەبووە، ماوەت 
مەعســوم گوتی: "نزیكەی سێ ساڵە نەخۆشی 
شــیزۆفرینیای هەیــە. رۆژی رووداوەكــەش بە 
قســەی كوڕە 18 ســاڵانەكەی كە لەگەڵی بووە 
لــە دوكانەكە، وەســتا ســەمیر ئــەو رۆژە هیچ 

بێتاقەتییەكــی پێوە دیار نەبووە، بەیانییەكەی 
هەســتاون و چوون بۆ دوكان، لەوێش بەردەوام 
خۆی لە كوڕەكەی دوورخستووەتەوە، كوڕەكەی 
بــۆ هــەر لایەك چــووە ئــەو بەپێچەوانەی ئەو 
رۆیشتووە، دیار بووە كە ویستوویەكی كارێكی 
وا بكات و نەیویستووە كوڕەكەی لەو حاڵەتەدا 
بیبینێت، بۆیە پێمانوایە ئەو پێشتر بڕیاری خۆی 
دابێت و بەشــێوەیەكی ئاســایی هەڵسوكەوتی 

كردووە بۆ ئەوەی كەش هەستی پێ نەكات".
ئەو زاوایەی باســی لەوەش كرد كە وەســتا 
ســەمیر خۆی دەمانچەی نەبووە، بەڵام بەپێی 

دەمانچــەی  هەوڵیــداوە  هاوڕێكانــی  قســەی 
دەســتبكەوێت، بۆیە رەنگە پێشتریش هەوڵی 

خۆكوشتنی دابێت، بەڵام ئەوان نەیانزانیوە.
ئێســتا ئەو پۆلیســەی دەمانچەكــەی داوە 
بە وەســتا ســەمیر دەســتگیركراوە، لەبارەی 
هەڵوێســتی بنەماڵــەی وەســتا ســەمیر، ئەو 
زاوایەیان دەڵێ: "ئێمە وەكو بنەماڵە سكاڵامان 
لــەدژی تۆمــار نەكــردووە، بەڵام یاســا خۆی 
ســكاڵای لەســەری هەیە و ئەگــەر كارێكی بێ 
یاســایی كردبێت ســزا دەدرێت، بۆیە یاســا چ 

بڕیارێك بدات، ئێمە پێی رازین".
لەبــارەی رووداوەكــە، رائیــد هۆگــر عەزیز، 
گوتەبێــژی پۆلیســی هەولێــر بــە )رووداو(ی 
راگەیانــد: "دوای ئــەوەی كاســبكارێك بەناوی 

مزەفــەر(  )ســەمیر 
ی  و یكبــو ا د لە
 1979 ســاڵی 
رووداوێكــی  لــە 

ا  یــد و نا ما گو
دوكانەكەی  لەبەردەم 

دەســتمان  كــوژرا، 
كــرد،  لێكۆڵینــەوە  بــە 
دواتــر لەڕێگــەی كامێــرای 
بینیمــان  چاودێرییــەوە 
خۆكوشــتن  رووداوەكــە 
بــووە لەڕێگــەی بەكارهێنانــی 

دەمانچەی پۆلیســێك كە لەبەردەم دوكانەكەی 
بووە، راپۆرتی پزیشــكیش ئەوەی پشتڕاســت 

كردووەتەوە كە رووداوەكە خۆكوشتن بووە".
لەبارەی ئەو پۆلیسەش 

كــە دەمانچەكەی دابوو 
كاســبكارەكە،  بــە 
پۆلیســی  گوتەبێژی 
دەڵــێ:  هەولێــر 
رۆژی  "هەمــان 

كــە  ە و ا د و و ر
بەبڕیاری  پۆلیسەكە 
دەســتگیر  دادوەر 

كــرا و دوای 

لێكۆڵینــەوە و كۆكردنــەوەی بەڵگــەی تــەواو 
دادوەر بڕیار لەسەر دۆسیەكە دەدات".

بە دەمانچەی هاوڕێكەی، خۆی دەكوژێ

كەسوكارەكەی

سەمیر سێ 
ساڵ بوو تووشی 
نەخۆشیی 
دەروونی هاتبوو

مریەم لەلایەن باوکی و نەنکییەوە سواڵی پێدەکرا

هه‌ڤاڵانی به‌ڕێز و پایه‌به‌رز!
سڵاوێكی گه‌رم

له‌ســێیه‌مین كۆنگره‌وه‌، به‌رپرســیارێتی 
گه‌شــه‌پێدانی  و  ئیــداره‌دان  مێژوویــی 
یه‌كێتی، لــه‌ هه‌موو روویه‌كه‌وه‌، ده‌ســتۆی 
به‌ڕێزتاندایــه‌‌. به‌رپرســیارێتی بریتــی نییه‌ 
له‌: ســه‌ردانی باره‌گای )م.س( و به‌شداریی 
كۆبوونــه‌وه ‌و چاوپێكه‌وتنــی ســه‌ركرده‌ی 
هێزه‌ سیاسییه‌كان و ... تاد. ئێوه‌ به‌رامبه‌ر 
هه‌موو رووداوه‌ مه‌زن و ساده‌كانی ناوه‌وه‌ و 
ده‌ره‌وه‌ی ی. ن. ك به‌رپرســیارن. تــا ئه‌و 
رۆژه‌ی ئێــوه‌ له‌پشــت مێزه‌كانتــان ده‌بن و 
به‌رپرســیارێتیتان پێسپێردرابێت، به‌ڕێزتان 
به‌رپرسیارن! ئێوه‌ مافی گوڵبژێركردنی پاژ 
و شــێوه‌ی به‌رپرســیارێتیتان بۆ ده‌سته‌به‌ر 
نه‌كــراوه‌: به‌رامبــه‌ر پاژێــك خۆتــان بــه‌ 
به‌رپرســیار بزانن و به‌رامبــه‌ر پاژه‌كانی تر 

خۆتان نه‌بان بكه‌ن!
من لێــره‌دا ده‌مه‌وێت ته‌نیا له‌ســه‌ر یه‌ك 
بابــه‌ت بنووســم: چی و چۆن له‌ســه‌ر مام 
جــه‌لال ده‌نووســرێت؟ هه‌ركــه‌س هه‌رچــی 
ویســت و نه‌ویســت بیخاته‌ ســه‌ر لاپه‌ڕه‌ی 
رۆژنامــه‌ و لــه‌ كتێبانــدا بڵاوبكرێتــه‌وه ‌و 

به‌ڕێزتان هیچ قسه‌یه‌كتان نه‌بێت؟ 
مام جه‌لال له‌لایه‌كه‌وه‌ ســكرتێری گشتی 
)ی. ن. ك( و له‌لایه‌كــی تــره‌وه‌ ســه‌رۆك 
كۆمــاری عێراق بــووه‌. ئه‌م پله‌ و پۆســته‌ 
ئــه‌و  ره‌ســمیاته‌وه‌؛  و  قانونــی  لــه‌ڕووی 
مرۆڤــه‌ لــه ‌كه‌ســێكی تایبه‌تــه‌وه‌ ده‌كاتــه‌ 
كه‌سایه‌تییه‌كی گشــتی. له‌ زۆربه‌ی وڵاتاندا 
هه‌لومــه‌رج و جێــگای ئــه‌م كه‌ســایه‌تیانه‌ 

له‌به‌رچاو ده‌گیرێت.
لــه ‌زۆربــه‌ی وڵاتــه‌ پێشــكه‌وتووه‌كاندا، 
مێــژووی ژیــان و دۆكیۆمێنــت و نامــه ‌و 
ئه‌رشیفی ئه‌م كه‌ســایه‌تییانه‌ به‌شێوه‌یه‌كی 
دامــه‌زراوه‌ی  و  ده‌كرێــت  ســه‌یر  تایبــه‌ت 
ده‌وڵه‌تیی پسپۆڕ سه‌رپه‌رشتی نووسینه‌وه‌ی 
مێژووی ژیانی ئه‌و كه‌ســایه‌تییانه‌ ده‌كات و 
ئه‌رشیفه‌كه‌یان ده‌پارێزرێن. له‌ ئۆروپا ماڵی 
شاعیر و نووســه‌ر و هونه‌رمه‌نده‌ گه‌وره‌كان 
كراونه‌تــه‌ مۆزه‌خانه‌ و رۆژانه‌ هه‌زاران كه‌س 

سه‌ردانی ئه‌و ماڵانه‌ ده‌كه‌ن.
مام جــه‌لال یه‌كێكــه‌ له‌و ســه‌ركردانه‌ی 
ده‌بــێ مه‌كته‌بی سیاســی و ســه‌ركردایه‌تی 
یەکێتی شــانازی پێــوه‌ بــكات. ژیاننامه‌ و 
بیره‌وه‌ری و ئه‌رشیفی مام جه‌لال دوو پاژه‌: 
به‌شــێكی تایبه‌تــه‌، په‌یوه‌نــدی به‌خــۆی و 

خێزان و كه‌سوكاریه‌وه‌ هه‌یه‌، پاژه‌كه‌ی تری 
په‌یوه‌ندی به‌ كه‌سایه‌تی سیاسی و گشتی و 

مه‌عنه‌ویی ئه‌وه‌وه‌ هه‌یه‌! 
ئه‌ركی ژماره )‌یه‌كی( مه‌كته‌بی سیاســی 
یەکێتــی ئه‌وه‌یــه‌ بایه‌خ به‌ مێــژووی ژیان و 
ژیاننامــه‌ و ئه‌رشــیفی مــام جــه‌لال بدات. 
نامه‌وێ باســی ســه‌رۆكێكی وڵاتانــی رۆژاوا 
بكــه‌م کە چییــان بۆ كراوه‌؟ باســی ئه‌وانه‌ 
حزبێكــی  ســه‌ركردایه‌تی  باســی  ناكــه‌م! 
كوردســتان ده‌كه‌م: هه‌ر بــۆ نموونه‌ پارتی 
دیموكراتی كوردستان )پ.د.ك( به‌ چه‌ندین 
كتێب ژیاننامــه‌ و بیۆگرافی و خه‌باتی مه‌لا 
بڵاوكردووەتــه‌وه‌.  بارزانییــان  مســته‌فای 
ئه‌مه‌ی ئه‌وان كردوویانه‌ كارێكی سروشــتی 

و ئاســاییه‌، بــه‌ڵام ســه‌ركرده‌یه‌كی یه‌كێتی 
ژیاننامه‌ و بیۆگرافی ســه‌ركرده‌یه‌كی پارتی 
پرســیار  نیشــانه‌ی  هــه‌زاران  بنووســێت، 
به‌ســه‌ریدا داده‌بارێنرێت. مــن له‌ ئۆروپاش 
ســه‌ركرده‌ی  نه‌بینیــوه‌،  دیارده‌یــه‌م  ئــه‌و 
حزبێكــی دژ و خــۆ بــه‌ ئه‌ڵته‌رناتیڤزانــی 
حزبه‌كه‌ی تــر، به‌ ئه‌رێنی كتێبێك له‌ســه‌ر 
ژیاننامــه‌ و بیۆگرافی ســه‌ركرده‌ی حزبێكی 
تر بنووســێت! هه‌ر به‌وه‌دا بزانن ماســته‌كه‌ 
موویه‌كــی تێدایه‌ و كاســه‌كه‌ بێ ژێركاســه‌ 

نییه‌!
ســه‌ركرده‌ هه‌یه‌، سه‌ركرده‌یه‌كی لۆكاڵی، 
گۆشــه‌گیر و په‌راوێزخــراوه‌، ســه‌ركرده‌ش 
هه‌یــه‌ ناوبانگــی بــۆ سه‌رانســه‌ری جیهان 
رۆیشــتووه‌. ســه‌ركرده‌یه‌ك له‌نزیكه‌وه‌ ئه‌م 
كه‌ســایه‌تییه‌ گه‌ورانــه‌ی ناســیبێت وه‌كــو: 
)كامل چادرچی، عه‌بدولناسر، عه‌بدولكه‌ریم 
قاســم، یاســر عه‌ره‌فات، موعه‌مه‌ر قه‌زافی، 
ڤیلی برانت، كرایســكی، جــۆرج بوش، بیل 
كلینتــن، ئۆبامــا، تۆنــی بلێــر، خومه‌ینی، 
خامنه‌یــی، ره‌فســه‌نجانی، هووجــن تــاو، 
فرانسوا میتران، تورگوت ئۆزال، بریماكۆڤ، 
گێنشــه‌ر و ... تاد( ده‌كــرێ ئه‌م ئه‌زموونه‌ 
پشــتگوێ بخرێت و بۆچوون و بیروڕای مام 

جه‌لال له‌سه‌ریان نه‌نووسرێت؟ 
یه‌كێتــی دامه‌زراوه‌یه‌كــی تایبه‌تــی نییه‌ 
هــزر و بیــر به‌رهه‌مبهێنێــت، كه‌ لــه‌رۆژاوا 
 )-Thinktank پێیده‌گوترێت: )تینك تانك
ئه‌گــه‌ر دامه‌زراوه‌یه‌كی له‌م جۆره‌ی هه‌بوایه‌ 
ده‌یتوانــی مێژووی خۆی بنووســێته‌وه‌، یان 

ســوود لــه‌ ئه‌زموون و شــێوه‌ی بیــروكار و 
هه‌ڵوێستی مام جه‌لال وه‌ربگرێت.

له‌ســایەی سیاســه‌تی پشتگوێخســتن و 
خۆپه‌راوێزخستن و بایه‌خ به‌ )هیچ( نه‌داندا، 
كه‌ســێك كتێبێكــی بڵاوكردووەته‌وه‌ به‌ناوی 
)دیداری ته‌مه‌ن( كه‌ فڕی نه‌ به‌ )دیدار(ه‌وه‌ 
هه‌یــه‌ و نه‌ )ته‌مه‌ن(! گوایه‌ ســاڵی 1990 
ریكۆرده‌رێكی داناوه‌ و قســه‌ی مام جه‌لالی 
تۆمــار كردووه‌ و پــاش چه‌ندین هه‌ڵه‌بڕی و 
شه‌نوكه‌وكردن، هێشتا پڕه‌ له‌ هه‌ڵه‌ و په‌ڵه‌ 
و داڕشتنی بێتام و ناقۆڵا، كه‌ زۆر زه‌حمه‌ته‌ 
مام جه‌لال قسه‌ی وا ساردوسڕی كردبێت.

جــارێ ده‌مه‌وێــت لــه‌ڕووی قانوونییه‌وه‌ 
ئه‌وه‌ بنووســم: مرۆڤ له‌ســه‌ر ئه‌وه‌ تووشی 

دادگایــی نابێت کە له‌مێشــكی خۆیدا بیری 
له‌ كارێكــی نه‌رێنی كردبێتــه‌وه‌: )نموونه‌: 
یه‌كێــك به خه‌یــاڵ ماڵێك ده‌ســووتێنێ.. 
دادگا ناتوانێت بریاری گرتنی‌ بۆ ده‌ربكات..( 
بڵاوكردنــه‌وه‌ی  خاوه‌نه‌كــه‌ی  گفتوگۆیــه‌ك 

په‌ســه‌ند نه‌كردبێــت، خه‌یاڵێكــه‌ و تۆمــار 
كــراوه‌. ته‌نیــا گفتوگــۆ له‌گه‌ڵكــراو، مافی 
بڵاونه‌كردنــه‌وه‌ی  و  بڵاوكردنــه‌وه‌  بڕیــاری 
بــۆ پارێزراوه‌. كه‌ســی دووه‌م كه‌ مرخی له‌ 
بڵاوكردنــه‌وه‌ی گفتوگۆكه‌ خــۆش كردووه‌، 
هیــچ مافێكــی قانوونی نییــه‌. ئاماده‌كه‌ری 
كتێبی )دیداری ته‌مه‌ن( له‌به‌رده‌م كه‌ناڵێكی 
ئاســمانیدا دانی به‌وه‌دا ناوه‌ کە مام جه‌لال 
ره‌زامه‌ندی له‌ســه‌ر بڵاوكردنــه‌وه‌ی كتێبه‌كه‌ 
ده‌رنه‌بڕیــوه‌! له‌بــه‌رده‌م ژماره‌یــه‌ك پیاوی 
كامڵ و موعته‌به‌ردا هه‌مان قســه‌ی دووپات 

كردووەته‌وه‌. له‌ وتاری )مامۆســتا جه‌عفه‌ر 
به‌شوێن چییه‌وه‌یه‌؟( له‌بری به‌ڵگه‌هێنانه‌وه 
‌و رێزله‌خۆگرتــن و ئه‌ده‌ب نواندن، ته‌كنیكی 
هه‌ڵچــوون‌ و قســه‌ی زبــر و بێســه‌روبه‌ری 

پێڕه‌و كردووه‌..
مــن داوا ناكــه‌م )م. س( له‌ســه‌ر ئــه‌و 
نووســینەی‌ به‌ده‌نــگ بێــت. مــن زۆرجــار 
به‌نــاوی خــوازراوه‌وه‌ بــه‌ ناهــه‌ق هێرشــم 
كراوه‌تــه‌ ســه‌ر و ئامــاده‌ نه‌بــووم وەڵامی 
هه‌ندێ كه‌س بده‌مه‌وه‌ كه‌ زانیومه‌ قســه‌كان 
له ‌درۆ هه‌ڵبه‌ســتن بــه‌ولاوه‌ هیچی تر نین. 
ئه‌گه‌ر ئاشنا و رۆشنا زۆر بۆژوویان كردبێتم 
بــه‌ پرســیاری: )بــۆ وەڵام ناده‌یته‌وه؟( به‌ 
ئایه‌تێكــی قورئان وەڵامــم داونه‌ته‌وه‌: )اژا 
خاگبهــم الجاهلــون قالــوا ســاما(. چاكه‌! 
ئــه‌وه‌ مــن داوام له‌ )م.س( كرد داكۆكی له‌ 
مــن نه‌كات، ئــه‌ی نابێ داكۆكــی له‌خۆی و 
حزبه‌كه‌ی و ســكرتێره‌كه‌ی بكات؟ من خۆم 
خاچی خۆم له‌ســه‌ر شــانی خــۆم داده‌نێم 
و داكۆكــی له‌خــۆم ده‌كــه‌م! قانــوون هه‌یه‌ 
و ده‌بــێ له‌بــه‌رده‌م دادگا ئــه‌و تاوانانــه‌ی 
كــه‌ له‌خۆڕا بــۆ منی دروســتكردوون، یه‌ك 
بــه‌ یه‌ك‌ بســه‌لمێنێ. فێری ئــه‌وه‌ش ببێت 
)مــرۆڤ مافــی هه‌یه‌( و جوێنــدان و تاوان 
دروســتكردن ده‌چێته‌ خانه‌ی )رووشــاندنی 
كه‌رامه‌تی خه‌ڵك و به‌هیچ شێوه‌یه‌ك رێگه‌ی 
پێنادرێــت.( ئه‌مــه‌ بڕگه‌یه‌كــی جاڕنامــه‌ی 
مافی مرۆڤــی جیهانییه‌ و مــاده‌ی یه‌كه‌می 
ده‌ســتووری ئه‌ڵمانیایــه‌. ئه‌مــه‌ ده‌نووســم 
چونكه‌ ئاماده‌كه‌ری كتێبی )دیداری ته‌مه‌ن( 
نزیكــه‌ی چاره‌كــه‌ ســه‌ده‌یه‌ك لــه‌ ئه‌ڵمانیا 
ژیــاوه ‌و زانكــۆی لــه‌وێ تــه‌واو كــردووه ‌و 
وه‌زیــری )مافی مرۆڤ( بووه‌ له ‌ســلێمانی. 
به‌گوێــره‌ی )قانــون العقوبــات البغدادیە ــ 
ماده‌ 433( ســه‌رجه‌می نووسینه‌كه‌ی له‌نێو 
دوو كه‌وانــه‌ی )تشــهیر و ســب و قژف( و 

رووشاندنی كه‌رامه‌تی خه‌ڵك داده‌نرێت.
ئه‌و نووســیویه‌تی: )مامۆســتا جه‌عفه‌ر 
له‌شــه‌ڕدا ته‌قــه‌ی نه‌كــردووه‌(، ئــای لــه‌م 
ســه‌رتاپای  رســته‌كه‌  مه‌زنــه‌!  زانیارییــه‌ 

هه‌ڵه‌یــه‌: جــارێ ئــه‌وه‌ دانپێدانانــه‌ بەوەی 
كه‌ســێك  كــردووه‌.  له‌شــه‌ڕدا  به‌شــداریم 
به‌شــداری له‌ شه‌ڕدا بكات، ده‌شێ هه‌ردوولا 
گوڵبارانــی یه‌كتریــان كردبێــت؟ یــان ئه‌و 
كه‌سه‌ له‌كاتی شه‌ڕدا ئیسپریسۆ و ئه‌مریكانۆ 
بخواتــه‌وه‌؟ غاندی و مارتــن لۆته‌ر كینگ و 
مه‌ندێــاش ته‌قه‌یــان له‌كــه‌س نه‌كــردووه‌! 
ئه‌گه‌ر ته‌قه‌كردن له‌دیل و بێتاوان و خه‌ڵكی 
له‌پشــته‌وه‌ ده‌ستبه‌ســتراو بــه‌ )ئازایه‌تی( 
دابنرێت! نه‌خێر من ته‌قه‌م له‌دیل و خه‌ڵكی 
بێتاوان نه‌كردووه‌! من لێپرسراوی مه‌كته‌بی 

راگه‌یاندن بووم و به‌ قه‌ڵه‌م په‌یامی كوردانه‌ 
و مرۆڤانــه‌ی خۆمــم گه‌یانــدووه ‌و خزمه‌تی 
گه‌لی كوردســتانم كردووه‌ و ئامر به‌تالیۆنی 

به‌رلین نه‌بووم!
زۆری  زیانێكــی  ته‌مــه‌ن(  )دیــداری 
بــه‌ ناووناوبانگــی مــام جــه‌لال و یه‌كێتــی 
گه‌یانــدووه‌، خه‌ڵــك چاوه‌ڕێــی چــی بوو، 

چییان به‌رچاوكه‌وت؟
كه‌سوكاری شه‌هیدان: عه‌لی عه‌سكه‌ری، 

دكتــۆر خالیــد ســه‌عید، شاســوار جــه‌لال 
)شه‌هید ئارام(، عه‌لی هه‌ژار، كاردۆ گه‌ڵاڵی 
و... تــاد، چاوه‌ڕوانــی ئه‌وه‌ بــوون له‌ڕووی 
رۆحــی و مه‌عنه‌وییــه‌وه‌ پاداشــت بكرێــن 
و تاجــی ڕێزلێنــان له‌ســه‌ر چه‌پكــه‌ گوڵی 
ســه‌ركه‌وتن و یاده‌وه‌ریــی ئــه‌وان دابنرێت، 
چونكــه‌ به‌شــێكیان ئارامگایه‌كیــان نییــه‌، 
ناویــان له‌ســه‌ر كێلــه‌كان نه‌خشــێنرابێت. 
كه‌چــی لــه‌م كتێبــه‌دا قســه‌ی زۆر تــاڵ و 
ناشــیرین و دزێــو به‌رامبه‌ریان كــراوه‌. من 
ماوه‌یــه‌ك له‌مه‌وپێش چه‌ند دێڕێكم له‌ســه‌ر 
عه‌لی عه‌سكه‌ری نووسی )عه‌لی عه‌سكه‌ری 
لــه‌ ئاوێنــه‌ی مێژوودا( و لــه‌ كتێبی )عه‌لی 
عه‌ســكه‌ری و بزووتنــه‌وه‌ی سۆسیالیســتی 
كوردســتان( هــه‌ر به‌ مه‌به‌ســتی دڵدانه‌وه‌، 
هه‌وڵمــداوه‌ به‌شــێك لــه‌ برینه‌كان ســاڕێژ 

بكه‌م.
ئایا عه‌لی هه‌ژار و كاردۆ گه‌ڵاڵی دڵســۆز 
و نیشــتمانپه‌روه‌ر ‌بــوون یــان خۆفرۆش و 
به‌كرێگیراو و خیانه‌تكار؟ ئه‌گه‌ر جاسووسی 
رژێــم بوون بــۆ رژێم ئیعدامی كــردن؟ رژێم 
بــۆ به‌كرێگیــراوی خــۆی ئیعــدام ده‌كات؟ 
ئه‌مــه‌ كام لۆجیكــه‌؛ رژێمێكــی فاشــی دژ 
بــه ‌كورد، مرۆڤێكی ناپاك و ســه‌ربه‌خۆی، 
له‌بــه‌ر ئه‌وه‌ی دڵســۆزی رژێم بــووه‌، هه‌روا 
به‌ سووك و ســانایی له‌سێداره‌یان ده‌دات؟ 
كامه‌یــه‌ )به‌ڵگه‌ی تاوان( له‌ســه‌ر ئه‌م دوو 
شه‌هیده‌ كه‌ ده‌یســه‌لمێنێ به‌ قازانجی رژێم 
كاریــان كــردووه‌؟ ئه‌گــه‌ر ئه‌مانه‌ ســه‌ر به‌ 
رژێم بوون بۆ ســه‌ركردایه‌تی له ‌په‌ناوه‌، به‌ 
خشــكه‌یی، كاغه‌ز و نووسراو و به‌ڵگه‌نامه‌ی 
نه‌خســته‌ به‌رده‌ســتی خوێنــه‌ران؟ ئه‌گــه‌ر 
ئه‌مانــه‌ خیانه‌تــكار بوون بۆ پــاش 2003 
ئه‌وه‌ی له‌بن به‌ڕه‌بوو، نه‌خرایه‌ سه‌ر به‌ڕه‌؟

ئه‌مانــه‌ بوونه‌ قوربانی )بیروڕای جیاواز( 
له‌ناو بزووتنه‌وه‌ی سۆسیالیستی كوردستان 
و ی. ن. ك! خیانه‌تــی چی و به‌كرێگیراوی 
چــی؟ من كاردۆ گه‌ڵاڵیم ده‌ناســی و نامه‌ی 
عه‌لــی هه‌ژاریشــم بینیوه‌ كه‌ ته‌نیــا له‌دڵی 
پیاوێكی زۆر دڵسۆز و خه‌مخۆره‌وه‌ ئه‌و وشه‌ 

و ڕســتانه‌ دێنه‌ ده‌ره‌وه‌. به‌ڵگه‌ی زانستیشم 
لایــه‌ كــه‌ هه‌ردووكیــان قوربانــی و بێتاوان 
بوون. ئه‌م دوو شــه‌هیده‌ و ده‌یان شه‌هیدی 
تریــش ده‌بــوو‌ )رد إعتبار(یــان بۆ بكرێت. 
نــه‌ك كه‌ســێك لــه‌ولاوه‌ بێت و قســه‌یه‌كی 
)سیاسی( نه‌سه‌لمێنراو، به‌بێ به‌ڵگه‌ بخاته‌ 
كتێبێكــه‌وه ‌و هیچ روونكردنه‌وه‌ و په‌راوێزی 
بۆ نه‌نووسێت؛ ئه‌مه‌یه‌ غه‌دری دووپاتكراوه‌!
خه‌ڵكێكــی زۆر لــه‌ ســۆنگه‌ی )دیداری 

ته‌مــه‌ن(ه‌وه‌ نائومێــد و دڵشــكاو بــوون! 
له‌وه‌ش ناخۆشــتر ده‌نگۆ‌یه‌ك هه‌یه‌، گوایه‌: 
باڵێــك لــه ‌باڵــه‌كان، به‌بــێ خوێندنه‌وه‌ی 
تێكســته‌كه‌ پشــتیوانی لــه ‌بڵاوكردنــه‌وه‌ی 
سیاســی  مه‌كته‌بــی  كــردووه‌!  كتێبه‌كــه‌ 
به‌ڕێزیــش بێده‌نگی بۆ خــۆی هه‌ڵبژاردووه‌، 
هه‌روه‌كــو بــۆ ده‌یــان بابه‌تــی نیشــتمانی 
هه‌ســتیار و گرنگ بێده‌نگییان به‌ باشــترین 

چاره‌سه‌ر داناوه‌.
به‌ڕێزان!

هه‌ر كه‌سێك پشتیوانی له‌ بڵاوكردنه‌وه‌ی 
كتێبێك بكات، یان سپۆنسه‌ری بێت، ده‌بێ 
ناوی له‌ســه‌ر به‌رگــی كتێبه‌كه‌ بنووســرێت 
و شــایانی ســوپاس و پێزانینی نووسه‌ر و 
ئاماده‌كه‌ر بێــت. )م. س( له‌به‌ر دڵی فڵان 
ته‌كه‌تــول و فیســاره‌ باڵ ده‌یان ســه‌رنج و 
تێبینــی هه‌بێــت و هه‌ڵوێســت وه‌رنه‌گرێت 

ئه‌وه‌ كارێكی باش ناكات.
به‌كورتــی پێتان بڵێم: ئه‌م كتێبه‌ تۆڵه‌یه‌ 
لــه ‌مام جــه‌لال و یه‌كێتی! من نامه‌وێت دێڕ 
به‌دێڕ قســه‌كان شــی بكه‌مه‌وه ‌و به‌ڵگه‌كان 
بنووسم، چونكه‌ ئه‌وه‌ زیان به‌ ناووناوبانگی 
سكرتێری گشــتی )ی. ن. ك( ده‌گه‌ێنێت. 
هــه‌ر كه‌ســێك بیه‌وێــت لــه ‌تێگه‌یشــتن و 
بۆچوونــی من تێبگات به‌رامبه‌ر به‌ )دیداری 
ته‌مــه‌ن( ئامــاده‌م ته‌نیــا بــه‌ زاره‌كــی، له‌ 
دانیشــتنێكی دووقۆڵیــدا، شــیكاری خــۆم 
بكه‌م و به‌ڵگه‌كان بخه‌مه‌ڕوو، ئه‌گه‌ر له‌ســه‌ر 
ئــه‌م كتێبــه‌ بــه‌ نووســین و بیروبۆچوونی 
خۆم بنووســم، به‌ قازانجی گه‌لی كوردستان 
نابێــت و ئه‌وه‌ش له‌من ناوه‌شــێته‌وه‌.. به‌م 

رسته‌یه‌ش كۆتایی به‌ قسه‌كانم ده‌هێنم.
 هه‌ر سه‌ركه‌وتووبن.

له‌گه‌ڵ ئه‌وپه‌ڕی ڕێزمدا

مامۆستا جه‌عفه‌ر
2019/3/18

وێنه‌یه‌ك بۆ/ 
ئه‌نجوومه‌نی ناوه‌ندی یه‌كێتی نیشــتمانی 

كوردستان

نامه‌یه‌كی كراوه‌ بۆ مه‌كته‌بی سیاسی 
یەکێتی نیشتمانیی کوردستان

خه‌ڵكێكی زۆر له‌ سۆنگه‌ی )دیداری 
ته‌مه‌ن(ه‌وه‌ نائومێد و دڵشكاو 
بوون! له‌وه‌ش ناخۆشتر ده‌نگۆ‌یه‌ك 
هه‌یه‌، گوایه‌: باڵێك له ‌باڵه‌كان، به‌بێ 
خوێندنه‌وه‌ی تێكسته‌كه‌ پشتیوانی له 
‌بڵاوكردنه‌وه‌ی كتێبه‌كه‌ كردووه‌!

ئه‌گه‌ر ته‌قه‌كردن له‌دیل و بێتاوان و 
خه‌ڵكی له‌پشته‌وه‌ ده‌ستبه‌ستراو به‌ 
)ئازایه‌تی( دابنرێت! نه‌خێر من ته‌قه‌م 
له‌دیل و خه‌ڵكی بێتاوان نه‌كردووه‌

)دیداری ته‌مه‌ن( زیانێكی زۆری به‌ 
ناووناوبانگی مام جه‌لال و یه‌كێتی 
گه‌یاندووه‌

مامۆستا جه‌عفه‌ر

له‌سایەی سیاسه‌تی 
پشتگوێخستن و 
خۆپه‌راوێزخستن و 
بایه‌خ به‌ )هیچ( نه‌داندا، 
كه‌سێك كتێبێكی 
بڵاوكردووەته‌وه‌ به‌ناوی 
)دیداری ته‌مه‌ن( كه‌ 
فڕی نه‌ به‌ )دیدار(ه‌وه‌ 
هه‌یه‌ و نه‌ )ته‌مه‌ن(

ماستی خۆماڵی یان هاوردە بخۆین؟
رووداو - هەولێر

ماســتی خۆماڵی و هاوردەكراو، زۆر كەس 
پرســیاری ئەوە دەكەن كــە ئاخۆ كامیان بۆ 

خواردن گونجاون.
 ئەمــڕۆ لە كوردســتاندا جگە لە ماســتی 
خۆماڵــی، ماســتی كارگــەی نێوخۆییــش لە 
بــازاڕدا هــەن، بەڵام هەمیشــە گلەیــی ئەوە 
دەكەن كــە ماســتی هاوردەكــراو كاریگەری 

خراپی لەسەر بازاڕی ئەوان هەیە.
ماســت بەرهەمێكی شــیرە و لە ئەنجامی 
گۆڕینــی شــەكری لاكتــۆزی نێــو شــیرەكە 
بەكتریــای  لەلایــەن  لاكتیــك  ترشــی  بــۆ 
لاكتۆباسیلەس و لاكتۆكۆكەس، دێتە بەرهەم. 
بەهــۆی گۆڕانــی شــەكری لاكتۆز بۆ ترشــی 
لاكتیك، شــیرەكە خەســت دەبێتــەوە و ئەو 

تامە تایبەتەی ماست پەیدا دەبێت.
سەرەتا دەبێ شیرەكە بە كوڵاندن پەستەرە 
بكرێــت و زیندەوەرە نەخۆشــخەرەكانی تێدا 
نەمێنن، پاشــان بەكتریا زیندووە بێزیانەكانی 
تێدەكرێــت كــە ئەركیــان گۆڕینی شــەكری 
لاكتۆزە بۆ ترشــی لاكتیك، پێویســتە شیرە 
هەوێنكراوەكــە لە پلەیەكی گەرمیی گونجاودا 
دابنرێت كە باشــترین ژینگە دروســتبكات بۆ 

بەكتریا بەسوودەكان.
كــە دێتە نێــو كۆئەندامی هەرســیش، بە 
گشــتی ماست ئاسانتر لە شیر هەرس دەبێ، 
بە تایبەت ئەوانەی جەستەیان لە هەرسكردنی 

شەكری لاكتۆزدا ناكارایە.
هەندێــك لــە كۆمپانیاكان شــەكر دەكەنە 

خۆراكێكــی  دەیكاتــە  ئــەوەش  ماســتەوە، 
نادروســت و پــڕ كالــۆری، بۆیە كە ماســت 
دەكڕی، دەبێ دڵنیابیت لەوەی شــەكری تێ 

نەكراوە.

ماســت بە پڕۆتین، كالیسیۆم، پۆتاسیۆم، 
مەگنیســیۆم و چەنــد جۆرێك لە ڤیتامین بی 
دەوڵەمەندە. بۆ تەندروســتیی ئێســك باشە 
ماســتی سرووشــتی  بەدهەرســییە.  دژی  و 

بــە بەكتریــا سوودبەخشــەكان دەوڵەمەندە، 
رۆڵی هەیە لە پاراســتنی باڵانسی بەكتریایی 
ریخۆڵــەكان. هەندێك لە كارگەكان شــەپۆلی 
گەرمیی لە ماستەكان دەدەن، ئەوەش بەكتریا 

سوودبەخشەكانی ناوی قەڵاچۆ دەكات.
جگە لەو هەموو سوودەی هەیەتی، ماست 
بــۆ هەندێك خەڵك تــەواو گونجاوە. هەندێك 
كەس جەستەیان توانای هەرسكردنی لاكتۆزی 
نییــە و بە خواردنەوەی شــیر زۆر هەراســان 
دەبن بەهۆی ســكچوون و بەدهەرســییەكانی 
هەمــان  دەتوانــێ  ماســت  بــەڵام  دیكــە، 
ســوودەكانی شــیریان پێبگەیێنێ بێ ئەوەی 
تووشــی بەدهەرســی ببن، چونكــە هەم بڕی 
لاكتۆزەكەی ئێجگار كەمە و جەستەی زۆربەی 
كــەس دەتوانێت مامەڵەی لەگەڵ بكات، هەم 
بەكتریــای ئەوتۆی تێدایە كە یارمەتی هەرس 
دەدەن. كەســانی بەتەمەن كە توانای جوینی 
هەموو خۆراكێكیان نییە، ماســت ژەمێكی پڕ 

سوودە كە جوینێكی ئەوتۆی ناوێت.
جیاكەرەوە خۆراكییەكانی ماست

- پرۆبایۆتیك و بەكتریای سوودبەخش
ئێســتا  مرۆڤــی  گــەورەی  كێشــەیەكی 
كەمبوونــەوەی بەكتریا سوودبەخشــەكانە لە 
جەســتەدا. ئــەوەش بەهــۆی كــەم خواردنی 
خۆراكــە سرووشــتییەكان، زۆر بەكارهێنانی 
دژە زینــدەكان و جیاكەرەوەكانــی دیكــەی 
ژیانی سەردەم. ئەوە هەم بەرگری جەستە لە 
دژی بەكتریا زیانبەخشــەكان كەم دەكاتەوە، 
هــەم دەركەوتــووە هۆكارێكە بــۆ قەڵەوی و 

تەنانەت تووشبوون بە شەكرە.
پسپۆڕانی خۆراك دەڵێن ماست بە بەكتریای 
ســوودبەخش و پرۆبایۆتیــك دەوڵەمەنــدە و 
دەكرێ رۆڵی هەبێ لە زیادكردنەوەی بەكتریا 

سوودبەخشــەكان. بە مەرجێك ماســتەكە بە 
قۆناغی ئەوتــۆدا تێنەپەڕێندرابێ كە بەكتریا 
ماســتی  لەنێوچووبــن.  سوودبەخشــەكانی 
خۆماڵــی بــە هیچ پرۆســەیەكدا نــاڕوات كە 

بەكتریا سوودبەخشەكانی بفەوتێن.

- كالیسیۆم
كالیســیۆم لــەو رەگەزانەیــە كە جەســتە 
بەبڕی زۆر پێویســتی پێیەتی )رۆژانە 1000 
میللیگــرام(. وەرگرتنی بــڕی كەمتر لەوە بۆ 
ماوەی درێژ، رێگە خۆش دەكات بۆ فشەڵبوونی 
ئێســك. هەروەك توێژینەوەكان پەیوەندییان 
بینیوەتەوە لەنێوان كەم خواردنی كالیســیۆم 
و تووشــبوون بە نەخۆشــییە باوەكانی وەك 
نەخۆشــییەكانی  و  خوێــن  بەرزەپەســتانی 
دیكــەی دڵ و بۆڕییەكانی خوێن. ماســت لە 
سەرچاوە هەرە دەوڵەمەندەكانی كالیسیۆمە، 
بــە جۆرێك تەنیا لــە كوپێكی )300 گرامی( 

ماستدا 375 میللیگرام كالیسیۆم هەیە.

- پەستەرەش گرنگە!
ئەوانەی ماســتی خۆماڵی ئامادە دەكەن، 
دەبــێ شــیرەكە گــەرم بكــەن بۆ ئاســتێك 
لەنێوببــات،  زیانبەخشــەكان  بەكتریــا  كــە 
پەســتەرە  پەســتەرە.  دەگوتــرێ  بــەوەش 
كاتێــك روودەدات كــە شــیرەكە بــۆ پلــەی 
62 پلــە بۆ مــاوەی نیو كاژێر گــەرم بكرێ، 
پاش پەســتەرە ســارد دەكرێتەوە و هەوێنی 
تێدەكرێت و گەشەی بەكتریا سودبەخشەكان 

دەستپێدەكات.

چوار میوەی بێ زیان بۆ 
تووشبووانی شەكرە

رووداو - هەولێر

لە وەرزی زســتاندا پێســت زیاتر وشكدەبێتەوە، ئەمەش هۆكاری جۆربەجۆری هەن، د.كارینا وۆڵف پسپۆڕی 
خۆراك لە زانكۆی نیویۆرك دەڵێت بۆ رێگەگرتن لە وشكبوونەوەی پێست دەبێ ئەو خۆراكانە بخورێن:

بەهۆی دەوڵەمەندییەكەی بە ئۆمێگا سێ، پێست بە شێداری 
دەهێڵێتەوە و چینەكانی پێست بەهێز دەكات، خواردنی هەفتانە 

دووجار ماسی رێگە لە وشكبوونی پێست دەگرێت.

رۆژانــە خواردنی مشــتێك لە چەرەس بەتایبــەت بادەم، 
فســتق و گوێــز كە بــە ڤیتامین E دەوڵەمەندن، پێســت لە 
تیشكی سەرووی وەنەوشەیی دەپارێزێت و پێست بە شێداری 

و نەرمی دەهێڵێتەوە.

 E بە دژەئۆكسێنەكان، چەورییە سوودبەخشەكان و ڤیتامین
دەوڵەمەندە، جگە لەوەی پێست بە شێداری دەهێڵێتەوە، رێگە 
لە چرچ و لۆچیی پێست دەگرێت و میكانیزمەكانی هەوكردنیش 
كەمدەكاتەوە. دەتوانرێت ئاڤۆكادۆ لەنێو زەڵاتە و خواردنەكانی 
دیكە بخورێت یان بەشــێوەی ماســك راســتەوخۆ بۆ پێســت 

بەكاربهێنرێ.

بــە رەگــەزە خۆراكییە گرنگەكان، لەوانــەش ڤیتامین E و 
ئۆمێگا ســێ دەوڵەمەندە و كاریگەریــی دژەبەكتریایی هەیە، 
دەتوانرێت راســتەوخۆ وەك ماســك بۆ پێست بەكاربهێنرێ، 
ئەمەش چونكە پێست لە تیشكە زیانبەخشەكان دەپارێزێت و 
رێگە لە وشكبوون و پیربوونی پێست دەگرێت، دەتوانرێت بۆ 

لابردنی ماكیاژیش لە خانماندا بەكاربهێنرێت.

رێژەیەكــی باش ئــاو، ڤیتامین C و ڤیتامیــن Aی تێدایە، 
جیڕیــی پێســت دەهێڵێتەوە، رێگــە دەگرێ لە وشــكبوون و 

پیربوونی پێست.

هەنار بــە پۆڵیفینۆڵەكان دەوڵەمەندە كە دژەئۆكســێنن، 
ســوڕی خوێــن چــالاك دەكــەن و میكانیزمــی هەوكــردن 
كەمدەكەنــەوە، رۆژانــە خواردنی هەنارێكــی مامناوەند رێگە 
لە تێكچوونی كۆلاجینی پێســت دەگرێت، پێســت بەشێداری 
دەهێڵێتــەوە، چرچ و لۆچی ناهێڵێت و رەشــیی ژێر چاویش 

كەمدەكاتەوە.

رووداو - هەولێر

رێكخستنی خۆراك بەشێكی گرنگی پرۆسەی 
چارەســەرییە بۆ تووشبووانی شەكرەی جۆری 
B. بەشــێكی تووشبووانی شەكرە لە خواردنی 
میــوەكان دووردەكەونــەوە بەوپێیــەی دەڵێن 

شــەكریان تێدایە، بەڵام پرســیارەكە ئەوەیە، 
تووشبووانی شەكرە دەتوانن میوە بخۆن؟ 

د.ئانــا پانزارێلا كە پزیشــكێكی پســپۆڕی 
خۆراكــە لــە زانكــۆی ئەریزۆنــا، وەڵامی ئەم 
پرســیارە دەداتەوە و دەڵێــت، میوەكان جگە 
لەوەی شــەكری سروشتییان تێدایە، بەڵكو بە 

ڤیتامینە گرنگەكان و ریشاڵیش دەوڵەمەندن، 
بڕی شــەكری نێــو میوەش بەپــێ جۆرەكەی 
دەگۆڕێت، بەشــێكی میوەكان شەكری زۆریان 
تێدایــە، هەندێ جۆریشــیان ریشــاڵی زۆریان 
تێدایــە كــە شــەكری خوێن رێكدەخــەن و بۆ 

تووشبووانی شەكرە بەسوودن، لەوانەش:

      سێو:

 مامناوەنددا 
شاڵ لە سێوێكی

 چوار گرام ری
نزیكەی

پڕدەكاتەوە، 
هەیە كە 20%ی پێداویســتی جەســتە 

ی شەكر دەدات، بەمەش رێگە 
ئەمەش یارمەتی مژین

خوێندا دەگرێت. 
ە بەرزبوونەوەی ئاســتی شەكر لە 

ل

مناوەنــددا 25 گــرام 
نێــو ســێوێكی ما

هەروەهــا لە

ت هەیە كە دەســتەی پزیشكانی شەكرە 
كاربۆهێدرا

كا دەڵێن تووشــبووانی شەكرە 45-60 گرام 
لە ئەمری

ســتە، ئەویــش بەپێی رەگەز، 
ێدراتیان پێوی

كاربۆه

كێش و شەكری خوێن.

شەكرە زۆر بەسوودە. خواردنی 15 دەنك ترێ بۆ تووشبووانی و لایەنــی دەروونی زۆر گرنگــە، رۆژانە ئەمەش بۆ باشتركردنی فرمانی مێشك دەوڵەمەنــدی ڤیتامین B6 و ریشــاڵە، دووربكەونەوە، بەڵام ترێ سەرچاوەیەكی وایكــردووە تووشــبووانی شــەكرە لێی  تــرێ بەهــۆی تامــە شــیرینەكەی        ترێ:

        هەرمێ:

مامناوەند شــەش  هەرمێیەكی 
گــرام ریشــاڵی تێدایــە. ئەمەش 

جەســتە  پێداویســتی  24%ی 

پڕدەكاتەوە، بۆیە بۆ رێكخســتنی 

ئاســتی شــەكر لە تووشــبووانی 

بەرچاوی هەیە.شەكرەی جۆری B كاریگەرییەكی 

       میوە مزرەكان
بە ریشاڵەكان دەوڵەمەندن، یارمەتی 
رێكخســتنی شــەكری خوێــن دەدەن و 
هەروەها رێژەیەكــی زۆر ڤیتامین Cیان 
تێدایــە كە بۆ بەهێزكردنی سیســتەمی 
بەرگــری جەســتە گرنگــە، لەوانــەش 

سندی، پرتەقاڵ و لیمۆ.

شەش خووی 
نادروستی بەر 

لە خەوتن

1

2

3

3

1

2

4

5
3

 ماسی:

 چەرەس:

 زەیتی زەیتوون:

 خەیار:

 هەنار:

ئەو خۆراكانەی پێست لە 
وشكبوونەوە دەپارێزن

6

رووداو - هەولێر

زۆربەی توێژینەوە زانســتییەكان زیانەكانی درەنگ 
خەوتن و كەمخەوییان پشتڕاست كردووەتەوە لەوانەش 
خەمۆكــی، قەڵەوی، شــەكرە و نەخۆشــییەكانی دڵ، 
بەڵام هەندێك هۆكار و خووی نادروست هەن كواڵێتی 

خەو كەم دەكەنەوە و دەبنە هۆی كەمخەوی، لەوانە:
      بەكارهێنانی مۆبایل:

یەكێــك لە زیانەكانی بەكارهێنانــی مۆبایل بەر لە 
خەوتــن ئەوەیــە كە دەبێتــە هــۆی تێكچوونی خەو. 
بەكارهێنانــی سۆشــیاڵ میدیــا راســتەوخۆ هــۆكارە 
بــۆ دروســتبوونی گوشــاری دەروونــی، هەروەها ئەو 
رووناكییەی لە مۆبایلەوە دەردەچێت ناهێڵێ هۆرمۆنی 
میلاتۆنیــن دەربدرێت كە هۆرمۆنێكە یارمەتیت دەدات 
بخەوی. پســپۆڕانی تەندروستی ئامۆژگاریمان دەكەن 
لانیكەم سەعاتێك بەر لە خەوتن مۆبایل بەكارنەهێنرێ، 
تەنانــەت لەكاتــی خەوتنیــش دەبێــت مۆبایلەكە لە 

مەودایەكی دوور لە كەسەكە دابنرێ.

      كاتی خەوتنی ناڕێك:

كاتەكانــی خەوتنــی ناڕێــك هۆكارن بــۆ تێكدانی 
كاتژمێری بایۆلۆجیی جەستە و بەمەش خەو تێكدەچێ، 
بۆیە دەبێ هەموو شەوێك لە كاتی دیاریكراودا بخەوی.

      جگەرەكێشان

 نیكۆتینی نێو جگەرە وەك ماددەیەكی ورووژێنەر 
كاردەكات و خــەو تێكدەدات، بۆیە جگەرەكێشــەكان 
كاتێكــی زیاتریان دەوێت تاوەكو دەخەون، ئەمە جگە 
لەوەی جگەرەكێشان دەبێتە هۆی هەناسەتەنگی لەكاتی 
خەوتن و پرخەپرخ. پزیشكانی پسپۆڕ دەڵێن پێویستە 
4 - 5 ســەعات بــەر لــە خەوتن جگەرە نەكێشــرێت، 

مەرجێك كە بە هیچ جگەرەكێشێك جێبەجێ ناكرێ.
       وەرزش: 

رێكخراوی تەندروستی جیهانی رێنمایی دەدات رۆژانە 
لانیكــەم 30 خولەك وەرزش بكرێت، بەڵام پزیشــكان 
دەڵێن نابێت بەر لە خەوتن وەرزش بكرێ. ســەبارەت 

بــە هۆكارەكانی تێكچوونی خەو بەهۆی وەرزشــەوە، 
د ســتوارت كــوان، پزیشــكی پســپۆڕی دەروونــی 
روونیدەكاتەوە كە وەرزشی بەر لە خەوتن دەبێتە هۆی 
بەرزبوونەوەی پلەی گەرمیی جەستە، لێدانەكانی دڵ و 
پەســتانی خوێن كە ئەمەش وات لێدەكات نەتوانی بە 

ئاسانی بخەوی.
        خواردنەوەی قاوە و چا

كافاینی نێو قاوە و چا وەك ماددەیەكی ورووژێنەر 
كاردەكات، بۆیە دەبێت لە دوای ســەعات دووی دوای 
نیوەڕۆ هیچ كوپێكی قاوە نەخۆیتەوە، چونكە كافاینی 
نێو قاوە شــەش سەعات زیاتری دەوێت بۆ ئەوەی لە 

سووڕی خوێن دەربچێت و كاریگەری نەمێنێ.
      خواردنی ژەمی قورس لە ئێواراندا

 خواردنــی ژەمــی قــورس و كواڵیتی خــراپ دەبنە 
هۆی ســەرهەڵدانی ترشەڵۆكی گەدە، ئەمەش وادەكات 
هەســت بە نائاســوودەیی بكــەی و تێكچوونی خەوی 

لێدەكەوێتەوە.

 ئاڤۆكادۆ:

گەنجێكی دانیشتووی ئەلبوكەمال

لە هەر خێزانێكدا 
یەك یان دوو 
كەسیان بوونەتە 
شیعە

)AFP :فۆتۆ( 

ئیــدارەی ئەمریــكا چــاوی لەوەیــە پــاش 
هەڵبژاردنی لۆكاڵی لە توركیا دۆخێكی نێوخۆی 
ئارام بۆ ئەو وڵاتە بگەڕێتەوە كە ئەمریكییەكان 
بــە زەمینــەی پێویســتی دەزانــن بۆ ئــەوەی 
دانوســتاندنەكانی نێــوان واشــنتن و ئەنقــەرە 
لەبارەی كێشــە هەڵپەسێردراوەكان بەرەو پێش 
بچــن، لــە كاتێكــدا پەیوەندییەكانی ئــەو دوو 
هاوپەیمانەی ناتۆ هیچكات هێندەی ئێستا ئاڵۆز 

نەبووە. 
یەكێك لە كێشەكانی نێوان ئەمریكا و توركیا 
پەیوەندی بە كڕینی سیســتەمی دژە مووشەكی 
ئێس 400 وە هەیە كە ئەمریكا و ناتۆ دەڵێن ئەو 
سیستەمە نەك هەر لەگەڵ سیستەمی بەرگریی 

ناتۆدا یەكناگرێتەوە، بەڵكو مەترسیی گەورەش 
لەسەر ئاسایشی ژێرخان و تەكنەلۆژیای بەرگریی 

ناتۆ دروستدەكات.
توركیــا ئامــادە نییــە پاشــگەز ببێتــەوە، 
ئەمریكاش هەڕەشەی هەڵوەشاندنەوەی بڕیاری 
فرۆشــتنی 100 فڕۆكــەی ســەربازیی ئێف 35 
بە توركیا دەكات. بەرپرســێكی باڵای ئەمریكی 
بە رۆژنامەی )واشــنتن پۆســت(ی راگەیاندووە 
"دەمانــەوێ ئەو هەڵبژاردنە تــەواو بێ، چونكە 
هەست دەكەین دوای ئەوە زۆر شت هەیە باسی 

بكەین".
گرژیی پەیوەندییەكانی توركیا و ئەمریكا لە 
كاتێكدایە كە مانگی رابردوو هێزەكانی سووریای 
دیموكــرات )هەســەدە( دواییــن ناوچــەی ژێر 
دەســەڵاتی داعشــیان لە باغۆز كۆنتــرۆڵ كرد. 

توركیا هەســەدە بــە درێژكــراوەی یەكینەكانی 
پاراســتنی گەل )یەپەگــە( و پارتی كرێكارانی 
كوردســتان )پەكەكە( دەزانــێ، بەڵام ئەمریكا 
هەســەدە بە هاوبەشــی خۆی لە شەڕی داعش 

لەقەڵەمدەدات و بەڵێنی داوە بیانپارێزێ.
ئیدارەی كۆشكی سپی لە پلانی كشاندنەوەی 
2000 سەربازە ئەمریكییەكە لە سووریا پاشگەز 
بووەتەوە. لەســەرەتای پاشگەزبوونەوەكەشــدا 
ئیــدارەی ئەمریكی رایگەیاند كــە 200 بۆ 400 
ســەرباز لە ســووریا دەهێڵنەوە. مانگی رابردوو 
رۆژنامەی )وۆڵ ســتریت جورنــاڵ(ی ئەمریكی 
ئاشــكرای كــرد كە پێنتاگۆن 1000 ســەربازی 
ئەمریكی لە ســووریا دەهێڵێتــەوە. هەرچەندە 
یەكســەر  ئەمریــكا  هێزەكانــی  فەرماندەیــی 
هەفتــەی  بــەڵام  رەتكــردەوە،  زانیارییەكــەی 

رابــردوو بەرپرســێكی ئەمریكــی رایگەیاند كە 
بــۆ ماوەیەكی نادیار 1000 ســتافی ســەربازی 
لــە ســووریا دەهێڵرێتــەوە و دواتــر بــۆ 200 
لــە باكــووری رۆژهــەڵات و 200 لە باشــووری 
سووریا كەمدەكرێنەوە. ئەوەی دیار نییە ئەركی 
ســەرەكیی ئــەو هێزانەیــە كە لە چوار ســاڵی 
رابردوودا بۆ شەڕی دژی داعش رەوانەی سووریا 

كراون. 
لە ســێ مانگی رابردوودا ئیــدارەی ئەمریكا 
لە هەوڵدابووە فەرەنســا و بەریتانیا رازی بكات 
هێزەكانیــان لــە ســووریا بهێڵنــەوە و ئەركی 
پاراســتنی ناوچەیەكی ئارام لە نێوان هەسەدە 
و توركیا لەئەستۆ بگرن. بەگوێرەی راپۆرتەكەی 
)واشنتن پۆست( هەموو لایەنەكان كۆكن لەسەر 
ئــەوەی دەبــێ هێزێــك بــۆ بەرەنگاربوونەوەی 

پاشــماوەكانی داعش لە رۆژهــەڵات و باكووری 
رۆژهەڵاتی سووریا هەبێ، بەڵام نە فەرەنسا، نە 
بەریتانیــا و نە ئەمریكاش نایانــەوێ خۆیان لە 
پاراســتنی ناوچەی ئارام بدەن، چونكە گۆڕینی 
ئامانجــی هێزەكانیــان لــە بەرەنگاربوونــەوەی 
داعشــەوە بۆ پاراســتنی ناوچەی ئارام كێشەی 
یاساییشــیان لــە نێوخــۆی وڵاتەكانیــان بــۆ 

دروستدەكات.
بەرپرســێكی بــاڵای دیكــەی واشــنتن بــە 
رۆژنامەكــەی راگەیاندووە كە بیر لەوە ناكەنەوە 
هێزێكی "نێودەوڵەتــی" ناوچەی ئارام بپارێزێ، 
بەڵكو بیرۆكەكەیــان ئەوەیە باڵی یەپەگەی ناو 
هەسەدە لە سنوورەكانی توركیا "بكشێتەوە". نە 
توركیا و نە هێزە كوردییەكان بەو بیرۆكەیە رازی 
نین، تەنانەت هەســەدە باسی ئەوەشی كردووە 

كە ئامادەن لەگەڵ دیمەشــق و مۆســكۆ پرسی 
پێكهێنانی هێزی تایبەت تاوتوێ بكەن.

لە ناو بەرپرسانی ئیدارەی ئەمریكیدا ترسی 
ئــەوە هەیە كــە پەیوەندییەكانی نێوان ئەنقەرە 
و واشــتن پاش هەڵبژاردنەكان خراپتریش ببن، 
بەتایبەتیــش لەبەر ئەوەی لە خاڵە ناكۆكەكاندا 
هیچ بەرەوپێشچوونێك بەدینەهاتووە، لە هەندێك 
لە پرسەكانیشــدا كاتێكی زۆریان بەدەســتەوە 
نەماوە و لە هەر ســاتەوەختێكدا توركیا دەكرێ 
تاكلایەنە هەنگاو بنێ، لەوانەش ئۆپەراســیۆنی 
سەربازیی بێ هاوئاهەنگی لەگەڵ هاوپەیمانان بۆ 
سەر ناوچە سنوورییەكانی رۆژئاڤای كوردستان.
جیا لەمــە ئەزموونــی هەڵبژاردنەكانی چوار 
ســاڵ ســاڵی رابردوو ئامــاژە بۆ ئــەوە دەكەن 
ئەنجامــی هەڵبژاردنــەكان هــەر چۆنێك بووبن 

رەجەب تەیب ئەردۆغان هەوڵیداوە زیاتر دەست 
بەسەر دەســەڵاتەكانی توركیادا بگرێ، گۆڕانی 
سیســتەمی سیاســیی توركیا لە پەرلەمانی بۆ 
سەرۆكایەتیش هێندەی دیكە دەستی ئەردۆغانی 
واڵاتر كردووە، بۆ ئەوەی سیاســەتی نێوخۆی و 

ناوچەیی توركیا ئاراستە بكات.
هەڵبژاردنی لۆكاڵی توركیا رۆژی یەكشەممەی 
رابــردوو بەڕێوەچــوو، ئەویــش لــە دۆخێكــدا 
كــە لە بەشــی زۆری هەفتەی رابــردوودا بەهای 
لیرە لــە دابەزین بەردەوام بوو. ســاڵی رابردوو 
ئاستی گەشــەی ئابووریی توركیا بۆ یەكەمجار 
لــە دە ســاڵی رابردوودا دابەزینــی بەرچاوی بە 
خۆیــەوە بینی. ئاڵۆزی پەیوەندییەكانی توركیا 
و ئەمریــكا بە درێژایی 2018 یەكێك لە هۆكارە 
سەرەكییەكانی ناسەقامگیریی ئابووریی توركیا 

بووە.
رۆژی هەینی مەولود چاووشــئەغڵو، وەزیری 
دەرەوەی توركیا، پێشوازی لە سێرگێی لاڤرۆڤ 
وەزیــری دەرەوەی رووســیا كــرد. لــە كۆتایی 
كۆبوونەوەكەشدا رایگەیاند "ئێمە لەگەڵ رووسیا 
رێككەوتوویــن و رێككەوتنێكمــان واژۆكردووە، 

رێككەوتنەكە كراوە".
دابینكردنــی  دەكاتــەوە  جەخــت  توركیــا 
بڕیارێكــی  سیســتەمی بەرگریــی مووشــەكی 
نێوخۆییە. بەڵام بەرپرسێكی باڵای كۆشكی سپی 
لە لێدوان بۆ )پۆست( ئەو بۆچوونە رەتدەكاتەوە 
و دەڵێ "ئەوان )توركیا( ساڵانێكی زۆر لەمەوبەر 
بڕیارێكی دیكەیان داوە كە ئەویش پەیوەندیی بە 
سەروەریی توركیاوە هەیە، واتە بڕیاری بوون بە 

بەشێك لە رۆژئاوا و هاوپەیمانێتیی ناتۆ".

ئاڵۆزیی پەیوەندییەكانی توركیا و ئەمریكا بە درێژایی 2018 هۆكارێكی سەرەكیی ناسەقامگیریی ئابووریی توركیا بووە

پاش هەڵبژاردنی شارەوانییەكان

ئەمریكا و توركـیا دەست بە دانوستاندنەكانیان دەكەنەوە

رووداو - هەولێر

مــاوەی نزیــك دوو ســاڵ دیموكراتەكانــی 
ئەمریكا سەرمایەگوزارییەكی گەورەیان لەسەر 
لێكۆڵینەوە لە دۆسیەیەك كرد كە هەتا هەفتەی 
ئەمریكییــەكان  زۆری  ژمارەیەكــی  رابــردوو 
چاوەڕێیــان دەكرد ســەرۆكی ئەمریــكای تێدا 
تاوانبار دەربچێ و ئەو ئیدیعایە وەڕاست بگەڕێ 

كــە ترەمپ و تیمی كەمپینــی هەڵبژاردنەكەی 
پەیوەندیــی ژێربەژێــر و هاوئاهەنگیان لەگەڵ 
حكومەتی رووســیا هەبووە. راپۆرتی هەفتەی 
رابردووی لێكۆڵینەوەكە هیوای دیموكراتەكانی 
ســفر كــرد و كارتێكــی بەهێــزی بــە دۆناڵد 
ترەمپ، ســەرۆكی ئەمریكا بەخشی بۆ ئەوەی 
لــە هەڵبژاردنەكانــی 2020 لە ســوودی خۆی 

بیخاتەگەڕ.

راوێــژكاری  لێكۆڵینەوەكانــی 
تایبەت

رۆژی 7ی ئایــاری 2017، ترەمــپ فەرمانی 
 )FBI( لادانی جەیمز كۆمی، سەرۆكی ئەوكاتی
دەركــرد. هەشــت رۆژ دواتــر وەزارەتــی دادی 
ئەمریكا فەرمانی لێكۆڵینــەوەی لە پەیوەندی 

و هاوئاهەنگیــی نێوان كەمپینــی هەڵبژاردنی 
ترەمپ و حكومەتی رووســیا دەركرد. رۆبەرت 
موولەر، ســەرۆكی )FBI( لــە نێوان 2001 بۆ 
لێكۆڵینــەوە  سەرپەرشــتیاری  وەك   ،2013
دیاریكــرا، هەر بۆیەش لێكۆڵینەوەكان زۆربەی 
جاران بە "لێكۆڵینەوەی موولەر" ناودەبردران.

لێكۆڵینەوەكان لــق و پۆپی زۆریان هەبوو، 
بــەڵام كۆی پرۆســەكە هەوڵــی وەڵامدانەوەی 
دوو پرســیاری داوە: ئایــا ترەمــپ و تیمــی 
كەمپینەكەی پەیوەندیــی ژێربەژێرییان لەگەڵ 
رووســیا هەبووە؟ ئایا ترەمــپ هەوڵی رێگری 
لــە جێبەجێكردنی یاســای داوە؟ پرســیاری 
دووەمیان پــاش لادانی جەیمز كۆمی هاتبووە 

ئاراوە.
هەفتەی رابردوو، دادوەری گشتیی ئەمریكا 
پوختەیەكــی چــوار لاپەڕەیــی لــە ئەنجامــی 
لێكۆڵینــەوەكان پێشــكەش بــە كۆنگرێســی 
ئەمریــكا كرد كە تێیدا هاتبوو هیچ بەڵگەیەك 
نییە كەمپینــی هەڵبژاردنی ترەمپ پەیوەندیی 
پیلانگێڕانە یان هاوئاهەنگی لەگەڵ حكومەتی 
رووســیا هەبووبێ. سەبارەت بە پرسی رێگری 
لە جێبەجێكردنی یاساش، تیمی لێكۆڵینەوەكە 
نەگەیشــتوونەتە ئــەو ئەنجامەی كە ســەرۆك 
تاوانــی كــردووە، بــەڵام ناشــتوانێ بێبــەری 
بكات لە تــاوان. راپۆرتەكە رەتی ناكاتەوە كە 
رووسیا هەوڵی دروستكردنی كاریگەری لەسەر 

هەڵبژاردنەكانی 2016ی ئەمریكا دابوو.

كاریگەریی ئەنجامەكە

لێكۆڵینــەوەی موولەر بۆ ماوەی دوو ســاڵ 
باڵی بەســەر ئیدارەی ترەمپدا كێشــابوو، لای 
دیموكراتــەكان لێكۆڵینەوەكــە بەشــێك بــوو 
لــەو هەوڵانەی بۆ لێپرســینەوە لــە ترەمپ لە 

كۆنگرێس دەدران، بەڵام ئەنجامەكەی هەفتەی 
رابــردوو نــەك هــەر بــژارەی لێپرســینەوە لە 
ســەرۆكی ئەمریــكای لە كۆنگرێس بەدەســت 
دیموكراتەكانەوە نەهێشت، بەڵكو وەرەقەیەكی 
بەهێزیشــیان بــە كۆمارییــەكان و ترەمــپ بە 
تایبەتی دا كە دەتوانن لە هەڵمەتی هەڵبژاردنی 
سەرۆكایەتی ئەمریكا لە 2020 بەكاری بهێنن.

كۆڵین سترۆزەر، راوێژكاری سیاسیی پارتی 
دیموكراتی ئەمریكا، لە لێدوانێكدا بۆ ئاژانسی 
)رۆیتــەرز(ی بەریتانی دەڵێ "ئەمە یەكێكە لە 
راســتییە تاڵەكان، هەندێكجار شــتەكان وەها 

دەرناچن كە تۆ دەتەوێ".
گشــتی  دادوەری  راگەیەندراوەكــەی 
ئاماژەیەكی ئەوتۆ بۆ دەســتتێوەردانی رووسیا 
لە هەڵبژاردنی سەرۆكایەتی ئەمریكا لە 2016 
ناكات، لەوانەش هێرشــی ســایبری بۆ ســەر 
دامەزراوە دیجیتاڵییەكانی هەڵبژاردنی ئەمریكا، 
بــەڵام موولەر بــە درێژایی دوو ســاڵی رابردوو 
بڕیاری لەسەر چەندین ناوەند و كەسی رووسی 
داوە كە دەستیان هەبووە لە هێرشی سایبریدا.
بەرپرســانی وەزارەتــی دادی ئەمریــكا بــە 
)NPR( رادیۆی گشتیی نیشــتمانیی ئەمریكا
یان راگەیاندووە كە لە داهاتوودا كۆی زانیارییە 
ناهەستیارەكانی لێكۆڵینەوەكە بۆ رای گشتی 
ئاشــكرا دەكرێن، ئەمــەش بەرچاوڕوونییەكی 
زیاتــر بــە بەرپرســانی ئەمنــی و هەڵبژاردنی 
ئەمریكا دەدات لەبــارەی قەبارەی هەوڵەكانی 
رووسیا بۆ دەســتتێوەردان لە هەڵبژاردنەكانی 

ئەمریكا.
جــۆش رۆدۆڵف، لێكۆڵەر لــە ئەنجوومەنی 
ئەتڵانتیك، پێیوایە هەواڵە خۆشەكەی راپۆرتی 
موولەر بۆ "سەقامگیری سیاسیی دیموكراسی 
ئەمریكایــە". لەبــەر ئــەوەی هەرچۆنێك بێ، 
دەركەوتــووە ســەرۆكی ئەمریــكا و تیمەكەی 

دەســتیان لەگەڵ رووسەكان تێكەڵ نەكردووە. 
بەو حاڵەشەوە، دەڵێت ئەنجامی لێكۆڵینەوەكان 
دەســتی حكومەتــی رووســیا دەكاتــەوە بــۆ 
ئەوەی "بەرژەوەندییە ســتراتیژییەكانی خۆیان 
لە ئەمریكا دەســتەبەر بكەن، چونكە ئێســتا 
زەمینەكــە لەبــارە بــۆ كۆمەڵێــك هەنــگاوی 
جیۆپۆلیتیكی كــە تێیدا رووســیا دیاریكەری 
ســەرەكیی هەنــگاوەكان دەبێ"، لــە كاتێكدا 
ترەمپ پیشانی داوە كە سوورە لەسەر ئەوەی 

دڵی رووسەكان رابگرێ.
 براوەی دووەمی یارییەكە

رۆژی 24ی ئــادار، تیمی یاســایی ترەمپ 
لە نووســینگەیەكی نزیك كۆنگرێسی ئەمریكا 
كۆبوونــەوە بــۆ ئــەوەی گــوێ لــە ئەنجامی 
لێكۆڵینەوەیــەك بگرن كە موولەر و تیمەكەی 
بــۆ مــاوەی 22 مانــگ كاریان لەســەر كرد و 
شــایەتی لە 500 كەس وەرگیرابوو. پارێزەرە 
جیاجیاكانــی ترەمپ لە دوو ســاڵی رابردوودا 
هەمــوو هەوڵی خۆیان دابوو ســەرۆك ترەمپ 

كەسی 501 ـەمین نەبێ.
ئەنجامــی  بڵاوبوونــەوەی  دوای  كەمێــك 
لێكۆڵینەوەكــە، رودی جولیانــی، پارێــزەری 
ترەمپ بە )رۆیتەرز(ی راگەیاند: "ئەنجامێكە 
لــە خەیاڵــدا ناگونجــێ، زۆر باشــترە لەوەی 

چاوەڕێمان دەكرد".
پارێزەرانــی ترەمپ لە دوو شــت نیگەران 
بــوون. یەكــەم بێباكبوونی ترەمــپ لە كاتی 
ئــەو  فرەلایەنبوونــی  دووەم  و  قســەكردن 
بوارانەی موولەر داینابوو لەبارەیانەوە پرسیار 
لــە ترەمپ بــكات. موولــەر بــە پارێزەرێكی 
سەرۆكی ئەمریكای راگەیاندبوو كە دەیەوێ لە 
16 بواری جیاجیادا پرسیار لە ترەمپ بكات.

یەكێــك لــە نیگەرانییەكانــی پارێزەرانــی 

ترەمپ پیاوی رووسیا دەرنەچوو
ســەرۆكی ئەمریــكا ئــەوە بوو كــە موولەر 
داوای لیژنەی لێكۆڵینەوە ئاراستەی ترەمپ 
بكات، لە بەهاری 2018شــدا گەیشــتبوونە 
ئــەو بڕوایەی هیچ بژارەیەكیــان لەبەردەمدا 
نەماوە، یان ئەوەتا سەرۆك دەبێ موولەر و 
تیمەكەی ببینێ، یانیش چاوەڕێی بانگهێشت 

بكات.
)رۆیتــەرز(،  راپۆرتەكــەی  بەگوێــرەی 
ئــەوكات پارێزەرانــی ســەرۆكی ئەمریكا لە 
كۆبوونەوەیەكدا لەگەڵ موولەر پرســیاریان 
كردبوو "ئایا بەڵگەی تەواوتان لەبەردەستە 
بۆ ئەوەی بیسەلمێنن تاوانێك كراوە". جەی 
ســێكولو، یەكێك لــە پارێزەرانی ترەمپیش 
دەڵێ: "بۆچوونی من وەها بوو كە بەڵگەكان 
نەگەیشــتوونەتە ئەو ئاستەی داوای دیداری 
دواجــار  بكــرێ".  ســەرۆك  راســتەوخۆی 
تیمــی ترەمپ و تیمی موولەر لەســەر ئەوە 
رێككەوتن كە موولەر پرسیارەكانی خۆی بە 
نووســراو بنێرێ و ســەرۆكیش بە نووسراو 

وەڵامیان بداتەوە.
ئەوە كۆی یارییەكەی لە قازانجی ترەمپ 
و تیمە یاســاییەكەی گۆڕی. سەرچاوەیەك 
بــە ئاژانســە بەریتانییەكە دەڵــێ "دواجار 
ســتراتیژی ئێمــە كاریگەر بــوو، دیدارەكە 
رووی نەدا و داوای دادگاش نەهات". ترەمپ 
لە رۆژی 20ی تشــرینی دووەم بە نووسراو 
وەڵامی موولــەری دایەوە، ئەوكات جولیانی 
رایگەیانــد "ئێمــە وەڵامی هەموو پرســیارە 
مەشــروعەكانمان داوەتەوە، واتــە ئەوانەی 
پەیوەندییان بە پێش هەڵبژاردن و دۆسیەی 
رووســیاوە هەیــە، نــەك ئەوانــەی باســی 
پاش هەڵبژاردن بــوون". واتە بەكارهێنانی 

دەسەڵاتی سیاسی بۆ كاروباری بازرگانی.

"لێكۆڵینەوەی موولەر" كارتی بەهێزی ترەمپە بۆ هەڵبژاردنی 2020

رووداو – هەولێر

"رۆژە ئاڵتوونییــەكان چــوون و ناگەڕێنەوە، 
ئێــران پــارەی پێویســتی بەدەســتەوە نەماوە 
بمانداتێ". ئەمە قســەی چەكــداری یەكێك لە 
میلیشــیاكانی ســەر بــە ئێرانە لە ســووریا كە 
قسەی بۆ رۆژنامەی )نیویۆرك تایمز(ی ئەمریكی 
كــردووە و بــەم دواییــەش 30%ی مووچەكەی 
كەمكراوەتەوە. ســەدان كیلۆمەتر ئەوبەرتر و لە 
ناوچە سوننەنشینەكانی سووریا شایەتحاڵان باس 
لــەوە دەكەن كە ئێران خزمەتگوزاری، مووچە و 
هاریكاری پێشكەش بە خەڵكی ناوچەكە دەكات. 
لە چەند مانگی رابردوودا مووچەی چەكدارانی 
حیزبوڵڵاش كەمكراوەتەوە و ئەو پڕۆژانەی ئێران 
بــۆ هەڵســاندنەوەی ئابووریی ســووریا بەڵێنی 

جێبەجێكردنی دابوون، وەستاون. 
حیزبوڵڵای لوبنان نەك هەر هەزاران چەكداری 
بۆ بەرگری لە رژێمی سووریا رەوانەی ئەو وڵاتە 
كردبوو، بەڵكو دەیان هەزار میلیشــیای شیعەی 
دیكەشــی پێگەیاندووە كە ئەركی ســەرەكییان 
فراوانكردنی نفووزی سیاسی و سەربازیی ئێرانە 

لە رۆژهەڵاتی نێوەڕاست.
قەیرانی ئەمنی و سیاسیی سووریا پێی ناوەتە 
ساڵی نۆیەم كە ئێران سەرمایەگوزارییەكی زۆری 
دارایی و سەربازی تێدا كردووە بۆ ئەوەی بەشار 
ئەســەد لەسەر كورســیی دەسەڵات بمێنێتەوە. 
لەلایەكی دیكەوە ئێران ســەرچاوەی ســەربازی 
و دارایی زۆریشــی بۆ یارمەتیدانی میلیشیاكانی 
حەشدی شەعبی تەرخان كردووە. راپۆرتەكەی 
)نیویــۆرك تایمز( دەڵێت ئــەو دوو هۆكارە لە 
پــاڵ ســزاكانی ئەمریــكا كاریگەرییان لەســەر 
توانای دارایی ئێران بۆ جێبەجێكردنی ستراتیژە 

ناوچەییەكەی داناوە.
ســاڵی رابــردوو دۆناڵــد ترەمپ، ســەرۆكی 
ئەمریكا، كشــانەوەی وڵاتەكــەی لە رێككەوتنە 
ئەتۆمییەكــەی كۆمەڵەی 5+1 و ســەپاندنەوەی 
سزای ئەتۆمی بەسەر ئێراندا راگەیاند. هەفتەی 
رابــردووش وەزارەتــی گەنجینــەی ئەمریــكا لە 
چوارچێــوەی هەمــان بڕیــاردا ســزای بــۆ 25 
كەسایەتی و لایەن دەركرد كە تۆمەتبارن بەوەی 
زیاتر لە یەك ملیار دۆلاریان بۆ سوپای پاسداران 

و وەزارەتی بەرگریی ئێران گواستووەتەوە.
لــە ماوەی قەیرانی ســووریادا، تــاران تەنیا 
هاوكاریــی ســەربازی پێشــكەش بــە ئەســەد 
دارایــی  هاوكاریــی  بــە  بەڵكــو  نەكــردووە، 
رێگــری كــردووە لــەوەی ئابڵوقــە ئابوورییــە 
نێودەوڵەتییــەكان رژێمی ســووریا لە بن بێنن. 
ئێســتا كە ئەسەد باڵادەستیی سەربازی بەسەر 
زۆربەی ناوچەكاندا بەدەستهێناوەتەوە، هاوكاری 
ئابووریی ئێران بۆ ئاوەدانكردنەوە و دابینكردنی 
خزمەتگوزاری گرنگن، بەڵام ئاراستە و ئامانجی 

هاوكارییەكانی تاران گۆڕاون.
چەكدارانی شیعە و گروپە فەڵەستینییەكان 
لە ســووریا بــە رۆژنامەكەیــان راگەیاندووە كە 
مووچەیــان كەمكراوەتــەوە، خێزانەكانیــان لەو 
ئاپارتمانانە نەماون كە پێشــتر بە پشــتیوانی 
دارایی گروپەكەیان تێیدا بوون، هەندێكیان باس 
لەوە دەكــەن كە تەنانەت لە خواردنەكانیشــدا 
گۆشــت كەمبووەتەوە و پەتاتە زیادی كردووە. 
چەكدارێكی كۆنــەكاری حیزبوڵڵاش دەڵێت كە 
خــۆی و هاوڕێكانــی مووچەی مانگــی كانوونی 
دووەمیان هێشتا وەرنەگرتووە و ئەو مووچەیەش 

كە لە مانگی شوبات وەریانگرتووە بەشی هاوژین 
و منداڵەكانی لەگەڵ نییە.

راكێشانی سوننە

پێشــتر هەوڵــە ســەربازییەكانی ئێــران لە 
رۆژئاوای ســووریا بــوون، بەڵام دوای شــكانی 
داعش لــە رۆژهەڵاتی ســووریا و ســەركەوتنی 
ســەربازیی ئەسەد بەســەر زۆربەی ناوچەكاندا، 
ئێران رووی لەو ناوچە سوننەنشینانە كردووە كە 

پێشتر لەژێر دەستی داعشدا بوون.
دانیشــتوویەكی تەمــەن 24 ســاڵ لە ناوچە 
گوندییەكانــی ئەلبوكەمــال لە نزیك ســنووری 
عێراق بــە رۆژنامەی )وۆڵ ســتریت جورناڵ(ی 
ئەمریكی راگەیاندووە كە ســوپای پاســداران لە 
بنكەیەكی پۆلیسی ناوچەكە خواردن و كەلوپەل 
بەســەر خەڵكی نــەداردا دابەش دەكەن. لەگەڵ 
هاوكارییەكەشدا پێشنیازیان پێدەكەن بێنە ناو 

میلیشــیا ئێرانییەكان و ببنە شیعە، بۆ ئەوەی 
ناسنامەی میلیشــیا وەربگرن و بەبێ كێشە بە 
خاڵەكانی پشــكنیندا بێن و بچــن و مانگانەش 

200 دۆلار وەربگرن.
گەنجەكە بەو رۆژنامەیەی گوتووە "لە هەموو 
خێزانێكــدا یەك یان دوو كــەس هەن كە بوون 
بە شــیعە، ئەوان دەڵێن بۆ دەستخســتنی كار 
ئەمەیان كردووە، یان بۆ ئەوەی بتوانن هاتوچۆ 

بكەن، بێ ئەوەی كەس بێزاریان بكات".
دانیشتووانی ناوچەكە، بەرپرسێكی ئەمریكی 
و كەسێكی ئاگادار لە چالاكییە هەواڵگرییەكانی 
ئەمریكا لە ناوچەكە وێڕای پشتڕاســتكردنەوەی 
ئــەو زانیارییە، جەختیان لــەوەش كردووەتەوە 
كە ئێران بەمەبەستی راكێشانی ئەندامانی هۆزە 
عەرەبەكان بۆ لای مەزهەبی شــیعە پارە دەدات 
و خزمەتگــوزاری گشــتی و خوێندن بە خۆڕایی 

پێشكەش دەكات.
بەگوێرەی راپۆرتەكە، میلیشــیا ئێرانییەكان 
لــە هەندێك گونــد و شــارۆچكەی رۆژهەڵات و 
نێوەڕاستی سووریا لە مزگەوتەكانەوە بەشێوازی 
شیعە بانگ دەدەن، یاسای زەوی و موڵكیان بۆ 
موڵكە كێشە لەســەرەكان داناوە و قوتابخانەی 
زمانی فارســییان كردووەتــەوە. فەرمانبەرێكی 
هاوكارییە مرۆییەكان لە قامشلۆ كە هاوڕێیەكی 
چانســی خوێندنی لە ئێران بۆ پێشنیاز كراوە، 
دەڵێت: "ئەگــەر خوێندكار بیت، ئەوە زەمالەی 
خوێندنــت دەدەنــێ، ئەگەر دەســتكورت بیت 
هاریكاریت دەكەن، كاتێكیش پێویســتییەكانت 
دەستەبەر بوون، ئەوە ئیدی بوویت بە شیعە".

بەهرام قاسمی، گوتەبێژی وەزارەتی دەرەوەی 
ئێــران، رەتیكردووەتەوە هاریكارییە مرۆییەكان 
هیچ ئامانجێكی لابەلایان هەبێ و دەڵێت: "هیچ 
كەسێك هەوڵ نادات پڕوپاگەندەی ئایینی بكات 
و ململانێی ئایینی دروستبكات، هەوڵەكانی ئێران 
بۆ ئەوەن كەشێكی ئاشتیانە دروستبكەن كە بۆ 
دابینكردنی ئارامی پێویستە، ئامانجمان ئەوەیە 
یارمەتــی ئەو خەڵكە بدەین بە ســەرەتاییترین 

پێداویستییەكانی خۆیان بگەن".
دانیشــتووانی دێرەزوور پێیانوایە ستراتیژی 
ئێران بۆ راكێشــانی گەنجان لــە تەكتیكەكانی 
داعــش بۆ پڕكردنی مێشــكی گەنجــان دەچێ، 
یەكێك لەوانیش باوكی دوو منداڵە كە تەمەنیان 
گەیشتووەتە تەمەنی قوتابخانە و گوندەكەشیان 
لە ژێر دەســەڵاتی میلیشــیایەكی شــیعەدایە. 
باوكەكــە دەڵێ: "وەك چــۆن داعش دوای نوێژ 
وانــەی ئایینی بە منــداڵان دەگوتەوە، ئەوانیش 

هەمان كار دەكەن".
باوكــی دوو منداڵەكە لە گوندێكی ســەر بە 

پارێزگای دێرەزوور دەژی كە چەند كیلۆمەترێك 
لــە گوندەكەی خــۆی دوورە. ژمارەیەكی زۆر لە 
كەسوكار و هاوڕێكانی بوون بە شیعە، بەڵام ئەو 
خۆی لە گەڕانەوە بۆ گوندەكەی بەدوور دەگرێ 
و دەڵێ: "ئەگەر ئەمریكییەكان بكێشنەوە، دەبێ 
بگەڕێمەوە، كوێی دیكەم هەیە رووی تێبكەم... 

لەوانەشە ببم بە شیعە".

چەكدارە شیعەكان: كۆڵ نادەین

دوور لە خوێنڕشــتن و وێرانییەكانی سووریا، 
بەرپرسێكی حیزبوڵڵا لە بەیرووت رەتیدەكاتەوە 
مووچــەی چەكدارەكانیــان نەدابــێ، هەروەهــا 
دەڵێت سزاكانی ئەمریكا لەسەر ئێران و حیزبوڵڵا 
ناتوانێ وایان لێبكات واز لە كاروچالاكی خۆیان 

بهێنن.
چەكدارە كۆنەكارەكــەی حیزبوڵڵاش ئاماژە 
ئــەوە دەكات كەمبوونــەوەی مووچــە و  بــۆ 
خزمەتگوزارییەكان گوشاری لەسەر ئەو خێزانانە 

دروســتكردووە كە هیچ ســەرچاوەیەكی دیكەی 
داهاتیان نییە و دەڵێ "تۆ بۆ پارە لە حیزبوڵڵادا 
نیت، بەڵكو بە خوێن و بە گیان تێدایت، چونكە 
بڕوات پێیەتی. بەڵام ئەگەر خێزانەكەت لەســەر 

شەقام كەوتبن، چۆن دەتوانیت شەڕ بكەیت".
شــارەزایان پێیانوایە سیاســەتی ئێســتای 
ئەمریكا ناتوانێ لە درێژخایەندا كاریگەری لەسەر 
چالاكییەكانی میلیشــیا شیعەكان دروستبكات، 
لەبــەر ئەوەی ســتراتیژی ســەربازیی ئێران لە 
ناوچەكە بە پارەیەكی كەمیش جێبەجێ دەكرێ 
و فاكتــەری دیكــە كاریگەرییــە ســەرەكییەكە 
دروســتدەكەن، بۆیەش سزاكان دواجار دەتوانن 

نفووزی ئێران لە ناوچەكە قووڵتر بكەنەوە.
ماریــا فانتاپی، شــارەزای كاروبــاری عێراق 
لــە گروپــی قەیــران، پێیوایە "لــەم ئیدارەیەی 
ئێســتای ئەمریــكادا كێشــەكە ئەوەیــە هەموو 
شتێك گرێدەدرێ بە پارە و سەربازی پیادەوە. 
بەڵام كاروباری ئەم ناوچەیە وەها نییە و هەموو 

شتەكان بۆ بوونی پەیوەندی دەگەڕێنەوە".  

پارەی میلیشیا شیعەكانی كەمكردووەتەوە

ئێران سوننەكانی سووریا
دەكاتە شیعە

رووداو - هەولێر

ئیــدارەی ئەمریــكا رێگــەی بــە كۆمپانیاكانــی 
وڵاتەكەی داوە زانیاری تەكنەلۆژی ئەتۆمی پێشكەش 
بە سعودیە بكەن، بۆ ئەو ئامانجەش لە یەك ساڵ و 

نیوی رابردوودا حەوت بڕیاری دەركردووە.
بڕیارەكــەی وەزارەتی وزەی ئەمریكا بە یاســای 
)Part 810s( ناســراوە كــە رێگە بە كۆمپانیاكانی 
ئەمریــكا دەدات پێش رێككەوتــن لەبواری ئەتۆمیدا 
كۆمەڵێــك هەنگاوی بەرایی بنێــن، لەوانەش پێدانی 
دۆكیومێنت، زانیاری و شارەزایی پێویست. بڕیارەكە 
رێگــە بە گواســتنەوەی كەرەســتەی ئەتۆمی نادات 
و تاوەكــو ئێســتا دیار نییــە ئاســتی پەیوەندی و 
هاوكارییەكانــی نێــوان كۆمپانیــا ئەمریكییەكان و 

حكومەتی سعودیە چەندە.
هەوڵەكان لە بنەڕەتدا پەیوەندییان بە دروستكردنی 
دوو بنكەی ئەتۆمییەوە هەیە كە ژمارەیەكی زۆر وڵات 
كێبڕكێ دەكەن بۆ ئەوەی گرێبەســتەكەی بەدەست 
بهێنن، لەوانەش رووسیا، كۆریای باشوور و ئەمریكا. 
بەگوێــرەی راپۆرتێكی )رۆیتەرز(یش، شانشــین لە 
كۆتاییەكانی ئەمســاڵ ئەو وڵاتە دیــاری دەكات كە 
ئامادەن كاری لەگەڵ بكەن. ســەرچاوەیەكی ئاگادار 
لە كۆنگرێســی ئەمریكا بە ماڵپەڕی )دەیلی بیست(
ی ئەمریكــی راگەیانــدووە كــە كۆمپانیــاكان ئــەو 
بژارەیەشــیان پێدراوە داواكارییەكەیان وەك تایبەت 

بمێنێتەوە و بۆ رای گشتی ئاشكرا نەكرێ.

ئاسایشــی  فەرمانگــەی  دۆكیۆمێنتێكــی  لــە 
نیشــتمانیی ئەتۆمی سەر بە وەزارەتی وزەدا هاتووە 
"هەر یەك لەو كۆمپانیایانەی كە فەرمانێكی تایبەتیان 
بۆ كاركردن لەگەڵ سعودیە وەرگرتووە، بە نووسراو 
داوایان كردووە فەرمانەكەیان بۆ رای گشــتی ئاشكرا 

نەكرێ".
یەكێــك لەو كۆمپانیایانەی كــە پرۆپۆزاڵێكی بۆ 
حكومەتی ســعودیە ناردووە كۆمپانیــای )IP3(یە. 
مایك هویت، بەڕێوەبەری گشتیی كۆمپانیاكە لەبارەی 
هەوڵەكانیان لەوبارەوە بە )دەیلی بیست(ی راگەیاند 
"ئەوە مایەی نیگەرانییە كە رووسیا و چین بوونەتە 
پەرەپێدەری هێزی ئەتۆمی لەسەر ئاستێكی جیهانی، 
لە كاتێكدا ئەمە كۆمەڵێك پرسی ئاسایشی نیشتمانی 
و جیۆپۆلیتیكیش لەگەڵ خۆیدا دەهێنێ. رۆژهەڵاتی 
نێوەڕاست تەنیا یەكێكە لەو ناوچانەی ئەم ململانێیە 
خەریكە تێیدا زەق دەبێتەوە، ئەمریكا و پیشەسازی 

ئەتۆمیی ئەمریكا لەو بازاڕەدا چالاك نەبووە".
پارساڵ محەممەد بن سەلمان، شازادەی جێنشینی 
ســعودیە لــە دیمانەیەكــی تەلەڤزیۆنیــدا رایگەیاند 
"ســعودیە نایەوێ بۆمبی ئەتۆمی دەستبخات، بەڵام 
ئەگــەر ئێــران بۆمبــی ئەتۆمی دروســتبكات، ئەوە 
ئێمەش لە زووترین كاتدا هەمان رێچكە دەگرینەبەر". 
بەگوێــرەی راپۆرتەكــەی )رۆیتەرز(، یاســادانەرانی 
ئەمریكی نیگەرانن لەوەی بەخشــینی پیشەســازی 
و زانیاریــی ئەتۆمــی بە ســعودیە دەشــێ رێگە بۆ 
كێبڕكێیەكــی ئەتۆمــی لــە رۆژهەڵاتی نێوەڕاســتدا 

خۆشبكات.
كۆتایی هەفتــەی رابردوو، ریك پێــری، وەزیری 
ســەربازیی  لیژنــەی  لەبــەردەم  ئەمریــكا  وزەی 
ئەنجوومەنی پیراندا وەڵامی هەندێك پرسیاری تایبەت 
بەو پرســەی دایــەوە و رایگەیاند لــە 2017 وە 65 
داواكاری لەلایــەن كۆمپانیاكانەوە هاتووە بۆ ئەوەی 
لــە چوارچێــوەی یاســای )Part 810s(دا مۆڵەتی 
كاركــردن لە پڕۆژە ئەتۆمییەكانیــان پێبدرێ، هەتا 
ئێستاش 37 بڕیاریان دەركردووە، كە حەوت دانەیان 

تایبەتن بە سعودیە و دوویان بۆ ئوردن.
راپۆرتەكەی )دەیلی بیســت( ئاماژە بۆ ئەوەش 
دەكات كە ســاڵی رابــردوو بەرپرســانی وەزارەتی 
دەرەوەی ئەمریــكا هەوڵیان داوە لــە چوارچێوەی 
یاسای وزەی ئەتۆمی ئەمریكادا رێككەوتنێك لەگەڵ 
ســعودیە بكەن، لە چوارچێوەی رێككەوتنەكەشدا 
كــۆی ئەو پڕۆســەیە دیاری دەكرێ كــە بەهۆیەوە 
ئەمریــكا و ســعودیە هــاوكاری ئەتۆمــی خۆیــان 
دەســتپێدەكەن. ئەمریكا رێككەوتنــی لەو جۆرەی 

لەگەڵ میسر و ئیماراتی عەرەبیشدا هەیە.
كۆنگرێســمانەكانی ئەمریــكا نیگەرانــن لەوەی 
حكومەتی وڵاتەكەیان بێ رەچاوكردنی ستانداردەكان 
رێگە بە فرۆشــتنی زانیاری و تەكنەلۆژیای ئەتۆمی 
بە ســعودیە بدات. ستانداردەكانی ئەمریكا رێگە بە 
وڵاتی كڕیار نادات زانیارییەكان بۆ پیتاندنی یۆرانیۆم 
و دروســتكردنی ســووتەمەنی كاركردنــی چەكــی 
ئەتۆمی لە تیشــكدانەوەی پلۆتۆنیۆم بەكاربهێنێ. 

بەپێــی راپۆرتەكــەی )رۆیتــەرز(، ســعودیە چەند 
جارێك دژی ئەو ستانداردانە وەستاوەتەوە. 

لەگــەڵ   )IP3( راپۆرتەكــە  بەگوێــرەی 
ژمارەیــەك وڵاتــی رۆژهەڵاتی نێوەڕاســت لەبارەی 
بەرنامــەی ئەتۆمییەوە گفتوگۆ دەكات، ســەرچاوە 
ئاگادارەكانیش جەخت دەكەنەوە كە پرۆپۆزڵەكانی 
)IP3( زۆر جیاوازن لەوەی پێشتر باسیان لێكراوە، 
چونكە لە دانیشتنەكانی ئێستا زیاتر باسی ئاسایش 

و پاراستنی ژێرخانە ئەتۆمییەكە دەكرێت.
مایــك پۆمپیــۆ، وەزیــری دەرەوەی ئەمریــكا 
لەبەردەم ئەنجوومەنــی نوێنەراندا رایگەیاند "ئێمە 
كاردەكەیــن بــۆ ئــەوەی دڵنیابیــن كــە ئــەو هێز 
ئەتۆمییــەی لایەنی بەرامبەر وەریدەگرێ مەترســی 
دروســتناكات"، جەختیشــی كردووە لــەوەی هەتا 
ئێســتاش بــەدوای رێگەیەكــدا دەگەڕێــن كە چۆن 
نەهێڵن زانیارییەكان بۆ دروستكردنی چەكی ئەتۆمی 

بەكارنەهێنرێن.
حكومەتی ســعودیە لە ئاداری 2018 پرۆگرامی 
وزەی ئەتۆمی نیشــتمانی راگەیاند، لە چوارچێوەی 
ئەو پلانەشدا شانشین لە 20 ساڵی داهاتوودا زیاتر 
لە 16 بنكەی ئەتۆمی دروســتدەكات. شــارەزایان 
پێیانوایــە ســعودیە هێشــتا نەگەیشــتووەتە ئەو 
ئاســتەی بێ هاوكاری نێودەوڵەتــی وزەی ئەتۆمی 

بەرهەم بهێنێ. 
پرســی وزەی ئەتۆمــی هەمــوو كات پرســێكی 
هەســتیاری رۆژهەڵاتی نێوەڕاســت بــووە. یەكێك 

لە كێشــەكانیش ئەوەیە كــە چاودێریكردنی وردی 
پرۆگرامــی ئەتۆمی و دڵنیابوون لەوەی پرۆگرامەكە 
وەك مەدەنــی ماوەتــەوە كارێكــی ئاســان نییــە. 
بەگوێرەی راپۆرتێكی ناوەندی نێودەوڵەتی بۆن بۆ 

بنیاتنانــەوە)BICC( پەیوەندییەكی ئەوەندە نزیك 
لــە نێــوان تەكنەلۆژیای وزەی ئەتۆمــی مەدەنی و 
سەربازیدا هەیە كە جیاكردنەوەیان ئەستەمە، جیا 
لەمــە ئەو زانیــاری، كەرســتە و تەكنەلۆژیایەی لە 

ئەمریكا یارمەتی دەدات

سعودیە دەبێتە هێزێكی ئەتۆمی

ئەمریكا رێگەی بە كۆمپانیاكانی وڵاتەكەی داوە، زانیاریی تەكنەلۆژیی ئەتۆمی بفرۆشنە سعودیە

پیشەسازی ئەتۆمی مەدەنیدا بەكاردەهێنرێ، 
دەكــرێ لە پرۆگرامی ئەتۆمیی سەربازیشــدا 

سوودی لێوەربگیرێ.

ئێران بەمەبەستی راكێشانی ئەندامانی هۆزە عەرەبە سوننەکان بۆ لای مەزهەبی شیعە پارە دەدات 

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

لــە هەرێمی كوردســتان بەهۆی ناكۆكی 
و ململانێــی سیاســی نێــوان لایەنــەكان، 
هەروەهــا بەهۆی نەبوونی شــەفافیەت لەو 
بوارە، كەرتی نەوت لە یادەوەریی زۆرینەی 
خەڵكدا وەك بەڵایەك بۆ كوردستان تۆمار 
كــراوە. رەنگــە بەشێكیشــی بەهــۆی ئەو 
یادەوەرییە تاڵانەوە بێت كە لە تێگەیشتنی 
سیاســەتی  گشــتیدا  رای  رووكەشــانەی 
ســەركوتكارانەی بەغدا لە نزیك بە ســەت 
ساڵی رابردوودا بەهۆی نەوتی كەركووكەوە 

بووە. 
سەرباری ئەوەی لە چوار ساڵی گەمارۆی 
توندی ئابووریی بەغدا بۆ ســەر كوردستان 
)2014 بۆ 2018( ئەگەر كەرتی نەوت 
نەگەیشــتبایە بە قۆناغی خستنە بازاڕەوە، 
ژیانــی هاووڵاتیانی كوردســتان ســەختتر 
دەبوو لەوەی تێپەڕی، واتا ئەگەر بەغدا لە 
رۆژگارێكدا بودجە و مووچەی كوردســتانی 

ببڕیایە كە هێشــتا كوردســتان لە قۆناغی 
گەڕان بە دوای نەوت یان هەڵكەندنی بیری 
نەوتــدا بــوو، ئــەوكات كاریگەریــی بڕینی 
بودجە زۆر زیاتر دەبوو لەسەر كوردستان، 
واتــا بوونی نەوت یارمەتیــدەر بوو لەوەی 
كاریگەریــی بڕیارەكەی بەغــدا كەمتر بێت 
لــەوەی چــاوەڕوان دەكــرا. بــەڵام ئەمــە 
بایەخێكی ئەوتۆی لە تێگەیشــتنی خەڵك 

نەگۆڕی سەبارەت بە نەوت. 
ئێســتا زۆرینەی خەڵــك هیچ بەلایانەوە 
گرنــگ نییە كوردســتان لە كەرتــی نەوتدا 
گەشە بكات یان نا، بگرە رەنگە خوازیاری 
ئــەوەش بــن هەمــوو كێڵگــە نەوتییەكان 
بكەوێتە ژێر دەســتی بەغــداوە. هۆكار بۆ 
ئــەو هەســتی خۆبەخاوەننەزانینــە زۆرن، 
ئاراســتەیەكی میدیایــی لــە ســەرەتاكانی 
دەستپێكردنی سیاســەتی نەوتیی هەرێمی 
كوردستانەوە، خەڵك لە دژی هان دەدەن. 

هەروەها وەرگرتنی شیرینیی نەوت لەلایەن 
دوو حیزبە دەسەڵاتدارەكەی كوردستان لە 
ســاڵانی رابــردوودا، گەندەڵی و ئێســتاش 
ناڕوونــی لــە داهــات و وردەكارییەكانــی، 
دۆخێكیــان دروســتكردووە كــە زۆربــەی 
خەڵك ئــەو كەرتە بۆ ئێســتا و داهاتووی 

كوردستان بە گرنگ نەزانن.
بەڵام لــە حەقیقەتدا ئەگەر كوردســتان 
دەیەوێ لەناو ئەو كێشــمەكێش و ململانێ 
سەختانەی داهاتووی ئەم ناوچەیەدا بەپێوە 
بمێنێتەوە، ئەوە پێویستی بە ئابوورییەكی 
بەهێز دەبێت كە سیاسەتێكی دراسەتكراوی 
وزە، لەلایــەك ئابوورییەكەی بەهێز دەكات 
و لەلایەكــی تریشــەوە وەك بەشــێك لــە 
ناوچەكــە  هاوكێشــەكانی  هاوســەنگیی 
دەیهێڵێتــەوە. بۆیــە گرنگــە كوردســتان 
دەســت بە كەرتی وزەوە بگرێت، بەڵام بۆ 
ئەوەی تێگەیشــتنی كۆمەڵگاش بگۆڕێت و 
لە بایەخ و پێویســتیی ئەم كەرتە تێبگەن 
لــە ململانێ هەرێمــی و نێودەوڵەتییەكانی 
پێویســتە ســەرلەنوێ  ناوچەیــەدا،  ئــەم 
سیاســەتێكی تــر دابڕێژرێتــەوە بۆ كەرتی 
نەوت لــە كوردســتان. ئەمەش بەشــێكی 
بــۆ مامەڵەكردنێكی باشــتر و باشــترە بۆ 
بەهێزكردنــی پێگــەی كورد لــە ناوچەكە، 
بەشــەكەی تریشــی بۆ گۆڕینی تێگەیشتن 
و ســەرنجی خەڵكــە بۆ بایــەخ و گرنگیی 

ئەم كەرتە. 
رەنگە لە هیچ وڵاتێكی تری خاوەن نەوت 
لــە دونیادا، بــەو ئەندازەیەی كوردســتان 
ئەوە پێویســت نەبێت كە سیاســەتی وزە 
بەجۆرێــك دابڕێژرێــت بــە میللــی بكرێت، 
ئــەوەی وا دەكات كوردســتان لەم رووەوە 
جیــاواز بێت لە وڵاتانی تری خاوەن نەوت، 

نەبوونی كیانێكی ســەربەخۆیە. بەوهۆیەوە 
هێشــتا ئــەم كەرتــە وەك پێویســت بــە 
دامەزراوەیی نەكراوە، هێشــتا بەشــێكە لە 
ململانێــی حیزبی و ئەو ناكۆكییە حیزبیانە 
نادروســتدا  ئاراســتەیەكی  بــە  دەتوانــێ 
هەڕەشــە  ببێتــە  دەشــتوانێ  و  بیبــات 
لەســەر خودی ئــەو كەرتــە گرنگە خۆی. 
بۆ ئــەوەی كاریگەریی ناكۆكــی و ململانێ 
سیاســییەكان كەمتــر بێت لەســەر كەرتی 
وزە لــە كوردســتان، دەبێت سیاســەتێكی 
وزە پەیڕەو بكرێت كە خەڵك لە پێویســتی 
بایەخەكــەی  و  كەرتــە  ئــەو  بوونــی  و 
تێگەیشــتبێت، بــە ئەندازەیــەك كە خۆی 
بەخاوەنی ئــەو كەرتە بزانێــت. تەنها لەم 
رێگەیەوە دەتوانرێت مەترســییەكانی سەر 
ئــەم كەرتە بڕەوێنرێتــەوە. ئەگەرنا، ئەوە 
و  سیاســی  بەرژەوەنــدی  بەدڵنیاییــەوە 
ناكۆكــی و ناتەبایــی لایەنە سیاســییەكان 
وادەكات رەوایــی بوونــی وزە لە دەســتی 

كوردستاندا، بكەوێتە ژێر پرسیارەوە.
ئەگــەر چاوێك بــە سیاســەتی بەغدادا 
بخشێنین لەوكاتەوەی كورد دەستی بردووە 
بۆ نەوت، لەوە تێدەگەین كە بەغدا لە رووی 
ستراتیجییەوە بایەخی ئەو كەرتە دەزانێت 
بۆ كورد، بۆیە هەمیشە ویستوویەتی گرفتی 
بێنێتــە رێ. ئەوكاتەی كە هەژموونی كورد 
بەســەر بەغدادا زاڵ بوو، بەغدا بە ئاشكرا 
نەیدەتوانی دژی كوردستان بێت، لەڕێگەی 
گوشــاری میدیایــی و تانــە و تەشــەری 
سیاسییەوە دەیانویست پشتیوانیی خەڵك 
بۆ ئەو سیاســەتە لاواز بكەن، دەستیان بە 
هەڵمەتێك كرد لەســەر ئەوەی كوردستان 
كە پارە لە بەغدا وەردەگرێت، چ پێویستی 

بەوەیە نەوتی خۆی دەربهێنێ؟ 

كە كوردستان كۆمپانیا نێودەوڵەتییەكانی 
بــۆ گــەڕان لــەدوای نــەوت بانگهێشــتی 
دەســتبەجێ  بەغــدا  كــرد،  كوردســتان 
بڕیــاری دا هــەر كۆمپانیایەكــی نەوتی لە 
كوردســتان بەدوای نەوتدا بگەڕێت، بەغدا 
مامەڵــەی لەگەڵ ناكات. كە قۆناغی دووەم 
بــۆ هەڵكەندنی بیری نەوت لــە كێڵگەكان 
دەستیپێكرد، بەغدا ئاســتی هەڕەشەكانی 
بەرزكــردەوە و گوتــی گرێبەســتی هەموو 
ئــەو كۆمپانیایانــە هەڵدەوەشــێنێتەوە كە 
پێشــتر لەگەڵ بەغدا واژۆیــان كردووە. كە 
كوردســتان گەیشــتە ئاســتی دەرهێنانــی 
نەوت، بەغدا هەڕەشــەی لە كڕیارانی نەوت 
كــرد، تا گەیشــتە تۆماركردنی ســكاڵا لە 
دادگا نێودەوڵەتییەكان و دواجار كردی بە 
پاســاو بۆ لێدان لە ئابووریی كوردستان و 

بودجەی كوردستانی بڕی. 
ئێستا بەشێك لەو مەترسیانە تێپەڕیون، 
بەڵام هێشــتا كوردســتان نەگەیشــتووەتە 
قۆناغــی دڵنیایــی. ئەوەی بــۆ داهاتووش 
لەســەر  راســتەقینە  دەبێتــە هەڕەشــەی 
ئــەم كەرتــە، پێكەوە نەبوونــی كوردە، یا 
بــە مانایەكی تــر ناكۆكیــی ناوماڵی كورد 
و ململانێ لەســەر هەر پــرس و بابەتێكی 
تــر، دەبێتە هــۆی ئەوەی دەســت بۆ ئەم 
كەرتــە گرنگــەش ببرێت لــە ململانێكاندا. 
ئەوەی لە چەند ســاڵی رابــردوودا بینیمان 
لــە هەڵوێســتی بەشــێك لە فراكســیۆن و 
هەڵوێســتی چەند كارەكتەرێكی سیاسی و 
پەرلەمانتارێكــی كورد لە بەغدا، دەرخەری 
ئــەو راســتیەیە كە ململانــێ ناوخۆییەكان 
زەمینــە بۆ ئــەوە خۆش دەكەن دەســتی 
بەغــدا لــە ململانێــی لەگەڵ كورد لەســەر 
نەوت بەهێز بكات. تازەترین نموونەش ئەو 

مشــتومڕە میدیاییە بوو كە لەلایەن هەندێ 
پەرلەمانتــاری كوردەوە لە بەغــدا ورووژا. 
ئــەو بابەتــە جارێكــی تریش كرایــەوە بە 
كەرەســەی ململانێی سیاسی نێوان لایەنە 

كوردییەكان و هێشتاش درێژەی هەیە.
دەبێت كوردســتان لە ئاستی ئەم پرسە 
هەڵوەســتەی جدی بكات، چونكە هێشــتا 
بەغــدا كارتــی تری بەدەســتەوەیە. ئەگەر 
رۆژانێــك لەبەر هەر هــۆكار و ئیعتیبارێكی 
تر دەســتی بۆیــان نەبردووە، یــان جارێ 
نەیویســتووە هەموو تواناكانی دژ بە كورد 
بەكاربەرێــت، بــەڵام ناتەبایــی ناوخۆیــی، 
بوونــی ئــەو ململانــێ سیاســییانەی كــە 
هەنــدێ كارەكتەری سیاســی بــۆ ئامانج و 
بەرژەوەنــدی خۆیان هیچ بەهایەك بەپیرۆز 
نابینــن و ئامادەن چارەنــووس و ئایندەی 
میللەتەكەش بكەن بە قوربانی بەرژەوەندی 
و دەســتكەوتی شەخســی خۆیــان، ئەوانە 
دەبنە هۆكاری ئەوەی بەغدا دەســتكراوەتر 
بكەن لە دەستبردن بۆ ئەو كارتانەی تر كە 
هەرە مەترسیدارترینیان دادگای فیدراڵییە 
و وەك بۆسەیەك بۆ كوردستان دانراوە. 

نەوتــی  فرۆشــتنی  كەیســی  ئێســتا 
كوردستان لە دادگای فیدراڵییە، ماوەیەكی 
لەســەری  بڕیــاردان  بــەردەوام  زۆریشــە 
دوادەخــات، ئــەو یاریكردنــە بــە كات، بە 
مەبەستە و چاوەڕێی خۆشكردنی زەمینەی 
دوابڕیارن لەوبارەیەوە. ململانێ سیاســییە 
ناوخۆییەكانی كوردستان ئاو دەكاتە ئاشی 
خۆشــكردنی زەمینــەی هاتنە ســەرخەتی 
دادگای فیدراڵییــەوە كە بڕیارەكانی قابیل 
بە تانەلێدان و فەرامۆشــكردن نین. دەبێت 
كوردســتان لــەوە تێبگات كە بۆســەیەكی 

گەورەی لەبەردەمدایە.

دیموکــرات  ســووریای  هێزەکانــی 
ئــادار  23ی  رۆژی  لــە  )هەســەدە( 
خەلافەتەکــەی  بەســەر  ســەرکەوتنیان 
داعشــدا راگەیاند، دوای ئــەوەی باغۆزیان 
لــە رۆژهەڵاتــی ســووریا کۆنتــڕۆڵ کــرد. 
ئێســتا پرسیارەکە ئەوەیە کە چارەنووسی 
هەســەدە بــە ســەرکردایەتی کــورد چــی 

دەبێ؟
تێکشــکاندنی  شــەڕی  لــە  هەســەدە 
خەلافەتــدا نزیکــەی 11 هەزار شــەڕڤانی 
لەدەستداوە، دوو هێندەی ئەو ژمارەیەشی 
لــێ برینــدار بوونە. هەســەدە لە شــەڕی 
تێکشــاندنی گەمــارۆی کۆبانێ لــە پایزی 

2014 دەســتیپێکرد و دواجــار خــۆی لە 
پایتەختــی  رەققــەی  کۆنتڕۆڵکردنــەوەی 
خەلافەتــدا بینییــەوە، لەوێ بەدواشــەوە 
بە پشــتیوانی هاوپەیمانێتیی نێودەوڵەتی 
بە ســەرکردایەتی ئەمریکا ناوچەکانی ژێر 

دەستی داعشی کۆنتڕۆڵ کرد. 
هەسەدە سەلماندوویەتی کە پابەندترین 
و جێــی متمانەتریــن هێــزی پیادەیــە لە 
ســووریا. هاوکاریی واشــنتن بۆ هەســەدە 
کاری  و  پێویســتی  بنەمــای  لەســەر 
دوولایەنەیــە، بەتایبەتــی لەســەر بنەمای 
کــە  ئێســتاش  داعشــە.  تێکشــکاندنی 
هەسەدە تێکشکاندنی تەواوەتی خەلافەتی 

راگەیاندووە، داهاتووی ئیدارەی خۆسەری 
جارێکــی دیکــە دەبێتەوە جێی پرســیار. 
دۆناڵــد ترەمــپ، ســەرۆکی ئەمریــکا، لە 
کانوونــی یەکەمــی رابــردوودا رایگەیانــد، 
بەنیــازی کشــاندنەوەی هەمــوو هێزەکانی 
ئەمریکایــە لــە ســووریا، دواتــر رازی بوو 
بەوەی 400 سەرباز لە سووریا بهێڵێتەوە. 
چاوەڕێ دەکرێ ئەم هێزانە بۆ ماوەیەک 
وەک  چونکــە  بمێننــەوە،  ســووریا  لــە 
هاوپەیمانــان خۆشــیان دانیــان پێدانــاوە 
تێکشکاندنی خەلافەتەکەی داعش بەمانای 
تێکشکانی داعش خۆی نییە. هاوپەیمانان 
کەمێــک دوای راگەیاندنەکــەی هەســەدە 
ســەبارەت بــە ســەرکەوتن لە باغــۆز، لە 
پەیامێکدا بــۆ دەزگاکانی میدیا جەختیان 
لــەوە کردەوە کــە “هاوپەیمانان درێژە بە 
کارەکانــی خۆیــان لەگەڵ هاوبەشــەکانی 
خۆیــان لە هێزەکانی ســووریای دیموکرات 
دەدەن، یارمەتیشــیان دەدەن بــۆ ئەوەی 
توانــای ئەوەیــان هەبــێ گەرەنتــی ئەوە 
بکــەن داعــش بــە شــێوەیەکی یەکجاری 
لەناوچووبــێ، ئێمــە فۆکەســمان لەســەر 

شکستی ئایدیۆلۆژیای داعشیش دەبێ”. 
ئێســتا خەلافــەت تێکشــکاوە و رێــی 
تێدەچێ هەســەدە لەرێگەی ئۆپەراسیۆنی 
بەرپەرچدانــەوەوە درێژە بە شــەڕی دژی 
پاشــماوەکانی داعــش بــدات. بــۆ ئەوەی 
هەســەدە بتوانێ ئەو جۆرە ئۆپەراســیۆنە 
پێویســتە  بــکات،  ســەرکەوتوویی  بــە 
هــۆزە  لەگــەڵ  بــاش  پەیوەندییەکــی 

عەرەبەکانی ئەو ناوچانە دروستبکات. 

لە کۆتایــی 2018 دەنگۆی ناڕەزایەتیی 
هەندێک لە هۆزەکانی ئەو ناوچانە هەبوو، 
لە رەققــە بەیاننامەیەکیان بڵاوکردەوە کە 
تێیدا هانــی هۆزەکانی دیکەیان دا کۆتایی 
بــە هاوکارییەکانــی خۆیــان لەگــەڵ ئــەو 
هێزانــە بێنن کە کــورد ســەرکردایەتییان 
دەکات. ئــەم پەرەســەندنانە دەتوانــێ لە 
داهاتــوودا ریزەکانی هەســەدە لەت بکات 
و ســەقامگیریی ئەو بەشــانە لە ســووریا 
تێکبــدات، ئەمــەش بێگومان لــە قازانجی 
شــانە نوســتووەکانی داعش لەو ناوچەیە 

دەبێ. 
پاش تێکشکانی خەلافەت گوشارەکانی 
تورکیــا و حکومەتــی ســووریاش لەســەر 
هەســەدە زیاد دەکــەن. رژێمی ســووریا، 
ئێران و رووســیا بــە توندی دژی وجوودی 
ســەربازیی ئەمریکان و داوای کشــانەوەی 
هەمــوو هێزەکانی ئەمریکا لــە ناوچەکانی 
ژێــر کۆنتڕۆڵــی هەســەدە و بنکەی تەنف 
لە باشووری ســووریایان کردووە. رووسیا 
ئامــاژەی بۆ ئەوەش کردووە کە حکومەتی 
دیمەشق دەبێ کۆنتڕۆڵی هەموو ناوچەکانی 

ژێر دەسەڵاتی هەسەدە وەربگرێتەوە. 
هەســەدە لە چەندین بۆنــەدا جەختیان 
لــەوە کردووەتــەوە کــە ناخــوازن لەگەڵ 
دیمەشــق تووشــی شــەڕ بن و بــەردەوام 
پشــتگیری لە دانوســتاندن دەکــەن. دوو 
مەرجیشــیان بــۆ دانوســتاندن بریتین لە 
و  ئۆتۆنۆمــی  بــە  یاســایی  دانپێدانانــی 
پاراستنی هەســەدە. بە مانایەکی دی ئەو 
پێگەیــەی ئەوان دەیانــەوێ هەتا رادەیەک 

هاوشــێوەی ئەوەیە کە هەرێمی کوردستان 
و هێزی پێشمەرگە لە عێراق هەیانە. 

لــە کاتــی ئاهەنگگێڕانــی ســەرکەوتن 
بەســەر داعشدا، مەزڵووم عەبدی )ناسراو 
بــە مەزڵــووم کۆبانێ( لــە کێڵگەی نەوتی 
ئەلعومــەر بەیاننامەیەکــی خوێنــدەوە کە 
تێیدا داوای لە دیمەشــق کرد ئەو مەرجانە 
پەســەند بکات و رێزیان لێبگرێ و دەست 

بە دانوستاندن بکات. 
دیمەشق لەلایەن خۆیەوە جەخت لەسەر 
ئــەوە دەکات کــە دەســت بەســەر هەموو 

وڵاتدا دەگرێتەوە. 
ئینجــا تورکیا لــەوێ وەســتاوە. پاش 
ئەوەی تورکیا هێرشی کردە سەر کانتۆنی 
ئەردۆغــان،  تەیــب  رەجــەب  عەفریــن، 
هەڕەشــەی  تورکیــا،  ســەرۆککۆماری 
هێرشــکردنە ســەر یەکینەکانی پاراستنی 
گــەل )یەپەگە(ی لە مەنبــج و ناوچەکانی 
رۆژهەڵاتی فوڕات کــرد. یەپەگە گرنگترین 

هێزی ناو هەسەدەیە. 
بــۆ  ئەمریــکا  رابــردوو،  هاوینــی 
دۆخــە  ئاشــتیانەی  چارەســەرکردنی 
لەســەر  مەنبــج  چەقبەســتووەکەی 
نەخشــەرێیەک لەگەڵ تورکیــا رێککەوت. 
واشنتن بەڵێنی داوە ئەندامانی ئەنجوومەنی 
ســەربازیی هەســەدە لە مەنبج بگۆڕێ کە 
ئێستاش ئیدارەی شارەکە دەکەن. تورکیا 
لەســەر بنەمای رێککەوتنەکــەی 2016ی 
لەگــەڵ ئەمریکا دژی وجــوودی هێزەکانی 

یەپەگە لەو ناوچەیەیە. 
گوتــووە  هەســەدەی  بــە  رووســیاش 

کــە ئەگەر ئەمریــکا هێزەکانی لــە مەنبج 
بکشــێنێتەوە، ئــەوان دەمودەســت هێــز 
رەوانە دەکەن بۆ ئەوەی رێگە لە هێرشــی 
تورکیا بۆ ســەر شــارەکە بگرن. پێناچێ 
تورکیــا بــەم زووانــە هێرش بکاتە ســەر 
مەنبــج، چونکە بە پێچەوانەی حاڵەتەکەی 
عەفرینەوە ئەگەری کەمە رووســیا گڵۆپی 
ســەوزی بۆ دابگیرســێنێ، یانیش ئەمریکا 

رەزامەندی دەرببڕێ. 
کەمــە  ئەگــەر  دیکــەوە  لەلایەکــی 
ئەنقــەرە هێرشــی گــەورە بکاتــە ســەر 
ناوچەکانــی رۆژهەڵاتی فوڕات، بەو پێیەی 
لــەو  خۆیــان  هێزەکانــی  ئەمریکییــەکان 
ناوچەیە دەهێڵنەوە، هەرچەند ژمارەشیان 

کەمدەکرێتەوە. 
لە مانگی شــوبات، هێزەکانی سووریای 
دوای  لــە  کــە  رایانگەیانــد  دیموکــرات 
تێکشــکاندنی داعش فۆکەســیان لەســەر 
رزگارکردنی عەفرین لە دەست داگیرکاریی 
بــۆ  شــارەکە  گەڕاندنــەوەی  و  تورکیــا 
دانیشــتووە رەســەنەکانی دەبێ کە ئێستا 
نزیکەی 100 هەزار کەسیان لە کەمپەکانی 
ئاوارەکان لە هەرێمی شەهبا نیشتەجێن. 

بەڵام تاوەکو ئێســتا دیار نییە هەسەدە 
چــۆن دەیەوێ ئەمە بکات. ئــەوەی دیارە 
ئەوەیــە هەســەدە رووبــەڕووی تەحەدای 
گــەورە دەبێتــەوە، ئــەو بەربەســتانەش 
دەبنە رێگر بــۆ راگرتن و بەهێزکردنی ئەو 
دەســتکەوتانەی بــە زەحمەتییەکــی زۆر 

بەدەستی هێناون. 

عارف قوربانی
 arifqurbany@yahoo.com

داعش لە ســووریا تێکشــکێنرا و ئێســتا 
دەبینیــن دواییــن بنکەکانــی ئــەو گروپــە 
کۆنتــرۆڵ کــراون. حاڵــی حــازر شــەڕەکە 
بڕاوەتــەوە و جــارێ دیاریش نییــە کوردی 
ســووریا لەم شــەڕە چییان دەستکەوتووە. 

وە   2011 ســاڵی  لــە  ســووریا  باکــووری 
ئیــدارەی خۆبەڕێوەبەری هەیە، هەڵبەت بێ 
ئــەوەی حکومەتی ســووریا بە شــێوەیەکی 
فەرمی دانی پێدانابێ. ئەمەش بەو مانایەیە 

کە دەشێ شەڕی زیاتر بەڕێوەبێ. 

ئەی هەرێمی ئۆتۆنۆمی کوردستانی عێراق 
لە شــەڕی دژی داعش چی دەستکەوتووە؟ 
هێــزە کوردییەکان لــە 2014 وە بۆ 2017 
شــەڕی ئەو گرووپەیان کــرد، بەڵام زۆربەی 
ئەو ناوچانەی هێزی پێشــمەرگە شەڕی تێدا 
کردبوون، ئێســتا لە ژێر کۆنتڕۆڵی ســوپا و 

میلیشیاکانی عێراقدان. 
ئەم ئەنجامە پرســیارێک بــەدوای خۆیدا 
دەهێنــێ: ئایا کــورد لەپێنــاوی هیچدا ئەو 
هەمــوو هەوڵــەی دا، یان کورد شــەڕی بۆ 
حکومەتی ناوەندیــی عێراق کرد؟ بۆچوونی 
فەرمــی کــورد هەمــووکات ئەوە بــووە کە 
کــورد بەناوی هەمــوو مرۆڤایەتییــەوە ئەو 
شــەڕە دەکات. ئەم بۆچوونــە زۆربەی جار 
وەک بۆچوونێــک دەرکەوتــووە کــە مرۆڤ 
پێی تەریق دەبێتەوە و نازانم کێ ئەم شــتە 

بێمانایەی بە کورد گوتووە. 
هەڵەکانــی  لــە  وانــە  مــرۆڤ  گرنگــە 
خــۆی وەربگرێ: لــە سیاســەتی دەرەوەدا 
بــەڵام  هــەن،  هاوبەشــی  و  بەرژەوەنــدی 
هاوڕێیەتــی نییە. من هەتا ئێســتاش گوێم 
لــەو گوتارە هەڵەیــە دەبێتەوە کە بەردەوام 
دەڵــێ: “ئێمــە هیــچ هاوڕێیەکمــان نییــە، 

جگــە لە چیــاکان”، ئەگەر سیاســەتکارێک 
بــەم جۆرە قســە بکات، ئــەوە دەبێ واز لە 

سیاسەت بهێنێ. 
مەســەلەکە ئەوەیە دەستکەوتەکانی ئەو 
شــەڕە لە کۆمەڵگای کوردستاندا هەستیان 
پێناکــرێ، لــە کاتێکدا حکومەتــی هەرێمی 
کوردســتان دەبێ بزانێ کە سێ ساڵ شەڕی 
دژی داعــش زامــی زۆر لــەم کۆمەڵگایــەدا 
دروســتکردووە، هەڵبەت ئەگەر باســی ئەو 
تراومــا و ئەزموونــە ســەختە دەروونییەش 
نەکەین کە پێشــمەرگە بەهۆی ئەو شەڕەوە 

تووشی بووە. 
دەرفەتێکی مێژوویی هاتەپێش و لە کیس 

چوو. 
لــە حوزەیرانــی 2014، مووســڵ کەوتە 
دەســتی داعــش. ئــەوکات ســوپای عێراق 
نێودەوڵەتــی  کۆمەڵــگای  و  توابــووەوە 
پێویســتی بە حکومەتی هەرێمی کوردستان 
بوو. لەو ساتەوەختەدا دەریچەی دەرفەتێکی 
مێژوویــی بــۆ ماوەیەکــی کــورت کرایەوە. 
هەندێکجــار مێژوو دەرفەتی ئاوهات دەخاتە 
لــە  ئیســرائیلییەکان  کاتێــک  بەردەســت. 
1948 و پــاش پلانی جیاکردنەوەی نەتەوە 

یەکگرتووەکان دەوڵەتی جوویان دامەزراند، 
بە هۆی هێرشی دەمودەستی عەرەب، ئەوان 
توانییان ســنوورەکانی خۆیان دەستنیشان 

بکەن و رزگاریان ببێ. 
حکومەتی هەرێمی کوردســتان دەیتوانی 
لەگــەڵ بەغــدا رێککەوتنێک بــکات، چونکە 
ئــەوکات کوردســتان لەڕووی ســەربازییەوە 
لایەنــە بەهێزەکــە بــوو، جیا لەمــە هەموو 
کۆمەڵگای نێودەوڵەتی پێویســتی بە کورد 
بــوو، بــەڵام نوخبەی سیاســی کــورد ئەو 
چانســەیان بە فیــڕۆ دا. گشتپرســییەکەی 

ساڵی 2017 سێ ساڵ درەنگ کەوت. 
حکومەتی ناوەندیی عێڕاق جارێکی دیکە 
ریزەکانــی خــۆی کۆکــردەوە، لــە خەڵکی 
ئاســایی میلیشــیای پێکەوەنــا، زۆر لــەو 
ناوچانەشــی وەرگرتــەوە کە کــورد رزگاری 
کردبــوون. وادیــارە هــەر ئێســتا چیــدی 
ســەرنجی لەســەر دەرئەنجامی ئــەو هەموو 

گۆڕانکاری و پەرەسەندنانە نەمابێ. 
هێزی پێشمەرگە دەبێ دەمودەست خۆی 
رێکبخاتەوە، چاکســازیی ریشەیی لە کەرتی 
پــەروەردەدا بکــرێ و بنەمــای کاریگــەری 

بسەپێنرێ. 

حکومەتی هەرێمی کوردستان دەبێ وریا 
بێ بۆ ئەوەی لەســەر تەختەی شــەترەنجی 
ئەمجارەیــان  نەنــرێ.  بــەلاوە  سیاســی 
دەرفەتەکــە لــە کیــس چوو، بــەڵام نەوەی 
داهاتــوو جارێکــی دیکە ئــەو دەرفەتەی بۆ 
دەڕەخســێتەوە. ئــەوەی کــە دەتوانیــن بە 
دڵنیاییــەوە بیڵێین، ئەوەیــە کە رۆژهەڵاتی 
نێوەڕاست لە قەیرانێکەوە بەرەو قەیرانێکی 
دیکە دەچێ. بۆیە هەرێمی کوردستان دەبێ 
بۆ قۆناغی داهاتوو ئامادە بێ و پێشــوەخت 

ئامادەکاری بۆ قۆناغی داهاتوو بکات. 

* ســەلاحەدین کۆبــان، ئەندامی پارتی 
یەکێتیــی دیموکراتیکــی مەســیحییەکانە و 
یەکــەم کــوردی ئەڵمان بووە کە لە ســاڵی 
2017 وەک کاندیــدی هەڵبژاردنــی فیدراڵی 
لە ئەڵمانیا کاندیدا بووبێ، هەروەها ئەندامی 
گروپی ئیســرائیلی ئەڵمانیا و کۆمارییەکانی 
دەرەوەیــە. بــواری ســەرەکی کارکــردن و 

نووسینی سیاسەتی دەرەوەیە. 

کورد لە شەڕی داعش چی 
دەستکەوت؟

داهاتووی هەسەدە پاش 
داعش

پۆڵ ئیدن

سەلاحەدین کۆبان

دادگای فیدراڵی؛
 بۆسەیەك بۆ كوردستان

سەرۆكایەتی هەرێمی كوردستان

یەكێتــی یاریدەدەر بوو لــەوەی كە پارتی و 
گۆڕان بتوانن دەســت بۆ یاســای سەرۆكایەتیی 
هەرێمی كوردستان ببەن. لە ئێستاوەڕا یەكێتی 
و حزبەكانــی دیكــەی ئۆپۆزیســیۆن لە هەوڵی 
ئەوەدان ئەو بابەتە وەك كەرەستەیەكی سیاسی 
لــەدژی گۆڕان بەكاربێنن. تا ئێرە كێشــە نییە، 
بــەڵام ئەم یارییەی ئێســتای یەكێتــی دیوێكی 

شاراوەشــی هەیــە كە دەیەوێ لــە داهاتوودا لە 
دژی پارتی و دامەزراوەی سەرۆكایەتیی هەرێمی 

كوردستان بەكاری بێنێت.
پێناچێ تەنانــەت ئەگەر گفتوگۆكانی پارتی 
و یەكێتــی بگەنــە ئەنجامیش، ســەرۆكایەتیی 
پەرلەمان رادەستی یەكێتی بكرێت تا ئەو كاتەی 
مەسەلەی سەرۆكایەتیی هەرێم یەكلا نەبێتەوە. 

16ی ئۆكتۆبەر ساغ بكەنەوە

لاوازترین 
حكومەتی هەرێم

کۆمەڵ و یەکگرتوو بێ 
پرەنسیپن؟

بــەو داواکارییــە نوێیــە ناواقیعییانەی لە رۆژانــی رابردوودا 
یەکێتی بۆ پارتی ناردی، جارێکی دیکە هاتنی ئەو حیزبە بۆ نێو 
رێککەوتنە فراوانەکەی گۆڕان و پارتی لەسەر حوکمڕانی بووەوە 
وشکەگرێ. لەو چەند مانگەی رابردوودا چەندینجار شایەتی ئەو 
حاڵەتــە بوویــن و ئەوەی گومانی مابێتــەوە لەوەی کە یەکێتی 
پەرۆشی تێپەڕاندنی ئەم قۆناغەیە، نیشانەی ئەوەیە نایناسێت. 
بەردەوامیش لەو دۆخانەدا کە پرۆسەی سیاسی تووشی چەقین 
دەبێت، پێویســتە لایەنە خۆ بە بەرپرسزانەکان تەکانێک بدەن 
و چیدیکە چاوەڕێی لایەنی کاڵەکخۆری نابەشــدار لە رەنجبەری 
نەکەن. گۆڕان و پارتی بە جووڵاندنی دۆســیەی کاراکردنەوەی 
دامــەزراوەی ســەرۆکایەتیی هەرێمی کوردســتان دروســت ئەو 
کارەیان کرد و لەئێستاشــەوە دیارە ئیشــەکەیان ئاخیری خێر 
دەبێت. لەو نێوانەدا هەڵوێستی هەریەکە لە یەکگرتوو و کۆمەڵ 

نابەرپرسیارانەیە و هەڵوێستی نەوەی نوێش کۆمێدییە. 
یەکێتی )حەی عەلەلســەڵات( گوتوویەتی کە کێشەی لەگەڵ 
پڕۆژەکــەی پارتی و گــۆڕان بۆ هەڵبژاردنی ســەرۆکی هەرێمی 
کوردستان لەنێو پەرلەمانەوە نییە، بەڵکو ئەوان وەک دووکانێکی 
سیاســی کێشــەی ئەوەیان هەیــە کە پارتی ئەو هەڵوێســت و 
پشــتیوانییەیان بە چەند لێدەکڕێ. واتە ئێســتا هەڵوێســتێک 
بە پارتی دەفرۆشــنەوە و موزایەدەی بەســەر گۆڕاندا پێدەکەن 
کــە خۆیان لە خولــی رابــڕدوودا خۆیان لێکردبــووە خاوەن و 
دواتــر لەترســی پارتی بەخشــکەیی لێی پەشــیمان بوونەوە و 
هەمــوو شــانەکانیان لە ســەری گۆڕانــدا شــکاند. یەکگرتوو و 
کۆمەڵیش بەهەمانشــێوە هەڵوێستێکمان پێدەفرۆشنەوە کە لە 
خولــی رابردوودا خۆیان تیۆریســیەنی بــوون و لەگەڵ گۆڕان و 
یەکێتیش زۆرتر لە جارێک لەســەری رێککەوتن کە بیســەپێنن 
بەســەر پارتیــدا، کەچی ئەمجــارە کە پارتــی هاتووەتە رایێ، 
ئەوان بوونەتە ئاسکی سڵ! بۆیە لە دوو ئەگەر زیاتر نییە: یان 
ئەو حیزبانە راســتگۆ نەبوون لە خولی رابردوودا و بەڕاســتیان 
نەبوو کە دەیانەویست ســەرۆک لە پەرلەمانەوە هەڵبژێردرێت، 
یانیش زۆرتر مەبەســتیان دژایەتیی کاک مەســعود بوو، ئێستا 
کە ئەو نابێتە ســەرۆکی هەرێمی کوردســتان، بەلایانەوە گرنگ 
نەماوە سەرۆک چۆن هەڵدەبژێردرێت. بە هەردوو باریشدا عەیب 
و شــەرمێکی گەورەیــە کە حیزبــی ئیماندار بــەو دووڕووییەوە 
نوێنەرایەتــی دەنگــدەرە ئیماندارەکانــی بکات و سیاســەتیان 

پێوەبکات. 
لەو نێوانەدا هەڵوێســتی نەوەی نوێ کۆمێدییە. راستیشتان 
پێبڵێــم هەرچەنــدە ئەوانیــش لــە پەرلەماندا هەن و باشــترە 
حیســابیان بــۆ بکرێ، بــەڵام من تائێســتاش تێنەگەیشــتووم 
چییانــدەوێ؟ بۆنموونە لە رۆژانی رابردوودا هەندێکیان باســی 
ئەوەیــان گەرمکردبــوو کــە دەبــێ ســەرۆک لەنێــو خەڵکەوە 
هەڵبژێــردرێ، کەچــی لەپڕ بە هەمــان خێرایــی بایاندایەوە و 

پێچەوانەی ئەوەیان داوا کرد. 
 بەداخەوە خەڵکی هەرێمی کوردســتان تووشی ئەو حیزب و 
ئاراستە بێ پرەنسیپانە بوون کە هیچ هێڵێکی سووریان نییە و 
پێکەوە لەســەر هەموو شــتێک معامەلە دەکەن و نرخ دادەنێن. 
ئەگینــا دەبووایە لە هیچــدا پەلەیان نەبووایە لە چەســپاندنی 
ئەوەدا پەلەیان کردبووایە کە زوو شێوازی هەڵبژاردنی سەرۆک لە 
پەرلەمانەوە بچەسپێنن، چونکە وەک گوتمان ئەوە مەتڵەبێکی 
چەندیــن ســاڵەیان بــووە و بــەوە دەنگیــان کۆکردووەتەوە و 
بانگەشــەیان کــردووە و هەوڵیانداوە پارتیی پــێ رازی بکەن، 
کەچی ئێســتا کە پارتی رازییە، ئەوان دڕدۆنگ بوون. ئەمەش 
ئاماژەیەکی خراپە و وادەکات بپرسین: ئەو لایەنانە بۆ پرسێک 
کە خۆیان باوەڕیان پێبووە وا بێ پرەنســیپ بن، ســبەی چۆن 
تەوافوقیان لەگەڵ بکرێ و دەستووریان لەگەڵ بنووسرێتەوە؟

چونكە لە حاڵەتێكی وەهادا، دوور نییە یەكێتی 
ئەو باسە بەرەو ئاقارێكی وەها ببات كە چەند 
مانگی بوێ تا سەرۆكی هەرێم هەڵدەبژێردرێت 
و پارتی ئەوە نــاكات. بەڵام لێرەدا یارییەكەی 
یەكێتی ئــەوە دەبێ كە لە كاتــی هەڵبژاردنی 
سەرۆكدا، یان بایكۆتی دەكەن، یانیش دەنگی 

پێنادەن. ئەگەری بایكۆت بەهێزترە.
ئــەوەش بۆ ئەوەیە كە یەكێتی لە داهاتوودا 
ســەرلەبەری پڕۆســەكە بــە بیانــووی ئەوەی 
تاكلایەنانــە كــراوە، رەت بكاتــەوە، یانیش لە 
داهاتوودا بۆ بەڕەسمی ناسینی سەرۆكی هەرێم 
هەندێك مەرجی دیكــە بخاتە بەردەم پارتی و 

سەرۆكایەتیی هەرێمی كوردستان.
هەردوو یاسای ســەرۆكایەتیی هەرێم ژمارە 
یەكــی 2005 و هەمواركراوی 2009 بە دەنگی 

زۆرینــەی پەرلەمانتارانی پارتــی و یەكێتی لە 
خولەكانــی رابــردوو تێپەڕیون، دەســەڵاتەكان 
و شــێوازی هەڵبژاردنەكەشــی بــە رێككەوتنی 
هەردوولا بووە، بۆیە ئەوەی ئێستا زیاتر لەوەی 
ناكۆكــی بێــت لەگــەڵ دەســەڵات و ناوەڕۆكی 
قانوونەكــە، گەڕانە بەدوای )هەلــی كار(دا بۆ 
نوێنــەری باڵێكی نێو باڵــەكان. هاوكات مادام 
ســەرۆكی هەرێمی كوردستان بتوانرێ لەلایەن 
پەرلەمانــەوە لێپێچینــەوەی لەگەڵــدا بكرێت، 
دەسەڵاتەكانی هەرچییەك بن )كە ئەمجارەش 
لــە دەســتێكی ئەمینــدا دەبــن(، لەســەرووی 
پەرلەمانــەوە نییــە. ئینجا ئەگــەر یەكێتی لە 
داهاتوودا تانە لەوە بــدات كە تاكڕەوی كراوە، 
ئــەو تاكڕەوییــە لــە مەســەلەی هەڵبژاردنــی 

سەرۆككۆمارەوە بووە بە سوننەت!

لێدوانێكی سەرۆكوەزیرانی پێشووی بەغدا، 
میدیای خیانەتكارانی 16ی ئۆكتۆبەری خەنی 
كــرد و، بــارەگای بارزانیش هــەم بە توندی 

دوای  هەمیــش  دایــەوە،  عەبــادی  وەڵامــی 
ماوەیەكــی زۆر لە گفتوگۆ لەگــەڵ نوێنەرانی 
ئــەو باڵــە لــە ســەركردایەتی یەكێتیــدا بۆ 

و  خاكفــرۆش  بــە  حكومــەت،  پێكهێنانــی 
خیانەتكار ناوی بردن. ئەوە نیشانەی ئەوەیە 
كــە ئەو دۆســییە لای پارتــی و بەتایبەتیش 
لای ســەرۆك بارزانــی هەر وەكــو خۆیەتی، 
بەڵام ئــەوەش لە كاتێكدایە كــە تۆمەتباران 
بە خیانەتی 16ی ئۆكتۆبەر، بە دەمی خۆیان 
لەســەر تەلەڤزیۆن دانیان بەوەدا ناوە كە ژێر 
بەژێــر لەگەڵ حەشــدی شــیعی رێككەوتوون 
و كەركووكیــان بێ تەققە رادەســت كردووە! 
ئەمــڕۆ دەرفەتێــك هاتووەتــە ئــاراوە كە لە 
رێگەی لیژنەیەكی پەرلەمانییەوە لێكۆڵینەوە 

لــەو رووداوە بكرێ و راســتیی ئــەو رووداوە 
بۆ مێــژوو تۆمــار بكرێت. ئەنجامدەرانیشــی 
هــەر كەس و لایەنێك بێت، بــەرەووی دادگا 
بكرێنــەوە. 16ی ئۆكتۆبەر هەیبەتی میللەتی 
كوردی شــكاند، خەونێكی 100 ساڵەی لەبار 
برد، بەڵام بە دڵنیاییەوە دوای چەند ساڵێكی 
دیكــە ئەنجامدەرانی نەك خۆیانی لێ بێبەری 
دەكەن، بگرە وەك ئێســتا دەیانەوێ بیخەنە 
ئەســتۆی پارتــی. بێدەنگــی و نەگرتنەبەری 
رێــكاری قانوونی لەو كەیســەدا، مانای وایە 

كەس بۆی گرنگ نییە چی روویداوە. 

رێــڕەوی دانوســتاندنەكان بــۆ پێكهێنانــی 
كابینەی نۆیەمی حكومەتی هەرێمی كوردستان، 
ئەگەرچــی هێشــتا بەشــێوەی قانوونــی لــە 
پەرلەمانــەوە دەســتی پــێ نەكــردووە، بەڵام 
هــەر لەیەكەم كۆبوونەوەكانــەوە، بەتایبەتیش 

لەگــەڵ یەكێتیــدا چاوەڕوانی ئەوەی ئێســتای 
لێدەكرا. لایەنە سیاسییەكان هەر لە سەرەتاوە، 
ئەنجامەكانــی هەڵبژاردنیان كــردە دەرفەتێك 
بــۆ تۆڵەســتاندنەوەی سیاســی و تەســفیەی 
حیســاباتی رابردوو. گۆڕان تۆڵەی رێككەوتنی 

دەباشــانی لە یەكێتی كــردەوە، یەكێتی تامی 
بردنەوەی هەڵبژاردنی لە دەمی پارتیدا تاڵ كرد 
و پارتیــی ناچار كرد واز لە هێڵە ســوورەكانی 

دوای 16ی ئۆكتۆبەر بهێنێ.
ئــەم  پێكهێنانــی  چوارچێوەیــەدا،  لــەو 
كابینەیە، لەســەر هەموو ئاستەكان )ناوخۆی 
خۆی، ناوخۆی كوردســتان و وڵاتانی دەرەوە( 
بــۆ پارتــی تەحەددایەكــی گەورەیــە، هــەر 
بۆیەش ســەرباری ئەوەی كــە پارتی زۆرینەی 
و  وەزارەت  ژمــارەی  هەیــە،  پەرلەمانیشــی 
پۆستەكانی كەمترن لەوەی كە پێشبینی دەكرا. 
پارتی ناچار بووە بۆ راگرتنی بەڵانســی حیزبە 
بەشداربووەكان، چاوپۆشی لە زۆر شت بكات. 
بــەڵام لە هەمانكاتــدا، تەنانەت ئەگەر یەكێتی 
لە حكومەتیشدا بەشــدار بێت، دیسانیش ئەم 
حكومەتە ئۆپۆزیسیۆنێكی بەهێزی لە دەرەوەی 
خۆی بەجێهێشــتووە و بەشداریی گۆڕانیش لە 
حكومەتــدا مەرجــدارە بە ســەقفێكی زەمەنی 
بــۆ جێبەجێكردنی رێككەوتننامــەی نێوانیان. 
هاوكات لەگەڵ ئەوەدا، بەشــێوەیەكی ئاشــكرا 
یەكێتی بیر لە هەموو شێوازەكانی قەڵاچۆكردنی 
سیاســیی گۆڕان دەكاتەوە لە ناوچەی نفووزی 

خۆیدا و، تیمێكیشی لە بەغدا هەیە كە ئیش و 
كاریان بنكۆڵكردنی رێككەوتنەكانی نێوان هەرێم 
و بەغدایە. بەتایبەتیش لە مەســەلەی نەوت و 
بودجەی كوردســتان هاوئاوازی شۆڤینییەكانی 

بەغدان.
درەنگكەوتنی پێكهێنانی حكومەت، فەزڵی 
نەهێشتنی نیومووچە و هەڵگرتنی پاشەكەوتی 
مووچــەی بــۆ كابینەكەی پێش خــۆی تۆمار 
كــرد؛ چونكە یەكێك لــەو هەنگاوانــەی بڕیار 
وابــوو كابینەی نۆیەم بیهاوێــت، گەڕاندنەوەی 
مووچە بوو. ئینجا لە ئێســتاوەڕا كە شــكڵ و 
پێكهاتــەی حكومەتــی داهاتوو تــا راددەیەك 
بەدەركەوتووە، پۆستە وەزارییەكان و دامەزراوە 
گرنگــەكان لەژێر كاریگەری و هەژموونی باڵ و 
ناوەندەكانی فشاری ناو حیزبەكانی خۆیاندان و، 
كاركردن وەكو یەك تیمی یەكگرتوو لە كابینەی 
داهاتووی حكومەتیشــدا، دیسان تەحەددیەكی 
دیكەی بەردەمی سەرۆكی داهاتووی حكومەت 

دەبێت.
ســەرباری ئەوەی كە حكومەت پشتیوانیی 
زۆرینەی پەرلەمانی هەیە، بەڵام دەستبردن بۆ 

دۆسیەكانی چاكسازی هێندە ئاسان نابێت.

كریستیانێك بكەنە 
جێگری نێچیرڤان بارزانی 

ئەمە تەنیا پێشنیازێك نییە بۆ باشتركردن 
و رازیكردنــی دڵــی هیــچ لایەنێــك. ئەمــە 
هەنگاوێكــی گرنگە بۆ داهاتووی كوردســتان 
و پاراســتنی لــە هەڕەشــە. جگــە لــەوە كە 
جێبەجێكردنی ئەركێكی ئەخلاقیە. پێویستە 
كوردســتان  هەرێمــی  ســەرۆكی  جێگــری 
كەســێكی كریســتیان بێــت بــە دەســەڵاتی 

راستەقینەشەوە. 
 لە هۆكارەكە پراگماتی و سیاسییەكەیەوە 
دەســتپێدەكەم و پاشــان دێمە ســەر لایەنی 

ئەخلاقی و مێژوویی ئەم هەنگاوە. 
باشــیی پەیوەندییــەكان لەگەڵ ســەرۆك 
وەزیرانێكــی بێهێــز لــە بەغدا و مەشــغوڵیی 
هێزەكانــی حەشــد - كــە خەریكــە دەبنــە 
نەتانخەڵەتێنــێ.  دیكــە-  حزبوڵڵایەكــی 
ئــەم مانگــی هەنگوینیــە لــە نێــوان هەولێر 
و بەغــدا وەكــو ئەوانــەی رابــردوو كاتییــە. 
ئــەوەی رووداوەكانــی ســێ دەیــەی رابردوو 
ســەلماندوویەتی، ئەوەیە كــە چەندێك بەغدا 
شــەرعیەتی نێودەوڵەتی زیاتــر بوو هەرێمی 
كوردســتان زیاتر پێویســتی بە پشــتگیریی 

ئەمریــكا و هاوپەیمانەكانیەتــی. نــە بــۆڕی 
نــەوت بــۆ توركیا و نــە موجامەلــەی تاران 
گرنگیــی ئەمریكا كــەم ناكاتەوە بۆ مانەوە و 
پاراستنی ســەقامگیریی هەرێمی كوردستان. 
ئــەم هاوكێشــەیە نەگۆڕاوە و بــەم زووانەش 

ناگۆڕێت. 
ئەمریــكا ئێســتا وجوودێكــی ســەربازی 
و دیپلۆماســی باشــی هەیــە لــە هەولێــر و 
بیانووی ســەرەكی ئەو پشــتگیرییە زۆرەش 
بەرەنگاربوونەوەی هەڕەشــەی داعشە، بەڵام 
تا كــەی ئەو بیانووە لە واشــنتن دەیخوات؟ 

دیار نییە.

لە هەڕەشەی هاوبەشەوە بۆ 
بەرژەوەندی و بەهای هاوبەش

 
پشــتگیریی ئەمریكا بۆ هەرێمی كورستان 
تاكو ئێســتا لــە چوارچێوەی هەڕەشــەیەكی 
نەمــا،  هەڕەشــە  كــە  بــووە،  هاوبەشــدا 

پشتگیرییەكەش نامێنێ. 
 لــە 1991 بــۆ 2003 هۆكاری ســەرەكی 

پشــتگیریی ئەمریــكا بــۆ كــورد هەڕەشــەی 
 2008 بــۆ   2003 بــوو.  حوســێن  ســەدام 
بنیاتنانی عێراقی نــوێ و بەرەنگاربوونەوەی 
تیــرۆر بــوو. 2009 بــۆ 2011 گرنگیی كورد 
بۆ پاراســتنی ســەقامگیریی باكووری عێراق 
بــۆ ئــەوەی ئەمریــكا بتوانێــت هێزەكانــی 
بكشــێنێتەوە. لــە 2011 بــۆ 2014 بیانــوو 
نەمــا و ئــەوە بــوو نووری مالیكی و پاشــان 
داعــش بوونە هەڕەشــەیەكی گەورە لەســەر 
هەرێمی كوردســتان. لــە 16ی ئۆكتۆبەریش 
زیاتر لەبەر ئەوەی كەوتنی كەركووك گرنگیی 
ســتراتیژی نەبوو بۆ شــەڕی داعش، ئەمریكا 
چاوپۆشــی كرد لە شێلانی لاشەی پێشمەرگە 

بە دەبابەكانی حەشدی شەعبی. 
لــە جیاتــی هەڕەشــەی  ئەوەیــە  كاتــی 
هاوبــەش، هۆكارێكــی دیكــە بۆ پشــتگیریی 
ئەمریكا دروســتبكەین. ئێســتا كاتی ئەوەیە 
ئەو پشتگیریەی ئەمریكا بخرێتە چوارچێوەی 

بەرژەوەندیی هاوبەشەوە.
دەزانم ئێستا لەوانەیە تۆی خوێنەر بڵێیت 
ئەمریــكا هیچ شــتێك لەپێنــاوی ئەخلاقیات 
هەمــووی  "سیاســەت  و  نــاكات  چاكــە  و 
بەرژەوەندییــە" و "هەموو شــتێك بۆ نەوتە". 
لــەو  بــەڵام سیاســەتی دەرەوەی ئەمریــكا 
جۆرە شــرۆڤە بــاو و ســادانە زۆر ئاڵۆزترە. 
بڕیاربەدەستانی ئەمریكا لە سیاسەتی دەرەوە 
ئەگــەر هەنگاوێك لــە پێنــاو بەرژەوەندی و 
ئاسایشــی نەتەوەیــی ئەمریــكا بنێــن، دوو 
هەنــگاو لەپێنــاوی كۆكردنــەوەی دەنــگ و 

جوڵانەوەی رای گشتی ئەمریكی دەنێن. 
هێنــری  ســەردەمی  ئەمریــكای  ئەمــە 
كیســنجەر و رۆناڵــد ریگن نییــە. ئەمریكای 
ســەردەمی دۆناڵــد ترەمــپ و مایك پێنســە 
كە ئامادەن لە پێنــاوی كۆكردنەوەی دەنگی 
محافزكار و كریســتیانە ئینجیلییەكان هەموو 

شتێك بكەن. من رۆژانە بەچاوی خۆم دەبینم 
ئەم وڵاتە چ گۆڕانكارییەكی بەسەردا دێت. 

ئــەم گۆڕانكاریانــە دەرفەتێكــی گــەورەن 
كــە من چەنــد جارێــك لــەم هەفتەنامەیەوە 
ئاماژەم بۆ كردووە. هیچ كاتێك وەكو ئێســتا 
دۆخەكــە لەبار نییــە بۆ ئــەوەی پەیوەندیی 
ئەمریكا بە هەرێمی كوردســتانەوە لە قۆناغی 
هەڕەشەی هاوبەشەوە بگوازینەوە بۆ قۆناغی 

بەرژەوەندیی هاوبەش. 
ســەرۆكێكت هەیــە لــە كۆشــكی ســپی 
پێویستی بە دەنگی كریستیانە ئینجیلییەكانە 
بۆ ئەوەی لە هەڵبژاردنەكانی 2020 خولێكی 
دیكــەی ســەرۆكایەتی بباتــەوە. بــۆ ئەوەی 
دەنگــی ئەوان مســۆگەر بــكات، جێگرەكەی 
مایــك پێنــس پەیمانی بە هەمــوو دەنگدەرە 
ئینجیلییــەكان داوە كــە ئەو هەموو شــتێك 
كریســتیانەكانی  پاراســتنی  بــۆ  دەكات 

رۆژهەڵاتی ناوەڕاست بەتایبەتی لە عێراق. 
بۆ ســوودوەرگرتن لەم دەرفەتە پێشــنیاز 
دەكــەم بــە زووتریــن كات ئــەم هەنگاوانــە 

بگیرێنەبەر: 

1 - بەڕێز نێچیرڤان بارزانی وەكو پاڵێوراو 
بــۆ ســەرۆكایەتی هەرێمــی كوردســتان لــە 
بەیاننامەیەكــدا رایبگەیەنێت كــە یەكێك لە 
كریســتیانی  كەســایەتییەكی  جێگرەكانــی 

كوردستانی دەبێت.
2 - پەرلەمانی كوردستان پرۆژە یاسایەك 
پەسەند بكات بۆ پشــتگیری لە دامەزراندنی 
یەكەیەكــی ئیداریــی نیمچــە ســەربەخۆ بۆ 
كریســتیان و ئاین و نەتەوەكانی نیشتەجێی 
دەشــتی نەینــەوا و تایبەتمەندیی عەنكاوە و 
ناوچە زۆرینە كریســتیانەكانی كوردستان بە 

یاسا بچەسپێنرێت.
كۆنفرانســێكی  بــۆ  ئامــادەكاری   -  3

نێودەوڵەتــی لــە هەولێــر بكرێــت دەربارەی 
كەمینــە ئاینــی و نەتەوەییەكانــی عێراق بۆ 
ناساندنی ئەو دوو هەنگاوە گەورەیەی هەرێمی 
كوردســتان. ئەو كاتە ئەگەرێكــی زۆر هەیە 
جێگری ســەرۆكی ئەمریكا خۆی ئامادە بێت 
و لە هەولێرەوە كوردستان وەكو مۆڵگەیەكی 
ئارامی نەتەوە و ئاینە هەڕەشــەلێكراوەكانی 
رۆژهەڵاتی ناوەڕاست بناسێنێ. پێویستە ئەم 
هەنگاوانە پێش هەڵبژاردنەكانی سەرۆكایەتی 

ئەمریكا بنرێن. 
دەكرێــت لە جیاتی تەنیا گفتوگۆ لەســەر 
پۆســت و دابەشــكردنی دەســەڵات، لایەنــە 
سیاســییەكان ئــەم بابەتــە تاوتــوێ بكــەن 
لەپێناوی داهاتووی كوردستان. ئەم هەنگاوە 
جگــە لــە ســوودە سیاســییە گەورەكەی بۆ 
هەرێمــی  نێــوان  پەیوەندیــی  چەســپاندنی 
كوردســتان و زلهێزێكــی وەكــو ئەمریــكا، 
ســوودی بۆ كریســتیان و ئێزیدی و توركمان 

و ئایــن و نەتەوەكانی دیكەی كوردســتانیش 
دەبێــت. ئەوان میوان نیــن لەم وڵاتە. ئەوان 
تەنیــا "پێكهاتە و كەمینە" نیــن. هەموویان 
وەكــو مــن و تــۆ كوردســتانین. نابێت ئێمە 
تەنیــا وەكــو ئامرازێــك تەماشــایان بكەین 
بــۆ نزیكبوونەوە لە وڵاتانــی رۆژئاوا. بەڵكو 
ئەركێكــی مێژوویــی و ئەخلاقیمانــە كــە وا 
بكەیــن ئەوانیش بەتەواوی وا هەســت بكەن 
خاوەن ماڵن. ئــەم هەنگاوە دەبێتە خاڵێكی 
دیكــەی شــانازی لــە مێــژووی بزووتنەوەی 
رزگاریخــوازی كورد بۆ هەرچــوار پارچەكەی 
كوردســتان. هیچ كاتێك وەكو ئێستا گونجاو 
نەبووە بۆ پاراســتنی بەرژەوەندیی سیاســی 
هەرێمی كوردســتان و دەستەبەركردنی مافی 
رەوای كریســتیان و نەتــەوە و ئاینەكانــی 
كوردســتان. ئــەوان خاوەن ماڵــن و دەبێت 
یەكێك لــە كلیلەكانــی ماڵی كوردســتانیان 

بدرێتە دەست.

رووداو - هەولێر

رۆژی یەكشەممە 31ی ئادار هەڵبژاردنی 
توركیــا  پارێــزگای   81 لــە  خۆجێیــی 
بەڕێوەچــوو كــە تێیــدا 57 ملیــۆن كەس 
مافی دەنگدانیان هەبوو، لەو ژمارەیە 1.2 
ملیۆن كەســیان بۆ یەكەمجار بوو دەنگیان 
دەدا. لــە 32 پارێزگای توركیا كە زۆربەی 
پارێزگاكانی باكووری كوردستانن دەنگدان 
لە كاژێر حەوتی بەیانی دەســتی پێكرد و 
لە كاژێر چواری پاشــنیوەڕۆ كۆتایی هات، 
لــە 49 پارێزگاكــەی دیكــەش بنكەكانــی 
دەنگــدان لە كاژێر هەشــت كرانــەوە و لە 

كاژێر چواری پاشنیوەڕۆ داخران.
ئــادار  31ی  رۆژی  هەڵبژاردنەكــەی 
یەكــەم هەڵبژاردنــی خۆجێیــی توركیایە 
لــەدوای گۆڕینــی سیســتەمی سیاســیی 
توركیا لە پەرلەمانییەوە بۆ سەرۆكایەتی. 
هەڵبژاردنی خۆجێیی پێشــووی توركیا لە 
ســاڵی 2014 بەڕێوەچوو كە تێیدا پارتی 
٪42ی  )ئاكپارتــی(  گەشــەپێدان  و  داد 
دەنگــەكان و 818 شــارەوانی و 11 هەزار 
شــاری  ئەنجوومەنــی  ئەندامــی   309 و 
بەدەســتهێنا. پارتــی گەلانــی دیموكرات 
لە هەڵبژاردنی پێشووی شــارەوانییەكاندا 

شــارەوانی   91 و  دەنگــەكان  6.29  %ی 
ئەنجوومەنــی شــاری  ئەندامــی   1401 و 

بەدەستهێنابوو.
ئەمســاڵ كاندیدەكانــی 12 پــارت لــە 
شــار و شــارۆچكەكانی توركیا ركابەرییان 
كــرد كــە بریتی بــوون لە پارتــی گەلانی 
دیموكراتیــك )هەدەپــە(، پارتــی داد و 
گەشــەپێدان )ئاكپارتــی(، پارتــی گەلی 
كۆمــاری )جەهەپە(، پارتــی بزووتنەوەی 
پارتــی  )مەهەپــە(،  ناسیۆنالیســتی 
چــاك )ئی پارتــی(، پارتی ســەربەخۆی 
توركیــا )بەتەپە(، پارتــی یەكێتیی مەزن 
)بەبەپــە(، پارتــی دیموكــرات )دەپــە(، 
پارتــی چەپــی دیموكراتیك )دەســەپە(، 
پارتــی ســەعادەت، پارتــی كۆمۆنیســتی 
توركیــا )تەكەپــە( و پارتــی نیشــتمانی 

)وەتەن(.
 دەنگدانــی ئەمجارەی توركیا لەكاتێكدا 
بەڕێوەچــوو كــە دۆخی ئابووریــی توركیا 
هەڵاوســان  رێــژەی  نەدەگــوت.  باشــی 
لــە توركیــا ٪20ە و بەهــای لیــرەش بە 
ئەمــەش  هــەر  دابەزیــوە.  رێــژەی 30٪ 
وایكــرد ململانێــی نێــوان هاوپەیمانێتــی 
جمهــور و هاوپەیمانێتــی میللــەت بەهێــز 
بــێ. هاوپەیمانێتیی جمهور لــە ئاكپارتی 

و )مەهەپــە( پێكهاتــووە، هاوپەیمانێتیی 
میللەتیــش لە )جەهەپــە( و )ئی پارتی( 

پێكهاتووە.
گــەورە  درزی  رابــردوودا  مــاوەی  لــە 
دەســەڵاتداردا  پارتــی  ئاكپارتــی،  لــە 
دەركەوتــوون و ئەگــەری لێكترازانــی ئەو 
حیزبــە هەیــە. پێنــج ئەندامی دەســتەی 
دامەزرێنەری ئاكپارتی بە ئاشــكرا خۆیان 
پارتــی دەســەڵاتدار  لــە سیاســەتەكانی 
بەدوورگرتــووە. كــە بریتین لــە عەبدوڵڵا 
گــول، ســەرۆككۆماری پێشــووی توركیا، 
ســەرۆكوەزیرانی  داوودئوغڵــو،  ئەحمــەد 
پێشــووی توركیــا، محەممەد شیمشــەك، 

عەلی باباجان و سەعدوڵڵا ئەرگین.
چاوەڕێ دەكــرێ دوای هەڵبژاردنەكەی 
داودئوغڵــو،  ئەحمــەد  ئەمجــارە 
سەرۆكوەزیرانی پێشووی توركیا، حیزبێكی 
نوێ دامەزرێنێ، ئەگەری بەهێزیش ئەوەیە 
چوار كەســایەتییەكەی دیكەی ئاكپارتیش 
پشــتگیری لێبكــەن. لەلایەكــی دیكــەوە 
دەنگــۆی ئــەوەش هەیــە عەبدوڵــا گول 
خۆی حیزب دابمەزرێنێ، سەرچاوەكان لە 
نــاوەوەی ئاكپارتی بۆ میدیــای توركیایان 
ئاشــكرا كردووە كە 55 ئەندام پەرلەمانی 

ئاكپارتی بەڵێنی بەیعەتیان پێداوە.
بەمدواییــە ئەردۆغــان ئاماژەی بۆ ئەوە 
كردووە كە "كەســانێك هــەن لە ئاكپارتی 
هەڵگەڕاونەتــەوە، نامەوێ ناویــان بهێنم، 
بەڵام ئەســتەمە جارێكی دیكــە لە هەمان 

رێبازدا پێكەوە بین".
لە هەڵبژاردنــی ئەمســاڵدا رێككەوتنی 
لایەنــەكان یەكجــار تــۆخ بــوو، مەهەپــە 
هیــچ كاندیدێكی سەرۆكشــارەوانی بۆ 27 
دیارینەكردبوو،  توركیــا  گەورەشــارەوانی 
لــە كاتێكدا ئاكپارتیش هیچ كاندیدێكی بۆ 
سەرۆكشــارەوانی سێ گەورە شــارەوانیی 
دانەنــا.  مانیســا  و  مێرســین  ئەدەنــە، 
هەرچــی جەهەپە و ئی پارتیشــن لەســەر 
پشــتیوانیكردنی یەكــدی لــە 22 گــەورە 
شــارەوانی رێككەوتبــوون. جەهەپــە 12 
كاندیدی دیاریكردبوو و لە 10 شــارەكەی 
دیكــەش پشــتگیری لــە كاندیدەكانی ئی 
پارتی دەكرد. لە 51 پارێزگاكەی دیكەش 
رێككەوتنیان لەسەر 27 شارەوانی كردبوو.

پارتی دیموكراتی گەلانیش كاندیدی بۆ 

ژمارەیەك گەورەشارەوانی دیارینەكردبوو، 
لەوانەش ئیســتانبووڵ، ئەنقــەرە، ئیزمیر، 
دیلوك، روحا، بورسا، ئەنتاڵیا و مێرسین.
هەڵبژاردنەكانــی ئەمجــارەی توركیا بێ 
توندوتیژیــش نەبــوون، لــە مەلەتــی دوو 
ئەندامــی پارتــی ســەعادەت كــوژران، لە 
ئامەدیــش دوو كەس برینداربــوون، دوای 
ئــەوەی مشــتومڕ لە نێــوان دوو بەربژێردا 
كادیكــۆی  ناوچــەی  لــە  دروســتبوو. 
ئیســتانبووڵیش یــەك كــەس بــە چەقــۆ 
برینداركرا، دوای ئەوەی 15 كەس بەهۆی 

مشتومڕی كاندیداكانەوە شەڕیان كرد.
لە كۆی 92 شــارەوانی كە قەیومیان بۆ 
دانراوە، هەدەپە چوار شارەوانی لەدەست 
دا كــە بریتــی بوون لــە شــارەوانییەكانی 
ئاگــری، شــرناخ، بەدلیس و دێرســیم. لە 
كاتێكدا بۆ یەكەمجاریش پارێزگای قارسی 
بەدەســتهێنا. پارتی كۆمۆنیســتی توركیا 
)تەپەكە( شارەوانی دێرسیمی بەدەستهێنا 
و لــە مێژووی باكووری كوردســتاندا ئەوە 
شــارەوانی  كۆمۆنیســتێك  یەكەمجــارە 

بەدەستبهێنێ. 
ئەگەرچی لــەو هەڵبژاردنــە ژمارەیەك 
بەربژێری ســەربەخۆ هەبوون، بەڵام تەنیا 

یەكیان توانی پارێزگایەك بباتەوە.
سوپرایزی ئەم هەڵبژاردنە لە دەستدانی 
شــارەوانیی ئەنقــەرەی پایتەخت بوو كە 
16 ســاڵە بەدەســت ئاكپارتییەوەیە. لەو 
هەڵبژاردنــەدا كاندیدای جەهەپە بەســەر 
كاندیدای ئاكپارتیدا لە ئەنقەرە سەركەوت. 
هەروەهــا ئەنجامــی ئیســتانبووڵیش لــە 

نێــوان كاندیــدای جەهەپــە و ئاكپارتیدا 
یەكلایی نەبووەتەوە و كێشــەی لەسەرە. 
بیناڵــی یڵدرم كــە بەربژێــری ئاكپارتییە 
خــۆی  ســەركەوتنی  ئیســتانبووڵ  لــە 
بەســەر ركابەرەكەی، ئەكرەم ئیمامئۆغلۆ 
دەڵێــت  بــەڵام جەهەپــە  راگەیانــدووە، 

داتامان لایە كە ئێمە سەركەوتووین.

رێژەی دەنگی لایەنەكان لە هەڵبژاردنی 
خۆجێی 2014 و 2019:

هەڵبژاردنی 2014
هەدەپە: 6.29  %.

ئاكپارتی: 42.87٪
جەهەپە: 26.34  %.
مەهەپە: 17.82  %

)جیاكردنــەوەی   2019 هەڵبژاردنــی 
91.15ی دەنگەكان(
هەدەپە: 4.01  %

ئاكپارتی: 44.95  %
جەهەپە: 30.25  %

مەهەپە: 6.80  %
ئی پارتی: 7.39  %
ئەوانیدی: 6.61  %

رێژەی دەنگی هاوپەیمانێتییەكان:
هاوپەیمانێتی جمهور: 51.74
هاوپەیمانێتی میلەت: 37.64

ژمارەی گەورە شــارەوانی و شارەوانیی 
لایەنەكان لــە هەڵبژاردنی خۆجێی 2014 

و 2019:

 :2014
 97 گەورەشــارەوانی/   3 هەدەپــە: 

شارەوانی
ئاكپارتی: 18 گەورەشارەوانی/ 1452 

شارەوانی
 506 گەورەشــارەوانی/   6 جەهەپــە: 

شارەوانی 
 484 گەورەشــارەوانی/   3 مەهەپــە: 

شارەوانی

:2019
 7  / گەورەشــارەوانی   3 هەدەپــە: 

پارێزگا
ئاكپارتــی: 16 گەورەشــارەوانی/ 40 

پارێزگا
 20 گەورەشــارەوانی/   10 جەهەپــە: 

پارێزگا
 12 گەورەشــارەوانی/   1 مەهەپــە: 

پارێزگا
ئــی پارتــی: 0 گەورەشــارەوانی/ 22 

پارێزگا
ئەوانیدی: 0 پارێزگا/ 42 پارێزگا

ئیستانبووڵ:
ئاكپارتی: 48.71  %
جەهەپە: 48.65  %

.............
ئەنقەرە: 

ئاكپارتی: 47.20  %
جەهەپە: 50.62  %

هەڵبژاردنی شارەوانییەكان.. 
سەركەوتنێك بە تامی شكست بۆ ئاكپارتی

پایتەختی لەدەست دا


